
لە ئەندێشەی هەموو مرۆڤێكدا خەونێكی داستان ئامێز هەیە ...
كە هێزی ویست و باوەڕ، بەدی هێنەریەتی .

1
ب��ەو چ��اوان��ەی ك��ەل��ە گ��وم��ان��دا ئ����ەدرەو ش��ێ��ن��ەوە لێم 
دەڕوانێت.  هەستدەكەم چاوەڕوانی وەڵامێك بێت، بۆئەوەی 
ئاسودەیی بەو دڵە لەرزۆكەی بدات كە گیرۆدەی نائومێدی 
سامناكدا،  تاریكاییەكی  لەنێو  نیگاخەمناكەكەی  ب���ووە. 
كە  ڕەف��ت��ارەی  ب��ەو  شێتەوە.  ئ���ەدرەو  ئەلماس  بەوێنەی 
ناخم  قەتیسماوە،   مانەوەیدا  و  ڕۆیشتن  گومانی  لەنێوان 
بدۆزمەوە.  لەیادەوەریمدا  شێوەی  دەمەوێت  دەهەژێنێت. 

ئەو بەخەندەیەكی ساردەوە پێم دەڵێت: 
لەنێو  وەك   بەدەنگێك  جارێك  چەند  م.  )ئارین(  -من 
ناخیدا خنكابێت، بەناوی خۆم گازم دەكات دەڵێت: )مەلیك( 

گوێت لە دەنگمە من )ئارین( م. 

لەگەڵ  ئاشنابێت.  ب��ەڕۆح��م  دەنگە  ئ��ەو  ب��ۆدەچ��م  وای 
پرسیارگەلێك  پڕدەكاو  لەخۆی  ناخم  بوونەوەیدا  دووبارە 
ئەوەی  پرسیاری  دەمەوێت  دەكات.  ئەندێشەمدا سەوز  لە 
سامناك  تاریكییە  ئەم  لەنێو  بۆچی  »ئێمە  بڵێم:  و  لێبكەم 
گومانی  بەڵام  ڕاماوین؟«.  لەیەكتری  چاوەدا  ئەنگوستە  و 
وەك  ترسێك  خ��ورپ��ەی  لەبەرامبەریدا،بەوێنەی  ب��وون��م 
بۆناو  دەمگەڕێنێتەوە  و  دەچنێتەوە  بیرم  هەموو  بروسكە 
تاریكی ناخم. لەگەڵ بیستنی گریانێكی بەكوڵ، كە لە ئامێزی 
بەخۆت  »مەلیك  دەڵێت:  پێم  دەرەوە  دێتە  قوڵدا  خەمێكی 
دەنگەدا  ئەو  لەگەڵ  نادەیتەوە!؟«  وەڵام��م  بۆچی  وەرەوە 
تیژڕەو  گەشاوەی  ئەستێرەیەكی  بەوێنەی  ئەو  شێوەی 
بەرەو تاریكی پشتی خۆی دەكشێت و منیش لەنێو تاریكی 

و تەنهایی ناو خۆمدا بەجێدەهێڵێت.
دەمدوێنێت،  خەمناكەی  ب��ەودەن��گ��ە  ب����ەردەوام  ئ��ەو   
هەستدەكەم دەیویست لەو خەونە دژوارە بەئاگام بێنێتەوە. 
من لەنێو گومانی بوونی خۆمدا بەهێمنی دەخنكێم، ئەویش 
پێكراوم.  كەلەو جەنگەدا  چۆن  لێدەكات  ئەوەم  پرسیاری 
نامۆیانەی  پرسیارە  ئەو  لەوەڵامی  خاڵییە  ت��ەواو  مێشكم 
ئ��اراس��ت��ەم دەك����ات، دەم��ەوێ��ت ب��ەخ��ۆم��دا ب��ێ��م��ەوە، ب��ەڵام 
یادەوەریم پێم نامۆیە. ئای من لە چ دۆخێكی دژواردا ژیان 
بگەڕێم!  خۆمدا  ب��ەدووی  لێدەكات  وام  دۆخ��ە  دەك��ەم،ئ��ەو 
بۆ  خۆم  و  ب��ووم  بزر  لەخۆم  بۆچی  كوێم،  لە  »باشەمن 

ناكەم!  خۆم  جەستەی  بوونی  بە  هەست  نادۆزرێتەوە؟« 
هەستدەكەم مێشكم تەنها پارچە گۆشتێك بێت و لەبۆشایدا 

بە پەتێكەوە هەڵواسرابێت.
چەند ئەستەمە مرۆڤ خۆی بۆنەدۆزرێتەوە، دەمەوێت 
گومانی  ب��ەڵام  بگەڕێم،  خۆمدا  ب��ەدووی  ی��ادەوەری��م��دا  لە 
كرابێتەوە.  جیا  لە جەستەم  و  بڕابێت  دەكەم سەرم  ئەوە 
»ئەوانەی  دەپەیڤێت  و  دەمدوێنێ   مێشكمدا  لە  هەستێك 
دەنگێك  هەموو  گوێبیستی  خولەك  چەندین  تا  دەم��رن 
دەبن«. تۆبڵێی نەمردبێتم و ئەو ژاوە ژاوەی مێشكمیان بە 
نەبێت، كە  دایكم  ئاسەواری گریانی  خۆیەوە مژوڵكردووە 

ئەملاوێنێتەوە.!؟
دەنگێكی گڕ كەلە ناخی كەسێكی خۆ بەمەزنزانەوە دێتە 

دەرەوە دەڵێت: 
بۆ  چیرۆكانەی  ئ��ەو  و  بیدوێنە  ب���ەردەوام  -هەوڵبدە 
پەرچە  بە  بۆئەوەی  بەخۆتانەوە  پەیوەستە  كە  بگێڕەوە، 
لە  ئەو  بەئاگابێتەوە.  بژێنێتەوەو  ی��ادەوەری  كردارەكانی 
پشتی سەریەوە پێكراوە و بەشێكی مێشكی تەواو پەنماوە، 

ئەستەمە بەم نزیكانە تەواو بەخۆیدا بێتەوە.
»من بۆچی و  چۆن پێكراوم؟« دەمەوێت ئەو پرسیارە 
ئاراستەی ئەو دەنگە خەمناك و پڕسۆزە بكەم كە بەردەوام 
ڕۆحم دەلاوێنێتەوە.  هەرچەند لەناخی خۆمدا هاواردەكەم و 
لەناو خۆمدا دەنگ ئەدەمەوەو كەس گوێبیستی هاوارەكانم 

من  دەڵێم:  و  هاواردەكەمەوە  بەناخم  پڕ  جارێكیتر  نابێت. 
لەكوێ  و لەكام شوێنی ئەم گەردوونەدام؟

بێت  ناخمەوە  تەنهایی  بەهانای  كەسێك  هاواردەكەم،تا 
دەمەوێت جەستەو  بێت.  هاوكارم  لەدۆزینەوەی خۆمدا  و 
پڕلە  گوڕێكی  بە  ئەوەی  بۆ  بدۆزمەوە،  خۆم  دەستەكانی 
متمانەوە تاوێك بە خۆم بدەم و خۆم لەم دۆخە نەفرەتییە 
قوتاربكەم. بەڵام دواتر ئەم هەوڵە لەبیرگەلێكی ناخم زیاتر 
ئەو  بە دەنگی  لەو ساتەدا گوێكانم  نییە.  هیچ شتێكی دی 
لە  ناخم  پڕلە سۆزەكانی  تۆنە  بە  كە  ئەزرنگێنەوە  شۆخە 
خۆیدا پڕ دەكات،  ئومێدی ژیان بە گومانی پرسیارەكانی 
پەنجەكانی  بزواندنی  بە  هەست  دەڵێت:  و  ئەداتەوە  ناخم 

دەكەم. 
دەچێت  دایكم  ئ��ازاری  پڕلە  بەدەنگی  كە  تر  دەنگێكی 

دەڵێت: 
بیدوێنە  بەردەوام  بەتۆیە،  پێویستی  ئێستا  ئەو  -ئارین 
دەناسم،  خۆم  كوڕی  من  نغرۆنەبێت.  لەتاریكیدا  باناخی 
دەزانم بەهێندەی نیشتمان عاشقی تۆیە،ئەو چیرۆكانەی بۆ 

بگێڕە وە كە ناخی ئاسودە دەكەن. 
ئەو پێم دەڵێت: من ئارین م، گوێم بۆڕادێرە!؟ با پێكەوە 
وەك  با  بكەین،  خۆماندا  یادەوەریەكانی  بەناو  گەشتێك 
ئازادانە بەناو  باڵ بدەین و  باڵندەی كێوی لەشەقەی  دوو 
و  خۆشترین  كە  چركەساتانەی  ئەو  هەموو  ئەندێشەماندا 

جوانترین دیمەنی ژیانمان بوو، بەیادی خۆمانی بهێنینەوە.
لەگەڵ ئەوپەیڤانەدا جەستەم وەك تەمێكی بڵاو، هێدی 
هێدی چڕ دەبێتەوە. تەزوویەكی بەجۆش وەك پەرجویەك، 
نێو  دەمخاتە  و  ئ��ەدات  پەرتبووم  ئەندێشەی  بە  هێزێك 
بڵندی  ئەوپەڕی  لە  ئەفسوناوییەوە. هەستدەكەم  جیهانێكی 
ئاسماندا دەفڕم. دەستێكم بەدەست ئەو شۆخە نازدارەوەیە، 
كە پێش چەند خولەكێك وەك بروسكە لەنێو تاریكی ناخمدا 
ئەو  هەورەكاندا  گەواڵەی  سەر  بە  فڕینم  لەگەڵ  ونبوو. 
بەهۆی  كە  دەڕوان��ێ��ت،  ترساوەم  نیگا  لەو  لەتەنیشتمەوە 

تیژڕەویمانەوە سیمامی تەنیوە. پێم دەڵێت: 
-ئارام بە ئەوینم، لەیادت چوو پێت دەوتم ژیان بۆخۆی 
تێیدا  بەهێزەكان  م��رۆڤ��ە  تەنها  م��ەزن��ە،  سەركەشییەكی 

سەركەوتوو دەبن!؟
دەمەوێت  ئ��ەدەم،  بەخۆم  گوڕێك  پەیڤانەدا  ئەو  لەگەڵ 

زیاتر بەرەو قوڵایی گەردوون بفڕم.پێم دەڵێت: 
-ئەوەندە بڵند مەبە، با لەسروشتی مرۆڤایەتی بەدوور 

نەبین، ئێمە بەمرۆڤایەتییەوە بون و نرخمان هەیە.
 بەدەستە ناسك و گۆشتنەكانی كە مەچەكە لاوازەكەمی 
بەتوندی گوشیوە، لەگەڵ خۆیدا بەرەو ناو چڕی هەورەكان 
ئورفەی  ئاسمانی شاری  تەمەی  ئەو  دەكات. چڕی  كێشم 
بەدەنگێكی  ئەو  دادەپۆشێ .  لەخۆیدا  نیگاكانمان  داپۆشێوە، 
پڕلە وزەوە گازم دەكات: »مەلیك جەستەت تەواو ڕاست 

هێواش  جەستەمان  خێرایی  ه��ەوا  ب��ەرگ��ری  با  ب��ك��ەرەوە 
نەكاتەوە!؟«

ل��ەب��وون��ی جەستەم  گومانم  و  دەڕوان����م  خ��ۆم  ل��ە  م��ن 
شارە  ئەو  نزیكی  كەبەرەو  تیژڕەوییەی  ئەو  هەیە،لەگەڵ 
ڕۆدەچینە خوارەوە، هێڵنج ئەدەم. لەنێو ئەو تەمە چڕانەوە 

هاواری لێدەكەم و پێی دەڵێم:
بەرەوە  ئارام  كەمێك  وانابێت،  لێدەكەم  تكات  ئارین   -

خەریكە گەدەم دێتە دەرەوە!
ئەو كە سیمای لە نێو چڕی تەمدا تەڵخ بووە. بەدەنگێكی 

پڕلە خۆشبەختییەوە پێم دەڵێت: 
-دیارە هەست بە بوونی جەستەی خۆت دەكەیت؟.

بدەمەوە،بەڵام دەنگم  بەرسیڤی پرسیارەكەی  دەمەوێت 
دەمەوێت  پەنجەكانم  بە  دەبێتەوە،  كپ  خۆمدا  ناخی  لە 
وەڵامی بەڵێی بدەمەوە. دەستم دەسوڕێنم و هەوڵی ئەوە 
ئەدەم، دەست لەناو دەستی بنێم. نازانم ئەو چ فریشتەیەكە 
بەو ڕەفتارە لە مەرامی ناخم دەگات!؟ مەچەكم بەر ئەدات 

و دەست لە ناو دەستم دەنێت و دەڵێت:  
با  وەرە  دەب���ی،  پەیڤەكانم  گوێبیستی  ك��ە  -ئ��ۆخ��ەی 
بتگەڕێنمەوە بۆ ئەو ڕۆژەی یەكەمین جار بەدەنگم ئاشنا 

بویت و ئەوینی من لە ناختدا چرۆی كرد.
لەگەڵ ئەو پەیڤانەیدا خۆمان لە نێو ئەو كوچەو كۆڵانانەی 
)ئەیوبی( یەی شاری )ئورفە( دەبینینەوە، كە هەموو تەمەنی 

منداڵیم تێدا بەڕێكرد.بەدەنگێكی پڕلە سۆزی ئەویندارییەوە 
بە گوێمدا دەچپێنێ  و دەڵێت:  

-ئێستا بیربكەرەوە لەو ڕۆژانەی كە بە ئێرەدا تێپەڕیت 
و گوێبیستی ئەو گۆرانییە بووی، كە ئەوینی منی لە تۆدا 

ڕوان.!
ئارین بەردەوام ئەمدوێنێ  و یادەوەریم ئەژێنێتەوە. منیش 
وێنای ئەوڕۆژە دەكەم، كەبەهەستێكی پڕ لە وڵاتپارێزییەوە،  
بەناو كۆڵانەكانی گەڕەكی )ئەیوبی( یەدا بەرەو ماڵی )هەڤاڵ 
ڕاگەیەنم  پێ   پەیامەی  ئەو  ئەوەی  بۆ  نەسرین( ڕێمدەكرد 
كە هەموو ئەو چەكانەی لەلایەن هەڤاڵانەوە كۆكراونەتەوە 

گەیشتۆتە دەستم.
هێشتا لە نیوەی ئەو كۆڵانە تێپەڕ نەببووم كە پەنجەرەی 
تەنگەبەرەی،  كۆڵانە  ئەو  سەر  ئەیانڕوانییە  ژورەكانیان 
ك��ە م��ێ��ژووی ئ��ەم ش���ارەی ل��ەخ��ۆی��دا ت��ۆم��ارك��ردووە! من 
ل��ەئ��ەن��دێ��ش��ەی ئ����ەوەداب����ووم  چ���ۆن ئ���ەو چ��ەك��ان��ەی لە 
بیانگەیەنمە  ش��اردب��ووم��ان��ەوە  ماڵەكەماندا  ژێرزەمینی 
دەست ئەو هەڤاڵانەی  ئامادەبوونی خۆیان دەربڕیبوو بۆ 
ناخی  كە  گۆرانییەی  ئەو  كۆبانێ ،بجەنگن.  لە  بەرگریكردن 
و خرۆشی  پڕلە جۆش  پارێزی  هەموو شەڕڤانێكی وڵات 
خۆشەویستی  هەستی  پڕلە  بەدەنگێكی  دەكرد،  بەرخودان 
بۆ نیشتمان دەچڕا. هەموو هەست و نیگاكانمی بۆ لای ئەو 
پەنجەرەیەكێشكرد،  كە تۆنەكانی وەك كانگای پەپولە بەناو 

هەوادا بڵاو دەبونەوە. لەو ساتەدا بیرم لەوە دەكردەوە ؛ 
دەبێت ئەو شۆخە چەند عاشقی نیشتمان بێت وا بە تاسەوە 

لە كانگای دڵێكی پڕ لە خەمناكەوە دەچڕێ  و دەڵێت:
كۆبانی ڕۆ خەمگینە

دشەوێ  تێلاش بو خوینە
ئەسرینێ  چاوان دەبارینە

ئاخ كۆبانێ ..

ئاخ كۆبانێ ..
گۆرانی  خ��ەم��ەوە  پڕلە  دەرون��ێ��ك��ی  ل��ە  كاتێك  م��رۆڤ 
دەچڕێت، هەموو هەستێكی ڕاستە قینەی ناخی لەو تۆنانەدا 
بەرجەستە دەكات لە گەروویەوە دێنە دەرەوە. من هەست 
بە بوونی ئەو خەم و ئازارەی ناخی ئەو شۆخە دەكەم كە 
هەستی خۆی بۆ كۆبانی لە و گۆرانییە دا دەردەبڕێت!! تا 
ئارامی بەو دڵە ناسكەی بدات، كە بە ئازاریەوە  زامدارە.یان 
پێدەچێت شەرەڤانێك بێت و لەخەمی كۆبانێ   ئازار بچێژێ . 
و  دەكات  هەنگاوەكانم  بە  یەك  هەڵوێستە  هەستە  ئەو 
بۆلای خۆی پەلكێشم دەكات، بە هێمنی بەرەو ڕووی ئەو 
پەنجەرەیە دەڕۆم كە قەدەری یەكتر ناسینمانی تیایە. تیشكی 
داخ  پەنجەرەكەی  شیشی  هاوێنە،  نیوەڕۆی  ئەو  خ��ۆری 
كردووە، بەدەستە لەرزۆكەكانم دەیگرم و سەرم بۆناوەوە 
دەكێشم. لە نێو تاریك و ڕوونی ئەو ژورە بچكۆلانەیەی، 
كیژێكی  دەزرنگێتەوە،  تیا  خەمناكەی  دەنگە  ئەو  تەنها  كە 

دی��واری  بە  ئاوێنەیەك   پارچە  ل��ەب��ەردەم  دی��ارە  ن���ازدار 
بەدەم چڕینی گۆرانییەكەوە، پرچە  ژورەكەدا هەڵواسراوە 
ڕەش و درێژو خاوەكەی بەدەستە ناسك و گۆشتنەكانی 
دەهۆنێتەوە. ئەو بەردەوام بێئەوەی ئاگاداری دزە نیگاكانی 
پڕلە سۆزەكەی  و  گەش  چ��اوە  و  پان  سیما  لە  بێت،  من 
ئاوێنەیەدا  لەو  بیەوێت  بۆدەچووم   دەڕوانێت، وای  خۆی 

جوانترین نیگا لە چاوەكانی خۆیدا بدۆزێتەوە.
 نیگاكانم دەگوازمەوە بۆ سەر ئەو بەژن و باڵایەی، كە 
لە ئەندێشەی مندا بەبەرگی شەرەڤانییەوە پەراوەی ڕەفتارە 
بزێوەكانی خۆی دەكات، بەڵام ئەو بە ماكسییەكی ئاودامانی 
ئاوێنە دا  لەبەردەم ئەوپارچە  ڕەنگ پەمەیی كاڵەوە خۆی 
ئەلاوێنێتەوە،پێدەچێت لە ئەندێشەی خۆیدا بەئەوینی خۆی 

وێنای بكات.
ماوەیەك لەو دۆخەدا سەرنجەكانم لەسەر ئەو ڕەفتارە 
ناخیدا  ڕاستەقینەی  هەستی  لە  كە  ب��وو  جوانییەی  پڕلە 
سەرچاوەی گرتبوو. دڵم هۆگری ئەو دەبێت و ئەویش لە 
ڕۆحم  ساتەدا  لەو  ئەلاوێنێتەوە،  خۆی  دڵی  مندا  بێئاگایی 
لە ئاوێزانی ڕەفتارە سۆز ئامێزەكانیدا تەواو مەست بووە. 
پەنجەرەكە  بەرەو  و  دەكات  نێگاكانم  دزە  بە  هەست  ئەو 
و  هەڵهاتن  ب��ی��ری  ن��ێ��وان  ل��ە  منیش  دەب��ێ��ت��ەوەو  نێزیك 
مانەوەمدا تێڕاماوم. كاتێك دەگاتە بەردەمم وپەنجەرەكەم 

لێ  واڵادەكات و بە نیگایەكی نامۆوە پێم دەڵێت: 

-بۆچی لێم دەڕوانیت؟. 
بەرامبەر  بكەمەوە  شتێك  لە  بیر  بێئەوەی  ساتەدا  لەو 
ئەو ڕەفتارە دزێوانەی كردبووم بە هەستێكی پڕلە شەرمی 

لاوێتییەوە پێی دەڵێم: 
-ئەو ئاوێنە بێ  هەستە هەرگیز ناتوانێت هەست بە خەمی 
بۆ  خ��ۆت  نیگاكانی  ڕەن��گ��دان��ەوەی  تەنها  ئ��ەو  بكات،  ناخت 
وێنادەكاتەوە، دەزانم چ خەمێكی مەزنی نیشتمان دڵی گران 
كردوویت، بۆ یە بەو هەستەوە گۆرانی بۆ كۆبانی دەچڕی!.

بەرسیڤم  بەمستەكۆڵەیەك  دەك���ەم  ئ���ەوە  پێشبینی   
بداتەوە، بەڵام خەندەیەكی شیرین گرژی سیماپان و خاڵ 

خاڵاوییەكەی دەگەشێنێتەوە و پێم دەڵێت: 
-ناوت چییە؟

-مەلیك، ئەی تۆ؟
-ئارین. 

دەمەوێت چێژ لەو نیگا پڕسۆزەی ببینم كە جوانییەكی 
كە  پرسیارەی  بەو  ئەو  بەخشیوە.  سیمای  بە  بێئەندازەی 

لەسەر دڵی بۆتە گرێ ، بەخۆم دێنێتەوە و پێم دەڵێت: 
-لەكەیەوە چاودێریم دەكەیت؟ 

من كە بۆخۆشم نازانم لە چ هەستێكەوە وابە خێرایی 
هۆگری بووم،ئایا ئەو گۆرانییە، كە لە هەستێكی پڕ لەوڵات 
پارێزییەوە دەیچڕی، یان تینوێتی دڵم بوو بۆ نیگا جوان و 

پڕلە تەلیسمەكەی؟؟

ماوەیەك لەناخی خۆم ڕادەمێنم و بەتاسەوە لەو چاوە 
لەسەر  مندا  هەستی  چاوەڕوانی  كەلە  دەڕوان��م  گەشانەی 
ئەو  چۆن  نازانم   گرتووە،  لەنگەریان  شپرزەكەم  سیما 
وشانە بەبێ  ویستی خۆم لەزارم دێنە دەرەوە!؟ پێی دەڵێم: 

-تۆ زۆر لەوە جوانتریت كە ئاوێنەكەت پێت دەڵێت!. 
ئەو بەبیستنی ئەو پەیڤانە، بە پێكەنینێكی پڕلە شەرمەوە 
ن��ەوی دەك��ات. وەك  ئ��ەدات��ەوەو كەمێك س��ەری  بەرسیڤم 
بیەوێت لەپەیڤەكانم دڵنیابێتەوە، بە ددانەسپی و وردەكانی 

لێوی دەكرۆژێت و پێم دەڵێت: 
-تۆ دراوسێمانی یان تەنها ڕێبوارێكی ڕاگوزەری؟. 

لەو  هەستەكانم  ئ��ەداو  بەناخم  گوڕێك  پەیڤانەی  ئەو 
شەرمە ڕادەماڵێ ، كە سیمای تەنیبوم، بە خەندەیەكەوە پێی 

دەڵێم: 
-ئەم كۆڵانە ڕێچكەی ڕۆژانەی منەو هەموو ڕۆژێك بە 
ئاوازی ئەو گۆڕانییەی تۆ ناخم ئاو ئەدەم،بەڵام بۆچی تا 
دەنگەت  ئەو  ناسینی  تامەزرۆی  من  نەبینیوە؟  تۆم  ئێستا 

بووم.
ئەو بە خەندەیەكی خەم ئامێزەوە پێم دەڵێت: 

بەكاری  ب��ەردەوام  هێناوە  خوێندن  لە  وازم  -لەوەتەی 
ماڵەوە سەرقاڵم، زۆربەكەمی دێمە دەرەوە. بەگومانێكەوە 

لە چاوە پڕلە پرسیارەكانم دەڕوانێت و دەڵێت: 
-تۆ شەڕڤانیت ؟. 

من كە زۆربەی ڕەفتارەكانم لەناو هەستێكی پڕلە نهێنیدا 
پەنهانبوو، بەڵام ئەوینی ئەو ناچارم دەكات ڕاشكاوانە پێی 
بڵێم: »پێویستە هەموومان وەك شەڕڤانێك بیربكەینەوە و 
بەسەرشۆڕی  هەمیشە  دەبێت  وانەكەین  ئەگەر  بجەنگین. 

ژیان بكەین!«. 
بەدڵێكی  و  دەڕوان��ێ��ت  لێم  ت��اڵ��ەوە  نیگایەكی  ب��ە  ئ��ەو 

خەمناكەوە دەپەیڤێت: 
من  ب��ۆلای  تۆی  هەستی  گۆرانییە  ئەو  تەنها  -كەواتە 

كێشكردووە؟. 
هەستەكانمەوە،  گومانی  نێوان  دەمخاتە  وەڵام��ەی  ئەو 
نازانم  چۆن بەرسیڤێك بۆ ئەو شۆخە مەكربازە لە خۆمدا 
بدۆزمەوە. ئەو كەلە چاوەڕوانی بەرسیڤی مندا دەستە سپی 
و گۆشتنەكانی لەسەر تاقی پەنجەرەكە لەسەر یەك ناوە، 
ساتەدا  لەو  شپرزەكەمە.  سیما  لەسەر  ڕەشەكانی  چ��اوە 
زەنگی تەلەفۆنی (هەڤاڵ نەسرین( لەو دۆخە دژوارە قوتارم 

دەكات،  بە دەنگێكی پڕ لە گومانەوە پێی دەڵێم:  
-دەتوانم بتبینمەوە؟. 

بۆنا  ئ��ەی  دەڵ��ێ��ت:  پێم  س���ۆزەوە  پڕلە  خەندەیەكی  بە 
هەركات هاتیت، با گۆرانی كۆبانی نهێنی نێوانمان بێت.

2

نازانم كاتەكان چۆن تێدەپەڕن، بێئاگام لە خۆم، دەنگی 
ئەو وەك بارانێكی بەخوڕ بیابانی ڕۆح پاراو دەكاو هاژە 
هەموو  دەمارەكانی  دەژێنێتەوە.  ناخم  تاڤگەی  خوڕەی  و 
جەستەم وەك لق و چڵی دارێكی تینوو بۆژیان دەژێنەوە 
ئەوینی  ئارین ی  ئەو دەنگە، دەنگی  نازانم  و چرۆدەكەن. 
منە،لە گوێكانمەوە ئاوەدانی بە نێو چۆڵی ناخمدا دێنێتەوە 
؟. پێم دەڵێت: خەوتبوویت؟ یان هەرلە بێئاگایی خۆتدا ژیان 

دەكەیت. 

بەپەیڤەكانیدا لەوە تێدەگەم كاتێكی زۆر بەسەر ڕۆیشتنیدا 
تێپەڕیوە. دەمەوێت زمانم هەڵبێنم و بەرسیڤی بدەمەوە و 
مەهێڵە  مەبەو  دوور  لێم  دژوارەدا  دۆخە  »لەم  بڵێم:  پێی 
تەنهایی ناخم بۆخۆی لوش بداو بوونم بسڕێتەوە!؟« بەڵام 
هەستەكانی ناخم ئەوەندە بەجەستەم نامۆ یە، هێزی ئەوەم 
پێ   هەستەی  ئەو  بەڕەفتارەكانم  و  بدەمەوە  لێكیان  نییە 

ببەخشم كە لە چاوەڕوانیدا نائارامە.
تەنها بەو پەیڤانەی كە لە هەستێكی پڕلە ئومێدەوە دێنە 

دەرەوە، پێم دەڵێت:
-پەنجەكانی دەستت بەهێمنی دەبزوێن، ئەوە دڵخۆشم 
ئەو  چیرۆكی  با  گ��ەڕێ   لێم  دەبیستی.  دەنگم  كە  دەك��ات 
لاپەڕەكانی  وێ��ن��ەی  ب��ە  ك��ە  بگێڕمەوە،  ب��ۆ  دەستنوسەت 
مێژووی خۆی دەناسێنێت. خۆزگە ئێستا دەهاتیتە گۆو پێت 
دەگوتم ئەم دەست نوسەت لەكام زەمینی ئەم گەردوونەدا 
برینداربوویت.   ئ��ەوەدا  لەپێناوی  پێدەچێت  دۆزی��وەت��ەوە!؟ 
داگیركارانیدا  لەتاوانی  خاكە  كام  ه��اواری  و  زم��ان  ئ��ەوە 
ئێستا دێتە گۆ، تۆ بڕوانە لەسەر ئەو بەرگەی كە پێدەچێت 
بە ئامێرێكی تیژ هەڵكۆڵدرابێت نوسراوە )هەموو ئەو تاوانە 
بۆ ڕۆحی دایكم دەگێڕمەوە ( تۆ بزانە ئەو لاپەڕانەی دەبێت 
ئێستا  تا  دروستكرابێت،  بەهێز  ئاژەڵێكی  چ  چەرمی  لە 
دیارە  نەشێوێنراوە...  نوسینەكانی  و  ماوەتەوە  بەنەرمی 
هەربۆیە  ب��ووە،  مەبەست  زۆر  ب��ەلاوە  دەستنوسەت  ئەم 

لەنێو سنگی خۆت پاراستووتە. دەزانم بەهۆی ئەو ڕێنوسە 
عەرەبییەوە تۆناتوانیت بیخوێنیتەوە،  دەمەوێت ئەمڕۆ بۆت 

بخوێنمەوە بۆئەوەی دەرونت پێی ئاسودە بێت.
دەڵێت:

ڕوی��دا!!  چی  تۆ  كۆچی  ل��ەدوای  بزانە   . دایەگیان.  هۆ 
دەمەوێت هەموو ئەو ڕوداوانەت بۆ بگێڕمەوە، كە سەربڕەكان 
بەسەریان هێناین. دەمەوێت لەڕێگەی ڕۆحی پاكژی تۆوە، 
سكاڵای ئێمەی ناپاك، بگەیەنێت بۆلای خوداوەندی مەزن 
ئاگرمان  نەبوو  خۆمان  بەویستی  ئێمە  )ئ��ەه��ورام��ەزدا(. 
كەبە  ب��وو،  سەربڕانە  ئەو  زۆرداری  ئ��ەوە  بەنەفرەتكرد! 
زەبری شمشێر ناچاریان كردین نەفرەت لە بوونی خۆمان 
بكەین. تەنها )یەسنا( نەبێت وەك گەردەلولێك لەئاگرو تەم  
ئەو  هۆدایەگیان..  هێشتین.   بەجێی  هەڵكشاو  ئاسماندا  بە 
كردو  پ��ەروەردەت  بە خۆشەویستییەوە  تۆ  كە  یەسنایەی 
بەرگی  دەژی��او  ئێمە  وەك  یەسنایەی  ك��رد،ئ��ەو  گ��ەورەت 
دەپۆشی و ڕۆژانە وەك هەموو كچانی ئاوایی كاری دەكرد 
و ڕەزە و گەوڕو ماڵەكەمانی خاوێن دەكردەوە و ماندوو 
دەبوو، پشووی ئەداو نان و ئاوی دەخواردو و بەوێنەی 
لە  نەدەچوو،دڵنیابە  لەمرۆڤ  ئەو  دەك��رد،  ڕەفتاری  ئێمە 
فریشتەیەك دەچوو، كە ئەهورامەزدا بۆ خۆشبەختی ئێمە 
ئەفراندبووی. دەمەوێت باسی ئەو ڕۆژەت بۆ بگێڕمەوە، كە 

تەنها من هەستم بە نهێنی هێزی یەسنا كرد.

ڕێنماییانەی  و  بەڵێن  ئەو  هەموو  تۆ،  مەرگی  ل��ەدوای 
لەسەرەمەرگی خۆتداپێت سپاردم هەموویانم پەیڕەو دەكرد. 
دەمزانی گومانت لەو ئەركە هەبوو بەهۆی كەمی تەمەنمەوە، 
كە تۆ بەجێت هێشتم تەنها هەشت بەهار بووم.  بۆخۆیشم 
نەمزانی  چۆن ساڵەكانم بەبێ  تۆ بەڕێكرد!؟ هەموو سپێدیەك 
ئەو  لەخەو ڕادەب��ووم و بەهۆی ساردی كەشەكەوە  زوو 
دروستكردبووم  بۆت  مەڕەكان  خ��وری  لە  )پەستەك(ەی 
بەسەر شانمدا ئەدا و هەموو مەڕوماڵاتەكەم  لە خانەكەدا 
وەدەردەناو بەرەو پێدەشتەكانی بەردەم ئەوپەرستگایەی، 
بڵاو  دەم��ای��ەوە  لێی  ڕۆژ  بەدرێژایی  یەسنا  هەمیشە  كە 

دەكردەوە.  تا بە ئارەزووی خۆیان بلەوەڕێن.
ب��وو، وەك هەموو ئەو  ئ��ارام  ت��ەواو س��ادە و  ژی��ان 
ڕۆژانەی كە پێكەوە لەنێو ڕەزەكاندا،  لە ژێر تیشكی وزە 
بەخشی ژیانی خۆردا ترێمان ئەڕنییەوە و دەمانكردە نێو 
چەند  بەئەزموونی  گەورەم  دایە  گەورانەی  سەبەتە  ئەو 
ساڵەی خۆیەوە بۆ هاوماڵەكانی ئاوایی دروستی دەكردن. 
كە  ترێیانەی  هێشووە  لەو  پڕكرد  سەبەتەكانمان  كاتێك 
لەنێو  هەر دەنكێكی لەڕەشیدا دەبریسكایەوە، تۆ بۆڵێكت 
دەك��رد،  بڵند  ئاسمان  ب��ۆ  دەن���او س��ەرت  دەس��ت��ی خ��ۆت 
ئاسماندا  كەلەناوەڕاستی  خۆرەی  ئەو  تیشكی  ڕۆشنایی 
دەڕوان��ی،  تۆی  بێگەردی  و  سپی  نیگای  لە  وە  بەتاسە 
هەستێكی پڕلە ژیان و ئومێدی لە دەروونی مندا دەئافراند. 

بە دەنگێك كەتێكەڵ بەدەنگی جریوەی چۆلەكەلاسارەكان 
و گمە گمی كۆترەماڵییەكانی ئاوایی دەبوو لەبەرخۆتەوە 

دەتگوت: 
-سوپاس بۆ تۆی ئافەریدەكار سروشتێكی جوان و پڕلە 
ژیانت بە ئێمەی ئافەریدەی خۆت بە خشیوە بەڵێن بێت بە 
گفتەكانی )پیرشاهۆ(  ئێمەی مرۆڤ، هەتا لە نێو ئەم خاكەدا 
ژیان بكەین وەك چاوەكانی خۆمان بیپارێزین و هەمیشە 

خاوێنی بكەینەوە. 
تۆ  نامۆیانەی  ڕەفتارە  ئەو  سەر  لە  چاوەكانم  كە  من 
ه��ەردوو  لەپی  لەنێو  ترێیەی  هێشووە  ئ��ەو  كە  ڕام��اب��وو 
كردبوو  بڵندت  ئاسمان  بۆ  سپییەكانتدا،  و  باریك  دەستە 
نزات بۆ بەدیهێنانی جوانی ژیان و ئارامی و خۆشبەختی 
من دەكرد. لە ئەندێشەی خۆمدا وێنای )ئەهورامەزدام( بە 
ئاسمانەوە  بڵندی  لە  و  دەكرد  پڕشنگدار  خۆرێكی  وێنەی 
دەهاتە خوارەوە و بەگەرمی خۆی وزەیەكی پڕلە ژیان و 

ئومێدی بە جەستەو ناخم دەبەخشی.
قەڵای  كەلە  ئەو چەمەی،  دیمەنی  ئەو ڕۆژە..  بەوێنەی 
)ج��وڵ��ن��دی( ی��ەوە درێ���ژی دەكێشا، ت��ا ب��ەری خ���وارەوەی 
تاچاوی  لێیە،  پەرستگاكەی  كە  ئەو شاخەی  پێدەشتەكانی 
دەشتەكان  و  دەوەن  دارو  هەموو  بكردبا  ب��ڕی  م��رۆڤ 
پڕلە  هەستێكی  بە  ناوەیان  ئەو  خۆیان  سەوزی  بەڕەنگی 
ژیان  چەمەی سەرچاوەی  ئەو  ڕازاندبۆوە. خوڕەی  ژیان 

دیمەنە  ئەو  لەگەڵ  بەجۆشی  ئاوازێكی  هەموان،  بۆ  بوو 
سەرسوڕهێنەرەدا ئەبەخشییە مرۆڤ. مەڕەكان لەو لەوەڕە 
لە  باوكم  شمشاڵەی  بەو  منیش  ببوونەوەو  بڵاو  پاكژەدا 
ت��ۆوە ئەو  ب��ەی��ادی  ب��ۆی دروس��ت��ك��ردب��ووم،  داری قامیش 
لە  باوكم  زستان  شەوانێكی  هەموو  كە  ئەژەنی  ئ��اوازەم 
ڕ وژەدا  لەو  ئەژەنی.  میوانەكانی  بۆ  ئاگردانەكەدا  بەردەم 
زۆرب��ەی  كە  ب��وو،  ی��ادەوەری��ان��ە  ئ��ەو  ئاوێتەی  ئەندێشەم 

ڕۆژەكانی سەرەتای بەهارمان تێدا ڕێدەكرد.
دیمەنی  لە  شمشاڵەكەمەوە  ژەنینی  بەدەم  ساتەدا  لەو 
ئەشكەوتی  كە  دەڕوان���ی،  شاخەم  ئ��ەو  سەختی  و  بڵندی 
بەهێزم  ڕۆشناییەكی  لەناكاوێكدا  لێبوو.  پەرستگاكەی 
لەهەموو  تێكەڵ  دەچ���وو،  خ��ۆر  كەبەپڕشنگی  ب��ەدی��ك��رد، 
خۆیدا  ڕۆشنایی  لە  پەرستگاكەی  دەرچ��ەی  كە  ڕەنگێك 
زۆرجار  كێشكرد.  خۆی  بۆلای  ونكردبوو،سەرنجەكانمی 
ئەوەندە بەهێز دەبوو بەوێنەی تەمێكی خەست لەدەرگای 

ئەشكەوتەكەدا بەئارامی دەهاتە دەرەوە.
 دایكە گیان.. ئەو تیشكە تیشكێكی ئاسایی نەبوو نەبە 
بەوێنەی  تیشكە  ئ��ەو  ئاگر.  پڕشنگی  نەبە  دەچ��وو،  خ��ۆر 
)وەستا  كە  دەچ��وو،  مەزن  زەردەشتی  زێڕینی   پڕشنگی 
پیرۆت( لەسەر ڕووی ئەو تاشەبەردانەدا دروستی دەكردن 

و ئەی بەخشیە ئەو لاوانەی كە ماڵی نوێیان پێكەوە دەنا.
بەو دەشتە  بەپڕتاو  ئاخنییەپشتینەكەم و   شمشاڵەكەم 

ئ��ەو شاخەی  ب��ەردەم��ی  لێژو ه����ەورازەدا ك��ە دەگ��ات��ەوە 
نێزیكی  گەیشتمە  ه��ەت��ا  ڕام��ك��رد.  لێیە  ئ��ەش��ك��ەوت��ەك��ەی، 
ئەو  ل��ەب��ەردەم  ببوو،  س��وار  ت��ەواو  هەناسەم  شاخەكەوە 
ئ��ەو ش��اخ��ەدا دروس��ت��ك��راب��وون  ت��اوێ��ری  ك��ەل��ە  پلیكانەی 
بۆگەیشتن بە دەروازەی ئەشكەوتەكە،كە تیشكێكی زێڕینی 
گوێكانم  ساتەدا  لەو  دا.  پشویەكم  دەرەوە  دەهاتە  لێوە 
دەهاتە  لەئەشكەوتەكەوە  كە  هەڵخستبوو،  ژاوەژاوێ��ك  بۆ 
ترسێكی  كە  سامناكەی  دەنگە  لەو  تێنەگەیشتم  دەرەوە، 
گەورەی لە ناخمدا بزواند. چەندجارێك بیری پەژیوانیم بۆ ناو 
پەرستگاكە مێشكی داگیر كردبووم، دواتر ئەو پڕشنگەزێڕین 
و نامۆیەی كە ویستی بینینی لەناخمدا زاڵتردەكرد. هێزی 
بەپلیكانەكاندا  هەستەوەرییەكەوە  بە  پێبەخشیم  ئ��ەوەی 
بەتەواوی  ئەوەی  پێش  سەركەوم.  ئەشكەوتەكە  دەمی  تا 
گەرمییەكی  ببمەوە،  نێزیك  ئەوشكەوتەكە  ل����ەدەروازی 
زۆر بەتین هەمووجەستە لاواز و پڕماسولكەكەمی هێنایە 
دایە،هەتانێزیكتر  بوو  ئەفسونێك  چ  ئەوە  وای  ئاو.  سەر 
لەگەڵ  ل��ێ��دەچ��ۆڕا!  ئ��اوی  زێ��دەت��ر  جەستەم  دەب��ووم��ەوە 
ئەو  لەنێو  پەرستگاكە،هەستمكرد  دەرچ��ەی  بە  گەیشتنم 
تیشكە نامۆیەدا تەواو ڕۆچووبووم، ئەو پێدەشتە سەوزوو 
فراوانەی دامێنی شاخەكە بەتەواوی لە پێش چاومدا وون 
ببوو. بەهۆی بەهێزی پڕشنگی ئەو تیشكە نامۆیەوە توانای 
دەنگی  بەڵام  نەبوو.  بەتەواوی  ئەشكەوتەكەم  ناو  بینینی 

كە  ژنەفت،  فریشتەم(  )یەسنای  پاڕانەوەی  پڕلە  ه��اواری 
پڕبەگەرووی هاواری دەكرد و دەیگوت: 

ئافەریدەگاری  ئەی  م��ەزن...  ئەهورای  لێدەكەم  »تكات 
گوتارو  هەموو  لە  ناخم  من  گ���ەردوون،  جوانی  و  ژی��ان 
ئەندێشەو كردارێكی خراپ خاوێن كردۆتەوە. داوات لێدەكەم 
بەشێك لە هێزوو ووزەی خۆتم پێ  ببەخشیت، تا بتوانم لە 
ڕێگەیەوە خاك و ئاو و هەواو ئاگری سەرچاوەی ژیانی 
بهێنمەدی..  بۆمرۆڤایەتی  ئارامی  و  ئاشتی  و  بپارێزم  پێ  
ن��اخ و دڵی  ه��ێ��زەوە،  ئەفسونی  ئ��ەو  لە ڕێگەی  دەم��ەوێ��ت 
هەموو ئەو مرۆڤانە خاوێن بكەمەوە، كە شەوانە ئەندێشەی 
ئەداتەوەو  ڕەنگ  كردارەكانیان  گوتارو  ڕەفتارو  لە  خراپ 
تابەرەبەیان خەونی پێوە دەبینن. هێزێكم پێ  ببەخشە تا ئەم 

زەمینە خاوێنە لەدەستی بەد ڕەفتارەكان بپارێزم«.
م��ن ك��ەل��ە تەنیشتی دەرگ���اك���ەوە خ��ۆم م���ەڵاس داب��وو 
چاوەكانمەوە  بە  دەستم  تیشكەوە  ئ��ەو  بەهێزی  بەهۆی 
گرتبوو،بەڵام دەنگی یەسنا ئەو ترسەی ناخمی ڕەواندەوە 
كە هێزی چوونە ژورەوەی لێبڕیبووم. گوڕێكم بە جەستەی 
خوساوی خۆم داو بەرەو ناو پەرستگاكە چوومە ژورەوە، 
بوو،  ئەشكەوتەكەدا  ڕاستی  دەستی  كەلەلای  ژورەی  لەو 
بە  ب��ەڕووت��ی  ژوورەدا  ئ��ەو  لەناوەڕاستی  بینی،  یەسنام 
دیمەنێكی  گۆشتنەكەی  و  سپی  وەستابوو،جەستە  پێوە 
ئەفسوناوی بە چاوەكانم دەبەخشی جیاواز لە هەموو ئەو 

ئاوایی  نێزیكی  چەمەكەی  سازگاری  ئاوی  لەنێو  ڕۆژانەی 
دەمبینی كە خۆی تیا خاوێن دەكردەوە،  جەستەی ئەو لەنێو 
ئەدرەوشایەوە،  و  ئەدا  پڕشنگی  مانگ  وەك  تاریكیدا  نیوە 
بەچواردەوریدا حەوت نێوەگۆزەی لە قوڕدروستكراوبوون، 
بەدەوری خۆیدا بەشێوەی بازنە ڕیزی كردبوون و لەنێو نیوە 
گۆزەكانەوە ئاگرێكی بەتین تا كەمەری یەسنا بڵند ببوون و 
پەرستگایە  ئەو  تاریكی  بە  جیاوازی  ڕەنگێكی  هەریەكەیان 
دەبەخشی. من لە تەنیشت دیواری ئەو  ژوورەوە بە نهێنی 
دەستە  هەردوو  كە  دەكرد  یەسنام  ڕەفتارەكانی  چاودێری 
سپی و سۆڵ و گۆشتنەكانی بۆئاسمان بڵند كردبوون، بێئاگا 
لەمن چاوەكانی داخستبوو، سەری بۆ بنمیچی ئەو ژوورە 
بڵند كردبوو، بە هێمنی بە دەوری خۆیدا دەسوڕایەوە و ئەو 

وتانەی دوبارە دەكردەوە، كە پێشتر ژنەفتبووم.
ڕەنگی  جوانی  لە  ئای  یەسنا،  جوانی  دیمەنی  لە  ئای 
ئەو جەستە نەرم و نیانەی، كە ئاوێتەی ڕەنگی ئاگرەكان 
بنمیچی  نێزیكی  تا  بڵندی یەسنا  چۆن  لە باڵای  ببوو،ئای 
دیمەنە  بەو  یەسنام  هەرگیز  هەڵكشابوو!!،  ئەشكەوتەكە 
جوان وهەمە ڕەنگەوە نەبینیبوو. هەركاتێك ڕووی سپی و 
ناسكی یەسنا دەگەیشتە بەردەم یەكێك لە گۆزەكان، ئاگری 
دەبوو،  بڵندتر  بەرزی خۆی  باڵای  بەهێندەی  گۆزەیە  ئەو 
وەك  ئەو ئاگرە ڕۆحێكی زیندووی تیا بێت و بەو ڕەفتارەی 
ڕەفتاریان  ئاوا  بداتەوە،  یەسنا  نەرمەكانی  جوڵە  وەڵام��ی 

لە  ئەستێرانەی  ئ��ەو  وەك  ئاگرانە  ئ��ەو  پڕشنگی  دەك��رد. 
شەوانە ئاسمانی ساماڵدا دەمبینین دەكشان و پاشان لەنێو 
جەستەی یەسنا ون دەبوون. ئاوا  بەبڵاوی بەهەموو لایەك 
و دیواری ئەو پەرستگایەدا بڵاو دەبوونەوە و هەندێكیان لە 

نێو دیوارو تاشە بەردەكانیدا، خۆیان دەشاردەوە.
 ئای دایەگیان...ئەوەی بینیم چ دیمەنێكی ئەفسوناوی بە 
چاوەكانم دەبەخشی، هەموو دیواری پەرستگاكە بەوێنەی 
ساتەدا  ل��ەو  ش��ای��ەوە!  ئ��ەدرەو  ئەستێرە  پڕلە  ئاسمانێكی 
بەخۆم گوت: »ئای خودایە من لەكوێدام و چی دەبینم«، 
و  خۆمدابم  منداڵی  لەخەونێكی  دەك��رد،  بەخۆم  واهەستم 
ئارەزووی بەئاگاهاتنەوەم نەبێ ، بەڵام متمانەم پێبكە دایكە، 
ئەوە خەون نەبوو، ئەوە ڕاستییەك بوو من لەو ئەشكەوتەدا 
نزای  و  بەدەوری خۆیدا سوڕایەوە  ئەوەندە  یەسنا  بینیم. 
بگرێت.  پێوە  بە  خ��ۆی  نەمابوو  ئ��ەوەی  توانای  كە  ك��رد، 
لەناكاوێكدا لە جێگەی خۆیدا لەنێو بازنە بەستی ئەو گۆزە 
ئەژنۆكانی  لەسەر  بێدەنگی  و  هێمنی  بە  ئاگرانەدا  پڕلە 
كەوت و دەستەكانی بەهەردوولای خۆیدا شۆڕكردەوە و 
چاوەگەشە ڕەنگ هەنگوینیەكانی بە هەمیشەیی بەئاراستەی 
بنمیچی پەرستگاكە هێشتەوە.  لەو ساتەدا ئاگری گۆزەكان 
وەك ئەوەی بیانەوێت بە ڕەفتارە بزێوە كانی خۆیان یەسنا 
بەئاگا بهێننەوە، تادەهات زێدەتر بڵند دەبوون، تائەو ئاستەی 
گڕەكانیان دەگەیشتە نێزیكی بنمیچی ئەشكەوتەكە. من لەو 

ئاگرانەم كرد، كەبەربنمیچی  لەو  تێبینی هەریەك  دیمەنەدا 
پیرو  پیاوێكی  پەرستگاكە دەكەوتن و هەریەكەیان وێنەی 
ڕیشی  وێنەی  بە  ڕیشیان  كە  نەخشاندبوو  بەتەمەنیان 
ڕاكشاوی  دیمەنی  لە  بوو.هەموویان  درێ��ژ  بابەگەورەم 
هەموو  ڕەنگی  سپیەكەی  كەجەستە  دەڕوان���ی  یەسنایان 

ئاگرەكانی گرتبوو.
 ئەوانە مرۆڤ نەبوون دایكە.. ئەوانە بەڕۆحی ئەو موغانە 
زستاندا  ساردەكانی  لەشەوە  بابەگەورەم  كە  دەچ��وون 
لەو  دەگێڕایەوە.  یەسنا  و  بۆمن  ئەوانی  نەمری  چیرۆكی 
دەمووچاوانەی،  لەو  یەكێك  كەوتە سەر  ساتەدا سەرنجم 
پڕلە  دەنگێكی  بە  ب��وو،  تەواوسپی  ئاگرەكەی  كەڕەنگی 
دەنگی  پەرستگاكەدا  شوێنێكی  هەموو  كەلە  ئەفسونەوە، 

ئەدایەوە وتی: 
-من هێزی ئاشتی و خاوێنی و جوانیم... هێزی ئەوەت 
پێدەبەخشم، هەمیشە بەجوانی و شێوەی خۆت بمێنیتەوە 
و دەرونت ئارام و بێگەرد بێت، لە هەموو هەستێكی تاوان.

ئاگرە سورەكە بەهەمان تۆنی ئەویتر وتی: 
تا  پێدەبەخشم،  ئەهورایت  خۆشەویستی  هێزی  -من 
پێیانەوە،  پابەندبیت  خۆتدا  ب��اوەڕداران��ی  لەنێو  بتوانیت 
خۆشەویستیان بۆیەكدی زێدەتربكەیت و ژیانێكی ئارامیان 

پێ ببەخشیت.
ئاگری سەوز وەك ئەوانی دی هاتە گۆو وتی: 

خۆشەویستیت  و  نەمری  هێزی  خ��ۆم،  بەڕەنگی  -من 
ئەندێشەی چاكی  بە  پێدەبەخشم، بۆئەوەی درێژە  بۆژیان 

مرۆڤایەتی بدەیت. 
ئاگری زەرد وتی: 

لەسەر  ب��ۆئ��ەوەی  پێدەبەخشم،  متمانەت  هێزی  -م��ن 
بڕیارو بیركردنەوە چاكەكانت جێگیربیت و بە متمانەیەكی 

بەهێزەوە كردارو ڕەفتارەكانت بەئەنجام بدەیت.
ئاگری پەمەیی وتی: 

ئ��ەوەت  توانای  ژیانم،  ب��ەردەوام��ی  وزەو  هێزی  -م��ن 
بۆ  دەرون��ت  جەستەو  وزەی  هێزوو  هەموو  پێدەبەخشم 
هێزێكی  بیانكەیتە  و  كۆبكەیتەوە  بیركردنەوەكانت  كارو 

ئەفسوناوی مەزن، بۆ بیركردنەوە و كارەكانت.
ئاگری شین وتی: 

-من هێز و توانای بیركردنەوەی بێسنورت پێدەبەخشم، 
چارەسەری  و  داهێان  توانای  كارێكدا  لەهەموو  بۆئەوەی 

كێشەكانت هەبێت.
ئاگری وەنەوشەیی دەیگوت: 

پێدەبەخشم، ڕۆحت  ئەوەت  توانای  -من هێزی ڕۆحم، 
بێت و وەك ڕۆح  بەهێز  ئەهورامەزدا  بۆ خوداپەرستی و 

هەمیشە بەنەمری بمێنیتەوە.
هەموویان كاتێك بەیەك تۆن بۆیەسنا ئەدوان، هەستێكی 
لەجێگەی خۆمدا جوڵەم  بەناخم دەبەخشی،  ئەفسوناوییان 

لە خۆم بڕیبوو، ترسی ئەوەم هەبوو جوڵەیەكم كاریگەری 
میوانی  هاتبوونە  ڕۆحانەی  ئەو  و  دۆخەبێت  ئەو  لەسەر 

یەسنا، هەڵبێن و نەگەڕێنەوە.
گ��ەورەو  چ��اوە  یەسناكرد،  جوڵەی  بە  هەستم  دوات��ر 
خۆیانی  شێوەی  ئاگرەكان  هەموو  ڕەنگی  گەشەكانی،كە 
وێنەی  بەدیمەنی  چاوێكی  ك��ردەوە.  زێدەتر  نواندبوو  تیا 
پەرستگاكەوە  بنمیچی  كەلە  گێڕا،  ڕۆحانەدا  ئەو  هەموو 
وێنای ئاگرەكان دروستیان كردبوو، لەو ساتەدا نازانم ئەو 
ڕوناكییە هەمەڕەنگ و بە هێزە لە كوێی ئەو ئەشكەوتەوە 
وێنەی  بە  و  دەرك��ەوت  وە  یەسنا  لەسەر سەری  هاتبوو 
خۆر ئەدرەوشایەوە وپڕشنگێكی بەهێزی بە نیگاو هەموو 
پڕشنگەدا،  ئەو  لەنێو  دەبەخشی.  یەسنا  ڕووتی  جەستەی 
كەلەنێو  بینی،  )زەردەش����ت(م  م��ەزن  پەیامبەری  وێنەی 
بەوێنەی  ت��ەواو  دەه��ات��ەدەرەوە،  ڕوناكییەدا  ئەو  بەهێزی 
تاوێرو  لەسەر  )پیرۆت(  وەستا  كە  دەچ��وو  تابلۆیانە  ئەو 

بەردەكانی هەڵی دەكۆڵین.
بینی  ئ����ەوڕوداوەم  چ��ۆن  پێبكە،   دایە...متمانەم  ئ��ای   
سیمای  بێوێنەی  جوانی  لە  ئ��ای  ئەگێڕمەوە!  ب��ۆت  ئ��اوا 
ج��وان��ەك��ەی  سیما  پڕشنگی  زەردەش�����ت،  پ��ەی��ام��ب��ەرم��ان 
نێو  لە  ژیانی  خۆشەویستی  و  ئارامی  پڕلە  هەستێكی  چ 
هەردوودەستە  لەنێو  قاپێك  ئەفراند!!پەیامبەر  دەرونمدا 
جوان و پڕلە میهرەبانەكانیدابوو، كەتەواو بەوێنەی ئاوێكی 

بێگەرد  ت��ەواوڕون و  ئاوێكی  لە  پێدەچوو  ڕوون دەچ��وو، 
ڕەنگێكی  كە  بینی،  شەرابەم  ئەو  دروستكرابێت،لەنێویدا، 
قاپەكە  لێواری  نزیكی  تا  شەرابەكە  هەبوو،  وەنەوشەیی 
كەچاوەكانی  درێ��ژك��رد،  یەسنا  بۆ  دەستەكانی  پڕببوو. 
لەسەرقاپەكە بوو. ئای لەو دەنگە زوڵاڵ و ئارامبەخشەی، 
كەلە گەرووی پەیامبەر دەهاتە دەرەوە! بە یەسنا ی وت: 
هەموو خواستە  دەخۆیتەوە،  ئەو شەرابە  هەموو  »كاتێك 

پیرۆزەكانت دێنێتە دی«.
بەهەردوو  ئومێدەوە  و  شەرم  پڕلە  نیگایەكی  بە  یەسنا 
دەس��ت��ی ش��ەراب��ەك��ەی ل��ە دەس��ت��ی وەرگ����رت، ل��ەوە دەچ��وو  
كاسە  بە  دەمی  پێهەڵچنیبێت،  تەنی  تونێتی  بێت  مێژ  لە  زۆر 
ش��ەراب��ەك��ەوە ن��او هەتا دوای��ن دڵۆپی خ���واردەوە دەم��ی لێ  
خەونێكی  لە  واهەستمكرد  بوونیدا  ت��ەواو  لەگەڵ  ب��ەرن��ەدا. 
بەئاگابێمەوە، هەموو شتێك و هەموو  بووبم و  قوڵدا  تەواو 
لە  و  نەمان  هیچیان  ڕووی��ان��داب��وون،  دۆخ��ەدا  لەو  ئەوانەی 
بەهۆی  تەنها  نەبێت  ئەوەندە  ب��وون.  بزر  تروكانێكمدا  چاو 
ئەو ئاگرەی لە پەرستگاكەدا بۆ )ڕوناكی و ستایش و نیاش( 
لەسەر سەكۆكە دانرابوو، جەستەی درێژبووی یەسنای لەنێو 
ئەو تاریكیەدا ڕۆشندەكردەوە.لەو دۆخەدا من ترسی ئەوەم 
هەبوو یەسنا بەهۆی ئەو شەرابەوە شتێكی بەسەر هاتبێت. 
ماوەیەك  تا  ئەفسووناوییە  دیمەنە  ئ��ەو  لەناكاوی  نەمانی 
خەونێك  وەك  هەمیشە  لادروستكردبووم،  نامۆی  هەستێكی 

تائەو  دایكەگیان...  پێبكە  متمانەم  چاوەكانم.  پێش  دەهاتەوە 
شەوەی جەستەی یەسنا لە نێو شەڕی سەربڕەكاندا بۆئاسمان 

هەڵكشا، وامدەزانی هەموو ئەو دیمەنانەم بە خەون بینیوە.
كەلەنێو  یەسنابوو،  سپی  جەستەی  لەسەر  چاوەكانم 
نیوەتاریكی ئەو شوێنەدا ئەدرەوشایەوە ترسی ئەوەم هەبوو 
شتێكی بەسەر هاتبێت. بەشەرمێكەوە ئەو كراسە سپییەی 
چەندجارێك  ك��رد.  لەبەرم  نابوو  دای  خۆیەوە  لەنێزیكی 
گازمكرد »یەسنا.  یەسنا«.... وەڵامی نەدامەوە، بۆخۆیشم 
نەمدەزانی لە نێو ڕاستی و ئەندێشەی ئەو ڕوداوەدا  چۆن 
خۆم یەكلایی بكەمەوە. كاتێك سەریم لە نێو باوەشی خۆم 
نا، پرچە زەردو درێژەكەی لەنێو قەدوو جەستەی ئاڵابوو. 
هەڵدەقوڵاو  لەناخمدا  بەكوڵ  گریانێكی  هێزی  ساتەدا  لەو 
دەكەوتنە  دا  ئەو  نێوچەوانی  بەسەر  چاوەكانم  فرمێسكی 
ترس  لەو  ناخمی  یەسنا  بەخۆهاتنەوەی  خ��وارەوە.ب��ەڵام 
شێواوی  دیمەنی  لە  ئەو  كەمێك  ئارامكردەوە.  گومانە  و 
نەمدەزانی  چۆن  كوێم«؟   لە  وت��ی: »من  و  ڕوان��ی  منی 
بوو،  بڵند  جێگەی خۆی  لە  بەگوڕێكەوە  بدەمەوە.  وەڵامی 
لەوە ئەچوو بیر لەشتێك بكاتەوە، كەمێك لە خۆی ڕاماو 
پاشان پێی وتم: »بڕۆ بەلای مەڕە كانتەوە، خەریكە دەچنە 
نێو ڕەزەكانەوە«!. كە ئەوەم ژنەفت بەڕاكردن لەپەرستگاكە 
هاتمە دەرەوە، كاتێك لەسەر پلیكانەكانەوە ڕوانیم، هەموو 

مەڕەكان لەنێو ڕەزە كاندا بڵاو ببونەوە.

ئەو ڕۆژە دایەگیان... من لەنێو ئەندێشەی ئەو دیمەنانەدا 
یەسنام   هەواڵی  ماڵەوە  بۆ  گەڕامەوە  كەئێوارە  ڕامابووم، 
لە باوكم پرسی وتی: »نازانم چی بەسەر یەسنا هاتووە!؟ 
ل��ەوەت��ەی ه��ات��ۆت��ەوە ل��ە خەوێكی ق��وڵ��دا ڕۆچ����ووە«. من 
ئەو  پرسیاری  و  بێتەوە  بەئاگا  ئ��ەوەب��ووم  چ��اوەڕوان��ی 
ڕوداوەی لێبكەم، بەڵام ئەو تا سپێدە بەئاگانەهاتەوە، كاتێك 
پرسیاری ئەو ڕوداوەی نێو پەرستگاكەم لێدەكرد، لەوەڵامدا 
پێی دەوتم: »ئەوە خەونێكە منیش بە هەمانشێوەی تۆ بە 

هۆی كاریگەری دۆخی نێو ئەشكەوتەكەوە بینیومە«.

ناخمدا  ب��ۆش��ای��ی  ب��ەن��او  پ��ەپ��ول��ە  دەن��گ��ەی وەك  ئ���ەو 
گوزەردەكات، لە خۆیدا كۆمدەكاتەوە و دەمباتەوە بۆ سەر 
لوتكەی ئەو گردە پیرۆزەی شاری ئورفە، كە ئەو دوو منارە 
باریك و درێژەی  نەمروت بۆ توڕدانی  )ئیبراهیم( دروستی 
كردبوون.  هەموو شەوانێكی گەرمی هاوین خەڵكانی ئەو 
شارە بۆ بەسەر بردنی كاتێكی خۆش سەردانی دەكەن و لە 
وێوە لە دیمەنی پڕلە ڕۆشنایی ژیانی شاری )ئورفە( دەڕوانن 
و شەوە گەرمەكانیان بەدەم خواردنەوەی چاو گێڕانەوەی 
لەو  هەر  دەب��ەن.  بەسەر  خۆیان  ژیانی  هاتەكانی  بەسەر 
شوێنەوە وەك تەمێكی چڕ بەو ڕێگا پان و بەردەڵانەی، كە 

هەردوولای بە دیوارێكی بەردینی نزم گیراوە دێمە خوارەوە، 
خواردنە  بە  كە  تێدەپەڕم،  دوكانانەدا  ئ��ەو  بینینی  ب��ەدەم 
توركەكانی  گەشتیارە  ب��ۆ  ناوبانگێكی  ج��ۆرەك��ان��ی  هەمە 
ئەو  چڕی  ب��ەرەو  دروستكردووە.  توركیا  تری  شارەكانی 
سێبەرێكی  هاویندا  گەرمای  لە  كە  دەبمەوە،  شوڕ  داران��ە 
فێنك و ئارامبەخش بە دیمەنی پانتایی ئەو باخچە فراوانە 
دەبەخشێت، كە مزگەوتێكی گەورەو مەرقەدی پیاوچاكانی لە 
ئامێزی خۆی گرتووە. لەو ساتەدا خۆم لەسەر ئەو كورسییە 
درێژانە دەبینمەوە، كە دەڕوانێتە سەر ئەو جۆگەلە ئاوانەی 

ماسییەكی بێشوماری تێدا دەژین.
دەڕوان��ێ��ت،  لێم  و  دانیشتووە  تەنیشتمەوە  لە  ئارین 
واهەستدەكەم ئەو دیمەنە یەكەمین ژوانی ئێمە بێت،بەوەدا 
دێتەوە یادم، بەنیگایەكی شەرم ئامێزەوە تاوناتاوێك نیگای 
ئەو  جوڵەی  س��ەر  بۆ  دەگ��وازێ��ت��ەوە  ل��ەس��ەرم  چاوەكانی 
ماسییە بزێوانەی كە بۆ خواردنی ئەو پارچە سەموونانەی 
ئاوەكە  ڕووی  تاسەر  و  ت��وڕدەدەن  بۆیان  گەشتیارەكان 

لەسەر یەكدی گرمۆڵە دەبن.
ئەو  دێ��ت،  ل��ە گوێكانمەوە  ئ��ەو دەن��گ��ەی  زای��ەڵ��ەی  ل��ە 
پرسیارەم بیر دێنێتەوە، كە دەستپێكی پەیڤەكانمان دەكاتەوە  

پێی دەڵێم: 
-بە پەیڤەكانتا دیارە ماڵباتی ئێوە لەم شارەدا نەژیاوە، 

ئارین نیگاپڕلە گوماناوییەكانی بۆ سیما پڕلە پرسیارەكەم 

دەگوازێتەوە، بە ناخێكی پڕلە ئازارەوە كە لە هەناسەكەیدا 
بەرجەستەی دەكات.  پێم دەڵێت: 

ب��راگ��ەورەك��ەم  ل��ە ش���اری )ع��ەف��ری��ن( ب��ووی��ن  -كاتێك 
بەدەستی سەر بڕەكان كوژرا، چیتر باوكم دڵی لەو شارەدا 
بۆ  ئارام  بكەینە شوێنێكی  ئێرە  دا  بڕیاری  نەگرت  ئارامی 

ژیان. 
ڕوان،  دڵم  سەر  لە  گرانی  خەمێكی  كە  وەڵام��ەی  بەو 
بەپرسیارێك دەمەوێت هەستی تۆڵە لەناخیدا ببزوێنم و پێی 

دەڵێم: 
-ئ����ەی  چ���ۆن پ��ەی��وەن��دی��ت ن���ەك���ردووە ب��ە دەس��ت��ەی 

شەڕڤانانەوە ؟.
كاتێك گوێبیستی ئەوە دەبێت خەندەیەكی تاڵ سیما پانە 
كەی خەمناك دەكات و بە دەنگێك، كە نائومێدی لێ  دەتكێت 

پێم دەڵێت: 
-ئ��ێ��م��ەی ژن  چ��ۆن دەت��وان��ی��ن وەك ئ��ێ��وەی پ��ی��اوان 

بجەنگین؟. 
ئەو وەڵامەی ناخم دەهەژێنێت، بەتۆنێكی پڕلە هەڵچونێكی 

تۆڵەوە پێی دەڵێم: 
-تكادەكەم ئارین، هەرگیز وابیر مەكەرەوە،خۆت بەكەم 
مەزانە، مرۆڤ خاوەنی هێزێكی مەزنە گەر متمانەی بە خۆی 
هەبێت. ئەوەی والە مرۆڤ دەكات ببێتە كەسێكی بە هێز و 
بەتوانا بوونی ئەو ویستە پۆڵاینەیە، كەلە ئەنجامی متمانە 

بۆ خۆبوونیەوە بۆ ئامانجێك بەدەستی دێنێت. تۆ بڕوانە، 
ژیانكردن بۆخۆی بەرخودانە! ئەوانە تێیدا سەردەكەون كە 
بە هێزی ویستێكی مەزنەوە بەرەو ڕووی دەبنەوە. هەموو 
ئەوانەی لەئاستیدا لاوازن، دەبنە كۆیلەی ئازارو خەمەكانی. 
ئ��ەم خاكە چەندین مێژووی  ب��زان��ە  ئ��ەوی��ن��م،   ب��ڕوان��ە  ت��ۆ 
بەرخودانی لە خۆیدا تۆمار كردووە. خۆئەگەر زاری هەبایە 
هێزی  پڕلە  چیرۆكی  چەندین  ئ��ەوا  بپەیڤێت  بیتوانیبا  و 
دەبیستران.  مرۆڤایەتیدا  مێژووی  لە  بەرخودان  و  ویست 
ئ��ازارو  ئ��ەم خاكەی ئێمە لە  ب��ڕوای من ڕۆژێ��ك دێ��ت  بە 
ئازارو  پڕلە  شوێنێكی  لە  گۆو  بێتە  داگیركەرانیدا،  خەمی 
كارەساتە  ئەو  هەموو  وهاواربكات،  بكاتەوە  دەم  خەمیدا 
چەشتوویانە.  نەوەكانی  كە  بگێڕێتەوە،  بۆ  نامرۆڤانەمان 
كە  بین،  بەرخودان  داستانی  وانەیە گوێبیستی چەندین  لە 

مرۆڤ گەلێك لە پێناویدا نەخشاندویانە.
ئەو بە گومانەوە هەموو هەستەكانی لە مندا كۆكردۆتەوە، 
منیش بە هەستێكی پڕلە ویستەوە بۆی دەپەیڤم، پێدەچێت 
وشەكانم كار لە ناخە پڕلە خەم و ئازاروییەكەی  بكات. بە 
هەمان تۆنەوە درێژەم بە پەیڤەكانم ئەدەمەوە و پێی دەڵێم: 
خەونێكی  ئاساییدا  مرۆڤێكی  هەموو  ناخی  لە  -دڵنیابە 
دەكاتە  خەونە  ئ��ەو  ئ��ەوەی  ب��ەڵام  هەیە،  ئامێز  داس��ت��ان  
ڕاستی، ئەو هێزی ویستە پۆڵاینەیە، كە دەبێتە بزوێنەری. 
بە بڕوای من پێویستە مرۆڤ متمانە بە خەونەكانی بكات، 

تالە دەرفەتێكدا وەك ئەفسانەیەك لە ژیانی ڕاستی خۆیدا 
تێیدا  ئێمە  ئەم شوێنەی  ئارین  دڵنیابە  بكات.  بەرجەستەی 
دانیشتووین، وەك لە باو پاپیرانمانەوە بۆمان دەگێڕنەوە، 
ئاسەواری ئەفسانەی مرۆڤ گەلێكن، كە لەو پەڕی متمانە 
بە خۆبوونیانەوە مێژوویەكی پڕلە شكۆمەندیان بۆ خۆیان 
تۆمار كردووە و بەردەوام لەسەر دەم و زاری مرۆڤایەتیدا 

وەك چیرۆك دەگێڕدرێنەوە.
 كاتێك منداڵ بووم باوكم هەموو ڕۆژێكی شەممان منی 
لە گەڵ برابچوكەكەمدا دەهێنا بۆ ئێرە، ڕۆژێك بە باوكمم 

وت: 
ڕاو  ئاوانە  جۆگەلە  ئەو  ناو  ماسی  ناتوانین  چی  -بۆ 

بكەین ؟.
باوكم بە خەندەیەكی گاڵتەئامێزەوە وتی: 

-ئەم ماسیانە زۆر جیاواز و تایبەتترن لە وانی تر، ئەمانە 
ماسیەكانی )ئیبراهیم(ن، گەلەك پیرۆزن هەربۆیە ناتوانین 

ڕاویان بكەین،ئەم ماسیانە چیرۆكێكی دیرۆكی هەیە. 
دەگێڕنەوە. . چەندین هەزار ساڵ پێش ئێستا، پاشایەكی 
زۆردارو باڵادەست هەبووە، كە بۆماوەی چوارسەد ساڵ 
ئەم  ك��ردووە.  دەوروب��ەری  و  )بابل(  شاری  فەرمانڕوایی 
پاشایە ناوی )نەمرود( بوو بەهۆی ئەو هەموو دەسەڵات 
و هێزە بەرفراوانەیەوە توشی لە خۆبایبوونێكی بێئەندازە 
بوو، تا ئەوەندە لە هێزی خۆی ڕابینیوە، گەیشتۆتە ئەوەی 

خۆی بە خواوەندی هەموو ئەو ناوچانەی ژێردەستی خۆی 
ناو  بە  ب��ەس��ەردان  )ن��ەم��رود(  ڕۆژێ��ك  دەگێڕنەوە  زانیوە. 
بازاڕو خەڵكەكانی ژێر فەرمانڕەوایی خۆیدا دەگەڕێت، بە 
پیاوانی  لەگەڵ كۆمەڵێك  پڕلە خۆبایی بوونەوە  شكۆیەكی 
دەروبەری خۆیدا لەبەردەم چەند كەسێك هەژارو نەداری 
هەستی  ب��ۆئ��ەوەی  دەبێتەوە.  ڕووب���ەڕوو  ناوچەیەدا  ئ��ەو 
خوداوەندی ناخی خۆی بەسەر هەموو ئەوانەی لە گەڵیدان 
بسەپێنێت.لە نێوەندی باژێڕەكەدا ڕوو لە دوو پیاوی هەژار 
ب��ازاڕە كردووە  لەو  دەك��ات، كە بۆ بژێوی خۆیان ڕویان 
دەڵێت:  پێیان  دەفرۆشن.  باخەكانیان  سەوزەی  و  میوە  و 
ترسی  كە  پیاوەی  دوو  ئ��ەو  ئێوەیە؟«  خ��واوەن��دی  »ك��ێ  
هێناوەتە  جەستەیانی  هەموو  نەمرود  سیماتۆقێنەرەكەی 
لەرزین!  لە جێگەی خۆیانەوە دائەنەونەوە و كڕنووش بۆ 
نەمرود  بەهێزی  ماسولكەی  پڕلە  جەستەی  بەرزو  باڵای 
دەبەن.  بە هەستێكی پڕلە متمانەوە پێی دەڵێن: »گەورەم 
ئێمە  مردنی  و  ژیان  هەموو  ئێمەی،  خواوەندی  تۆ  تەنها 
بەدەستی تۆی مەزنە. خۆشی و ناخۆشی، بوون و نەداری  
و ئارامی و پەشێوی  و هەموو شتێكی ئێمە لەدەستی تۆی 

بەخشندە و فەرمان ڕەوادایە، ئەی خواوەندی مەزن«.
خۆشبەختییەوە  و  مەزنی  پڕلە  هەستێكی  بە  نەمرود   
چاوە پڕلە ئاگرەكانی بەناو هەموو ئەو پیاوانەدا ئەگێڕێت، 
كە لەدەوریدا  گرمۆڵەیان بەستووە سەری ڕەزامەندی بۆ 

دائەنەوێنن. لەو ساتەدا  هەموو لە جێگەی خۆیانەوە دێنە 
بەرزو پڕشكۆی  باڵای  بۆ  بردن،  سەر چۆك و كڕنووش 
بەتەنێ   خەلیل(  )ئبراهیم  نێویاندا  ل��ە  ن��ەم��رود.  خ��وان��د- 
وەستاوە و بە گومانێكەوە لەو مرۆڤگەلە دڵ پڕلە ترس و 
لاوازانە دەڕوانێت، كە بازنەیەكی چەند ڕیزییان بە دەوری 
كاتێك  دروستكردووە.  نەمرود  خۆیان  خوداوەندی  باڵای 
و  دەكات  ڕەفتار  لەوان  جیاواز  دەبینێت  ئیبراهیم  نەمرود 
دەڕوانێت.  مرۆڤگەلە  لەو  جاڕییەوە  گاڵتە  هەستێكی  بە 
بەئیبراهیم  ناخیەوە  خ��وداوەن��دی  هێزی  پڕلە  بەدەنگێكی 
دەڵێت: »بۆچی كڕنووشم بۆنابەیت؟«. لەو ساتەدا ئبراهیم 
بە  و  دەگوازێتەوە  نەمرود  بۆسەر  متمانەكانی  نیگاپڕلە 

هەستێكی پڕلە متمانە بەخۆبوونەوە پێی دەڵێت: 
هەیە  پێی  متمانەم  دەناسم  خواوەند  یەك  تەنها  -من 
هەموو  ئاسمانەو  ب��ەرزی  كەلە  خواوەندەیە  ئەو  ئەویش 
ژیان  و  م��ردن  دروستكردووە.  گەردوونی  و  مرۆڤایەتی 
خواردن و خواردنەوە هەموو شتێك كەلەم سەر زەمینەدایە 
ئەو پێی بەخشیوین.  هەموو شتێك بەدەست ئەوە. تۆ تەنها 
مرۆڤێكی سادەو ساكاریت و هەموو ئەو هێزو دەسەڵاتەی 
كە هەتە، تەنها بەهۆی لاوازی هەموو ئەم مرۆڤە نەزان و 
بەخشیوە. تۆش وەك هەموو  تۆیان  بە  كە  لاوازان��ەوەی��ە، 
مرۆڤێك، دەسپێكی ژیان و مردنت بەدەست ئەو خواوەندەیە 
ئاسمان  لە  مانگی  خۆرو  ئەو  چۆن  وەك   ئاسمانە.  كەلە 

دروستكردووە ئاواش تۆی وەك ئێمەی مرۆڤ ئەفراندووە. 
تەمەنی تۆش وەك تەمەنی ئەو ڕۆژە وایە كە سپێدە هەڵدێت 
و ئیوارە لە ئاوابووندا كۆتایی بەو ڕۆژە ڕووناكەی دێنێت. 
دڵنیابە ڕۆژێك تۆش وەك هەموو مرۆڤێك بەو شێوە یە 
كۆتایی بە ژیانت دێت و دەمریت و ناتوانیت درێژە بەتەمەن 

و ژیانی خۆت بدەیت. 
پیری  پیاوێكی  ل��ەدەم��ی  پەیڤانە  ئ��ەو  ن��ەم��رود  كاتێك 
وەك ئیبراهیم دەبیستێ، ئاگری هەڵچوونی ناخی لە چاوە 
گەورە وپڕلە ترسەكانییەوە دێنە دەرەوە، لە ئیبراهیم نزیك 
دەڕوانێت.  پۆشاكە شڕودڕاوەكەی  لە  كەمێك  و  دەبێتەوە 
پاشان چاوە ئاگرینییەكانی دەگوازێتەوە بۆسەر سیماپڕلە 
ڕیشە  بە  ماسولكەكانی  پڕلە  و  زل  دەستە  و  چرچەكەی 
سپی و ئاڵۆزكاوەكەیدا دەهێنێت و بە نیگایەكی پڕلە هێزو 

متمانە بە خۆبوونەوە پێی دەڵێت: 
-ئێستا هێزی خۆمت بۆ ئەسەلمێنم كە  چۆن ژیان و 

مردن بەدەستی منە!. 
بەرەو لای ئەو دوو پیاوە هەژارەی كەسەرەتا كڕنووشیان 
بۆ نەمرود بردبوو،دەچێت و فەرمانیان پێدەكات لەبەردەمیدا 
بووە ستن. ئەوانیش بەو پەڕی لاوازی خۆیانەوە كە هەموو 
جەستەیان لە ترس و لاوازی خۆیاندا نوقوم بوو، وەك دوو 
دەوەستن.  بێجوڵە  خۆیاندا  خواوەندی  لەبەردەم  قوربانی 
نەمرود لەو ساتەدا شمشێرە تیژو قورسەكەی لە كەمەری 

ڕادەكێشێت و بەخەندەیەكی تۆقێنەرەوە سەیرێكی ئیبراهیم 
دەكات و پێی دەڵێت: 

خ��واوەن��دی  ك��ەل��ەب��ەردەم  دەبینیت  م��رۆڤ��ە  دوو  -ئ��ەم 
بەدەستی  ئەوان  ئێستا ژیان و مردنی  خۆیاندا وەستاون، 
منە و ئەوان  لە ژێر بەزەیی و فەرمانی مندان بۆ ژیان یان 

مەرگ.
دەستی  تیژەكەی  شمشێرە  هێزی  هەموو  بە  نەمرود 
یەكێكیان  س��ەری  پیاكێشانێك  بە  و  دەك��ات  بڵند  ڕاستی 
جێگەی  لە  سەر  بەبێ   مرۆڤە  ئەو  جەستەی  دەپەڕێنێت. 
چۆڕێت.   لێدە  خوێنی  بەلێشاو  و  هەڵدەبەزێتەوە  خۆیەوە 
هەموو ئەوانەی لەدەوری نەمرود كڕنووشیان بردووە، لە 
ترسی ژیانی خۆیان سەریان لەنێو ئەو خۆڵەی بەردەمیان 
نابوو، بەدەنگێكی پڕلە ترس و بەهێزەوە هاواریان دەكردو 
دەیانگوت: »سوپاس بۆ خواوەندەی گەورەمان نەمرود كە 

ژیانی بە ئێمە بەخشییەوە!«
 نەمرود كە ناخی بەهەستی پڕلە دەسەڵاتی خوداوەندیی 

خۆی كەیل بووە. ڕوو لە ئیبراهیم دەكات و پێی دەڵێت: 
-ئێستا بۆت دەركەوت كە ژیان و مەرگ بە دەستی منی 
ئەم  ژیانی  بێت  ڕوونتر  لێت  زیاتر  بۆئەوەی  خواوەندە!؟ 
بەویستی  منی خواوەندیدا وەستاوە  لەبەردەم  كە  پیاوەی 
منە ژیانی پێبدەمەوە یان وەك هاوەڵەكەی بەمەرگ ئاشنای 

بكەم. 

ئیبراهیم بەو دیمەنە زێدەتر ناخی دەهەژێت و بەدەنگێكی 
كزو پڕلە متمانەوە دوبارە پێی دەڵێتەوە: 

-تۆ تەنها هۆكارێكیت بۆ كوشتنی ئەم مرۆڤە لاواز و 
بێدەسەڵاتانەی لەبەردەمی تۆدا كڕنووشیان بردووە، ئەگەر 
خۆت بە خواوەند دەزانیت دەبێت هێزی ئەوەت هەبێت، كە 
جارێكی دی ژیان بەبەر ئەو مرۆڤە دا بكەیتەوە كە سەریت 
پەڕاندووە، كەی توانیت ئەوە بكەیت ئەو كاتە من دان بە 

خواوەندیی تۆدا دەنێم و كڕنووشت بۆ دەبەم. 
خۆی  لە  دەبیستی  ئیبراهیم  لە  ئ��ەوە  ن��ەم��رود  كاتێك 
ترسناك  بێدەنگییەكی  بیردەكاتەوە.  كەمێك  و  ڕادەمێنێت 
بردووە  كڕنووشیان  لەبەردەمیدا  ئەوانەی  هەموو  ناخی 
لە  ڕوو  گ��وم��ان��ەوە  پڕلە  هەستێكی  ب��ە  ن��ەم��رود  دەت��ەن��ێ . 

ئیبراهیم دەكات و پێی دەڵێت: 
بگەیەنم،  بەئەنجام  بۆ  ك��ارەت  ئەو  تا  بكە  -چ��اوەڕێ��م 
بەڵام تۆش دەبێت هەموو هێزی ئەو خواوەندەی خۆتم بۆ 

بسەلمێنێت.
ئەو ڕۆژە نەمرود تا درەنگانێكی شەو لە بیرو ناخی خۆیدا 
ڕۆدەچێت. هەموو ئەو خزمەتكارە ژنە شۆخ و شەنگانەی 
لە حەرەمەكەیدا بەبەرگی نیمچە ڕووتەوە بەدەوریدا دێن و 
ڕۆژانە خواردن و خواردنەوەی بەدەمەوە دەكەن وشەوانە 
لەگەڵێدا سێكس دەكەن،بەو ڕەفتارە نامۆیەی نەمرود تۆشی 
و  خ���واردن  ئ���ارەزووی  بەهیچ جۆرێك  كە  دەب��ن،  گومان 

خواردنەوە و سێكسی نامێنێت.

لە كۆشكەكەی خۆیدا دێتە دەرەوە و چاوەڕوانی هەڵهاتنی 
ئەو ڕۆژە دەكات، كەلەسەر لوتكەی چیاكانەوە سپێدەیەكی 
دەكەوێت  ب��ەدەر  خۆر  كاتێك  دەبەخشن.  ژیانی  بە  نوێ  
نەمرود لەو ڕوناكییەی دەڕوانێت، كە ڕۆشنایی بە پانتایی 
ئەو زەویانەی دەسەڵاتی دەبەخشێت. پاش تێڕامانێكی زۆر 
بەو سپێدەیە داوا لە خزمەتكارەكانی دەكات، كە هەرئێستا 

بنێرن بەدووی سەرلەشكری هێزەكەیدا.
كاتێك سەرلەشكر لەماوەیەكی زۆر كەمدا لەبەردەمیدا 
نەمرود دەبات،  بۆ خواوەند  ئامادە دەبێت و كڕنووشێك 
نەمرود بەدەنگێكی پڕلە هەڵچوونەوە پێی دەڵێت: هەرئێستا 
زۆرم  درەختێكی  )ئ���ەدرن���ە(وە  چ��ڕەك��ان��ی  دارس��ت��ان��ە  ل��ە 
نەمرود  فەرمانەكەی  ل��ەدوای  بێنن.  ب��ۆم  و  ببڕنەوە  بۆ 
سەرلەشكر  بێئەوەی پرسیاری ئەوەی لێبكات ئەو هەموو 
دارەی بۆچییە. هێزێكی مەزن و ژمارەیەكی زۆر لە ئەسپ 
لەماوەیەكی زۆر كەمدا كۆدەكاتەوە و لەگەڵ خۆیدا بەرەو 
)ئەدرنە( ڕێدەكات، ماوەی زیاتر لە چل ڕۆژ تێپەڕدەبێت 
دەهێنێتەوە.  خۆیدا  گەڵ  لە  زۆر  دارێكی  سەرلەشكر  تا 
كاتێك دەگەڕێتەوە نەمرود فەرمان دەكات لەسەر بەرزایی 
شاری ئورفە بەخێرایی دوو منارەی بڵند لەبەردی مەزن  
دروست بكەن و لە دامێنی ئەو گردەدا هەموو ئەو دارانەی 
كەڵەكەی  پێدەشتەكەیدا  دامێنی  لە  هێناویانە  ئەدرنەوە  لە 

بكەن.

داخ��وازی��ی��ەك��ەی ن��ەم��رود ل��ە م���اوەی چ��ەن��د ڕۆژێ��ك��ی 
دوای  بە  بنێرن  دەك��ات  فەرمان  دەگ��ات،  بەئەنجام  كەمدا 
جەندسەربازێك  لەگەڵ  سەرلەشكر  كاتێك  دا.  ئیبراهیم 
و  ئیبراهیم  ماڵی  سەر  هەڵدەكوتنە  شمشێرەكانیانەوە  بە 
دەك��ەن،  قۆڵبەستی  دواوە  لە  جیڕ  خ��وری  گوریسێكی  بە 
لەبەردەم  و  دەك��ات  ه��اوار  و  گریان  بە  دەس��ت  ژنەكەی 
سەرلەشكردا دەپاڕێتەوە  لەو قسانەی ببورن كەلەبەردەم 
»لەبەر  دەڵێت:   پێیان  كردوویەتی  خوداوەندا  نەمرودی 
بەڵام  نەیكوژن«.  و  بنوێنن  بەخشندەیی  زۆری  تەمەنی 
ژنەكەی  لە  ڕوو  متمانەوە  پڕلە  خەندەیەكی  بە  ئیبراهیم 
دەكات و پێی دەڵێت: » ژنەكەم نیگەران مەبە من هەرگیز 
دەكەم  ئومێد  وت��ووە!  م  نەمرود  بە  ل��ەوەی  نیم  پەشیمان 
بۆ  ئەو  ئ��ەوەی مەزنێتی  بۆ  بێت  م��ەزن هاوكارم  خ��ودای 
و  لە  واز  و  بێتەوە  بەخۆیدا  نەمرود  و  بسەلمێنم  نەمرود 
هەستە پڕلە خۆباییەی، كە دەسەڵاتی پێی بەخشیوە بهێنێت 

و بگەڕێتەوە بۆلای خودای ڕاستی«.
نەمرود لە تەنیشت ئەو دوو گومەزە بڵند و باریكەی بۆ 
هەڵدانی ئیبراهیم دروستی كردووە وەستاوە. هەموو ئەو 
گوێبیستی  ڕەواییەكەی  فەرمان  دەوروبەری  لە  خەڵكانەی 
ن��ەم��رود  ل����ەدەوری  ب���وون،  ئیبراهیم  كوشتنی  نمایشی 
لەو دارە زۆر و  ئاگر  كۆببونەوە. نەمرود فەرمان دەكات 
كەڵەكە كراوانە بەر بدەن، كە درێژییان سەدان پێ  دەبوو، 

كاتێك بەردەستەكانی لە هەموو لایەكەوە ئاگر لەدارەكان 
لەو  دەبێت  هێز  بە  ئەوەندە  ئاگرەكە  ووزەی  ب��ەرئ��ەدەن، 
ئەو  ه��ەم��وو  ب���ەڕووی  بەتین   گەرمییەكی  پ��ێ��دەش��ت��ەوە 
مرۆڤانەدا ئەدا، كەلەچاوەڕوانی مەرگی ئیبراهیم دا ڕیزیان 

بەستووە.
ئەو  نێو  بكەنە  ئیبراهیم  دەك���ات  ف��ەرم��ان  ن��ەم��رود   
لەبەرد  بەهێزەی  و  بڵند  منارە  دوو  كەلەو  دارلاستیكەی 
پارچە  وەك  ئیبراهیم  سەرلەشكر  كاتێك  دروس��ت��ك��راوە. 
گا  چەرمی  كەلە  )ه��اوێ��ژەرەی(  ئەو  نێو  دەخەنە  بەردێك 
بۆی دروستكراوە، نەمرود لە ئیبراهیم نێزیك دەبێتەوە بە 

خەندەیەكی تاڵەوە پێی دەڵێت: 
بۆئەوەی  منە،  بەدەستی  تۆ  مەرگی  و  ژی��ان  -ئێستا 
كۆبوونەتەوە  دەورم��ان��دا  لە  مرۆڤانەی  ئەو  هەموو  و  تۆ 
دەیسەلمێنم كەتەنها من خواوەندم، ئەگەر تۆش متمانەت بە 
خواوەندی ڕاستی خۆت هەیەو خواوەندەكەی تۆ ڕاست و 
دروستە و منیشی دروستكردووە، با بتوانیت تۆ لە دەستی 
فەرمانی من قوتار بكات و لەناو ئەو دۆزەخەی بۆ خۆت و 
خواوەندەكەتم ئامادەكردووە، بتپارێزێت و هێزی خۆیمان 

نیشان بدات.
لە  ئومێدەكانی  پڕلە  كزو  چ��اوە  ساتەدا  لەو  ئیبراهیم 
ئاسمان دەكات.  لە ناخی خۆیەوە تكا لە خودا دەكات هێزی 

خۆیی پێ  ببەخشێت دەڵێت: 

-ئەی خودای مەزن، من تەنها متمانەم بە تەنهایی تۆ و 
گەورەییت هەیە، تەنها تۆی دروستكەری زەوی و ئاسمان، 
لێدەكەم  تكات  بەخشیوم.  پێ   مەرگت  و  ژیان  تەنها خۆت 
لە خۆباییە   مرۆڤە  ئەم  گەورەیی  ناخی  تا  بدەرێ   هێزێكم 
هەرەس پێ  بێنم و بیهێنمە سەر ڕێگەی ڕاست و دروستی 

و تاكپەرستی. تۆی ئەفرێنەر.
نەمرود  فەرمانی  لەچاوەڕوانی  هەموو  كە  ساتەدا  لەو 
ئیبراهیم  ب��ەم��ەرگ��ی  خ��ۆی  خ���وداوەن���دی  ه��ێ��زی  ك��ە  دان، 
دەسەلمێنێت. نەمرود بە هەستێكی پڕلە مەزنی و باڵادەستی 

خۆیەوە بەدەنگێكی بڵند هاواردەكات و دەڵێت: 
-ئەی مرۆڤینە، ئەی ئەوانەی بوون و نەبوونتان بە منی 
خوداوەندەوە پەیوەستە، بڕوانن  ئەوەی لەبەردەم فەرمان 
قینی  پڕلە  ئاگری  لەناو  چۆن  بوەستێتەوە   مەزنێتیمدا  و 
لە خودایەتی من  گومانی  پیاوە  ئەم  خۆمدا دەی سوتێنم! 
هەیەو متمانەی بە خودایەكی ترە، كەكەس نەی بینیوە و 
لەئاسمانە. دەبا ئیستا ئەو خودایەی كە خۆی متمانەی پێی 
لەم دۆزەخ��ەی، كە هیچ مرۆڤێك  بەهانایەوە بێت و  هەیە 

ناتوانیت لەنزیكیەوە خۆی ڕاگرێت قوتاری بكات.
لە دوای ئەو پەیڤانەی كە ئومێدی بە گومانەكانی ناخی 
ئەو  ناو  توڕبدەنە  ئیبراهیم  كرد  فەرمانی  دەبەخشییەوە، 
ئاگرەی كە نێڵە نێڵی ترسێكی تۆقێنەری لە ناخی هەمواندا 
كە  چەرمەی  ئەو  ئەدەنە  تاو  جەنگاوەرەكان  خولقاندبوو. 

ئیبراهیمی تێخنراوە. بە هەموو هێزی بازووە بە هێزەكانی 
خۆیان بۆدواوە ڕای دەكێشن تا ئەو دارە نەرم و جیڕانەی 
ئەچەمێتەوە.  ت��ەواو  پەیوەستكراوە  ب��ەردەك��ەوە  منارە  بە 
بەری  ئەدات  پێیان  كە  دا  نەمرود  فەرمانی  لەگەڵ  پاشان 
بەردێك  پارچە  بەرزەوە وەك  لەو شوێنە  ئیبراهیم  بدەن. 
پانتاییەكی  ناو ئەو ئاگرەی كە  لەئاسمانەوە توڕی ئەدەنە 

بەرفراوانی لەو پێدەشتە پان و بەرینەدا داگیر كردووە.
ئاگرە  ئ��ەو  ن��او  ب��ەرەو  ئاسمانەوە  بڵندی  لە  ئیبراهیم 
كە  ترسێنەرەوە،  پێكەنینێكی  بە  نەمرود  خ���وارەوە.  دێتە 
كوشتنەكەن  نمایشی  بینەری  ئەوانەی  هەموو  گوێیی  لە 
دەنگ ئەداتەوە. لەو ساتەدا ئیبراهیم لە گویكانیدا دەنگێك 
دەڵێت:   پێی  هاتبێت  ئاسمانەوە  لە  پێدەچوو  دەبیستێت، 
»ئەی ئیبراهیم، تۆ متمانەت بە خودای ڕاستی خۆت هەیە، 
خشیویت،  بە  پێ   متمانەیەوە  لەو  مەزنی  هێزێكی  دڵنیابە 
دەتوانیت تەنها بە فوویەك ئەو ئاگرە بەهێزەی كە بەتینی 
دۆزەخ دەچێت دامركێنیتەوە«.ئیبراهیم بە هەموو هێزێكی 
پڕلە متمانە بەخۆ بوونیەوە فویەكی بەهێز لەو ئاگرە دەكات.
خودا هێزی ئەوە بە ئیبراهیم ئەدات لە و تاقیكردنەوەی 
خ��وارەوەی  كەوتنە  لەگەڵ  سەركەوتووبێت.  متمانەیەدا 
لەناكاوێكدا  ئاگرە  ئەو  هەموو  ئاگرەكە،  بۆناو  ئیبراهیم 
كە  ماسیانەی  ئەم  دەبێتە  مێشەكەشی  خۆڵە  ئ��او.  دەبێتە 
كەس نازانێت  چۆن گەشە دەكەن و لە كوێوە دێن و دەچن.

لێم  كە  دەبینم  گومان  وە  ئارینە  ڕەشەكانی  چ��اوە  لە 
خۆشەویستییەوە  هەستی  پڕلە  بەخەندەیەكی  دەڕوانێت، 

پێی دەڵێم: 
نەبێت  ڕوداوە  ئ��ەو  دروس��ت��ی  ب��ە  متمانەم  -دەش��ێ��ت 
كەوەك ئەفسانەیەك دەماو دەم و لە كتێبە پیرۆزەكانەوە 
گێردراونەتەوە، بەڵام متمانەم بە هێزێكی ئەفسوناوی مرۆڤ 
ڕووب��ەڕووی  خۆی  متمانەی  هێزی  بە  كەدەتوانیت  هەیە، 

ژیان بێتەوە!.
و  دەبێت  بڵند  خۆی  جێگەی  لە  بەخەندەیەكەوە  ئارین 
بەرەو ڕووی جۆگەلەی ئاوەكان دەبزوێت، كە كەنارەكەی 
لە  ڕازێ��ن��راوەت��ەوە. كەمێك  تەخت  ب��ەردی  و  بە كۆنكرێت 
دیمەنی ئەو ماسیانە ورددەبێتەوە، كە بەناو یەكدیدا دێن و 
دەچن، بە دەستە وردیلە كانی ئەو پرچە درێژو خاوەی بە 
سەر ڕویدا شۆڕبونەتەوە، لائەداو بە نیگایەكی پڕلە ئەوین 

بازییەوە ناخم دەهەژێنێت و دەڵێت: 
-كەواتە بەقسەكانی تۆ بێت دەبێت هەموو ئەم ماسیانە 

لە خۆڵەمێش دروست بووبن؟
بەرسیڤی  ب��ەوە  گومانەوە  پڕلە  هەستێكی  بە  منیش   

ئەدەمەوەپێی ئەڵێم: پێدەچێت وابێت!.

    4

نازانم چەند دەبێت لەهۆش خۆم چووم یان ڕۆچوومەتە 
خەونەوە! بۆخۆیشم ئەوەم بۆ یەكلا نابێتەوە. دەنگی ئارین 
بەشێكی  ئەمڕۆ  دەمەوێت  دەڵێت:  پێم  و  دێنێتەوە  بەئاگام 
تری دەستنوسەكەت بۆ بگێڕمەوە نازانم تا چەند گوێبیستی 
وێنای  خۆتدا  ئەندێشەی  لە  دەتوانیت  چەند  تا  یان  ئەبێت 

بكەیتەوە. 
دەب��وون،  تێپەڕ  خ��ۆی  ئارامی  و  بەجوانی  ڕۆژەك���ان، 
بەرووبومی دارە بەردارەكان لە ساڵانی پێشوتر جوانترو 

ڕەفتارەهەمیشەییەكانی  وەك  یەسنا  بەرهەمدارتربوون. 
دەكرد،  هەموانی  ڕێنمایی  و  دەگ��ەڕا  ئاواییدا  بەنێو  خۆی 
لەنێو  و  ڕێكبخەن  ب��ەه��ەرەوەزی  كارەكانیان  چ��ۆن  ك��ە 
قۆغەكاندا.  و  هەڵوژە  و  هەرمێ   هەنارو  و  دارسێو  باخی 
خەڵكانی ئاوایی بۆكارەكان دابەش دەكرد و خۆی لە پێش 
هەموویانەوە دەستی بەكار دەكرد.ئاخر ئەو  چۆن واناكات، 
ئەندێشەیدا چەسپابێت،  نێو  لە  بیرێكی خودایی  هێزو  ئەو 
بەهێزو  متمانەیەكی  و  فراوان  ئەندێشەیەكی  خاوەنی  ئەو 
ڕەفتاری  بەو شێوازە  هەردەبێت  بێ سنوربێت،  ویستێكی 

بكردبا.
لە  شادمانییەوە  پڕلە  هەستێكی  ب��ە  لەگەڵیدا  منیش 
دیمەنی جوانی ئەوم دەڕوانی  بەو كراسە لۆكەیەی كە دایە 
دارەكاندا  بەنێو  چنیبوو،  بۆی  تەونەكە  ئامێری  بە  گەورە 
ئەو  ب��ەدوای��ەوە  گ��ەورەوە  بەسەبەتەیەكی  منیش  دەگ��ەڕا. 
بەروبوومانەمان كۆدەكردەوە، كە جوانی و بریسكانەوەی 
شێوە  دروستكردبوو.  ئاوایی  خەڵكی  هەموو  لای  گومانی 
چاوەكانی  ن��ەدەچ��وو!  پێشتری  بە  یەسنا  ڕەفتارەكانی  و 
هەمیشە وەك  هێزێكی ئاگرینیان تیا ڕوابێت ئەدرەوشانەوە، 
كاتێك لە كەسێكی دەڕوانی هێزێكی لەڕادەبەدەری بە ناخی 
ئەو  سەردانی  سازێك  چارەسەر  وەك  یەسنا  دەبەخشی. 
دەیانناڵاند،  جەستەیانەوە  كەبەئازاری  دەكرد  نەخۆشانەی 
بە نیگای پڕلەووزەی چاوەكانی ئازارەكانی كەمدەكردنەوە 

بۆماوەیەكی  یەسنا  زۆرج��اران  پێدەبەخشینەوە.  هێزی  و 
)پیرشاهۆ(  لەگەڵ  و  بزردەكرد  خۆی  ئاوایدا  لەنێو  زۆر 
سەردانی پەرستگای نێو ئەشكەوتەكەیان دەكردوو پێكەوە 

بۆماوەیەكی زۆر لەوێدا دەمانەوە و نزایان دەكرد
ئەو ڕەفتارە نامۆیانەی یەسنا زێدەتر گومانی ئەوەی لا 
بێت،  پەرستگاكە خەون  نێو  ئەو ڕوداوەی  دەڕەواندمەوە، 
تەنها من نەبووم دایكە! هەموو خەڵكی ئاوایی بە گومانەوە 
لەنێویاندا   كاتێك  دەڕوان���ی.  یان  یەسنا  بەهێزی  بیرو  لە 
باخچەكانیان  ڕەزو  و  م��اڵ  دەك��ردن  ئ��ەوەی  ئامۆژكاری 
و  شادمانی  پڕلە  هەستێكی  ب��ە  ه��ەم��وو  ڕاگ���رن،  خ��اوێ��ن 
تری  ئامۆژگاریەكانی  ه��ەم��وو  وەك  خۆشەویستییەوە 
گفتەكانیان بەكردار پەیڕەو دەكرد، هیچ كەسێك بەرپەرچی 
لە  بۆنەكاندا  هەموو  لە  نەئەدایەوە.  بۆچوونەكانی  بیرو 
منداڵ بوون و هاوسەر گیری و جەژنەكانی )سپەندارمەزد 
و نەورۆزدا(، داوای لە هەموان دەكرد پێكەوە نەمامێك لەو 
شوێنە چۆڵانەدا بنێژن، بۆئەوەی سەو زایی ژیانمان جوانتر 

و بەنرختر بكات.
ش��ەوێ��ك ب��اوك��م ل��ە ش��ەك��ەت��ی خ��ۆی��دا ڕۆ چ��ووب��ووە 
ناخی  ل��ە  گومانەم  ئ��ەو  بەپرسیارێك  ق��وڵ��ەوە.  خەوێكی 
خۆمدا ڕەواندەوە و پێم وت: دادە یەسنا من زۆر خەونی 
پاڵەوانێكی  وەك  لەخەونەكانمدا  بینیوە،  ژیانەوە  بە  جوانم 
قەترانییەوە  ڕەش��ی  ب��ەرزی  ئەسپێكی  ب��ەس��واری  جەنگ 

لەدەستدابوو،  هێزم  بە  تیژو  درێ��ژو  شمشێرێكی  ب��ووم، 
باڵام دوهێندەی ئێستای خۆم دەبوو. شەوان بەنێو هەموو 
ڕەزوو باخەكاندا، لەنێو تاریكی ئەنگوستەچاودا چاوەكانم 
هەبوون،  دزان��ەم  ئەو  بینینی  توانای  بوون  ئەوەندەبەهێز 
كەلە ئاواییە دوورەكانەوە دەهاتن بۆ نێو ڕەزەكان و ترێ  
لە  هێزەوە  بەو  من  دەڕنییەوە.  باخەكانمانیان  میوەی  و 
دوورەوە بەو ئەسپە تێژ ڕەوەوە هەڵم دەكوتایە سەریان و 
هێندە بەخێرایی بەدەوریاندا دەسوڕامەوە بواری هەڵهاتنم 
بۆنەدەهێشتنەوە، هەموویانم بەو گوریسەئەستورەی دایكم 
بۆ كێڵانی زەوییەكانی لە خوری مەڕەكان دروستی كردبوو 
پەلی  گوریسە  هەربەو  بەڵێ ..  ئەسپەكانیان!  ملی  دەمكردە 
بەردەم  تا  بەدوای خۆمدا  ئەداو  توند شەتەك  هەموویانم 
ماڵی پیرشاهۆ ڕامدەكیشان، تا سزای ئەو كارانەیان بدات.

بینیوە، بەڵام  ئەو خەونانەم  لەشەوەكان  دادە من زۆر 
وەك ئەو خەونەی تۆ لە نێو پەرستگاكەدا بینیت ئەوەندە 
و  جوانی  تو  پێمبڵێ ،  تۆ  نەبوو.  ژیانم  لەسەر  كاریگەری 
تۆ  و  كەمن  بوو  خ��ەون  ئ��ەوە  ئەهورامەزدا،  بەخشندەیی 
درۆم  هەرگیز  تۆ  دەزان��م  من  ب��وو؟  ڕاستی  یان  بینیمان 
لەگەڵ ناكەیت، من سەرم لەو هەموو هێزو توانایەی بیرو 
هەموو  بەڵكو  نا،  من  بەتەنێ   ڕادەمێنێ ،  تۆ  كردارەكانی 
ئاوایی ئێمە ڕەفتارەنامۆكانی تۆ، بۆتە جێگەی پرسیارێكی 

بێ  وەڵام!؟

باوكم  كە  قوڕینەیەیی  ئاگردانە  ئەو  لەبەردەم  یەسنا 
كردبوو  دروستی  ت��وان��ەوەك��ەی  ئاسن  ك��ورەی  بەوێنەی 
دەسوتا،  كەبەكزی  ئ��اگ��رەی  ئ��ەو  ڕۆشنایی  دانیشتبوو، 
دەك���ردەوە.  ڕۆش��ن  پانی  و  سپی  ڕوخ��س��اری  بەئاستەم 
شانەیەی،  بەو  دابووین،  پایز  نیوەی  لەسەرەتای  هێشتا 
كەلەپارچە تەختە بۆخۆی دروستی كردبوو، پرچە درێژو 
خاوەكەی دادەهێناو بە نێگایەكی تەلیسم ئامێزەوە كەمێك 
ئارامی  بەخەندەیەك  و  ڕوانیم  گومانەكانی  چاوەپڕلە  لە 
ئەو  لێكردم  داوای  بەخشییەوە.   ئاڵۆزەكەم  ب��ەدەروون��ە 
ژورەك��ەم��ان��دا  گڵی  دی���واری  ب��ەق��ەدی  كە  بێنم،  مەشخەڵە 
هەڵمان واسیبوو، بەپەلە هەڵسام و هێنامە بەردەمی، ئەویش 
بەدارێكی  پاشان  ئ��اژوو،  تێ   وشكی  دارێكی  پارچە  چەند 
پانی كورت چەند ژیلەمۆیەكی لە نێو كوانووی ئاگردانەكە 
دەرهێناو دارەوشكەكەی نێو مەشخەڵەكەی پێگڕداو داوای 
منیش  دانیشم.  لەبەرامبەریدا  و  نێزیكیەوە  بچمە  لێكردم 
دروستت  خۆت  بەدەستەكانی  كە  هێنا  لبادەم  پارچە  ئەو 
كردبوولە ژێرخۆم ناو، چوارمشقی لەبەرامبەریدا دانیشتم،  

دەستەكانم لەژێر چەناگەم نا.
پاش ئەوەی ئاگری نێو مەشخەڵەكە بەئاستی دووبست 
بڵند بوویەوە، چاوە گەش و گەورەكانی یەسنا، كەلەبەردەمی 
ئ��ەداو  پڕشنگی  ج��ی��اواز  ڕەن��گ��ی  بەچەندین  ئ��اگ��رەدا  ئ��ەو 
دەبریسكایەوە،نیگاكانی لەسەرچاوەكانم ناو، وتی: »كاتێك 



جەبار عوسمان54

قسەكانم  لای  ئەندێشەت  و  ه��ۆش  هەموو  ئ��ەدوێ��م  ب��ۆت 
بێت«. لەو ساتەدا تەواو واهەستم دەكرد لەنێو پەرستگای 
خاوێن  بۆ  ماترادەخوێنم  و  مەزندام  زەردەشتی  پیرۆزی 
لە  یەسنا  سێبەری  كە  ژورەدا  ل��ەو  ڕۆح���م،   ك��ردن��ەوەی 
و  دەك��ەوت  ب��ەدەر  مەزنتر  لە خۆی  پشتیەوە  دیوارەكەی 
لە گەڵ كڵپەی گڕی ئاگرەكەی نێوانماندا دەبزوا، واهەستم 
دەكرد ڕۆحی خۆی لە جەستەی جودا بوبێتەوە و بەڕۆح 
بۆم ئەدوێ ، بەدەنگێكی نەرم و پڕلە هەستی متمانەوە وتی: 
-ئەهورا مەزدا بەشێك لە مەزنێتی هێزی خۆی بۆئێمە 
ئەفراندووە، كە بەپەیامەكانی ڕێنمایمان دەكات و پەیامبەر 
زەردەشت پێمان دەڵێت: »لە پێشدا بەبیرو ئەندێشەی چاك 
پەیڕەوی  كردارەكانتان  ڕەف��ت��ارو  بە  پاشان  بیربكەنەوە 

بكەن«.
-من چۆن بتوانم ئەو هێزە بەدەست بێنم، تا خەونەكانم 

بكەمە ڕاستی.
-هێز ئەو وزەیەیە كەلە هەموو شتێكی ئەم گەردوونەدا 
بوونی هەیە، وەك ئاگر و خاك و ئاو و هەوا. ئەو بۆخۆی 
ئێمە  ئەفراندووین،  بۆ  پیرۆزەی  چوارتوخمە  ئەو  هەموو 
پێی  ئەهورا  وزان��ەی  ئەو  هەموو  لە  بەبیركردنەوە  دەبێت 
بیكەینە  و  بكەینەوە  كۆیان  خۆماندا  بیری  لە  بەخشیوین، 

هێزێك بۆ بە دیهێنانی خەونەكانمان. 
-ئەو هێزە لەچیدایە؟

-تۆلەو ئاگرەی بەردەممان بڕوانە و بزانە ئەو وزەیەی 
لە كوێوە هێناوە، لەو دارانە بڕوانە كە چۆن ڕۆژانە ووزەی 
خۆر وهەواو ئاو و خۆراك لە نێو قوڵایی خاك لە خۆیاندا 
كۆدەكەنەوە و گەشە بە خۆیان ئەدەن و ڕۆژ بەڕۆژ و ساڵ 
بەساڵ مەزنتر دەبن!؟ ئەوە نهێنی گەشەی هەموو ئەو دارو 
ڕەزانەیە كەمن بیرم لێكردۆتەوە، تا بتوانن گەشەی زێدەتر 
لەو  دەیبینیت،  تۆ  كە  ئاگرەی  ئەو  ئێستا  بدەن.  بە خۆیان 
پێویستە  مرۆڤیش  كەباسمكرد.  دروستدەبێت  پێكهاتانەوە 
بەوێنەی ئەوە گەشە بەبیری خۆی بدات و بەهێزی بكات، 
ڕۆژان��ە  كە  هەیە  وزان��ەوە سەرچاوەی  لەو  م��رۆڤ  بیری 
دەوروب���ەری  و  ژی��ان  ل��ە  تێڕامانمان  ئەندێشەو  ب��ەه��ۆی 
خۆمان بەدەستی دێنین و لەناخی خۆماندا ئەوەندە مەزنی 
دەكەین، تا بە متمانەی خۆمانەوە دەبێتە  هێزێكی مەزن و 
لە گفتارو كردارەكانماندا ڕەنگ ئەداتەوە.  ئازایەتی و هێزی 
مرۆڤ لە متمانەوەیە بە خودی خۆی و خەونەكانی. كاتێك 
متمانەیەكی بەهێز لەخۆتدا دەروستدەكەیت، دەتوانیت ببیت 

بەوەی كە خۆت دەتەوێت.
-دادە تۆ پێمبڵێ  چۆن بتوانم ئەو خەونەم بكەمە ڕاستی؟
بیركردنەوەیەكی  بۆخۆی  خەونەكەت  ئاسانە!  -زۆر 
لە  تابتوانیت  ب��ەوزەی��ە  پێویستی  ب��ەڵام  بەهێزە،  و  ج��وان 

ڕێگەیەوە بیكەیتە ڕاستی.
- چۆن؟



جەبار عوسمان56

چۆن  ب��ك��ەرەوە  تیژە  و  م��ەزن  شمشێرە  بیرلەو  -ت��ۆ 
خۆتەوە  ئەندێشەی  لەڕێگەی  پاشان  دەكردێت،  دروس��ت 
بیرلە چۆنیەتی ئەو كەرەستەیە بكەرەوە كە هێزو تیژێتی 
ئەو  دەتوانیت  بۆخۆت  ئەوەتكرد  كاتێك  دەبەخشێت.  پێ  

خەونەت بكەیتە ڕاستی.
یەسنا دەستێكی بۆ قاپە گڵینەكەی تەنیشتی درێژكردوو 
چەند قومێك ئاوی خواردەوە، پاشان قاپەكەی بۆمن درێژ 
كردو منیش بەهەمانشێوەی ئەو چەند قومێكم خواردەوە و 
لە بیری خۆم  لە تەنیشتی خۆمەوە داناو كەمێك  قاپەكەم 
ڕامام،پرسیارێك خۆی هێنایە بیركردنەوەمەوە و پێم وت: 
-دادە یەسنا، مرۆڤ چۆن دەتوانێت كارێكی وەها بكات 

هەرگیز نەمربێت!؟
یەسنا بەخەندەیەك كە ددانە سپی و وردەكانی بەدەر 

دەخستن، پێی وتم: 
ئەندێشەو  بەمانەوەی  نەمری  نییە!  بەجەستە  -نەمری 
بۆئەوەی  م��رۆڤ��دا.  لە  ڕۆح��ە  جوانەكانی  گوتارە  ك��ردارو 
چاكەكانت  گوتارە  و  ك��ردار  بیرو  بە  پێویستە  نەمربیت 
ئەندێشەو  ببەخشیت. هەمیشە  بە مرۆڤایەتی  ژیان  جوانی 
ڕۆشنتردەكاتەوە  مرۆڤایەتی  بیری  و  ژیان  چاك،   بیری 
و بەهەشتێك لە ناخیدا دروست دەكات، بیرە خراپەكانیش  
ژیان و ئەندێشەی مرۆڤ تاریك و تاڵتر دەكەن و لەناخیاندا 

دۆزەخێك سازدەكات.

لەوە دەكردەوە   بیرم  لە وتەكانی یەسنا ڕامابووم،  من 
چۆن بەو شێوازە ڕەفتار بكەم كە خەونەكانم بكەمە ڕاستی. 

لەو ساتەدا تۆم بەبیردا هاتەوە دایكە، پێم وت:  
بۆنمونە  دەچێت؟  بۆكوێ   ڕۆحی  دەمرێت  كە  -مرۆڤ 

وەك ڕۆحی دایكم ئێستا لە كوێدایە؟  
بنمیچی  بۆ  سەری  و  داخست  چاوەگەشەكانی  یەسنا 
بڵند كردوو كەمێك بیری كردەوە، پاشان ڕووی  ژورەكە 

تێكردم و وتی: 
-ڕۆحی دایكت بەهۆی كردارە جوانەكانیەوە لە شوێنێكی 

ڕوناك و خاوێندایە.
-ئەتوانم بیبینم؟

-نا . .. كاتێك ئەتوانیت بیبینیت كە تۆش وەك ئەو بمریت 
و ببیتە ڕۆح.

-كەواتە كەمردم دایكم دەبینمەوە؟
-نەخێر. . كاتێك دایكت دەبینیتەوە كە هەردووكتان لە 

ڕوناكی یان تاریكیدا بن.
كردبوو،  ق��ورس  چاوەكانمی  قوڵ  خەوێكی  باوێشكی 

یەسنا زانی ماندوو بووم وتی: 
-درەن���گ���ە ب��ا ب��خ��ەوی��ن س��پ��ێ��دە ب��ی��ر ل��ەدروس��ت��ك��ردن��ی 

شمشێرەكە دەكەینەوە.

5

دەرگ��اك��ەوە  كەلێنی  لەنێو  سپێدە  خ���ۆری  پرشنگی 
ژورەك����ەی ڕۆش��ن��ك��ردب��ۆوە، ك��ە ب��ەخ��ەب��ەره��ات��م، یەسنا 
شانی  بەسەر  كوڵەباڵێكی  كەشەكەوە  س��اردی  بەهۆی 
لە  و  دروب��وم��ان��ەوە  هاوین  گەنمەی  ئ��ەو  داب���وو.  خۆیدا 
چنیبووی،  ب��ەت��ەون  ك��ە  ن��اب��وو  ت��ورەك��ان��ەم��ان  ئ��ەو  نێو 
تاوێری  كەلەپارچە  دەستاڕەی  بەو  دەرهێنابوو،  بڕێكی 
شاخەكەی نیزیكمانەوە دروستكرابوو هاڕیبووی و لەناو 
تەشتە گەورە مسەكە دەی شێلا. تەنورەكەی كەلە نێزیكی 
حەوشەی ژورەكەدا هەڵكەنرابوو دوكەڵێكی چڕی لێ  بڵند 
لێكردم  داوای  ڕاب��ووم،  لە خەو  زانی  یەسنا كە  دەب��وو.  

ئاگرەكە زێدەتر بگەشێنمەوە، منیش لەبەردەم تەنورەكەدا 
دانیشتم و بەهەموو هێزم فووم بە ناو تەنورەكەدا دەكرد. 
چاوەكانم  ك��ردم،  توند  گ��ەرووی  ئاگرەكە  چڕی  دوكەڵی 
شیرینەكانی  بەنیگا  یەسنا  كۆكە.  كەوتمە  تێزاو  ئاویان 
لێمی دەڕوانی وپێكەنینی بەدیمەنی من دەهات.پاش ئەوەی 
نێزیكی  هێنایە  هەویرەكەی  تەشتە  بوو  خۆش  ئاگرەكە 
گونكە  چەند  نەرمەكانی  و  ناسك  دەستە  بە  تەنورەكەوە 
هەویرێكی پانكردەوە و نای بەتەنورەكەدا، هەتا ئەو چەند 
كولێرەیەكی ئامادەكرد، منیش لەناو هیزە كە  بڕێك ڕۆنی 
هەندێك  پێستەكە  لەنێو  پاشان  ناو  قاپێك  لەسەر  كەرەم 
بەیانییە  ئەو  ئامادەم كردن.  لە ژورەوە  پەنیرم دەرهێناو 
پێكەوە نانمان خوارد، دواجار یەسنا بڕێك نان و پەنیرو 

ڕۆنی لەسەر قاپێك ناو وتی: 
لەسپێدەوە  ئەو  بەرین،   بۆباوكم  خواردنە  ئەم  -با 

بەهۆی كاری زۆرەوە لە كورەكەی كاردەكات.
بۆخۆت دەزانیت دایكە.. كاری سەرەكی باوكم لەو كورەی 
ئاسن توانەوەیەبوو، كە تەنها دووسەد هەنگاوێك لە نێو 
ئاواییەوە دوور بوو. ڕۆژانە زوو دەچووە سەركاروخۆی 
خەریك  ئاسنانەوە  پارچە  ئەو  هەموو  دروستكردنی  بە 
ت��ەن��ورەك��ەی دەن���ا، تا  ل��ە نێو  دەك��رد،ب��ۆم��اوەی��ەك��ی زۆر 
تەواو سور دەبوونەوە و نەرم دەبوون، پاشان بە هۆی 
شێوەیەی  ئ��ەو  تا  ك��وت��ان��ەوەی  دەك��ەوت��ە  چەكوشێكەوە 



61 سەمای  یەسنا لە ئاگردا

ئەو  جار  زۆر  بوو.  مەبەستی  خۆی  كە  لێدروستدەكرد، 
پارچە ئاسنانەی كە تێكەڵەی خۆڵ و بەردی لەگەڵ بوو، 
وەك  تەواو  تا  دەنا  تەنورەكەی  لەنێو  زۆر  بۆماوەیەكی 
لەبەرد  ڕێگەی كەوچكێكی  لە  پاشان  دەبوویەوە  ئاو شل 
لەنێو  و  ج��ی��ادەك��ردەوە  خاوێنەكەی  ئاسنە  دروستكراو 
ئەو چاڵانەی دەنا، كەلەسەر بەردە سەرت و بەهێزەكانی 
شمشێرو  ئ��ەو  كردبوو،نەخشەی  دروس��ت��ی  ت��اوێ��رەك��ان 

خەنجەرانەی لەسەر هەڵكۆڵیبوو.
دروستكردنی  باوكم  كاری سەرەكی  دەتزانی  بۆخۆت 
بۆ  بوو،  ئاسنین  قەڵخان، وخەنجەرو، پۆشاكی  شمشێرو، 
بۆئەوەی  دەهاتن،  ڕۆژان��ە  هەفتانەو  جەنگاوەرانەی  ئەو 
جەستەییان  ت��وان��ای  بەپێی  و  خ��ۆی��ان  بەویستی  ب��اوك��م 
شمشێریان بۆ دروستبكات. بۆ هەموو شمشێرێكی جیاواز 
پێویستی بە چاڵێكی تایبەت هەبوو، كە شێوە و قەبارەكەی 
خوازیاری  كە  بوو  جەنگاوەرانە  ئەو  خواستی  سەر  لە 
بوون. بۆ دروستكردنی چاڵێكی شمشێر پێویستی بە چەند 
داواكراو  قەباری  بەهەمان  و  بەڕێكی  تا  هەبوو،  ڕۆژێك 

دەربچێت.
باوكم ئاسنە تواوەكەی لە ڕێگەی كەوچكە بەردینەكەوە 
ڕۆدەكردە نێو چاڵەقاڵبەكەوە، وازی لێدەهێنا تا، بەتەواوی 
سارد دەبوویەوە. بۆ ڕۆژی دوایی دەریدەهێناو دووبارە 
دەیخستە نێو كورەكەوە، تا تەواو نەرم دەبوویەوە. پاشان 

لە ڕێگەی چەكوشە قورس و مەزنەكەیەوە كە تەنها خۆی 
تا  كوتایەوە  دەی  وبیوەشێنێت،  بكاتەوە  بڵندی  دەیتوانی 

شێوەیەكی ڕاست و تەواوی لێدروست دەكرد.
دەس��ت  ماسولكەكانی  گ��ران��ەوە  ك��ارە  ئ��ەو  ب��ەه��ۆی   
ببوون،  بەهێز  ئ��ەوەن��دە  باوكم  ملی  و  ش��ان  و  ق��ۆڵ   و 
زۆرجار  بەخشیبوو،  جەستەی  بە  گ��ەورەی  قەبارەیەكی 
هیچ  دەگ��ێ��ڕدرا،  ب��ۆ  ئاهەنگی  ك��ە  تایبەتانەی  بۆنە  ل��ەو 
كەسێك هێزی ئەوەی نەبوو پشتی باوكم لە زەوی بدات. 
ناوبانگی بەهێزی باوكم بەنێو هەموو دێهات و ماڵەكانی 

دەوروبەری ئاواییەكەی ئێمەدا بڵاو ببۆوە.
بەهێزی  پیاوێكی  هاتنی  ه��ەواڵ��ی  پیرشاهۆ  ڕۆژێ��ك 
زۆران  تا  هاتبوو،  جۆڵندییەوە  كەلەقەڵای  دا،  بەباوكم 
بۆ  ك��راب��وو  دی���اری  ڕۆژەی  ئ��ەو  بگرێت.  ب��اوك��م  ل��ەگ��ەڵ 
ئاوایی  دەوروب��ەری  و  لایەك  هەموو  بازییەكە،لە  زۆران 
جوڵندی  ق��ەڵای  نێو  سەربازەكانی  تەنانەت  خۆمانەوە 
لەو گۆڕەپانەی كە لە نێزیكی ئاواییەكەی خۆمانەوە بوو 
دورییەوە  دەیان  ئاوایی  خەڵكی  گەنمانەی  ئەو  كەساڵانە 
وشك  خ��ۆردا  تیشكی  تالەبەر  ب��ڵاوی��ان��دەك��ردەوە،  ل��ەوێ  
بە  فراوانیان  بازنەیەكی  هەموویان  بە  كۆببونەوە.  بێتەوە 
كە  دروستكردبوو،  بەهێزە  پیاوە  ئەو  و  باوكم  دەوری 
قەبارەی بازووەكانی شان و مل و قۆڵی لە باوكم مەزنتر 

بوو. من لەو ساتەدا ترسی ئەوە لەناخمدا دروستبوو، ئەو 
دەچوو  چیرۆكانە  ئەو  دێوەكانی  كەبەوێنەی  زلەی  پیاوە 
پشتی  باوەشێك  دەگێڕامەوە،بە  بۆی  شەوانە  داپیرە  كە 

باوكم لە زەوی بدات. 
 كاتێك پیر شاهۆ دەنگی ئەوەی پێدان دەست بەزۆران 
كەمەری  دای��ە  ت��اوی  هێزی  هەموو  بە  پیاوە  ئەو  بكەن، 
باوكم و هەوڵی ئەوەی ئەدا پشتی لە زەوی بدات، بەڵام 
چەند  دەك��رد.  خۆی  لە  بەرگری  هێزی  بەهەموو  باوكم 
چارەنوس  كەلەشەڕێكی  مەزن  دێوی  دوو  وەك  جارێك 
سازدا بن، یەكترییان لەئامێزی یەكدی نابوو،هەردووكیان 
لە هەوڵی ئەوەدا بوون ئەوی تریان بەزەویدا بدا. هاتوو 
هاوارو چەپڵەی ئەو ژن و پیاوانەی كە گوڕێكی مەزنیان 
منیش  ئ��ەدای��ەوە.  دەن��گ��ی  گوێكانمدا  ل��ە  ئ���ەدا،  ب��اوك��م  ب��ە 
بێئاگایانە لە جێگەی خۆمەوە هاوارم ئەكردوو دەمگووت: 
ساتەدا  لەو  بتبەزێنێت«.  ڕێگەنەدەیت  بە،  بەهێز  »باوكە 
هەربۆیە  دەناسێتەوە،  دەنگم  باوكم  ل��ەوەی  دڵنیابووم 
ل��ەدوای  پێدەبەخشی.  هێزم  دەك���ردوو  ه���اوارم  زێ��دەت��ر 
ببوون، وەك  ماندوو  تەواو  ماوەیەكی زۆر هەردووكیان 
دەمیان  وەستابوون  یەكتر  ڕووی  بەرەو  شێت  دووگ��ای 
تەڕو  جەستەی  ئ��ەدا،  هەناسەیان  بەتوندی  و  كردبۆوە 
وەك  گەرمەدا  خ��ۆرە  ئەو  پڕشنگی  ل��ەب��ەردەم  ماندویان 

باوكم  ن��ەب��رد  ئ��ەوەن��دەی  دەبریسكایەوە.  ئ��او  شەپۆلی 
دایە  تاوی  داو  خۆی  بەجەستەپڕماسولكەكەی  گوڕێكی 
قاچە ئەستورو درێژەكانی ئەو پیاوەی تەواو بە دێوێكی 
دڕندە دەچوو، بەهەموو هێزی بڵندی كردەوە و كێشای بە 
لایەكی جەستەیدا  بەهەموو  تۆزێكی زۆر  تەپوو  زەویداو 
بڵاو بۆوە، من وای بۆدەچووم یەكڕاست لە جێگەی خۆی 
بڵندبێتەوە و ڕوبەڕووی باوكم بێتەوە، بەڵام تا ماوەیەكی 
دواتر چەند  نەبزووت،  لەجێگەی خۆی  دەعبایە  ئەو  زۆر 
پیشتی  س��ەر  توڕیاندایە  و  باڵی  بن  تاویاندایە  پیاوێك 

ئەسپێك و بەرەو قەڵای جوڵندی بردیانەوە.
لەشتێك  بیر  وەك  دەك��رد،  ڕێی  بەتەنیشتمەوە  یەسنا 
بكاتەوە، چاوەكانی لەسەر ئەو ڕێگەیەبوو كە هامووشۆی 
هێشتا  كردبوو.  نەخشی  ئاوایی  ماڵاتی  م��ەڕو  و  ئەسپ 
چەند هەنگاوێكمان مابوو بگەینە كورەكەی باوكم،  وتی:  
لە  كە  م��اوە،  لەئەندێشەتا  شمشێرە  ئەو  شێوەی  -تۆ 

بینیبووت.   خەونەكەتدا 
ئەو  یەسنا  بۆچی  ب��وو  لادروس���ت  ئ��ەوەم  پرسیاری 

خەونە بۆتە خەمی؟ دوای كەمێك بیركردنەوە پێم وت: 
-بەڵێ .  

ناڵەی  زرم��ەو  دورەوە  لە  كورەكە  بگەینە  پێشئەوەی 
هەستێكی  دەك��وت��ا،  پ��ێ   ئاسنی  ب��اوك��م  چ��ەك��وش��ەی  ئ��ەو 

خۆشبەختی بە دەرونم ئەدا، كە گەیشتین  یەسنا سڵاوی 
لە باوكم كردو قاپەكەی لەسەر یەكێك لەو بەردانە دانا، كە 
باوكم ئاسنی لەسەر دەكوتا. باوكم بەگومانێكەوە پرسی: 
-ئ���ەوە چ��ۆن��ە ئ��ەم��ڕۆ م���ەڕو م��اڵات��ەك��ەت ب����ۆدەرەوە 

نەبردووە؟  
بەخەندەیەكەوە پێم وت:  

لەگەوڕەكە  بم  لەگەڵی  بوو  پێی خۆش  یەسنا  -ئەمڕۆ 
بڕێكی باش كام بۆ كردوونە ئاخوڕەوە.  

باوكم بەهۆی شەكەتییەوە ئەوەندە گوێی بەوەڵامەكەم 
نەداو تاوی دایە قاپەكەو دەستی كرد بەنان خواردن.

كە  دەڕوان���ی  ب��ەردی  لەتاوێرێكی  ك��ات��ەدا  ل��ەو  یەسنا 
ڕوویەكی تەخت و فراوانی  هەبوو، بانگی كردم كە بچمە 

تەنیشتیەوە پاشان وتی: 
ئەو شمشێرەی  وێنەی  تاوێرە  ئەم  لەسەر  -دەتوانیت 

خەونەكەتم بۆ دروست بكەیت؟.  
بە متمانە بەخۆبوونەوە وتم: بەڵێ . 

ئ���ەوەی  داوای  و  ب��اوك��م��ەوە  نێزیكی  ی��ەس��ن��اچ��ووە 
هەستێكی  بە  ئەویش  بداتێ ،  تیژی  لێكرد،پارچەئاسنێكی 
ماندووبوونەوە پەنجەی بۆ پارچە ئاسنەكە درێژكرد، كەلە 
لەگەڵ  ئاسنەكەی  پارچە  یەسنا  بوو.  كورەكەوە  نێزیكی 
نوكێكی  دەچوو،  ئەستور  خەنجەرێكی  بە  كە  هێنا،  خۆی 

تیژی هەبوو، دایە دەستم وتی:  

ڕووی  لەسەر  بەجوانی  خۆی  وەك  وێنەكەی  -ئێستا 
ئەو تاوێرە بەردە بكێشە.  

كێشا،  شمشێرەم  ئەو  وێنەی  بیركردنەوە  كەمێك  پاش 
كە ئەستورییەكەی هێندەی چوار پەنجەی خۆم دەبوو، بەو 
باڵێكم درێژ  پارچە ئاسنە درێژی شمشێرەكەم بە هێندەی 
ت��ەواو بوونی من هەمان وێنەی  ل��ەدوای  ك��ردەوە.  یەسنا 
وێنەی  بەڵام  كێشا،  منەوە  وێنەكەی  لەتەنیشت  شمشێری 
شمشێرەكەی ئەو لەوەی من درێژترو ئەستورتر بوو.دواتر 
گوریسی  بە  كەدەسكەكەی  ئاسن  بچوكی  چەكوشێكی  بە 
خوری پەیوەستكرابوو، كەوتە پیاكێشانی ئەو پارچە ئاسنەی 
كەبەهۆیەوە وێنەی شمشێرەكەی پێ  هەڵدەكۆڵی ئەو كارە 
چەند ڕۆژێكی برد، تا تەواو وێنەی هەردوو شمشێرەكەمان 

لەسەر ڕووی تاوێرەكە وەك خۆی و بە جوانی هەڵكۆڵی.
پارچەبەردە  ئەو  پرسیاری  لەماڵەوە  یەسنا  ڕۆژێ��ك 
و  ئەیانتوێنێتەوە  چ��ۆن  كە  ك��رد،  باوكم  لە  ئاسنینانەی 

چیتریان لێ  جیادەكاتەوە... باوكم دەیگوت: 
-ئەو پارچە بەردانە بازرگانەكان لەبری ئەوشمشێرانەی 
جەنگاوەرەكان  بە  دەیفرۆشنەوە  دروستدەكەم   بۆیان 
منیش  بۆدەهێنن،  دورەك��ان��ەوە  شوێنە  لە  ب��ەردان��ەم  ئەو 

لەكورەكەدا دەیان توێنمەوە و خاوێنیان دەكەمەوە.  
یەسنا پرسیاری شتێكی تری لەباوكم دەكرد كەلەئاسن 

ڕەقترو بەهێزتر بێت باوكم دەیگوت: 

نییە  باشتر  و  گونجاو  تر  شتێكی  هیچ  ئاسن  -جگەلە 
بۆ شمشێر لەبەر ئەوەی ئاسن سروشتێكی تایبەتی هەیە 
بەتوانەوەی  دەتوانین  بەڵام  ناشكێت،  هەم  و  ڕەقە  هەم 
بەو  جارێك  بنوێنێت.  ڕەقتر  شمشێرەكە  چەندجارێك 
جوڵندی  قەڵای  بۆ سەرۆكێكی  تەنها شمشێرێكم  شێوەیە 
دەبێت  شێوەیە  ئ��ەو  ب��ەڵام  دروس��ت��ك��ردووە،  بەتایبەت 
بەویستی  بتوانێت  مرۆڤ  دەوێت  هێزێكی  و  ئەستوربێت 

خۆی بیسوڕێنێت.
یەسنا دوای كەمێك بیركردنەوە وتی: 

-زۆرباشە من دەمەوێت بەو شێوەیە دروستی بكەین.
زۆر  بڕێكی  یەسنا  و  م��ن  ت��ا  پێچوو  چ��ەن��دڕۆژێ��ك��ی 
ئاسنمان لە كورەكەدا توانەوە و لەو خۆڵ و وردەبەردوو 
پیسییەی كە تێكەڵی بوو خاوێنمان كردەوە.دوای توانەوەی 
زەردی  س��ورو  تێكەڵەی  كەڕەنگێكی  ك��ورەك��ەدا،  بنی  لە 
كەباوكم  ك��ەوچ��ك��ەب��ەردەی  ئ��ەو  ب��ەه��ۆی  لەخۆگرتبوو، 
لە چاڵەكان  تواوەمان  ئاسنی  بڕێكی زۆر  دەهێنا  بەكاری 
ڕۆكرد، تا بەتەواوی پڕبوون و وێنەی چاڵی شمشێرەكانی 

وەك خۆی پڕكردەوە.
كورەكە  نێو  لە  شمشێرەكانی  ڕۆژێ��ك  هەموو  یەسنا 
پاشان  دەب��وون،  نەرم  و  سوردەبوونەوە  تەواو  تا  دەنا، 
ڕەق  و  دەب��وون��ەوە  س��ارد  بۆخۆیان  تا  دەهێنان  دەری 
دەبوونەوە. چەندڕۆژێك ئەم كارەمان دووبارەدەكردەوە 

ڕەشیان  ڕەنگی  ئەستورو  شێوەیەكی  شمشێرەكان  تا 
ب��ەه��ۆی  ل��ەب��اوك��م ك���رد  ی��ەس��ن��ا داوای  ل��ەخ��ۆ دەگ����رت. 
شێوەیەكی  ت��ا  كوتێتەوە  ب��ی��ان  ب��ازووەب��ەه��ێ��زەك��ان��ی��ەوە 
كارەكەی  دوای  ببەخشێت.  پێ   تێژیان  لێوارێكی  و  ڕێك 
تیغی  هەریەكەمان  لەماڵەوە  شەوانە  یەسنا  لەگەڵ  باوكم 
بەڕۆنی  كە  تیژدەكردەوە،  هەسانە  بەو  شمشێرەكانمان 
بەو  شەوێك  چەند  چەورمانكردبوو.  مەڕەكان  دووگ��ی 
كارمان  تۆوە  یادەوەریەكانی  گێڕانەوەی  بەدەم  ك��ارەوە 
و  تیژ  ئ��ەوەن��دە  شمشێرەكان  ت��ا   .. دای��ەگ��ی��ان.  دەك���رد 
ماڵەوە  ئاگردانەكەی  ئاگری  لەبەردەم  ببوونەوە  خاوێن 
قورس  بڵێی  هەتا  یەسنا  شمشێرەكەی  دەبریسكانەوە. 
ئای  بكەم.  بڵندی  نەبوو  ئ��ەوەم  هێزی  من  گەورەبوو  و 
چەند دڵ خۆش و بەختەوەر بووم، كە تواینم ئەو خەونەم 
ئەو شمشێرەوە  بەهۆی  بەڕاستی، واهەستم دەكرد  بكەم 
لەخەونەكانمدا  شەوانە  پاڵەوانەی  ئەو  دەبمە  بەتەواوی 

خۆم تیا دەبینییەوە!
ئەو ڕۆژانەی كەشەكە گەرم بوو خۆر بەدەر دەكەوت، 
لەگەڵ  شمشێرەكەم  و  دەش��ت  دەب��ردە  ماڵاتەكانم  م��ەڕو 
خۆم دەبرد. یەسنا لەپاش خاوێنكردنەوەی ماڵەوە تەواو 
پەرستگای  نێو  دەچ���ووە  م��اوەی��ەك  ك��ارەك��ان��ی،  ب��وون��ی 
ئەشكەوتەكەو پاش نزاكردن بەهێمنی، لە پلیكانەبەردەكانی 
و  دەهات  من  بەرەولای  دەهاتەخوارەوە،  ئەشكەوتەكەوە 

ڕاهێنانمان لەسەر چۆنیەتی وەشاندنی شمشێرو هونەری 
جەنگ دەكرد.

ڕۆژێك یەسنا پرسی: 
-ئێستا خەونەكەت هاتە دی؟ 

منیش بە دڵێكی خۆشەوە وتم: 
-بەڵێ  واهەستدەكەم ئێستا پاڵەوانی خەونەكانی خۆمم.  

بە خەندەیەكی پڕلە خۆشەویستییەوە وتی: 
كەرەستەیەكی  بەهۆی  تەنها  مرۆڤ  بەڵام  -ڕاستە، 
جەنگەوە نابێت بەپاڵەوان... ئەو شمشێرەی لەدەستتدایە 
پێویستی بە هێزێكی دەرونی و متمانەیەكی بەهێز هەیە 
شەڕی  و  بیوەشێنیت  لێزانانە  و  بەجوانی  بتوانیت  تا 

پێبكەیت.  
توانای  و  لەهێز  گومان  وایلێكردم  یەسنا  وەڵامەكەی 
هێزەلەخۆمدا  ئەو  دەتوانم  چۆن  باشە   وتم:  بكەم،  خۆم 

كۆبكەمەوە، تا ببمە پاڵەوانی خەونەكانی خۆم  وتی: 
لە  ب��ی��رت  ب��ی��رب��ك��ەرەوە، وەك  چ���ۆن  -ب�������ەردەوام 
و  هێز  بیرلە  ئ��اوا  ك��ردەوە!  شمشێرە  ئەو  دروستكردنی 
توانای خۆت بكەرەوە،  متمانەت بە هێزو توانای زیاتری 
خەونەدا  لەو  بەچڕی  هەستەكانت  بیرو  و  هەبێت  خۆت 
كۆبكەرەوە، كە  چۆن خۆت دەبینیت ئاوا ڕەفتار بكە، تا 
ڕەنگ  لەڕەفتارەكانتا  پڕدەكات  ناخت  ئەوەندە  هێزە  ئەو 

ئەداتەوە.

لەخۆم  بیرم  هەمووشەوێك  ئ��ەو  قسەكانی  ل���ەدوای 
بەرەنگاری  بتوانم  كەمەوە  بەوتەمەنە  چۆن  دەك��ردەوە،  
ئەو كەسانە ببمەوە، كەلەخۆم مەزنترن، وەك  چۆن باوكم 
توانی بە هۆی متمانەی خۆیەوە ئەو مرۆڤەی كەتەواو بە 
دێوێكی ترسناك ئەچوو لەزەوی بدات و پشتی بشكێنیت.

خۆت  ڕاب��ردووی  بیرلە  بۆخۆت  »هەوڵبدە  دەڵێت:  پێم 
خۆیەوە  ڕاب���ردووی  بەیادەوەریەكانی  م��رۆڤ  ب��ك��ەرەوە، 

خۆی دەناسێت!؟« 
نیگاكانم  بۆنێو گۆڕەپانی جەنگ.  دەمباتەوە  دەنگە  ئەو 
لەسەر چڕی ئەو دوكەڵە لەنگەردەگرێت كە ئاسمانی ئەو 
دەبینم  گەلێك  مرۆڤ  وێنەی  نێویدا  لە  داتەنیوە،  جەنگەی 
نێویاندا  لە  هەڵدەكشێن.  ئاسمان  بۆبڵندی  تەمێك  كە وەك 
لەسەر  خ��ەن��دە  دەن��اس��م��ەوە.  خ��ۆم  هەڤاڵانی  ل��ە  هەندێك 
مەزنی  سەركەوتنێكی  ئومێدی  نێگاكانیان  و  لێوەكانیانە 

تیا دەبینرێت. لەگەڵ ئەو نیگا گرژو تاڵانەی سەربڕەكاندا، 
ئاوێزانی یەكدی دەبن و بەئارامی بەرەو قوڵایی ئاسمانی 
»ئاخر  دەڵێم:  خۆمدا  لەدڵی  هەڵدەكشێن.  كۆبانی  ساماڵی 
ئەوە كەی ڕەوایە، سەربڕەكان بەهەمان شێوەی شەڕڤانان 
بگەڕێنەوە بۆ لای هەمان شوێن و دادگای خودا، ئاخر  چۆن 
گەڕانەوەیان  ڕێگەی  هەمان  بەرگریكار  تاوانكارو  دەبێت 

هەبێت...!« 
بۆن  ك��ردووە  هەڵی  ناكاوێكدا  لە  توندەی  ڕەشەبا  ئەو 
ڕزیوی  میوەی  پیازو  بۆگەنی  باروتی سوتاو  بەرامەی  و 
لەنێو  كردووە.  بەیەكدی  تێكەڵ  فرۆشانی  بازاڕی سەوزە 
پانتایی ئەو جەنگە سەخت و چارەنوس سازەدا، مۆتەكەی 
مەرگ لە هەناوی هەموو ئەو گوللانەی وەك زەردەواڵە بە 
هەموو لایەكدا دەگیزێنن، ئومێدی گەڕانەوەم بۆلای ئارین 

لەگۆڕ دەنێ .
ئای لەتۆ جەنگ، چەندە نەفرەت لێكراویت! كاتێك ناوت 
دێت هەموو خەونە جوانەكانی  ژیان لە گەڵ خۆت دەبەیت.  
ئارام  دڵی  مندا  چاوەڕوانی  لە  نازدارێك  ئاخرتۆنازانیت  
و  سەرسەخت  ئ��ەوەن��دە  تۆبۆچی  ئارین  ن��ازان��م  ن��اگ��رێ ؟ 
دژواریت؟  چ دەبوو تۆش وەك )هەڤاڵ نەسرین( لەگەڵمدا 
لەم جەنگەدا پێكەوە بووینایە. تۆ دەزانیت كاتێك ئەوینی تۆو 
نیشتمان پێكەوە چەندە جوانیی بە ژیان دەبەخشێ !؟ ئاخر  
گەڕانەوە  ئومێدی  مەرگدا  هەناوی  لەناو  من  دەبێت  چۆن 

بە ژیانی خۆم ببەخشم. ئای چەند گەمژەییە مرۆڤ لەنێو 
جەنگدا بیر لەژیان بكاتەوە. 

ح��ەش��ارداوە.  خۆم  ماڵێكدا  حەوشەی  دی��واری  پاڵ  لە 
ئەو  قوژبنێكی  چ  لە  نازانم  كە  نەفرەتییەی  )سەگڤانە(  ئەو 
ماڵانەدا خۆی مەڵاس كردووە كە دەكەوێتە سەر ئەو ڕاستە 
لە  تیژەكانی  چاوە  ب��ەردەوام  دەكەم.  چاودێری  شەقامەی 
هەموو  چاودێری  ڕەفتارەكانمەو  سەر  لە  دوربینەكەیەوە 
جوڵەو ڕەفتارەكانم دەكات. ئەو باش دەزانێت ئەو خانووە 
چ��ۆڵ��ەی ك��ە ب���ەڕووی ئ��ەو ڕاس��ت��ە ش��ەق��ام��ەدا دەڕوان��ێ��ت،  
كۆنترۆڵی هەموو جوڵەو هێرشێكی ئەوانی كردووە، هەربۆیە 
تەنها من بوومەتە  پانتایی ئەو جەنگەدا  نێو  لە  وادەزانێت 
ڕێگرێكی سەر سەخت و دژوار لەمەڕ پلانە دڕندانەكانیان.

خانووەكەوە  بلۆكی  دی��واری  كەلێنی  لە  واهەستدەكەم 
لەگەڵ ئەو دا چاوشاركێ  دەكەین، ئیتر نازانم كاممان پەی 
بەیەكتری دەبەین و كۆتایی بەو گەمەیەی نێوانمان دەهێنین. 
پێدەچێت ئەو سەگڤانێكی زۆر بەئەزموون بێت، ئەگەر ئەو 
چەند  ك��ردووە،  هەڵی  لەنێوانماندا  كە  نەبوایە  بەهێزە  بایە 
تۆڵە  و  قین  پڕلە  فیشەكێكی  بە  ئێستە،  پێش  خولەكێك 

كاسەی سەری هەڵگرتبووم.
سەرێكم لە دیوارە بلۆكەكەوە بڵندكرد، تا دەستڕێژێكی 
گوللە ئاراستەی ئەو سەربڕە كەتەو زلە بكەم كە كەمەری 
بە شریتێكی فیشەكی بی كەی سی پێچابوو. بەدەم گوللە 

ڕێژنەی  ل��ەژێ��ر  ب��وارێ��ك  دەیویست  ئێمەوە  بارانكردنی 
ب��دۆزێ��ت��ەوە،  ه��اوەڵ��ی  س��ەرب��ڕەك��ان��ی  ب��ۆ  ئێمە  گوللەكانی 
كونی  كەلە  ب��ەڵام  سەرمان!  هەڵكوتنە  م��اوەدا  لەكەمترین 
دیوارەكەوە تێبینی ئەومكرد كە بەپڕتاو خۆی هاویشتە سەر 
شۆستەی شەقامەكەو بەدەم تەقەكردنەوە جەستە قورس و 
گرانەكەی خۆی بۆ پێشەوەی پاڵ ئەنا، بە فیشەكێك جەستە 
ساتەدا  لەو  جوڵە خست.  لە  خۆیدا  لەشوێنی  قورسەكەیم 
ئەو سەگڤانە نەفرەتییە، نازانم لە چ قوژبنێكەوە هەستی پێم 
كردبوو، منی كردبووە ئامانجی خۆی و فیشەكێكی ئاراستە 
كردم، ئەگەر لەو ساتەدا سەرم بۆ لای دیوارەكە نەهێنابایە، 
ئەو  گیزەی  لە  گوێم  وساتەدا  لە  پێكابوومی.  بوو  دەمێك 
فیشەكە بوو كە بەتەنیشت سەرمدا وەك زەردەواڵە تێپەڕی 

و سڵاوێكی مەرگی لێكردم!
دڵنیام ئێستاش بەردەوام چاوەكانی لەسەرمە، دەیەوێت 
تۆڵەی ئەو هاوەڵەی خۆیم لێ  بكاتەوە كەلەدوورەوە جەستە 
كەتەكەی نوقمی خوێنی خۆی بووە. واهەستدەكەم ژیانم لە 
نێو گەمەیەكی من و ئەو دا وەستاوە. توانای جوڵەی زۆرم 
نەماوە، دەمەوێت جێگەكەی خۆم بگۆڕم و كەلێنێك بكەمە 

ئەو دیوارە بلۆكەوە كە ژیانم لە پشتییەوە پارێزراوە.
چاوێك بۆ حەوشەكەی دوای خۆمەوە ئەگێڕم، بیرلەوە 
دەكەمەوە شتێك بدۆزمەوە تا دیوارەكەی پێ  كون بكەم، لە 
جێگەی خۆمەوە بەسنگەخشكێ  بەسەر خۆڵی حەوشەكەدا 

بەرامبەرمەوە  خانوانەی  ئەو  لەبەرزی  و  دەخشێنم  خۆم 
بەدیار نەكەوم. ئەوەی مێشكی پڕلە گومانكردووم ئەوەیە، 
شوێنی ئەو سەگڤانە نەفرەتییە نازانم! بەڵام دڵنیام لەوەی 
تا  حەشارداوە،  خۆی  باڵەخانەكانەوە  بڵندی  شوێنێكی  لە 
بەتەواوی كۆنترۆڵی هەموو ئەو خانوانە بكات كە هێزەكانی 

ئێمەی تیا جێگیركراوە.
ئ��ەو حەوشە چ��ۆڵ و وشكەدا  ب��ەلای ڕاس��ت و چەپی 
بەهەموو  كە  تەقێنراو،  زۆری  فیشەكی  لە  دەگەڕێم،جگە 
لایەكدا بڵاو بۆتەوە هیچ شتێك نادۆزمەوە تا بلۆكێكی پێ  
كون بكەم، لەگەڵ دەستپێكی ڕێژنە گوللەیەكی نزیكدا بەپەلە 
حەوشەكە،لەو  دی��واری  ڕاستە  نێزیك  دەگەیەنمەوە  خۆم 
گەورەتر  كەمێك  بزمارێك  كونی  كەبەهێندەی  كەلێنانەی 
لە  ب��ۆدەچ��م  ل��ە ڕاس��ت��ە شەقامەكە دەڕوان����م. وای  دەب���ن، 
بۆ  بەربڵاو هەیەو كەمێك  نزیكمەوە دەستپێكی هێرشێكی 
ئەوسەری دیوارەكە دەڕۆم، تا هەواڵێكی )هەڤاڵ نەسرین( 
بزانم، كەلەحەوشەی خانوەكەی بەرامبەرمەوە دامەزراوە. 
ن��اوەدا  ل��ەو  بەهێزی  گەردەلولێكی  كە  ڕەش��ەب��ای��ەی،  ئ��ەو 
بەرپاكردووە بۆنی میوەی بۆگەن و باروتی ئەو تۆپانەی 
لەلایەن سەربڕەكانەوە ئاراستەمان دەكەن، تێكەڵ بەیەكدی 
دەجەنگین  لێی  ئێمە  شوێنەی  ئەو  هەستدەكەم  ك��ردووە. 
ب���ازاڕی س���ەوزە ف��رۆش��ان��ە، ئ��ەگ��ەر س��ەرب��ڕەك��ان بتوانن 
موشەكبارانی  بەئاسانی  دەتوانن  ئ��ەوا  بكەن،  كۆنترۆڵی 

ئەو دەروازە سەرەكییە بكەن، كە بەڕووی خاكی توركیادا 
دەكرێتەوە. هەربۆیە هێزەكانمان هێڵێكی بەرگری بەهێزیان 
لەو ناوچەیەدا دروستكردووە تا ڕێگری لە لەشكر كێشی 
كە  بنێنێن  گۆڕ  لە  ئەو خەونەیان  و  بكەین  ئەو سەربڕانە 
بڕیاریانداوە لە ماوەی جەندڕۆژێكدا هەموو كۆبانێ  كۆنترۆڵ 
بكەن و نوێژی سەركەوتنیان لە مزگەوتی گەورەی كۆبانێ  

بكەن.
ئ��ەوان  نابەرامبەرداین.  دژوارو  جەنگێكی  چ  لە  ئێمە 
ڕوب��ەڕوم��ان  پێشكەوتووەوە  بەهێزو  چەكی  چەندین  بە 
دەبنەوە، ئێمەش تەنها بە چەكێكی سادە و كۆن دەجەنگین. 
بیرلەوە دەكەمەوە ئێمەی كورد بەهۆی داگیركردنی خاك 
لە دروستكردنی چەك  بیرمان  تا هەنوكە  ئاومانەوە، چما 
كەلە  چەك  مەزنترین  سەختەدا  جەنگە  لەم  نەكردۆتەوە؟ 
بشكێنین،  پێ   سەربڕانەی  ئەو  هێرشی  و  بێت  دەستماندا 

تەنها چەكی بیرو باوەڕمانە. 
لەنێو گەرمەی تەقەو گیزەی ئەو فیشەكانەی، كە كەس 
نازانێت بە كوێی جەستەدا دەچزێن، بە هەموو هێزم گازی 
هەموو  بە  ڕەشەبایەی خۆی  ئەو  دەك��ەم.  نەسرین  هەڤاڵ 
بڵاو  خۆیدا  لەگەڵ  دەنگم  دەكێشێ ،  ن��اوەدا  ئەو  قوژبنێكی 
دەبم  نەسرین  هەڤاڵ  گوێبیستی  كەمێك  پاش  دەكاتەوەو 

بەدەنگە ناسكەكەی هاواردەكات.
-مەلیك چی هەیە؟

جێگەی  لە  و  دەبێت  ئاسودە  ناخم  دەنگی  بەبیستنی 
خ��ۆم��ەوە ب��ەدەس��ت��ەك��ان��م ب��ازن��ەی��ەك ب�����ەدەوری دەم��م��دا 
ئەو  بەئاراستەی  زێدەتر  دەنگم  ئ��ەوەی  بۆ  دروستدەكەم 

بچێت و هاواری بۆدەكەم و دەڵێم: 
-سەگڤانێكی نەفرەتی چاوی لەسەرمە، ناتوانم بە جوانی 

كۆنترۆڵی شەقامەكە بكەم، لە لای تۆوە هیچ دیارە!؟
ئەو بەهەمان تۆنی هاوارەوە وەڵامم ئەداتەوە: 

-هەڤاڵ مەراقت نەبێت، ئاگاداری ئەوەبووم ئەو سەربڕە 
سەركێشەت تۆپاند!

بەو هەواڵە ترسی هێرشی سەربڕەكان لەسەرم كەمێك 
ئارامتردەبێتەوە، بیر لە ڕێگایەك دەكەمەوە تا خۆم لە ژێر 
چاودێری ئەو سەگڤانە نەفرەتییە قوتاربكەم. چەندجارێك 
ئەوە  بگۆڕم،بەڵام  خۆم  شوێنی  كە  كردبۆوە  ل��ەوە  بیرم 
لە  كە  گرنگەی  جێگە  ئ��ەو  بۆ  ب��وو  ن��ادروس��ت  بیرگەلێكی 
سەربڕەكانی  هێرشێكی  ه��ەم��وو  كۆنترۆڵی  ڕێ��گ��ەی��ەوە 
پێدەكەم. لە چاوەڕوانی ئەو هەڤاڵانەدا بووم، كەلە دوامەوە 
پەنجەرەو كەلێنی دیواری خانووە چۆڵە كانەوە  نێو  لە  و 
بە بیری خۆم  تا پشویەك  بێن،  بەهانامەوە  لەبەرگریدان  
بدەم. لە چاوەڕوانی ئەواندا بیر لەوە دەكەمەوە لەو كونانەی 
كە لە نێو بلۆكەكاندا بوون، چاوم لەسەر جوڵەی شەقامەكە 
بێت. خۆئەگەر هێرشێك بەدی بكەم، بێئەوەی سەرم بڵند 
خەمی  زیاتر  ئەوەی  بدەم.  گوللەیان  بەردەستڕێژی  بكەم 

دڵمی ئارام كردبوو، بوونی هەڤاڵ نەسرین بوو، كە ئەویش 
چاوەكانی لەسەر شەقامەكەی نێوانمان بوو.

دژوارە  دۆخ��ە  ئ��ەو  بەرامبەر  زێدەتر  ناخمی  ئ��ەوەی 
هەموو  ی��ە،  نەفرەتییە  سەگڤانە  ئ��ەو  ك��ردب��وو،  نیگەران 
جوڵەیەكمی لە پشت ئەو ڕاستە دیوارەدا قەتیس كردووە. 
ئەو كونە بچوكانەی لە نێوان كەلێنی دیوارەكەدان، مەودای 
ئەو  شوینی  دەكەمەوە  لەوە  بیر  ك��ردوە،  تەسك  بینینمی 
تا  ب��دەم،  گوللەی  دەستڕێژی  بەر  و  بدۆزمەوە  سەگڤانە 
ب��دەم��ەوە. ئەگەر وان��ەك��ەم چی  ئ��ازادی بە جوڵەی خ��ۆم 
ئەو  ئەوەبم  چاوەڕوانی  خۆمدا  شوێنی  لە  دەبێت  بكەم؟ 
سەربڕە دڕندانە لە ناكاوێكدا هەڵكوتنە سەرم و بمكوژن، 
یان بە برینداری دەستگیرم بكەن و بەو چەقۆ گەورانەی 
مەڕێكی  وەك  واس��ی��وە،  هەڵیان  خۆیاندا  بەكەمەری  كە 
پێبكەن.  تۆپانێی  لەنێو خۆیاندا  و  بڕن  بێدەسەڵات سەرم 
مرۆڤایەتی  و  ژیان  بیرلە  مرۆڤێكن!؟ چۆن  چ  ئەوانە  ئای 
لە بری خودا  ئ��ەدەن  دەك��ەن��ەوە؟  چۆن ڕێگە بە خۆیان 
و  قێزەون  خەونێكی  پێناو  لە  مرۆڤایەتی  و  بڕیاربدەن 

بچوكی خۆیاندا لەناو بەرن؟
لەنێو گرمەو ناڵەی ئەو جەنگەدا، چاوەكانم بە ئاستەم 
ماڵەكەی  دی���واری  پشت  لە  كە  نەسرینە،  هەڤاڵ  لەسەر 
تەنیشتمەوە جێگۆڕێكێ  بەخۆی دەكات، تا دوژمن چەواشە 
شەقامەكەی  ڕاستە  لای  بۆ  سەرێكی  تاوناتاوێك  بكات. 

نێوانمان بڵند دەكات، تا لە هێرشی سەربڕەكان دڵنیا بێتەوە. 
باڵندەیەكی  كەوەك  دەبەم،  بزێوانەی  ڕەفتارە  بەو  ئیرەیی 
دەك��ەم،  ئ��ەوە  وێنای  خۆمدا  هەستی  لە  دەب��زوێ��ت.  سرك 
ئەگەر لەبری هاڤاڵ نەسرین، ئارین بوایە ئێستا چ هەستێكی 
ئەڤینی  لەگەڵ  دەبەخشیی. مرۆڤ  دەرونم  بە  خۆشبەختی 
بەئارامی  هەست  بێت  ژیاندا  تەنگانەیەكی  لەهەر  خۆیدا 
ئەوەندە  بۆچی  و شەنگە،  كیژە شۆخ  ئەو  نازانم  دەك��ات. 
بۆمنی  ئەویندارییەی  ئەو  بەهێندەی  بریا  سەرسەختە!؟ 

هەیە، ئەوەندەشی بە نیشتمان دەبەخشی.
ئەندێشە  بەدەم هەنگاوە  ئەو ساتانە دەكەم، كە  وێنای 
ماسییەكانی  ب��ەرزای��ی  لوتكەی  ب��ەرەو  ئامێزەكانمانەوە 
حەزرەتی ئیبراهیم هەڵدەكشاین و دڵمان لە یەكتری پڕببوو. 
كاتێك گەیشتینە ئەو ئاستەی كە هەموو شاری )ئورفە( لە 
ئامێزی چاوەكانماندا بوو، بە نیگایەكی پڕلە گومانەوە لێمی 

ڕوانی و پێی وتم: 
-تۆ ئەمشەو بەتەمای بەرەو كۆبانی بڕۆی؟.  

نائارامییە  لە چاوە ڕەش و خەمگینەكانیدا هەستم بەو 
ئازارەوە  پڕلە  دڵێكی  بە  بێت.  ڕێگرم  نەیتوانی  كە  دەكرد، 

پێم وت: 
-بڕیارە هەر ئەمشەو لەگەڵ چەند هەڤاڵێكدا بە نهێنی لە 
سنورەوە بچینە ناو كۆبانێ ، هەموو ڕیگاكان كۆنترۆڵكراوە 

بۆ چونە ناوەوە. 

بكات،  ڕێگریم  ناتوانێت  چیتر  ل��ەوەی  دڵنیابوو  كاتێك 
چەند دڵۆپێك فرمێسك لە چاوە ڕەشەكانی بە ڕوومەتە پان 
بە گوڕێك خۆی هاویشتە  و گەشەكەیدا خزانە خوارەوە، 

ئامێزم و بەدەم هەنسكی گریانەوە پێی وتم: 
بۆكاممان  كۆبانی  و  من  نێوان  لە  نازانم  -بۆخۆیشم 

دەبیت؟.  
چەند  هێنامەوە،   بەبیر  ف��اڵ��گ��رەوەی  ژن��ە  ئ��ەو  پەیڤی 
لەگەڵ  كۆبانێ   لە  ب��ەرگ��ری  بۆ  ب��ڕی��اردان��م  پێش  ڕۆژێ��ك 
ئەیڕوانییە  دانیشتبووین كە  ئەو كورسیانە  لەسەر  ئارین، 
ئەو ماسیانەی لەنێو حەرەمی حەزرەتی ئبراهیم دا، بەناو 
دەچ��وون.  و  دەهاتن  باخچەكاندا  ناو  ئاوەكانی  ڕێ��ڕەوی 
بە  هەستی  ئ��ەوەی  وەك  فاڵگرەوەیە  ژنە  ئەو  لەوساتەدا 
خەمی ئێمە كردبێت، هاتە بەردەممان و بە دەنگێكی تەلیسم 
ئامێزەوە پێی وتین: »ئێوە دوانەیەكن تەنها بەڕۆح بەیەكدی 
بەڵام  یەكدی دەچێت،  لە  دەگەن، هەرچەندە خەونەكانتان 
پەیڤانە  ئەو  بگرن!«  ئامێز  لە  یەكتری  ئەستەمە بەجەستە 
وایلێكردم بە هەستێكی پڕلە گومانەوە لە سیمای تەلیسم 
ئامێزی ئەو فاڵگرەوەیە بڕوانم و پێی بڵێم: » چۆن ئەوە 
بە  بوو،  پەیڤانەی  ئەو  ئارین، كە گوێبیستی  دەزانیت؟«.  
دڵێكی پڕلە قینەوە ڕێگەی بەو ژنە نەدا پەیڤەكانی تەواو 
بكات و پێی وت:  »بڕۆ هەی نەفرەتی، مەبە بە ئەهریمەنی 

خەونەكانمان«.

بە دەستە لاوازەكانم جەستە گۆشتنە پڕەكەیم بە خۆمەوە 
ڕاموسان و بە دڵێكی خەمگینەوە، كە لە چاوەڕوانی دیداری 

كۆبانی ئۆقرەی لێبڕابوو وتم: 
-بێ  ئومێد مەبە ئەزیزم، ئەڵێن ئەوانەی بەڕۆح ئەوینداری 

یەكدین، خودا ڕۆژێك دەبەخشێت بە خەونەكانیان.
ئەندێشەی  ئاوێتەی  هەستەكانم  كەهەموو  ساتەدا  لەو 
ئ��اری��ن ب��ب��وو، دەن��گ��ی ه���اواری ه��ەڤ��اڵ نەسرین ب��ە ئاگام 
دێنێتەوە و پێمدەڵێت: مەلیك   سەربڕێك دزەی كردۆتە ناو 

خانووەكەی بەرامبەرت! 
بەچاپوكی بەخۆم دێمەوە و بە هەستەوەرییەكی ئامادە 
نەفرەتییەم  سەگڤانە  ئەو  خەیاڵی  بێئەوەی  بە  باشییەوە، 
هەبێت،  بەردەوام چاوەكانی لە چاوەڕوانی ئەوەدا بوو بە 
دیوارە  لە  نێچیری خەونەكانی، سەرێكم  بمكاتە  فیشەكێك 
نزمەكەوە هەڵبڕی و ڕوانیم هیچ كەسێك دیار نییە،بێئەوەی 
بەویستی خۆم بێت، بەپەلە سەرم دانەواندەوە. لەو ساتەدا 
گوێبیستی گیزەی گوللەی ئەو سەگڤانە بووم، كەلە نێزیكی 
سەرمەوە وشەی مەرگی بە گوێكانم سپارد. هەستدەكەم 
مەرگ گەمەم لەگەڵدا دەكات. بۆخۆیشم نازانم چارەنووسم 
بە دیداری ئارین شاد دەكاتەوە یان  لەم جەنگەدا دەكوژرێم 
و هەموو خەونەكانم بۆ دیداری ئەو نازەنینە لەگەڵ خوێنی 
لە  نەفرەت  جەنگ،  لە  نەفرەت  دەب��ن؟.  تێكەڵ  جەستەمدا 
ئارامی  شەڕنگێزانەی  م��رۆڤ��ە  ئ��ەو  ئەهریمەنی  خ��ەون��ی 

جەنگانەی  ئەو  هەموو  لە  دەبێت  دەشێوێنن.  مرۆڤایەتی 
خەونی  ك��ردووە،چ��ەن��د  خ��وێ��ن��اوی  مرۆڤایەتی  م��ێ��ژووی 

ئەوینداری مرۆڤەكانیان لە گۆڕنابێت!؟
دەكشێمەوە،  خ��ۆم  دوای  بۆ  دی��وارەك��ەوە  لە  كەمێك 
واهەستدەكەم  خۆم بۆ نێچیرێكی دڕندە مەڵاس كردبێت، 
ئاراستەی  تفەنگەكەم  ل��ول��ەی  و  دەب���ڕم  خ��ۆم  ل��ە  ج��وڵ��ە 
دادەنێم.  پەلەپیتكەكەی  لەسەر  پەنجەم  و  ئەودیوارەدەكەم 
نێچیرە  ئەو  دایە  ئەوە  چاوەڕوانی  لە  هەستەكانم  هەموو 
خۆیم نیشان بدا،ئەوەندەی خولە كێك نابات،لەگەڵ دەنگی 
ئاراستەی  نەسرینەوە  هەڤاڵ  لە  كە  گوللە  دەستڕێژێكی 
دیوارەكەی لای من دەكرێت، سەربڕێكی ڕیش درێژی لاو، 
بەهۆی  سەردیوارەكە،  ئەداتە  هەڵ  خۆی  قەڵەمبازێك  بە 
ترسی ئەو كوللانەی تۆزێكی  زۆرلەدیوارەكە هەڵدەستێنێت 
لەناو حەوشەكەدا خۆمم  من  كە  نابێت  ئ��ەوەی  و هۆشی 
بۆی ناوەتەوە. بەهەموو ئاگایی خۆمەوە دەسڕێژێكی گوللە 

ئاراستەی سنگە ڕەقەڵەكەی دەكەم.
خۆی  دی��وارەك��ە  بۆسەر  خۆیەوە  گوژمەی  بەو  ئ��ەو، 
لەبەر  و  حەوشەكەوە  ناو  دەكەوێتە  لەسەرلا  تاودابوو، 
دەكەوێتە  ل��ەدەس��ت  ك��ەی  تفەنگە  و  دەك��ەوێ��ت  دەم��م��دا 

خوارەوە. 
بەگومانی ئەوەی چەند سەربڕێكی تر بەدوایدا خۆیان 

لەسەر  ب��ەردەوام  چاوەكانم  حەوشەكەوە  ناو  هەڵكوتنە 
كە  لاوەی  س��ەرب��ڕە  ئ��ەو  ل��ەوە  بێئاگابووم  دی��وارەك��ەی��ە. 
تەمەنی بە هێندەی تەمەنی من دەچوو، بەدەم گیاندانەوە 
بەئاستەم هەناسەی ئەدا. چاوەكانم كەوتە سەر ئەو ڕیشە 
نەرم وتەنك و درێژەی،  كە پێدەچوو زۆر لە دەمێكەوە 
هێشتبێتییەوە. چاوە بچكۆلەو تیژەكانی هێدی هێدی لەگەڵ 
گیانەڵایدا بەرەو كزی دەچوون، لەگەڵ جوڵەیەكی دەستی 
ڕاستی كەترسی ئەوەم هەبوو بۆ تفەنگەكەی درێژ بكات، 
دەك��ەم،چ��اودێ��ری  س��ەری  ئاراستەی  تفەنگەكەم  لولەی 
كەلە  تفەنگەكەی،  بگاتە  دەستی  پێشئەوەی  دەك��ەم  ئەوە 
بەڵام  بەسەریەوە.  بنیم  فیشەكێك  كەوتووە،  نزیكییەوە 
دەستی ئەوەندە هێزی تیانەمابوو،پێدەچێت لەتاو ئازاری 
ئەو حەوشە وشكەدا  ناو خۆڵی  لە  پەنجەكانی  جەستەی 
ڕەشی  خوێنێكی  هەناسەییدا،  دوا  لەگەڵ  كردبێت.  نقوم 
دەنگی  لەگەڵ  دەرەوە.  دێتە  لەدەمییەوە  قوڵپ  بە  زۆر، 
ناخۆش  س��اردی  بۆنێكی  ه��ەردوولا،  تەقەی  دەستڕێژی 
دەهاتە  خوێنەوە  ل��ەو  دەچ��وو،  پیاو  ت��ۆوی  بۆنی  بە  كە 
ئەو سەربڕە  دەك��ردەوە، »پێدەچێت  لەوە  بیرم  لوتمەوە. 
ئێمەوە  ژنانی  و  كچان  بە  ئامێزی  خەونی سێكس  چەند 
لە  تر  دەستڕێژێكی  تۆڵەوە،  پڕلە  بەهەستێكی  بینیبێت؟« 
بۆگەنەكەی  مێشكە  و  دەكەم  چڵكنەكەی  بچكۆلەو  سەرە 

تێكەڵ بەخۆڵی حەوشەكە دەكەم.

شەو و ڕۆژ لەمندا بوونی نەماوە! بۆخویشم نازانم  چۆن 
تێپەڕ دەبن. كاتێك ئارین دەزڤڕێتەوە، ناخم سەوز دەكات و 
یادەوەرییەكانم دەژێنەوەو هێدی هێدی هەست بە بوونی خۆم 
دەكەم. هەستدەكەم بوونم بە دەنگی ئەو سەرچاوە دەگرێت. 
هەر بۆیە كاتێك گوێبیستی دەبم، ئاوەدانی ناخم داگیردەكات و 

ژیان بەبەرمدا دێتەوە و پێم دەڵێت: 
كردووم،  سەراسیمەی  تەواو  دەستنوسە  ئەو  -چیرۆكی 
ئەوەندە  بومایە،  )یەسنا(  لەبری خۆم  ئەوەدەكەم  ئ��ارەزووی 
بەهێز بووما، تا بمتوانیبا لەگەڵ تۆدا بجەنگامایە.  باواز لەو 

خەونە بێنم كە بۆ من ئەستەمە، وەرە با چیرۆكی ئەو شۆخە 
داگیر كردووم،  ناخی  كە  بكەم،  تەواو  بۆ  بەهێزەت  ن��ازدارو 

دڵنیام تۆش بە وێنەی من تامەزرۆی بیستنی دەبیت. 
بە  ژیانمانی گۆڕی! دەروونمانی  یەسنا هەموو  خەونێكی 
هەموومانی  ئاشناكرد.  هێرشی سەربڕەكان  و  ترسی جەنگ 
خستە نێو ئەندێشەیەكی دژوار و چاوەڕوانی هاتنی مەرگ و 
ماڵوێرانی. تائەو ساتە ئاشتی وئارامی لەنێو دڵ و ڕۆحماندا 
سەنگین بوو. زستان سەرماو سۆڵەی لەگەڵ خۆیدا پێچایەوە 
و بە جێی هێشتین. تەنها لوتكەی كێوە بەرزوو سەركەشەكان 
نەبێت لەسپێتی پاشماوەی بەفری زستاندا سپی دەچوونەوە، 
پێكەوە لەگەڵ دیمەنێكی ئەفسوناوی  سەوزی پێدەشت و چەم 
و كەنارەكان دەبەخشی.  هاژەی ئەو چەمەی تا چاوان بڕی 
بكردبا ئاوازێكی پڕلە خۆشی و ژیانەوەی لەگەڵ دەنگی باڵندە 
كان بە دەرونی هەموو خەڵكانی ئاوایی ئەدا. تائەو ساتە، من 
تەمەنم چواردە بەهاربوو، یەسنا ش گەیشتبووە بیست، پایزی 
زەردوو جوان، باڵای هێندەبەرزو باریك و جوان بوو، بەداری 
ئەو چنارانە دەچوو، كەلە گوێی چەمەكەدا ڕوابوون و لەگەڵ 

شنەی فێنكی  ئەو بەهارەدا دەشەكانەوە!
ژیان وەك هەمیشە جوانی و خۆشی و خەون و هێوای 
لەگەڵ  من  دەبەخشییەوە.  مرۆڤەكان  بە  بەختەوەری  پڕلە 
بەدرێژایی  تەواو ڕاهاتبووم.  شمشێرە قورس و مەزنەكەمدا 
و  بەهێز  جەنگاوەری  دوو  وەك  یەسنا  لەگەڵ  ماوەیە  ئەو 

بەسواری  تاوێك  دەجەنگاین،  یەكدی  لەگەڵ  ب��ەئ��ەزم��وون 
ئەسپەكانمانەوە بەرەو ڕووی یەكدی دەچووین و هێرشمان 
بۆیەكدی دەبرد، تاوێك لە نێو پانتایی ئەو پێدەشتە سەوزەی  
لەبەردەم پەرستگاكەدا بەرەو كەناری چەمەكە شۆڕدەبوویەوە 
ئەزموون  شمشێرمان  وەشاندنی  هونەرەكانی  و  دەجەنگاین 
دەكرد. یەسنا متمانەیەكی زۆر بەهێزی بەخۆی هەبوو، بەو 
جەستە باریك و ناسك و سپی و سۆڵەیەوە، ئەو شمشێرە 
دەس���وڕان  قامیش  دارێ��ك��ی سوكی  وەك  درێ���ژەی  ق��ورس��و 
بە  هەست  بەبێئەوەی  پێدەكرد،  گەمەی  خۆی  بەویستی  و 
ماندوو بوون بكات. بەچەندین شێواز جەستەی خۆی لەگەڵ 
جەنگاوەرێكی  دەتگوت  وەهاگوونجاندبوو،  شمشێرەدا  ئەو 
هێزەی  بەو  متمانەم  هێندە  من  ساڵەیە.  چەند  بەئەزموونی 
یەسنا هەبوو ئەگەر جەنگاوەرە بەهێزەكانی قەڵای جوڵندی، كە 
پڕئەزموون بوون، لەگەڵیان بجەنگایە یەسنا دەیتوانی بەهۆی 
هێزو متمانەی خۆیەوە بیان بەزێنێت، هێزی ئەوەیان نەبێت لە 

چاوە هەمەڕەنگ و پڕلە تەلیسمەكەی بڕوانن.
شەوێكی درەنگ جیاواز لەهەموو شەوەكانی دی، كە ژیان 
تەواو خامۆش و ئارام بوو، تەنها دەنگی ئەو گورگانە دەبیسترا 
كە لە دوورەوە دەهاتنە نێو ئاوایی و بەدووی خواردنی ئەو 
مەڕووماڵاتانەوە بوون، كەلەنێو گەوڕە گڵەكەدا مۆڵمان دابوون. 
من لەو شەوەدا بەدەنگێكی نامۆ بەئاگاهاتمەوەو بەپەلە تاومدایە 
شمشێرەكە، كەلەتەنیشتی خۆمەوە دامنابوو. شیمانەی ئەوەم 

كردبوو دزەكانی دەرەوەی ئاوایی بۆ بردنی مەڕو ماڵاتەكان 
هاتبێتن. كاتێك ئەو دەنگەم ژنەفت تێكەڵ بە هەنسكی گریانی 
دەیبرزكان و  بڵمێكەوە  بڵمە  بە  ب��ەدەم خ��ەوەوە  بوو،  یەسنا 
دەیگووت: »هات هێزی تاریكی هات!«.  من تەنها ئەوەندەم 
ژنەفت، ئەو وەك مارێك خۆی دەخواردەوەو دەستەكانی بە 
هەموو لایەكی خۆیدا دەبزوان و ئەمدیوو ئەو دیوی بەجستە 
گرمۆڵە بووەكەی خۆی دەكرد. وای بۆچووم بە هۆی خواردنێكی 
خراپەوە توشی ئازارێك هاتبێت. بیرم لەوە دەكردەوە بەئاگای 
بێنمەوە و بەسەر پشتی ئەسپەكەیدا بدەم و بیبەم بۆلای ئەو 
پیاوە زانایەی كەبە گژوگیا چارەسەری نەخۆشەكانی ئاوایی و 
دەوروبەری دەكرد. كاتێك من لەو ئەندێشەیەدا بووم، یەسنا 
بۆخۆی بەئاگا هاتەوە. بەپەلە تاوم دایە مەشخەڵی دیوارەكە 
كە ئاگرێكی كزی تێدا دەسوتا لەیەسنام نێزیك كردەوەو بینیم 
دەستە نەرمەكانی لەسەر چاوەكانی داناوە، لەجێگەی خۆیدا بە 
دانیشتنانەوە دەگری، فرمێسكی چاوەكانی لەبەردەم ڕۆشنایی 

ئاگرەكەدا وەك یاقوت دەبریسكانەوە. پێم وت:  
-یەسنا چی ڕویداوە، ئەگەر ناساخیت و شوێنێكت ئازاری 
هەیەو خەوی لێ  بێزار كردوویت ئامادەم بتگەیەنمە لای زانا 

ڕووەكیەكە؟.  
ئ��ەداو دەگریا. پاش كەمێك كە  ب��ەردەوام  هەنسكی  ئەو 
چاوەكانم لەسەر ئەو دیمەنەی هەستێكی ترس ئامێزی بە ناخم 
بەخشی، دەستەكانی لە چاوەگەشە كانی دوورخستەوە و بەو 

نیگای چاوانەی، كە ئاگریان لێ  هەڵدەقوڵا وتی: 
-خەونم بینی... خەونێكی ناخۆش و خەمناك. 

پێدەچوو  كە  ڕوانی  لەئاگری كزی مەشخەڵەكەی  كەمێك 
و  دەستم  مەشخەلەكەی  دایە  تاوی  بچێت.  خامۆشی  بەرەو 
لەنێزیكی ئاگردانەكەوە چەند پارچە دارێكی تێ  ئاژوو، پاشان 
دایەوە دەستم، شمشێرەكەی بەو قایشەی كە لە چەرمی گا 
بۆماندروستكردبوو لەكەمەری بەست،ئەو هەڵوێستە لەناكاوەی 

توشی گومانێكی ترسناكی كردم و وتم:  
-بەتەمای بەم شەوە درەنگە بۆكوێ  بڕۆی؟.  

لەدەستم  مەشخەڵەكەی  و  سڕی  چاوەكانی  بەدەستێكی 
وەرگرتەوە و بەدەم كردنەوەی دەرگاكەوە وتی: 

-دەچم بۆلای بیرشاهۆ. 
تا بەیانی  -بەم شەوە ئەو پیاوە مەزنە بەئاگا مەهێنەوە، 
دەرونتی  كە  بگێڕەوە  بۆ  خ��ەوەم  ئ��ەو  وەرە  بكە،  چ��اوەڕێ  

ترساندووە، چی قەو ماوە خۆشكەكەم؟.  
ئەو گوێی بەقسەكانی من نەدا دەرگاكەی كردەوە و چووە 
تاریك  تەواو  دنیا  تەنیبوو،  ئاسمانی  بەهار  هەوری  دەرەوە. 
بوو، تەنها چەند ماڵێكی ئاوایی نەبێت ئاگری مەشخەڵی بەردەم 
گەوڕەكەدا  بە  خۆی  دەچ��وو.  خامۆشی  ب��ەرەو  دەرگاكانیان 
كردوو تاوی دایە زینەكە و لەسەرپشتی ئەسپەكەی  بەست. 
دا  ئ��ەو  ب���ەدوای  منیش  ق��ەوم��اوە،  نامۆ  شتێكی  هەستمكرد 

ئەسپەكەم زینكردوو بەدووی كەوتم.

یەسنا بەنێو تاریكی نێو ئەو ماڵانەدا تاوی لە ئەسپەكەی 
ئەدا، هێندە بەپەرۆشی گەیشتنی بوو بۆلای پیرشاهۆ، لەگەڵ 
لە  ب��ەدوای��ەوە  ئەسپەكەدا پرچە درێ���ژوو خ��اوەك��ەی  غ��اری 
ئ��ەدا و  نێو كزەبای ئەو ش��ەوە تاریك و س��اردەدا شەپۆلی 
دەبریسكایەوە،لەو دیمەنەدا گومانی ئەوەم كرد یەسنا مرۆڤ 
نەبێت، بەخۆم وت: »ئەوە تەنها فریشتەكانن لە نێو تاریكیدا 

بەپڕشنگی جوانی جەستەیان خۆیان وێنا دەكەن.« 
لەدوایەوە بە هانكەهانك بەدووی كەوتم، تا بەردەم ماڵی 
پیرشاهۆ  گەیشتمەوە،  پێی  من  كاتێك  نەوەستا.  پیرشاهۆ 
دەرگاكەی لەسەر یەسنا دەكردەوەو مەشخەڵەكەی بەدەستەوە 
بوو، كە ئێمەی بەو دۆخەوە بینی بە گومانێكی پڕلە ترسەوە 
وتی: »وەرنە ژورەوە بزانم چی ڕویداوە بەم شەوە درەنگە 
هاتوون؟«.  كەچووینە ژورەوە یەسنا ئارامی لێبڕابوو، وەك 
شوێنی  دابێت  جەستەیەوە  هەموو  بە  زەردەواڵ����ە  ئ���ەوەی 
ئاگردانە  لە  پارچەدارێكی  چەند  پیرشاهۆ  نەئەگرت.  بەخۆی 
ژورەك��ەی��دا  دی��واری  بە  مەشخەڵەكەی  پاشان  ئاژوشت  كە 
هەڵواسی. كە دیمەنی یەسنای بینی بەناو ژوورەكەدا دێت و 
دەچێت داوای لێكردین بچینە نێزیكی ئاگردانەكەوە دانیشین.  
بەنائارامی  دەهیناو  پرچی خۆی  بەسەرو  دەستەكانی  یەسنا 
هاتە نێزیكمانەوە لەسەر ئەژنۆ دانیشت، بە چاوی پڕلە خوێن 
و گریانەوە لە پیرشاهۆی دەڕوانی. پیر شاهۆ بەو دیمەنەی 
یەسنا ترسێك كەوتە سەر سیما چرچ و سپیەكەی و وتی: 

یەسنا قسەم بۆبكە، چی بووە؟.  
گەورەتر  ناخمی  ترسی  زێدەتر  یەسنا  نامۆكانی  ڕەفتارە 

ئەكرد. بەدەنگێكی خەمناكەوە وتی: 
-پیری گەورە، خەونم بینی، خەونێكی ناخۆش و خەمناك، 
لە خەونمدا هەموو خەڵكی ئاوایی لەو دەشتە فراوان و مەزنەی 
خواردبوو.  مۆڵیان  تیاكردووە  گەنممان  كە  ئاواییەوە  خوار 
پەرستگاكە  خ��وارەوەی  بەری  كێوانەی  ئەو  لەسەر  چاویان 
بڕیبوو، كە هەورێكی تاریك و چڵكن و سامناكی بەسەرەوە 
هەركامیان  لە  پرسیام  تێڕامابووم،  یاندا  نێو  لە  منیش  بوو. 
بڵێم: چی ڕوی��داوە  ن��ەئ��ەدام��ەوە. دەمویست  دەك��رد وەڵام��ی 
بۆچی هەمووتان لەو كێوە دەڕوانن؟ یەكێك لە ژنە پیرەكان 
»ئەوە  وتی:  ك��ردوو  درێژ  شاخەكە  لوتكەی  بۆ  پەنجەیەكی 
دەستی  بەئاراستەی  منیش  ڕەش���ە؟«   ه��ەورە  ئەو  دەبینی، 
وردتر لە هەورەكەم ڕوانی و وتم: »چی بووە؟« وتی: »بە 

درێژایی تەمەنم هەوری ئاوا تاریك و چڵكنم نەدیوە!«.
كاتێك چاوەكانم لەسەر هەرورەكەبوو، هەستم بە جوڵەی 
بە هێزی ئەو هەورەدەكرد بەرەو لای ئێمە دەهات. تادەهات 
ڕوناكی  ب��ەردەوام  دەب��وو،  مەزنتر  چڕترو  زێدەتر  هەورەكە 
نیوەی  ئ��ەوەی  گەیشتە  تا  دەش����اردەوە،   لە خۆیدا  خ��ۆری 
ئاسمانی گرتەوە، هەستمكرد ئەو ڕۆژە ڕوناكە خەریكە بەرەو 
هەورەكە،  زیاتری  نزیكبوونەوەی  لەگەڵ  دەچێت.  تاریكی 
پێستی  خەریكبوو  كە  گەرم،  گڕەیەكی  لەگەڵ  نامۆ  دەنگێكی 

دەموو چاومانی دەسوتاند دەهاتە گوێكانمان. ئەو دەنگە هێندە 
نامۆ و ترسێنەر بوو، وای لە ژنەكان كرد لە جێگەی خۆیانەوە 

دەست بە گوێكانیانەوە بگرن و هاوار بكەن و بقیژێنن.
تۆقێنەرە  دۆخە  ئەو  بەرگەی  دەمویست  ساتەدا  لەو  من 
نێو  لە  ب��وو،  نامۆ  بەهێزو  ئ��ەوەن��دە  ئەودەنگە  ب��ەڵام  بگرم. 
مێشكماندا دەنگی ئەدایەوە. ئەو دەنگە بەدەنگی پیاوێكی بكوژ و 
ئارەزووباز دەچوو، كە مەرگی لەگەڵ خۆی هێنابێت. پیاوەكان 
ژنەكانیان  دیمەنی  لە  پێكەنینەوە  بە  خۆیانەوە  جێگەی  لە 
دەڕوانی، كەبەدەم ئازاری ئەو دەنگەوە دەیان ناڵاند. تادەهات 
هەورەكە خێراتر لێمان نێزێكتر دەكەوتەوە، تا گەیشتە ئەوەی 
بەتەواوی بەری خۆری لێگرتین و هەموو دیمەنی ئاوایی لە 

خۆیدا تاریك كرد.
بوو  ژنەكان  قریشكەی  لە  گوێم  ترسناكەدا  دۆخ��ە  ل��ەو 
هاواریان بۆ من دەهێناو دەیانگوت: »بەفریامان كەوە یەسنا 
ڕوانی،هەموویان  ژنەكانم  لە  كاتێك  دەبێت!«.  ئاوس  سكمان 
بەخێرایی ئاوس دەبوون. ورگیان بەو كراسە لۆكەیەی كەبە 
خ��وم ڕەن��گ ك��راب��وو زێ��دەت��ر بڵند دەب��ووی��ەوە. ل��ەو دۆخ��ەدا 
نەمزانی  چۆن ئەو كارە وابەو خێراییە ڕویدا. دەنگی كچێكی 
لاو لە تەنیشتمەوە سەرنجمی بۆلای خۆی ڕاكێشا، بینیم لە ژێر 
كراسەكەیەوە سەری ئەو منداڵە خەریكە دێتە دەرەوە كە بە 
هۆی تەلیسمی ئەو دەنگەوە دروست بووە.  ویستم هاوكاری 
بكەم، بەڵام ئەو كچە داماوە بەدەم ئازارێكی زۆرەوە منداڵەكەی 

لە نێو لنگی وەك تۆپەڵێك گۆشت بە خوێنێكی زۆرەوە كەوتە 
سەر ئەو گوڵە گەنمانەی كە هێشتا باڵایان دوو بست دەبوون.
 بەگومانێكەوە لە منداڵە كە نزیك كەوتمەوە بینیم شێوەی 
منداڵەكە هێندە نامۆ بوو، بە مرۆڤی خۆمان نەدەچوو، پێستێكی 
ڕەش و ناشرینی هەبوو چاوەكانی لە ڕەشیدا ئەدروشانەوە، 
گوێكانی هێندە درێژ بوون، تا نیوەی سەری هاتبوون. لەدڵی 
خۆمدا وتم: »ئای ئەهورامەزدا چی ڕویداوە، ئەم هەموو ژن و 
كچە بۆچی لەساتێكدا بەم منداڵە نامۆیانە ئاوس دەبن!؟« هانام 
بۆپیاوەكان برد هاوكاری ژنەكانیان بن، بەڵام ئەوان جیاواز 
لە ڕەفتاری خۆیان، پێكەنینیان بەو دۆخە دەهات، كە ژن و 
كچەكانیانی تێكەوتوون. دواتر زانیم خەریكە منیش وەك ئەوان 
ئاوس دەبم، خرویەك لە نێو سكمدا دەهات و دەچوو. بەپەلە 
تاومدایە ئەو خەنجەرەی باوكم بە دیاری بۆی دروستكردبووم، 
بۆئەوەی ڕێگە لەو منداڵە ناشرین و نامۆیانە بگرم كە دەهاتنە 
نێو سكمانەوە. خەنجەرێكم لە ورگی خۆمدا،كاتێك بەخۆم زانی 

بەدەم ئازاری ئەو خەنجەرەوە بەئاگاهاتمەوە.
پیری مەزن ئەو خەونە تەواو ترساندوومی و هەست بە 
هاتنی كارەساتێك دەكەم ژیانمان تاریك و تاڵ بكات، خەونە 
جوانەكانمان لە گۆڕ بنێت و خەم و ئازار جێگەی شادمانی و 

بەختەوەریمان بگرێتەوە.
پیرشاهۆچاوە پڕلە گومانەكانی بەردەوام لەسە یەسنا بوو، 
نییە  ب��ەرەوە كچی خۆم مەرج  ئ��ارام وتی: هێمن  بەدەنگێكی 

هەموو خەونێك ڕاست و دروست بێت،  زۆر جار پێدەچێت 
ئەو خەونانە بەهۆی گومانی خاوێن بوونەوەی ناخمانەوە بێت 

لەبەردەم ئەهوارمەزدا. 
هەموو  بەنێو  ڕۆژێ��ك  چەند  دوای  لە  یەسنا  خەونەكەی 
ئاوایدا بڵاو بویەوە، ئەو خەونە سامناكە ترسێكی مەزنی لە نێو 
دڵ و دەروونی هەموویاندا چاندبوو. هیچ كەسێك وەك پێشتر 
نەبوو، خەمێكی نامۆ سیمای هەموومانی تەواو تاریك كردبوو، 
هیچ كەسێك ئارەزووی كاركردنی وەك جاران نەمابوو. باوكم 
داوای لە یەسنا كرد ئەو خەونە لە بیری خۆی بەرێتەوە، كە 

بۆتە هۆی تۆقاندنی خەڵكی، وتی: 
من  بێت،  دروست  خەونێك  هەموو  نییە  مەرج  -كچەكەم 
و  دیوە  نامۆم  و  ناخۆش  خەونی  چەندین  ژیانم  بەدرێژایی 
تەواو ترساندوومی، بەڵام دواتر هیچ ڕوینەداوە. ژیانم وەك 
خۆی ڕێی كردووە، لەبیرم كردووە. تكادەكەم، ئەوەندە خۆت 

بەو بیرە خراپ و ترسێنەرانەوە مژوڵ مەكە.  
بكات،  یەسنا  لەسەر  كاریگەری  نەیتوانی  باوكم  قسەكانی 
بەڵام من دەمزانی یەسنا هێزێكی مەزن لە ناخیدایە ئەگەر ئەو 
خەونە ڕاست و دروست نەبێت، ئەستەمە بیری خراپ كار لە 
دڵ و دەرونی بكات. هەربۆیە منیش شەوانە لە ترسی هاتنی 
مێردەزمەی ئەو هەورە تاریكەدا ڕۆژم دەكردەوە و شمشێرەكەم 
و  نامۆ  شتێكی  هاتنی  چاوەڕوانی  لە  دانابوو،  لەتەنیشتمەوە 

تۆقێنەردابووم بەوێنەی ئەو خەونەی یەسنا بینیبووی.

پێناو درێژەدان  لە  پێناو مانەوەدا،  لە  ژیانكردن جەنگە 
ئەدەن و  بەدەرونمان  بەو هەناسانەی چێژی خۆشبەختی 
خشیوین.  بە  پێی  ئاهوارمەزدا  ئافەریدەكاری  سروشتی 
زەردەش���ت���ی م����ەزن پ��ێ��م��ان دەڵ���ێ���ت: »ك������رداری چ��اك، 
خۆشبەختی و كامەرانی بۆ ژیان دێنێتە بوونەوە.« ئێمە لە 
ژیان  تاریكەكانی  ڕۆژە  ئەو ساتانەی  بەدەستهێنانی  پێناو 
ئەندێشەمان  و  تێدەكۆشاین  بكەین،  جوانتری  ڕۆشنترو 
ڕۆژەك��ان  ب��وو.  )كوردستان(  جوانی  سروشتی  ئاوێزانی 
وەك  لەگەڵیا  ئێمەش  دەك��رد،  ڕێیان  خۆیان  سروشتی  بە 
بەشێك لەخۆی ژیانمان بەوێنەی سادەیی خۆی دەنەخشان 

ئ���ەدا، كە  ب��ی��رە ج���وان و چاكانە  ب��ەو  ب��ەردەوام��ی��م��ان  و 
خۆشبەختی پێدەبەخشین.

بە  ج���وان���ی  زەردی  دی��م��ەن��ێ��ك��ی  ه���اوی���ن  گ���ەرم���ای 
گوڵەگەنمكەكان بەخشیبوو، هەموو خەڵكی ئاوایی بەگوڕو 
ئەدورییەوە،  گەنمانەیان  پەڵە  ئ��ەو  هیواوە  پڕلە  تینێكی 
داهاتوو  زستانی  بۆ  بڕشتی  بوومێكی  ب��ەرو  ئومێدی  كە 
بەرەو  ڕۆژەو  هەر  بەكۆمەڵ  ئاوایی  خەڵكی  دەبەخشی. 
بەداسەكانیان  ئەبوونەوە.  شۆڕ  زەرد  پێدەشتێكی  پانتایی 
ئەو گوڵە گەنمانەیان ئەدوریەوە، كە تا نیوەی باڵای مرۆڤ 
بڵند بوو.  جوانی دیمەنی ئەو پێدەشتە بە دەم هەموومانەوە 
پێدەكەنی، منیش لە بناری ئەو پێدەشتانەی كەگەنمەكانی تیا 
دورابوونەوە، مەڕو ماڵاتەكانم دەلەوەڕاند و بەدەم ژەنینی 
شمشاڵەكەمەوە ئاوازی خۆشبەختی و ژیانم بە گوێی ئەو 
ئەو  لەنێو  چێژەوە  بە  كە  ئ��ەدا،  لەدایكبووانە  تازە  بەرخە 

پێدەشتەدا گەمەیان دەكردوو هەڵدەخەنینەوە.
ئ��ەو ڕۆژگ���ارە،  ب��ەه��ۆی ك��اری زۆری  ئ��اوای��ی  خەڵكی 
هەڵپەی  لە  هەموو  كردبوو.  یاد  لە  یان  یەسنا  خەونەكەی 
زستانی  و  پڕبكەن  كایەنەكانیان  عەمبارو  داب��وون  ئ��ەوە 
یەسنا  بكەن.  ب��ەڕێ   بەخۆشبەختییەوە  داه��ات��وو  س��اردی 
تا  هەبوو  ڕۆژ  دەكردو  پەرستگاكەی  ب��ەردەوام سەردانی 
نێزیكی زەردەپەڕ لەوێ  دەمایەوە. من نەمدەزانی بۆچی ئەو 
هەموو كاتانەی خۆی بە خوێندنی مانتراو كۆكردنەوەی وزە 

دەبەخشێ ؟ بابی بەخشێ ، چی دەبێت!؟ خۆ ئەو پێویستی بە 
كار نییە، ئەوەندەی بەسە بە بیرە جوان و خاوێنەكانییەوە 
ئامۆژگاری خەڵكی دەكردوو ڕێنمایی دەكردن بۆ ڕێگایەكی 
بەمرۆڤ  ئەو  بوو،  جیاواز  ئەو سروشتێكی  ژیان.  جوانی 
پڕلە  لە وزەی  ئەهورامەزدا  بوو،  پەرییەك  ئەو  نەدەچوو! 
خۆشەویستی خۆی ئەفراندبووی، ئەو وێنای جوانی ژیانی 

بە مرۆڤایەتی دەبەخشی.
ئەو  لای  بیری  كەس  دەك��رد.  ڕێی  شێوازە  بەو  ژی��ان 
دەهۆڵ ژەنانە نەبوو بەدەم بانگەوازی جەنگەوە بە سواری 
ئەسپەكانیانەوە بەرەو ئاوایی ڕێیان دەكرد. كە گوێبیستیان 
پێیان  كاتێك  ئەسپەكەم،  پشتی  سەر  هەڵدایە  خۆم  بووم، 
خەڵكێكی  ئاواییدا  كۆڵانەكانی  نێو  لە  ئ��ەوان  گەیشتمەوە 
زۆریان لە خۆیان كۆكۆدبۆوە. یەكێكیان كە پارچە چەرمێكی 
بەدەستەوە بوو ئەو نوسینەی دەخوێندەوە، كە دەسەڵاتی 
متمانەوە  و  هێز  پڕلە  دەنگێكی  بە  نوسیبوو.  بۆیان  قەڵا 
دەیگوت: »جەنگ دەستی پێكرد! سەربڕەكان هێرشمان بۆ 
ناچارمان  و  بكەن  داگیرمان  بەزۆر  دەیانەوێت  و  دەكەن 
كەن واز لە ئاین و بیروبۆچوونی باب و باپیرانمان بهێنین. 
كۆیلەی  شمشێرەكانیان  و  هێز  زەب���ری  ب��ە  دەی��ان��ەوێ��ت 
خۆیانمان بكەن و ناچارمان كەن بچینە سەر ئاین و بیرو 
بۆچوونیان. خۆتان ئامادەكەن، بەروبومەكانتان كۆبكەنەوە 
بۆ  نان و خۆراك  بەئارد،  بیكەن  بهاڕن و  و گەنمەكانتان 

یان  شمشێر  دەستی  ئەوەی  ئامادەبكەن.   جەنگاوەرەكان 
تیروكەوان و ڕم دەگرێت، با خۆی ئامادە بكات بۆجەنگێكی 

مەزن.«
كاتێك ئەوان ئەدوان. هەموو ئەوانەی لە نێو ڕەزوو باخ 
ئاوایی.  نێو  گەیاندبووە  خۆیان  بوون،بەپەلە  گەنمەكان  و 
ڕەنگێكی پڕلە ترس و تاریكی سیمای هەمووانی تەنیبوو، 
ساتەدا  ل��ەو  ژی��ان  گرتبوو.  مەرگی  بۆنی  خەونەكانیان 
تەواو گۆڕا، لەدوای تەواو بوونی وتەی دەهۆڵ كوتەكان. 
هەریەكەو بەلایەكدا ڕۆیشت و خۆیان بۆ ئەو جەنگە ئامادە 

دەكرد.
یەسنا تا ئەو كاتەش لەنێو پەرستگاكەدا لەمانتراخوێندن 
ڕۆچوو بوو، بێئاگابوو لەوەی چی ڕویداوە، كاتێك گەڕایەوە 
و ئەو هەواڵەی لە زمانی خەڵكی ئاوایی ژنەفت، هێشتا خۆر 
بەپەلە  ئێمەی دەڕوانی.  لە  بەتاسەوە  كێوەكانەوە  لە سەر 
بەئازارەوە  هەڵچونێكی  بە  شاهۆ  پیر  لای  گەیاندە  خۆی 

وتی: 
-پیری گەورە من پێشتر پێم وتن خەونی من ئاسایی نییە 
خەونێكە لەڕاستی و دروستی بیری خۆمەوە سەرچاوەی 
گرتووە ئێوە متمانەتان پێنەكردم، من دەمزانی ئەو تارماییە 
ڕەشەی بەری پڕشنگی خۆری ئێمەی گرت ناخمان وێران 
دەكات و لەڕەگەوە هەڵمان دەكەنێت و ئاسەواری ژیانمان 
ناهێڵێت  لەخۆیدا دەمانشارێتەوە و هەرگیز  دەسڕێتەوە و 

بەویست و ئارەزووی خۆمان ژیان بكەین. من دەمزانی ئەو 
هەورە ڕەشە خۆی دەئاژوێتە نێو لینگی ژن و كچەكانمان 
و بە وێنەو نەخشی خۆی، نەوەی داهاتوومان وێنا دەكات. 
من دەمزانی پیری مەزن!؟ دەمزانی هەستەكانم دەیویست 
ناخی  ئەو هەورە ڕەشە شومە، چیتر  بەهاتنی  بڵێ   پێمان 
تاریكی خۆیدا  لەنێو  نابێت و بۆ هەتا هەتایە  ئێمە ڕۆشن 

دەمانخنكێنێ .
ناپەیڤێ ؟  بەستراوەو  زمانی  بۆ  نابزوێ ؟  بۆ  پیرشاهۆ 
ئەو  بۆچی  ن��ازان��م  نابێت!  ب��ۆڵاڵ  بووبێت.  ڵاڵ  پێدەچێت 
متمانەی بە خەونەكەی یەسنا نەبوو. مرۆڤ كاتێك هەستی 
كۆدەكاتەوەو  لەخۆیدا  ئەتەنێ ،ئەندێشەی  ناخی  پەشیمانی 
ئازاری ناخی خۆی دەخواتەوە، تا بە هەڵویستە هەڵەكانی 
سزای ناخی خۆی بدا. من لە دیمەنی قەتیس ماوی ئەودا 

ئەوەم دەخوێندوە.
ی��ەس��ن��ا ج��ەس��ت��ەی س��پ��ی و س��ۆڵ��ی ل��ەخ��وێ��ن��ی خ��ۆی��دا 
تیانەمابوو.  سپیان  ڕەنگی  چاوەكانی  سورهەڵگەڕابوو، 
هەستمدەكرد دووگڕكانی ئاگرن و دەیەوێت هەموو دنیای 
پێ  بسوتێنێ . ئای دایكە!  یەسنا بۆئەوەندە هەڵچووە، ئارامی 
لەجەستەو ڕۆحیدا نەماوە؟ پێدەچێت بەو هەڵچونەی خۆی 
خۆیەوە  كچێنی  توانای  بەهەموو  دەیەوێت  یان  ئاگربدات 
بانگەشەی بەرگری بەهەموومان بدات و بمانكاتە هێزێكی 
مەزن و بەرگریكارێكی بێوێنە لەبەردەم ئەو هێزە تاریكەی 

ڕادەستیان  بكەن  ناچارمان  خۆیان  ویستی  بە  دەیانەوێت 
بین.

تیادەبینرا،  پەشیمانی  هەستی  كە  نیگاكانی  پیرشاهۆ 
خەمناكەوەلێی  بەدەنگێكی  كە  بوو،  یەسنا  دیمەنی  لەسەر 

پرسی: 
-ئەم هەواڵە چۆن گەیشت؟. 

ئەو پرسیارەی یەسنا زمانی هێنایەوە گۆو بە دەنگێكی 
پڕلە ترس و لەرزۆكەوە وتی: 

گەیاندۆتە  خۆی  ئ��ەوان  تەتەرێكی  لەمەوبەر  -ڕۆژێ��ك 
سەربڕەكانی  پەیامی  لەنامەیەكدا  و  جوڵندی  ق��ەڵای  نێو 
دەبێت  یان  لێدەكەن  داوام��ان  سەربڕەكان  پێگەیاندوون. 
بەویستی خۆمان بچینە سەر بیرو باوەڕیان یان خۆمان بۆ 
جەنگ ئامادە بكەین، تا بەهێزی خۆیان داگیرمان دەكەن و 
ناچارمان دەكەن بەزەبری هێز ددان بە ئاینی ئەواندا بێنین. 
كاتێك یەسنا ئەوەی ژنەفت بەپەلە لە جێگەی خۆی بڵند 
بوو، هەتا ماڵەوە نەوەستایەوە، تاوی دایە شمشێرەكەی و 
بەو تاوێرەی باوكم شەوانە لەماڵەوە كاری لەسەر دەكرد، 

كەوتە تیژكردنەوەی.
دەهۆڵ ژەنەكان پەیامێكی دەسەڵاتی قەڵایان بە باوكم 
بۆ  چەك  تێدایە،  هێزی  تا  لێكردبوو  داوای��ان  گەیاندبوو، 
نوكی  شمشێرو  بەتایبەت  بكات،  دروست  جەنگاوەرەكان 
دوژمنان  لەسنگی  ئەسپەكانەوە  بەسواری  ڕمانەی  ئەو 

زۆرەوە  دوورییەكی  لە  تیرانەی  ئەو  نوكی  دەچەقێنران، 
پەراسووی مرۆڤی دەبڕی و هەتا هەناوی ڕۆدەچوو.

تیژ  ئەوەندە  شمشێرەكەی  تاسپێدە  یەسنا  شەوە  ئەو 
ئاگردانەكەدا  ڕۆشنایی  ل��ەب��ەردەم  لێوارەكانی  ك��ردب��ۆوە، 
نابێت، مرۆڤ  دەبریسكایەوە. شمشێر  چۆن ئەوەندە تیژ 
هەموو هێزو توانای ئەندێشەی خۆی تیا كۆبكاتەوە،  چۆن 
مەزنی  هێزێكی  وزەی  كەلە  نابڕێت  ئەستور  ئێسقانێكی 
نابێت  بەهێز  بوەشێنریت،  چۆن  پتەوەوە  باوەڕێكی  بیرو 
كارامەیی  بەویست و  ناتۆقێنێت، كەخاوەنەكەی  و دوژمن 

ئەندێشەی خۆی دروستی كردبێت. 
مرۆڤ كاتێك ژیانی دەكەوێتە نێوان مەرگ و ژیانەوە، 
نێوان سەركەوتن و بەزینەوە، نێوان تاریكی وڕوناكییەوە، 
نێوان خۆشی و ناخۆشییەوە، نێوان هێزی شەڕ و ئاشتییەوە، 
خۆیدا  ب��ی��روب��اوەڕی  و  خەونەكان  لەپێناو  دەبێت  ناچار 
بجەنگێت... بجەنگێت تا لەژیاندا نەمربێت و شكۆمەندی بۆ 
خۆی تۆمار بكات. ئاخر ژیان  چۆن لەگەڵ بیرە دژوارەكانی 
خەون و ویستی مرۆڤدا ڕێدەكات. هەموو مرۆڤێك خەونی 
خۆی هەیەو ژیان و ئەندێشەی جیاوازی خۆی هەیە، بەڵام 
شتێكی مەزن هەیە كە مرۆڤ گەلێك لە خۆی كۆدەكاتەوە، 

ئەویش هاوبەشبوونی ئاین و بیرو بۆچونەكانییەتی.
ئێمە ساتەكانمان بەرەو پێشوازی ئەو جەنگە بەڕێدەكرد، 
ئەندێشەكانمان لەوساتانەدا كۆدەكردەوە  چۆن بە بەهێزی 

و توانای خۆمان بەرگری لە خاك و ئاین و بیرو بۆچونمان 
درابوو،  تواناكانمانەوە گرێ   بەهێزو  بكەین. چارەنوسمان 
كەس توانای ئەوەی نەبوو پێشبینی سەركەوتن یان بەزین 
لەو جەنگە چاوەڕوانكراوەدا بكات. یەسنا هەموو ئەندێشەی 
بە  زمانزانێك  وەك  كە  كۆنابوو،  شمشێرەدا  ل��ەو  خ��ۆی 
شەوق و بریسكەی خۆی دەپەیڤی و دەیگوت: »من ئامادەم 
پروسكی  و  ئێسك  هەناوی  نێو  لە  ئامادەم خۆم  بجەنگم، 
دوژمن ڕۆ بكەم، ئامادەم مێشكی بۆگەن و پڕلە ئارەزووی 
بەهەموو  تۆ  بەویستی  ئامادەم  بكەم،  كەرت  داگیركاریان 
ئەوە  بكەمەوە.«  پوچەڵ  خەونەكانیان  بسوڕێم  لایەكدا 
ئەندێشەی  لە  من  كە  بوو،  یەسنا  شمشێرەی  ئەو  زمانی 

خۆمەوە هەستم بە پەیڤەكانی دەكرد.

ئەو بێدەنگە منیش پڕ بەناخم بانگی دەكەم...
ئارین.
ئارین.

بۆچی وەڵامم ناداتەوە؟  كاتێك دەنگی ئەو نامێنێت، 
هەستدەكەم ناخم خاڵییە لە هەموو شتێك. نازانم بۆچی 
ئەوەوە؟  پڕسۆزەكەی  دەنگە  بە  بووە  پەیوەست  بونم 
ناخم بۆتە بیابانێكی گەرم و چۆڵ، لە چاوەڕوانی شنەی 
تەنیاییم  بە  ئارامی  كە  ژیانەم  پڕلە  دەنگە  ئەو  ئ��اوازی 
دەبەخشێت. لە هەڵچونێكی پڕلە نائارامی خۆمدا دەمەوێت 
هاوار بكەم و بڵێم »مەلیك تۆ كێی؟ بۆچی لەخۆت بزر 
كاتی  كام  لە  تۆ  دەگەڕێت؟   ب��ەدووی خۆتدا  و  بوویت 

بۆ  هەنگاوەكانت  ناتوانیت  كردووەو  هەڵوێستەت  ژیاندا 
بە  خۆت  كانی  نوستووە  یادە  و  بنێیتەوە  خۆت  دوای 
خۆت  بوونی  كە  مرۆڤێكیت،  چۆن  تۆ   بێنیتەوە؟  ئاگا 
ب��ەدووی خۆتدا دەگ��ەڕێ��ت«، هەرچی  ك��ردووە و  ب��زر 
ئەو  نازانم  ناگاتەوەو  گوێكانم  بە  ناخم  هاواری  دەكەم 
تۆبڵێی  ئاراستەیەكی خۆمدا بڵاو دەبێتەوە.  بە چ  دەنگە 
هەستەكانی  بە  پ��ەی  دوور  ی��ان  نزیك  گەلێك  م��رۆڤ 
تەنهایی و بزر بوونم نەكەن؟ ئای چەند سەختە مرۆڤ 
بە دووی خۆیدا بگەڕێت، یان بێئەوەی بە خۆی بزانێت 
مرۆڤانەی  ئ��ەو  ه��ەم��وو   واهەستدەم  بزربكات!  خ��ۆی 
ژیانی  لە ساتێكی  تەنها  منێكی  دەبن دەشێت وەك  بزر 
مرۆڤ  ئاخر  نەگەڕابێتن.  خۆیاندا  دووی  بە  خۆیاندا 
بوونی لە نێوان و جەستەو هەستەكان و بیركردنەوەی 
خۆیدایە. من بیردەكەمەوە، نا من دەمەوێت بیر لە بونی 
بكەمەوە.   ئ��ەوان��ەی دەوروب���ەری خ��ۆم  خ��ۆم و هەموو 
و  خ��ۆی  خ��ودی  لە  بەبیركردنەوەیەتی  م��رۆڤ  بوونی 
كەلە  هەڵوێستانەی  ل��ەو  بیركردنەوەیە  دەوروب����ەری! 
جیهانی دەرەوەی خۆیدا دروست دەبن و كاریگەری لە 
سەریان هەیە. بۆئەوەی مرۆڤ بونی خۆی بسەلمێنێت، 
پێویستە بیركردنەوەو هەڵوێستەكانی بە دەرەوەی خۆی 

بناسێنێت.
بە  كە  بناسمەوە،  ئارینە  ئ��ەو  دەم��ەوێ��ت  من  ئێستا 

دەنگە خۆش و پڕلە ئاوازو ئەویندارییەكەی  یادەوەری 
بزربووی ناخم دەژێنێتەوە. ئەو پێم دەڵێت: »تۆ نیوەی 
كوڕی  ببیتە  دا  ئ��ەوەت  بڕیاری  كاتێك  منیت!؟  ڕۆح��ی 
ئای  خۆمكرد!«.  ناخی  بەلەتبوونی  هەستم  من  كۆبانی، 
بەخوڕ  تاڤگەیەكی  وەك  دەنگە،  ئەو  ژیانە  پڕلە  چەند 
دەڕژێتە نێو ناخم و بەنێو هەموو دەمارەكانی مێشكمدا 
ڕێدەكات! ئەو دەنگە  بەدەنگی ئارین دەچێت. پرسیاری 

ئەوەم لێدەكات: 
پەنجەكانم  ب��ۆچ��ی  ن��اك��ەم��ەوە؟  چ��اوەك��ان��م  -ب��ۆچ��ی 

نابزوێنم تا ئارامی بە دڵە خەمگینەكەی بدەم؟.  
دەمەوێت پێی بڵێم: 

بۆ  خۆمم  و  بووم  بزر  خۆمدا  نێو  لە  من  -ئارین... 
ن��ادۆزرێ��ت��ەوە، ت��ۆ وەڵام���ی ئ���ەوەم ب���دەرەوە م��ن كێم؟ 
كوێی  لە  دەكەیت،  بانگم  ی��ەوە  نێو  بە  تۆ  ئەومەلیكەی 

بوونی مندایە؟.
گوێكانی  بە  دەنگم  ئەوەدام  چاوەڕوانی  لە  ماوەیەك 
بگات. پاش ماوەیەكی بێدەنگی و چاوەڕوانی پێم دەڵێت: 
گوێبیستی  دی��ارە  دەستت  پەنجەكانی  جوڵەی  -ب��ە 
پێم  دەتەوێت  دەزان��م،  ئەوینم  دەزانم  بویت.  من  دەنگی 
ئەوینەتم  دڵەپڕلە  ئەو   پارچەی   هەمان  »منیش  بڵێی: 
ئەو  پێدەچێت  پەیڤانەی  بەو  ئەمدوێنێ ».   كەبەئازارەوە 
هەمان  و  ژیابێت  لەناخمدا  مندا،  ن��ادی��اری  كاتێكی  لە 

پەیڤم لە یادەوەریدا چاندبێت. ئەگەرنا،  چۆن دەتوانیت 
ئاشنا  ب���ەی���ادەوەری���م  ن��ام��ۆ  گەلێكی  بیكەیتەچیرۆك 

بكەیتەوە.!؟
تەمی  هەموو  دەك��ەم.  سارد  تەزوویەكی  بە  هەست 
پەیڤەكانی  بۆ  ناخم  زێدەتر  و  دەكاتەوە  جەستەم چڕتر 

هەستەوەر تر دەبن. ئەو دەڵێت: 
-چیرۆكی ئەو ڕۆژەت بۆ دەگێڕمەوە، كە لەنێوان من 
و كۆبانێ دا تێڕامابویت. ئازاری ناخت لەو فرمێسكانەدا 
دەهاتنە  خەمناكەكەتدا  سیما  ك��ەب��ە  دەب��ری��س��ك��ان��ەوە 
مرۆڤێك  هەستەی  ئەو  بزانە  بیربكەرەوە،  تۆ  خوارەوە. 
دەخاتە نێوان ئەوینی كچ و نیشتمانێكەوە دەبێت چەند بە 
ئازار و خەمناك بێت! لەو ساتەدا پڕبەناخم ئارەزووی 
ئەوە دەكەم ببمە شەڕڤانێك و بەتەنیشتتەوە لەگەڵ ئەو 
سەربڕانەدا بجەنگم كە بونە هۆكاری دابڕانی ئەوینمان، 
كچێكی  وەك  كە  ناخم،  ترسەی  ئ��ەو  ئەفسوس.  ب��ەڵام 
دەستەمۆ كۆیلەی خۆی كردبووم، هێزی ئەوەی پێنەدام 
ئامێزی  لە  پێكەوە  بدەم  ئەوە  بڕیاری  دڵمەوە  لەناخی 
ئەوینی كۆبانێ... دا بجەنگین. ئەو ڕۆژە بۆخۆیشم نازانم 
تەلیسمی ئەو هێزە لە كوێی مرۆڤدایە؟ كە هێزی ئەوەی 

پێدەبەخشێت چۆك بە مۆتەكەی مەرگ  بدات.
بۆ  ئێمە  وەك  بوو،  گەرم  ئێمە  دڵی  وێنەی  بە  خۆر 
دێنێتەوەیاد،  تەنگەبەرەم  كۆڵانە  ئەو  دەسوتا!  نیشتمان 

كە ڕاستەو خۆ دەچێتە بەردەم دەرگاكەی ماڵی هەڤاڵ  
ن��ەس��ری��ن. واه��ەس��ت دەك���ات وەك ه��ەم��وو ڕۆژان��ێ��ك��ی 
ڕێدەكەین،  ئەوینداری  پڕلە  ژوانێكی  ب��ەرەو  شەممان 
پەیڤین،  بۆ  ئاوەڵایە  پۆشاكەكەی  ڕەنگی  بەوێنەی  ناخی 
منیش دەخوازم بەخەندەیەكی دەستكردەوە دڵە خەمناك 
تۆ،  لە خەمی  ئای  بدەم.  ئاڵۆزەكەم حەشار  ئەندێشە  و 
نێوان  تۆ،  چۆن منت خستۆتە سنوری  ئەوینی  لە  ئای 
خۆت و نیشتمانێكەوە!؟ بەهەرلایەكدا دەچم خەمی ئەوی 
تریان ناخم وێران دەكا. ئومێدی ئەوە دەخوازم هەڤاڵ 
نەسرین بە پەیڤەكانی هێزی ئەوەی پێ  ببەخشێت، وەك 
تا چارەنوسی  پێكەوە بجەنگێن  ئەویندار  دوو شەڕڤانی 
هەردوكمان لەنێو سەنگەرێكی بەرخودان یەكانگیربێتەوە.
ئێمەدا  چاوەڕوانی  لە  نەسرین  هەڤاڵ  ئێستا  دڵنیام 
كاتەكانی لە ئامێز گرتووە، لەخەمی ئەوەدایە شەو بگەینە 
سنورەكانی كۆبانێ  و خۆمان بۆ چوونە ناوەوە ئامادە 
پرسیارەكانی  نیگاپڕلە  ژورەوە  دەچینە  كاتێك  بكەین. 
ئەو  لەنێو  ئەو  دەزان��م  ئ��ەدەن،  ئ��ازارم  نەسرین  هەڤاڵ 
پەیوەندییە  ش��اردن��ەوەی  ب��ۆ  ئەوینەی  پڕلە  سیناریۆ 
میتەكانی  بەچكە  تا  سیاسیەكانمان دروستمان كردووە، 
دەبێتە  ئ��ەو  ل��ەلای  خەریكە  پێنەبەن،  پەیمان  ت��ورك 

ئەوینێكی ڕاستی و گەمەی تیادەكات.
هەستە  ب��ەو  ئ��ەوی��ش  و  دەناسێنم  ب��ەو  ئ��اری��ن  م��ن 



جەبار عوسمان108

خۆی  دەك��او  درێ��ژ  بۆ  دەستێكی  خ��ۆی��ەوە  سادەییەی 
پ��ێ��دەن��اس��ێ��ن��ێ��ت. پ��اش��ان ل��ەگ��ەڵ خ���ۆی ب����ەرەو ژورە 
لەسەر  لێدەكات  داوامان  و  دەمانبات  تایبەتەكەی خۆی 
ئەو سیسەمە تەختەیە دانیشین، كە بە چەرچەفێكی ڕەنگ 
لە  پڕلە شەرمەوە  نیگایەكی  بە  ئارین  داپۆشراوە.  مۆر 
لەسەر  چ��اوەك��ان��م  منیش  و  دادەنیشێت  تەنیشتمەوە 
پڕلە  كەبەدڵێكی  نەسرینە،  هەڤاڵ  بزێوەكانی  ڕەفتارە 
بەهێمنی  دائەداتەوە،پاشان  ژورەكە  پەردەی  گومانەوە 
بچوكدا  مێزێكی  لەبەردەم  كورسییەی  ئەو  ئەداتە  تاو 
لە ژێر خۆی  بەرامبەرمان و كورسییەكە  دێتە  دانراوە. 
دەستپێكی  دەكاتە  گومان  پڕلە  خەندەیەكی  و  دەنێت 

پەیڤەكانی و ڕوو لە ئارین دەكات و دەڵێت:
ئەوینداری  تۆ  هێندەی  بە  من  ئەگەر  ئارین  -هەڤاڵ 
بچێتە  بەتەنێ   پێنەئەدا  ڕێگەم  هەرگیز  بومایە،  مەلیك 
بۆ  ب��ەرخ��ودان  بەهێندەی  ئ��ەوی��ن��داری  ئاخر  كۆبانێ !؟ 
ناخی  نێو  لە  هەردوكیان  هەیە.  خەمی  ئازارو  نیشتمان 
ئێمەدا پێكەوە گرێ  دراون، تۆ بڕوانە  چۆن داگیركەران 
لە مێژەوە ئێمەی بەوە ناچار كردووە بەردەوام چەكمان 
خۆش بوێت، بۆئەوەی ئازادی خۆمان و نیشتمانمان بە 
دەست بێنینەوە. هەرگیز مرۆڤ، نكارێ  لە ژێر دەستی 
خۆی  نەریتی  و  ویستی   بەپێی  و  بەئازادی  دوژمناندا 
ئەوینداری بكات. كاتێك ئەوینداری بە چێژو جوان دەبێت 

ئێمەی  بكات.  پەیوەستیان  خۆیدا  خودی  ئازادی  لەگەڵ 
دوژمناندا  داخ��وازی  كاریگەری  ژێر  لە  هەمیشە  كورد 
بە  نییە  ئ��ەوەم��ان  مافی  و  دەك��ەی��ن  چێ   نەریتەكانمان 
ڕەن��گ��دان��ەوەی  دروستبكەین  ژیانێك  خ��ۆم��ان  ویستی 

كوردایەتی خۆمان بێت. تۆ پێمبڵێ  چما نیگەرانی؟
نەسرینەوە  هەڤاڵ  لەسەر  ڕەشەكانی  چ��اوە  ئارین 
پرسیاری  ك��ە  نیگایەك،  ب��ە  گ��واس��ت��ەوەو  م��ن  س��ەر  ب��ۆ 
ئەوەم تیادەبینی وەك  پێم بڵێ : »چما ئەو بەو شێوازە 
دەپەیڤێ ؟ بۆچی بەتەنێ  بە جێمان ناهێڵێت و دڵی یەكدی 
ئەو  وەڵام��ی  خەمناكەوە  دڵێكی  بە  من  ب��دەی��ن؟«.  ئ��او 
داگیر كردووە  ئارین ی  ئەدەمەوە كە سیمای  پرسیارە 

و پێی دەڵێم: 
ئاواییت  ماڵ  تا  هێناوە  بۆئێرە  تۆم  بۆئەوە  -ئارین 
لێ  بكەم، دڵنیام تۆ هەرگیز ناكاری لەگەڵم بێیت. بڕیارە 
كۆبانێ   سنوری  ب��ەرەو  هەڤاڵەكانم  لەگەڵ  تر  كەمێكی 
ئێرە دوا ژوانمان بێت.  بڕۆین، هەربۆئەوەش دەمەوێت 
هەرچەندە  بگەڕێمەوە،  ت��ۆدا  پێناوی  لە  دەك��ەم  ئومێد 
بۆخۆیشم متمانەم بەوە نییە لەو جەنگە سەختەدا ژیان 
ئەوینداری  بە  تا  بدا  خۆی  شەڕڤانەكانی  بە  دەرفەتێك 
خۆیان شاد ببنەوە. مەگەر ڕۆحمان بۆجارێكی تر یەكدی 

لە ئامێز بگرێتەوە.
لە  دەب��ێ��ت،   پەیڤانەم  ئ��ەو  گوێبیستی  ئارین  كاتێك 

ناخێكی پڕ لە ئازارەوە دێنە دەرەوە، هەموو وەڵامەپڕلە 
ئازارەكانی ناخی بە چەند دڵۆپێك فرمێسك دەبەخشێت 
و بەسەر كوڵمە بەرزەكانیدا دەخلیسكێنە خوارەوە. ئای 
لەو دۆخە چەند بە ئازارە ئارین! چما نكاری بڕیارلەمەڕ 
ئەو ئەوینەت بدەیت، كە خەریكە جەنگ وێرانی دەكات؟ 
لەنێو  و  بگرین  ئامێز  لە  یەكدی  بەڕۆح  ناخوازیت  چما 
بەرخوداندا پێكەوە ئەوین بكەینە هێزی متمانەو هێزمان 

بۆ سەركەوتن؟.
لەو  پەیڤێك  چ��ەن��د  ب��ە  دەی��ەوێ��ت  ن��ەس��ری��ن  ه��ەڤ��اڵ 
كەلە  خەمگینەوە  بەهەستێكی  بكات.  قوتارمان  دۆخ��ە 

پەیڤەكانییەوە ڕەنگ ئەداتەوە دەڵێت: 
ژیان  نازانێت  كەس  مەبن،  نیگەران  ئێوە  -هەڤاڵان 

بۆكوێمان دەبات. 
ڕوو لەمن دەكات و پێم دەڵێت: 

-م��ەل��ی��ك ل��ە ئ��اری��ن گ���ەڕێ ، ك��ات��ی ئ���ەوەی ب���دەرێ ، 
بە  ب��ەرخ��ودان  ه��ەرگ��ی��ز  ب��ڕی��ارب��دا.  خ��ۆی  بابەویستی 
ناچاری و بە دڵێكی پڕلە گومانەوە سەرناكەوێت. مرۆڤ 
هەموو  پێویستە  بێنێت،  بەدەست  سەركەوتن  بۆئەوەی 
هێزو متمانەی خۆی لەو بڕیارەدا كۆبكاتەوە، كە بۆخۆی 

هەڵی دەبژێرێت.
لەو ساتەدا گوێبیستی دەنگی ئارین دەبم پێم دەڵێت: 
»من لەو دۆخەدا ناخم لەگەڵ ئازاری ئەوینتدا دەجەنگیی، 

تكام لەخودا دەكرد هێزی ئەوەم پێ  ببەخشێت بڕیاری 
ئەوەبدەم وەك شەڕڤانێك سنوری تۆو نیشتمان ببەزێنم 
و بەئازادی لەئامێزی خۆمت بنێم.  ئەفسوس لەو دۆخەدا 
بڕیاری ئەوەمدا ئازاری تەنهایی تۆ، لەنێو دڵی خۆم بنێم 

و ئازادی نیشتمان بكەمە فردیاد ڕەسی ئەوینمان.«
-ئارین مەگری. . گریان بۆئەو مرۆڤانەیە كە لەبەردەم 

چارەنوسی خۆیان دەستەوسانن
دەلاوێنێتەوە.  ئارین  پەیڤانەی  بەو  نەسرین  هەڤاڵ 
كاژێری  ئ���ەوەدام  ل��ەچ��اوەڕوان��ی  خ��ۆم��دا  لەنێو  منیش 
ژورەكەی هەڤاڵ نەسرین خێراتر ببزوێت، تا ئەو خەمە 

هەرەس بە متمانەم نەهێنێت.
ئارین  ڕووی  لە  باریكەكانی  دەستە  نەسرین  هەڤاڵ 
دەنێت و بە خەندیەك دەیەوێت نیگا خەمناكەكەی ئارام 
ئەسرینەكانی  پڕلە  و  چ���اوەڕەش  لە  كەمێك  بكاتەوە. 

دەڕوانێت و بە نێگایەكی پڕلە متمانەوە پێی دەڵێت: 
كە  زەمینەین،  ئەم  ڕووی  میللەتی  تاقانەترین  -ئێمە 
زۆر لەمێژەوە بۆ ئازادی دەجەنگین، ئێمەی كورد هەرگیز 
وایان  دوژمنانن  ئەوە  نەكردووە،  جەنگمان  ئ��ارەزووی 
لێكردووین لە پێناو ئاشتی و ئازادیدا چەك بكەینە باشترین 
هاوڕێی بەرخودانمان! ئەم خاكەی ئێمەی لەسەر دەژین 
زۆر دەمێكە بەدەست داگیركەرانەوە دەناڵێنێت. بریا ئەم 
بپەیڤایە،  مرۆڤێك  وەك  توانیبای  هەبایەو  زمانی  خاكە 



جەبار عوسمان112

ئەو كات بۆخۆت دەتزانی  چۆن هاواری ناڵەی ناخمان 
دروستكراوی  ئێمەی  لێدەكات  داوام���ان  و  دەهەژێنێت 
بكەینەوە.  خاوێنی  داگیركەران  بۆگەنی  بیری  لە  خۆی، 
نەتەوەیی  بەبیری  چۆن  داگیركەران   تۆبزانە  تۆبڕوانە، 
تانەریتەكانی  بیربكەینەوە،  دەك��ەن  ناچارمان  خۆیان 
پێنادەن  ئەوەشمان  مافی  بكەین.  لەیاد  باپیرانمان  بابو 
بخوێنین،  و  بنوسین  و  بپەیڤین  خۆمان  دایكی  بەزمانی 
مافی ئەوەشمان پێنادەن بەویستی خۆمان ژیان بۆخۆمان 

هەڵبژێرین و بەئازادی بەنێویدا گوزەر بكەین.
ئارین گیان، ژیان چ بەهایەكی هەیە گەر بەئازادی تیایدا 
ژیان نەكەین!؟  ژیان هەرئەوەندە نییە خۆمان بدەینە دەست 
بیرگەلێكی دوژمنان و بەویستی ئەوان ڕەفتاربكەین. ئەوان 
بەویستی خۆیان گەمە بە چارەنوسمان دەكەن. تۆبڕوانەو 
بردووە  كۆبانێ   بۆ  هێرشیان  چۆن  سەربڕەكان   بزانە، 
و دەیانەوێت بەهێزی خۆیان بیرو بۆچوونە بۆگەنەكانی 
خۆیان بەسەرماندا بسەپێن و كچ و ژنەكانمان بۆخۆیان 
بكەنە كەنیزەك و ملی پیاوەكانمان بپەڕێنن و مێژوومان 
بسڕنەوە، خاكەكەشمان داگیر بكەن و بمانكەنە كۆیلەی 
خەون و ئارەزووەكانی خۆیان. ئێمەی كورد بە درێژایی 
بەبیری  كە  دوژمنانەین  ئەو  دەستی  گیرۆدەی  مێژوو 
داگیر  ئێمەیان  ژیانی  و  ن��اخ  و  هەست  هەموو  خۆیان 
كردووە.  بەویستی خۆیان گەمە بە چارەنوسمان دەكەن.

كاتێك هەڤاڵ نەسرین دەپەیڤی ئارین ڕومەتە پان و 
ڕنگ ئەسمەرەكەی لە نێو دەستی هەڤاڵ نەسرین دابوو. 
واهەستم  نابوو،  ئەو  چەوانی  نێو  لە  چاوەڕەشەكانی 
ل��ە جێگەی خۆی  ل��ە ه��ۆش��ی خ��ۆی چ��ووب��ێ��ت  دەك���رد 
نەدەبزوا. منیش لەچاوەڕوانی ئەوەدابووم ئارین بەخۆی 
دژوارەی��دا  دۆخ��ە  ل��ەو  هەبێت  ئ��ەوەی  هێزی  و  بێتەوە 
خۆی یەكلا بكاتەوە،  كاتێك هەڤاڵ نەسرین دەستەكانی 
لە  خەمناكەوە  بەهەستێكی  ئارین  بردەوە.  خۆی  بۆلای 
دەوەستێت.  لەبەردەمم  و  دەبێت  بڵند  خۆی  جێگەكەی 
لە  كەمێك  سورهەڵگەڕاوە،  لەگریاندا  كە  چاوانەی  بەو 
بە  تێكەڵ  كە  هێمن،  بەدەنگێكی  و  دەڕوانێت  چاوەكانم 

هەنسكی گریانی بووە دەڵێت: 
ئەگەر  ت��ۆدام،  لەچاوەڕوانی  دەم��رم  تا  من  -ئەوینم 
لەئامێزت  بەڕۆح  هیوادارم  نەگەمەوە،  پێت  بەجەستەش 

بگرم.  
پڕلە  بەدڵێكی  و  دەب��ێ��ت��ەوە  نێزیكتر  لێم  زی��دەت��ر 
خۆی  بەپەلە  و  ڕادەم��وس��ێ��ت  ڕومەتەكانم  ئ���ازارەوە 
كەوشەكانی  دەرەوە.  دەرگ���ای  ب���ەردەم  دەگەیەنێتە 
دەستەكانی  بداتەوە  ئاوڕ  بەبێئەوەی  و  دەك��ات  لەپێ  
خۆی  بەكوڵ  بەگریانێكی  و  دەگرێت  بەچاوەكانییەوە 
بزر  نەسرین  ه��ەڤ��اڵ  ماڵی  كۆڵانەباریكەكەی  لەنێو 

دەكات.

لێدەچۆڕێت،نازانم  فرمێسكیان  چاوەكانت  مەلیك  دەڵێت: 
هەستیان پێدەكەیت یان نا.  دیارە یادەوەریەكانت ناخت ئازار 
ئەدەن، ئەزانم تۆ لەنێو ئەندێشەی مندا تەواو ڕۆچوویت، مرۆڤ 
لە خۆڕا ناگری ئەگەر هەستە ڕاستەقینەكانی ئازاری نەدات. 
دڵخۆشم بەوەی دەنگم دەبیستی، وەرە با ئەو چیرۆكەت بۆ 

تەواو بكەم كە هەردووكمانی لە خۆیدا كۆكردۆتەوە.  
دوانیگاخەمناكەكەی  بەتاسەوە  سپێدە  خ��ۆری  پرشنگی 
بێت  نامۆ  بوونمان  بە  پێدەچوو  دەڕش��ت،  ئاوایدا  ڕووی  بە 
بەتاسەوە ئەیڕوانییە ئەو دیواری خانووە گڵانەی هێشتا بۆنی 
تەڕی لێدەهات. لەو پێدەشتانەی دەڕوانی كە ڕۆژانێك ئاوەدانی 

مانای ژیانێكی جوانی پێدەبەخشین، لە لوتكەی ئەو چیایانەی 
دەڕوانی كە بەدەنگی پڕلە خرۆشی باڵندەكان دەزرینگایەوە، 
لەوتاڤگەو ڕوبارانەی دەڕوانی كە بە هاژەو خوڕەی ژیان گوێی 
مرۆڤیان لە خۆیان پڕدەكرد، لەو كۆڵانە چۆڵانەی دەڕوانی كە 
تا دوێنێ  بەدەنگی هاوارو پێكەنینی و قیژەی گەمەی منداڵانی 

ئاوایی خەندەی خۆشبەختی بە ژیان دەبەخشی.
لەو سپێدە خەمناكەدا، دڵەكان لەگەڵ خەمدا ئاوێزان بوون، 
خەونەكان وەك تەمی بەهاران ڕەوینەوە و ون بوون، هیواكان 
وێنەی ڕەنگی سوری خوێنیان پۆشیبوو، مەرگ وەك مۆتەكە 
دەبەخشییەوە.  نائومێدی  پەیامی  ئ��ەداو  ماڵانی  ل��ەدەرگ��ای 
سپێدەی ئەو ڕۆژە  بەو هەستەوە پێشوازی لێكردین، هەموو 
لەنێو ماڵەكانی خۆیان خزابوون، ئاژەڵ و مەڕو ماڵاتەكان لە 
نێو گەوڕەكاندا دەرگایان لەسەر كڵۆم درابوو، كەس ئارەزووی 
سەر  لە  نەبێت  جەنگاوەرەكان  تەنها  نەبوو.  یەكدی  بینینی 
لوتكەو بناری چیاكانەوە، لە نێو چەم و بندار و بەردی ئەو 
ناوەدا، بەتیر و كەوان و شمشێر و ڕمەكانیانەوە لە چاوەڕوانی 

هێرشی دوژمندا خۆیان تەیار كردبوو.
جەنگاوەرەكان ئەو بەرگە سەربازیانەیان پۆشیبوو، كەلە 
چەرمی گا دروستكرابوو، هەندێكیان  سەرلەشكر بوون ئەو 
بەرگە كانزاییانەیان پۆشیبوو، كە باوكم شەوانە بەدەم چنینی 
شمشێر  دەبوو،  خەریكی  تادرەنگانێك  بازووەئاسنینەكانەوە، 
زۆر بەئاستەم دەیبڕی و لەتی دەكرد. ئەو ڕۆژە بۆنی جەنگ 
تێكەڵ بە هەناسەی هەمووان بوو، من لەسەر بانی ماڵەكەی 

خۆمانەوە هەموو ئەو دیمەنانەم دەبینی، كە ناخی هەژاندبووم. 
یەسنا لە ژورەوە شمشێرەكەی لەئامێزی خۆی نابوو چاوەكانی 
داخستبوو، پێدەچوو نزا بۆ سەركەوتن بكات دەستەكانی لەسەر 
ڕانە نەرم و گۆشتنەكانی بوو، بە دانیشتنانەوە لەنێو ئەندێشەی 
خۆیدا تێكئاڵابوو، بێئاگا لەو ژیانەی ئێمەی گیرۆدەی پێشهاتە 

دژوارەكانی خۆی كردبوو.
»ئەو بۆ لە نێو ئەندێشەی خۆیدا ڕۆنەچێت؟ ئەو جودایە، 
بەئێمەی مرۆڤ ناچێت، ئەو فریشتەیەكە، لەئاگر، ئەهورا مەزدا 
هێزی خۆی پێبەخشیوە. ئەو ئێستا لەگەڵ فریشتەكانی هاوەڵیدا 
دەپەیڤێت، لەوانەیە لە چاوەڕوانی هەواڵی هێرشی سەربڕەكاندا 
هەموو هێزو وزەی ناخی خۆی بۆ جەنگ كۆبكاتەوە و لەكاتی 
ناتوانێت  چۆن  ئەو   بچێت.  بەڕوویاندا  ئاگر  وەك  هاتنیاندا 
ویستی  و  ئەفسوناوی  هێزێكی  خ��اوەن��ی  ئ��ەو  بكات؟  ئ��ەوە 
خۆیەتی، ئەو شەرابی نەمری و هێز و جوانی و بەردەوامی 
ژیانی نۆشكردووە، ئەو ئێستا بەشێكە لە ڕۆح و بەنێو هەموو 
كەلەبەرێكی ئەم گەردوونەدا دێت و دەچێت و دەتوانیت بەنێو 
ئاگرو هێزی لەڕادەبەدەری دوژمندا بچێت و بەشمشێرە قورس 

و تێژەكەی تێكیان بشكێنێت و پارچە پارچەیان بكات«.
م��ن ل��ە ئ��ەن��دێ��ش��ەی خ��ۆم��ەوە ه��ەم��وو ئ���ەو دی��م��ەن��ان��ەم 
وێناكردبوو، لە هەوڵی ئەوەدا بووم هێزی ناخم كۆبكەمەوە 
و وەك جەنگاوەرێكی بەئەزموون بەرامبەر دوژمنان بجەنگم. 

كاتێك ئەوەم بەیەسنا وت بەهەستێكی پڕلە متمانەوە وتی: 
-پێویست ناكات تۆ بەو جەستە لاوازو تەمەنە كەمەتەوە 

نییە،  جەنگت  هونەری  ت��ەواوی  ئەزموونی  پاشان  بجەنگی، 
بەری  دەتوانن  زۆرەوە  ئەزموونێكی  بە  قەڵا  جەنگاوەرانی 

هێرشە كە بگرن و تێكیان بشكێنن.  
وەك  ؛تۆ  ئەندێشەمەوە  هاتە  پرسیارە  ئەو  ساتەدا  لەو 
هێرشمان  ئاخرئەوانەی  بجەنگیت؟  دەتوانیت  چۆن  كچێك  
بۆدەكەن وەك باس دەكرێت هێزێكی بەئەزموون و شەڕكەرن؛ 
من ئەوەم بە یەسنا وت لەوەڵامدا بەخەندەیەكی پڕلە هەستی 

متمانەوە وتی: 
-من جیاوازم دەزانم  چۆن دەجەنگم و تێكیان دەشكێنم!  

لە كردارو گوتارەكانیدا ئەو هێزەم لە دەرونیدا دەبینی وەك 
ئەو ئاگرەی لە پەرستگاكەدابینیم جۆشی خواردبووە، بەدووی 
دەرفەتێكدا دەگەڕا لەڕێگەیەوە بێتە دەرەوە و ناخی ئارام بكات.
)بەرگریكار(  و  ئەفسوناوی  هێزی  بوونی  بە  متمانەم 
ئەو كارە دەكات؟  ب��ەڵام  چۆن  بەهێزتر دەب��وو،  لە یەسنادا 
ئاگرێكی  جەستەیەوە  هەموو  لە  دەك���رد  ئ���ەوەم  شیمانەی 
هاوشێوەی ڕەنگی ئەو ئاگرانەی بەدەوریدا بازنەیان بەستبوو، 
بێئەندازەیان پێ  ببەخشێ  و لە  هەریەكەیان هێزو توانایەكی 
دوژمنەكانی  بەیەكی  یەك  و  دەرەوە  بێتە  جەستەی  هەموو 
پێ  بسووتێنێت و بیانكاتە خۆڵە مێش. من نازانم  چۆن ئەو 
دەجەنگێت و ئەو هێزی ناخی چۆن بەكار دێنێت!؟ ئارەزووی 
ئ��ەوەم دەك��رد منیش وەك ئەو خەونێكی وەه��ام دیبایە یان 
وەك ئەو ناخی خۆم لەو ئەندێشەو بیرە خراپانەی بەرامبەر 
بەكەسانێك نواندبووم خاوێن بكردایەتەوە. بە وێنەی ئەو لەنێو 

ئەو پەرستگایەدا تكام لە ئەهورا مەزدای مەزن بكردایە، هێزێكی 
وەك ئەوی بە چەندین ڕەنگی ئاگر بە ناخم ببەخشیایە، هەتا 
وەك ئەو بە متمانەیەكی بە هێزو لەڕادەبەدەرەوە ڕوبەڕوی ئەو 
داگیركەرانە بومایەتەوە، كە چاوی پڕ حەزیان لە خاك و ژن 
و ماڵی ئێمە بڕیوە و خەون بە داگیركردن و كۆیلە كردنمانەوە 
دەبینن. ئەفسوس لەم دۆخەدا هیچ شتێك قەرەبووی ئەو ساتە 
لە دەستچوانە ناداتەوەو هەست بە پەشیمانی دەكەم لەوەی 
نەمتوانی وەك یەسنا ببمە مرۆڤێكی جیاواز و بتوانم هێزی 

دەرونم كۆ بكەمەوە و لەم دۆخەدا بەكاری بێنم.
وەڵام��ی  ت��ەت��ەرەی  ئ��ەو  ت��ا  م���اوە  زۆری  كاتێكی  هێشتا 
نامەكەی بەرپرسانی قەڵای جوڵندی دەگەیەنێتە سەربڕەكان. 
دەكەن  هێرش  بە  دەست  و  ئامادەدەكەن  تاخۆیان  پێدەچێت 
نێزیكی زەردەپەڕ بنەوە؛ ئەوە وتەی پیر شاهۆ بوو كەلە زمانی 
پەرپرسانی قەڵاوە بە یەسنای ڕاگەیاند. چوومە نێزیكی یەسنا 
و بەوێنەی ئەو لەبەرامبەر ئەو ئاگرەی كەلە نیوە گۆزەیەكدا 
كردبوویەوە دانیشتم و دەستەكانم لەسەر یەكدی خستە سەر 
سنگم و چاوەكانم داخست.  هەموو ئەندێشەی ناخم لە بوونی 
ئەهورا مەزدا دا كۆ كردەوە، واهەستمكرد ئەو دەنگی ناخم 
بە هەستێكی خاوێن و  یەسنا دەبیستێت.  نزاكانی  بە وێنەی 
ساكارم  س��ادەو  مرۆڤێكی  من  لێدەكەم  تكات  وتم:  متمانەوە 
بەخشندەیی  و  داواك��ارم هێزی مەزن  بكە،  پەسەند  داواكانم 
ئاگری  پڕشنگی  و  ڕۆشنبكەرەوە  ناخم  ببەخشی،  پێ   خۆتم 
جوانی و هێزو متمانە بەو ناخە سادەو لاوازەم ببەخشە! داوات 

لێدەكەم وەك ئافەریدەیەكی خۆت بیرم ڕۆشنتر بكەرەوە و 
هێزی بەرەنگاری و جەنگم پێ  ببەخشە.

هەستم  ببینم  خەونێك  وەك  خ��ۆم��دا  ئەندێشەی  لەنیو 
بەدەنگێكی نامۆ كردو لە ناخمدا دەنگی ئەدایەوە، وەك ئەوەی 
لە گەڵ خۆمدا بدوێم نازانم كام لەوان بوو پێی وتم: »هێزی 
مرۆڤ لە بیركردنەوە و متمانەی خۆیەوە سەرچاوە دەگرێت، 
بۆئەوەی توانای ئەوەت هەبێت وەك جەنگاوەرێكی بەئەزموون 
لەو  خۆت  ه��زری  و  بیر  هەموو  پێویستە  بجەنگیت،  ئ��ازا  و 
ئاگاداربە  دێنیت.  بەكاری  چۆن  كە  كۆبكەیتەوە  شمشێرەدا 
ترس و گومان لاوازی بەهێزی جەستەت دەبەخشێت، هەوڵبدە 
متمانەو  بەهێزی  و  بڕەوێنیتەوە  خۆتدا  لەناخی  ترس  هێزی 
بیركردنەوەی باشەوە پڕی بكەیتەوە. لە ئەندێشەی خۆتەوە 
خۆت وەك پاڵەوانێكی بەئەزموون وێنا بكە، تا ئەو ئەندێشەیە 
لەگەڵ متمانەی ناختدا یەكدەگرن و دەبنە هێزێكی ڕاستی و 
لە كردارەكانتدا خۆیان وێنا دەكەن. من لەو دۆخەدا تەواو لە 
خۆمدا ڕۆچوو بووم.« هات! هێرشی سەربڕەكان هات، خۆتان 
هات!  بێشومار  تەواو  هێزێكی  بەرگریكردن،  بۆ  بكەن  ئامادە 
بەرگری بكەن، مەهێڵن بێنە پێشەوە«. ئەو دەنگە كەلە دەرەوە 
دەهات هەردووكمانی لەو كەشە پڕلە نزایە بە خۆ هێنایەوە. 
یەسنا تاوی دایە شمشێرە قورسەكەی و بە گوڕێكەوە بەرەو 

دەرەوە هەڵهات و منیش بەوێنەی ئەو بەدووی كەوتم.

شوێنێكەوە  هەموو  لە  مێرولە  ش��اری  وەك  ئ��ەوان 
كە  پێدەشتەی،  ئەو  بوون  زۆر  هێندە  دەهێنا.  هێرشیان 
چەمەكە بە درێژایی خۆی بۆی شۆڕ دەبویەوە، لەزۆری 
ش��ك��ری س��ەرب��ڕەك��ان ڕەش���ی دەك�����ردەوە. ئ��ەو هەموو 
بڵند  ئەسپەكانیان  سمی  پێی  ژێر  لە  خۆڵەی  تەپوتۆزو 
دەبوو، تەمێكی بەرفراوانی بەسەر ئاسمانی ئەو شوێنەدا 
لە  ڕەش  و  تاریك  هەورێكی  پەڵە  وەك  دروستكردبوو، 
گەڵ هێرش و پێشڕەویاندا، تا دەهات نێزیكتر دەبوونەوە.
بەجانەوەرو  ن��ەدەچ��وون!  ب��ەم��رۆڤ  ئ��ەوان��ە   . دای��ك��ە. 
دەعبایەك دەچوون،كە لەژێرزەمینەوە هەڵقوڵابێتن و تەنها 

لە مێشكیاندا هێرش و كوشتاری خوێن ڕشتنی تیا بێت. 
بەرگرییان  توانایانەوە  هەموو  بە  قەڵا  جەنگاوەرەكانی 
دەوری  گردانەی  ئەو  تەختایی  بەسەر  دەوریان  دەكردو 
مەنجەنیقانەوە  ئەو  بەهۆی  پێدەشتەكەیاندابوو.  و  چەم 
چەندڕۆژێك پێشتر جێگیر كرابوون، ئاگریان دەهاویشتە 
نێو جەرگەی هێرشی سەربڕەكان، بەڵام ئەوان بەجەستەی 
هەڵدەستانەوە  بریندارییەوە  شكاوو  دەستی  سوتاوو 
درێژەیان بەو هێرشە ئەدا، كەئامانجی داگیركردنی قەڵای 
جوڵندی بوو. ئەوان هەردەهاتن، جەنگاوەرەكانی قەڵاش 
توانایان  بەهێزەدا  و  ب��ەرف��راوان  هێرشە  ئەو  لەبەردەم 
نێزیكتر  دەه���ات  ت��ا  ل��ەدەس��ت��داب��وو.ه��ێ��رش��ی دوژم��ن��ی��ش. 
نێو  دەگەیشتە  كەوانەكانیان  تیرو  هێزی  دەب��وون��ەوە،  

ئاوایی.
كە  ئەسپێكەوە،  بەسواری  جەنگاوەرێك  ساتەدا  لەو 
ئاسەواری برینی شمشێر بەسەر شان و قۆڵ و مەچەكیدا 
بەنێو  خ��ۆی  ل��ێ��دەچ��ۆڕا.  خوێنی  كانی  وەك  ب��وو،  دی��ار 
ئازاری  ئێمە وەستاو بەدەنگێك، كە  لەبەردەم  مانداكردو 

جەستەی برینداری تێكەڵ بوو  وتی: 
-ئەوان ئەوەندە زۆرن ئەستەمە بتوانین لە بەردەمیاندا 
بەچەكێكی  شوێنێكەوە  لەهەموو  ئەوان  بكەین.  بەرگری 
زۆرەوە هێرشیان هێناوە، تكایە بڕۆنە نێو ماڵەكانتانەوە، 

خەریكە تیرەكان دەگاتە نێو ئاوایی. 

ئەوەندەی وت و خۆی بەسەر ئەسپەكەیدا چەمانەوە 
و بەرەو ئاراستەی قەڵاكە غاری دا.

سوری  پشتێنێكی  ئامادەكردبوو  ت��ەواو  خۆی  یەسنا 
ل��ۆك��ەی ل��ەك��ەم��ەرە ب��اری��ك��ەك��ەی ش��ەت��ەك داب���وو، خۆی 
ب��ەخ��ان��ەك��ەدا ك���ردوو ب��ەس��واری ئ��ەس��پ��ەك��ەی��ەوە ب��ەرەو 

خوارەوەی ئاوایی ڕۆیشت.
ئەو تیرانەی لەهەردوو لاوە ئاراستەی یەكدی دەكران 
لەئاسماندا وەك لێزمەی باران بەهەردوو لادا دادەباری. 
كەس لەدەرەوە نەمابوو، هەموو ژن و منداڵ و پیرەكان 
خۆیان لە نێو ماڵەكانیان خزاندبوو. تەنها دەنگی سمی ئەو 
جەنگاوەرەكانیان  كە  دەهات،  كۆڵانەكاندا  بەنێو  ئەسپانە 
خ���وارەوەی  ب���ەرەو  بۆبەرگریكردن  ب��وو  پشت  ل��ەس��ەر 
بەشمشێرەكەی  من  تەنها  ن��اوەدا  لەو  دەچ��وون.  ئاوایی 
وەستابووم  خانوویەك  گڵی  دیوارێكی  لەبن  دەستمەوە 
پەیامێكی  كە  دەك��رد  ش��ەڕم  ئ��ەو  دیمەنی  چ��اودێ��ری  و 
ناخم  بێئومێدی  هەستمكرد  ئ��ەدا،  ناخم  بە  پڕمەترسی 
هێزی  و  دەل��ەرزی  بەشمشێرەكەوە  دەستم  ئەتەنێتەوە، 
ئەوەم نەمابوو بەرەو پێشەوە ڕێبكەم، بێئاگابووم لەوەی 
شمشێرێكی  سپیەكەیەوە  ڕەنگ  ئەسپە  بەسواری  باوكم 
و  تێپەڕی  بەتەنیشتمدا  بەغاردان  لەدەستدابوو،  مەزنی 
جەنگاوەرانی  تادەهات  شەڕكە.  پێشەوەی  گەیاندە  خۆی 
قەڵا بەشكاوی بەرەو دواوە دەكشانەوە، بەدەست و قاچی 

شكاو و جەستەی بریندارەوە بەرگریان دەكرد.
هێرشە  ئەو  دەمی  لەبەر  گیان...  دایكە  پێبكە  متمانەم 
بەربڵاوەدا، ئەستەمە مرۆڤ توانیبا بەرگری بكردبا، تەنها 
بەسواری  سەربڕانەدا  ئەو  هەموو  لەنێو  نەبێت  یەسنا 
تێژەی  و  ق��ورس  شمشێرە  ئ��ەو  قاوەییەكەیەوە  ئەسپە 
بەهۆی  بڕبوو  س��ەر  ه��ەر  دەس���وڕان،  لایەكدا  بەهەموو 
یان  س��ەری  ی��ان  دەستی  یەسناوە  تیژەكەی  شمشێرە 
بەدەم  ه��اواری دەك��رد و  دەپ��ەڕی و  بەشێكی جەستەی 
ئازاری خۆیەوە لەسەر ئەسپەكەیەوە دەكەوتە خوارەوە 
دەوروب���ەری  دەی��ن��اڵان��د.  ئ��ەداو  كینگلی  دا  خۆڵە  ل��ەو  و 
ت��ەن��راب��وو،  ب��ەلاش��ەی��ەك��ی زۆری س��ەرب��ڕەك��ان  ی��ەس��ن��ا 
خوێنی جەستەیان هەموو ئەو خاك و خۆڵەی لە خۆیدا 

سوركردبوو.
بۆلای  یەسنا سەرنجی هەموو سەربڕەكانی  ئازایەتی 
خۆی كێش كردبوو، كاتێك بەسواری ئەسپەكەیەوە هێرشی 
بۆ دەبردن و بەهەموو هێزی بیرو جەستەیەوە بە بێئەوەی 
جەستەی  بۆسەرو  قورسەی  شمشێرە  ئەو  بێت  ماندوو 
لێی  دەیانویست  كە  خ��وارەوە،  دائەهێنایە  سەربڕانە  ئەو 
نێزیك ببنەوە. لەنێو ئەو جەنگە دژوارەدا پرچە زەرد و 
بەسواری  و جەستەی  دەست  لەگەڵ جوڵەی  درێژەكەی 
لەنێو  ترسی  پڕلە  دیمەنێكی  ئەداو  شەپۆلی  ئەسپەكەوە 
دڵی هەموویاندا چاندبوو. جەنگاوەرێكی زۆر بەشمشێرو 

ب��ەدەوری��دا  گ��ەورەی��ان  و  ب��ەرف��راوان  بازنەیەكی  ڕم��ەوە 
دروستكردبوو، لە هەموو لایەكییەوە هێرشیان بۆ دەهێنا، 
كە  شمشێرەكەیەوە،  زەب��ری  بەهۆی  لەنێویاندا  ئەویش 
دەستی  ڕمەكانی  لەشمشێرو  بروسكە  وەك  چەخماخەی 

سەربڕەكان هەڵدەستان. 
لەو دەمەو ئێوارە درەنگەدا كە خەریكبوو تاریكی دیمەنی 
شمشێرەكەی  تەنهاچەخماخەی  دائەپۆشی،  جەنگەی  ئەو 
شمشێرەكەی  زەبری  دەنگی  تەنها  دەربریسكایەوە،  ئەو 
ناخم  بە  سەركەوتنی  ئومێدی  پڕلە  هەستێكی  ئەوبوو 
بەهانای  دەك��ردەوە  ل��ەوە  بیرم  ساتەدا  لەو  دەبەخشی. 
كە  ئەسپەكەیەوە  بە سواری  باوكم  بەڵام  بچم،  یەسناوە 
و  فراوان  بازنە  ئەو  لەدواوە  دەچۆڕا  لەجەستەی  ئارەق 
چڕەی سەربڕەكانی شكاندوو چەند كەسێكی لێ  كوشتن.
ت���اری���ك���ای���ی ج���ەن���گ���ەك���ەی ل���ەخ���ۆی���دا ش����اردب����ۆوە. 
گوڕێكی  یەسناوە  هێزی  بەهۆی  ق��ەڵا  جەنگاوەرەكانی 
بەهێزیان لەخۆیاندا كۆكردبۆوە، توانیان بەری ئەو هێرشە 
بەرفراوان و خێرایە هێواش بكەنەوە. جەستەیەكی زۆری 
سەربڕەكان لەنێو پانتایی ئەو جەنگەدا بڵاو ببۆوە.  زۆریی 
هێزی سەربڕەكان لە نێو ئاوایدا بەدەوری یەسناوە مۆڵیان 
تێڕامابوون و متمانەیان  لەو دیمەنەی یەسنا  خواردبوو. 
بەچاوەكانی خۆیان نەبوو ئافرەتێك لەو جەنگە قورس و 
دژوارەدا بەو شێوازە بجەنگێت و نەتوانن لەبەرامبەریدا 

بووەستن.
من سەرنجم لەسەر دیمەنی پڕلە ئەفسونی یەسنا بوو، 
پەرستگاكەدا  كەلە  خەوەیە  ئەو  هەمان  واهەستمدەكرد 
توانای  هێزو  ئ��ەوە  ن��ەب��وو،  خ��ەون  ئ��ەوە  ب��ەڵام  بینیم. 
ڕاستی ئەهورامەزدا بوو لە نێو جەستەی ئەودا دەبزواو 
هێزی  ئ��ەوە  بەخشیبوو،  پێ   ئەفسوناوییەی  هێزە  ئ��ەو 
مۆڵی  لەخۆیدا  هەردەم  كە  بوو،  ئەو  متمانەی  ئەندێشەو 
توانای  دوژم��ن  جەنگاوەرێكی  هیچ  كە  هێزێك  كردبوو، 

بەرپەچدانەوە و بەرگریكردنی نەبوولە ئاستیدا.
دیمەنەی  ئەو  ڕۆچووی  ئەندێشەم  ساتەدا  كەلەو  من 
بن  »ئ��اگ��ادار  هێنامەوە  ب��ەخ��ۆی  دەنگێك  ب��وو،  یەسنا 
بۆ  دزەی���ان  چەمەكەوە  لەنێو  ب��ڕەك��ان  لەسەر  هەندێك 
ئەسپەكەم  پشتی  سەر  دایە  تاوم  ك��ردووە«  ئاوایی  نێو 
بەرەو  چەمەكەدا  لەكەناری  غارمداو  ڕووی��ان  ب��ەرەو  و 
دەك��رد. بەرگریم  هێزم  بەهەموو  ب��ووم��ەوەو  ڕووی���ان 
دەجەنگین  لەتەنیشتمەوە  ق��ەڵا  ج��ەن��گ��اوەرێ��ك��ی  چ��ەن��د 
نێو  تری  شوێنی  زۆر  لە  ئ��ەوان  ل��ەوەی  بێئاگابووین  و 
چەمەكەوە هیرشیان بۆ ئەو ژن و منداڵ و پیاوە پیرانە 
هێناوە، كەلە ترسی جەنگەكە بەرەو نێزیكی ئەشكەوتەكە 
و  لای��ان  گەیاندبووە  خۆیان  سەربڕەكان  هەڵهاتبوون، 
كە  شكان  هێرشەمان  ئ��ەو  كاتێك  گرتبوون.  دەوری���ان 
بەخۆ  متمانە  پڕلە  هاتبوون،هێزێكی  چەمەكەوە  لەنێو 

ب��ەرەو  و  ئەسپەكەم  تاومدایە  تەنیبووم،  ناخی  ب��وون 
ب��ەردەوام��ی  ل��ەوێ��دا ش��ەڕ  ب��اوك��م چ���ووم،  لای یەسنا و 
ڕۆشنایی  تەنها  كردبوو،  تاریكی  ت��ەواو  هەبوو،ئاسمان 
تریفەی مانگ نەبێت بەرچاومانی ڕۆشندەكردەوە. یەسنا 
بەبێ  ماندوو بوون دەجەنگی جەستەی بەوێنەی ئاگرێكی 
لەناخی  بێوێنەی  ترسێكی  ئەداو  تاوی  لەنێویاندا  بەتین 
سەربڕەكاندا دروستكردبوو، باوكم لە پشتیەوە بەرگری 
دەكرد بۆئەوەی سەربڕەكان لە دواوە دزە نەكەن و نەی 
خۆم  ویستم  وەستابووم،  دووری��ان��ەوە  كەلە  من  پێكن. 
دەورەدراوە  بازنە  ئەو  باوكم  وەك  نێویانەوە.  بگەیەنمە 
بەزەبری شمشێرەكەم بشكێنم، بەڵام لەو ساتە دا دەنگی 
كەپیاوێكی  ژنەفت  سەربڕەكانم  جەنگاوەری  لە  یەكێك 
تەلیسم  بە  ڕوخساری  شێوەی  ب��وو،  پیر  پێستی  ڕەش 
كردوو  درێژ  ئەشكەوتەكە  بۆ  دەستەكانی  دەچ��وو،  باز 
بەدەنگێكی پڕهاوارەوە وتی: »سەیری ئەشكەوتەكە بكەن 
ئەشكەوتەوە  ئەو  ڕوناكی  لە  ئافرەتە  ئەو  هێزی  هەموو 
بیئاگابووم  جەنگەكەوە  بەهۆی  من  هەیە!«.  سەرچاوەی 
ڕوانی  ئەشكەوتەكەم  لە  كاتێك  ڕووئ��ەدات،  چی  ل��ەوەی 
لەوێدا  یەسنا  ڕۆژە  كەئەو  بینیەوە  پرشنگەم  ئەو  هەمان 

نزای  تیادەكردوو شەرابی نەمری تیا خواردەوە.
پڕشنگەكە بە هەر حەوت ڕەنگەكەیەوە لەگەڵ هەڵچوون 
بوو،  ئاواز  هاو  یەسنا  دەستی  شمشێرەكەی  هێرشی  و 

ئەو بەردەوام دەجەنگی. سەربڕەكان بە هێزێكی زۆرەوە 
هاواریكرد.  كە  كەوتن  بازە  تەلیسم  پیاوە  ئەو  ب��ەدووی 
گ��ەی��ان��دە لای  پ��ەڕی��ن��ەوە و خ��ۆی��ان  بەپشتی چ��ەم��ەك��ەدا 
پلیكانەكانی بەردەم ئەشكەوتەكە، من متمانەم بەوە نەبوو 
بتوانن خۆیان بەنێو ئەشكەوتەكەدا بكەن، هەربۆیە خۆم 
كە  بازنەیەم شكاند،  ئەو  و  یەسنا  و  باوكم  گەیاندە لای 

بەدەوریانەوە دروستیان كردبوو.
ئومێدی  خۆمانەوە  هێزی  بەهەموو  دەجەنگین،  ئێمە 
لاوازی���ان  ت���ەواو  و  بشكێنین  تێكیان  ه��ەب��وو  ئ��ەوەم��ان 
لەسەركەوتن،  بوو  نێزیك  زۆر  ئومێد  هەڵبێن.  و  بكەین 
لەبەردەم  جەنگاوەرەكانیان  نەمابوو  هێندەیان  ئ��ەوان 
لەنێو  لەناكاوێكداو  بەڵام  بن.  ئێمەدا پەرت و بڵاو  هێزی 
لەڕەنگی  بەهێز  گەردەلولێكی  جەنگەدا،  ئ��ەو  گ��ەرم��ەی 
هەڵیكردولەخۆیدا  یەسناوە  ب��ەدەوری  ئاگرەكان  هەموو 
سەربڕەكان  و  قەڵاو  جەنگاوەرەكانی  هەموو  حەشاریدا. 
هەموویان  بوون.  سەراسیمە  تەواو  نامۆیە  دیمەنە  بەو 
نامۆی  دی��م��ەن��ی  ل��ە  ب��وو  ب��ەدەس��ت��ەوە  شمشێرەكانیان 
پڕشنگی  بە  ت��ادەه��ات  كە  دەڕوان���ی،  گەردەلولەیان  ئ��ەو 
ئاگرەكەی خۆی دەبریسكایەوە و بەگوڕێكی بەهێز ترەوە 
ئەو  ت��ۆزی  و  هەموو خۆڵ  دەب��وو.  بڵند  ئاسمان  ب��ەرەو 
جەنگەی لە خۆی ئاڵاندبوو. هێدی هێدی ئەو گەردەلولە 
بووە پارچەیەك لە ئاگرو تینێكی  بەهێزی بەدەوروبەری  

دەبەخشی.سەربڕەكان لەبەر بەهێزی گەرمی ئەوە گەردە 
ف��راوان  بازنەیەكی  لەنێو  كشانەوە،  دواوە  ب��ەرەو  لولە 
بووە  گەردەلولەدا  ئەو  ئاگری  لەنێو  یەسنا  گ��ەورەدا  و 

بەشێك لەو ئاگرەو بۆئاسمان هەڵكشا.
هاوارمكرد:  دەه��ات...  من  دەنگی  تەنها  ل��ەودۆخ��ەدا   
تكادەكەم..!«  بمبە،  خۆت  لەگەڵ  مەهێڵە،  بەجیم  »یەسنا 
دەبوو. جەستەی  بڵندتر  ئاسمان  بۆ  بەردەوام  ئەو  بەڵام 
لەپێش  بوو  ئاوێتە  ئاگرەكەدا  لەگەڵ  بە شێوەیەك  یەسنا 
چاوەكانمدا تەواو بزر بوو. لەگەڵ خێرایی گەردەلولی ئەو 
بەرەو  تەواو ڕۆشنكربۆوە  ئەوناوەی  هەموو  كە  ئاگردا، 

قوڵایی ئاسمان ڕۆیشت و دیار نەما.
جەستەی  پڕیشكی  دا،ن��ازان��م  ئ��ەو  ڕۆیشتنی  لەگەڵ 
وەك  بوو  ئاگرەكە  گەردەلولی  پاشماوەی  یان  بوو  ئەو 
وەك  ئەوناوەدا  بەسەر  ئاسمانەوە  لە  بچوك  ئەستێرەی 
ئاگری  و  پڕشنگ  هەرچی  خ���وارەوە.  دادەبارییە  ب��اران 
بوو،  خامۆش  ت��ەواو  بوو  ئەشكەوتەكە  نێو  پەرستگای 
هاتینەوە،  بەئاگا  كاتێك  تەنییەوە.  ئاوایی  هەموو  تاریكی 
ئەوەمان  دابوو،هێزی  ئێمەیان  گ��ەم��ارۆی  سەربڕەكان 
بجەنگین.  جەنگاوەرە  هەموو  ئەو  ڕوی  بەرەو  نەمابوو 
شەڕی نێو ئاوایی كۆتایی هات و زۆرێك لەسەربڕەكان 

بەرەو قەڵای جوڵندی درێژەیان بە هێرشەكەیان دا.

ئارین دەنگی نایەت، بانگی دەكەم وەڵامم ناداتەوە، نازانم 
ئەو بۆكوێ  دەچێت..! لەچاوەڕوانی دەنگی ئەو دا بیرلە خۆم 
دەكەمەوە،بەدووی خۆمدا دەگەڕێم و دەمەوێت خۆم لە نێو 
خۆمدا بدۆزمەوە. پێدەچێت یادەوەریم بژێتەوە، لەناكاوێكدا 
دەگەڕێمەوە بۆ دیمەنی ئەو جەنگەی تێیدا مەرگ لەئامێزی 
خۆی گرتبووم، لەنێو سەنگەرەكەمدا لەدیمەنی ئەو جەنگە 

سامناكەدا دەڕوانم. 
ب��ەدەن��گ��ی ت���ەق���ەو زرم�����ەی ب��ۆم��ب��ی ئ���ەو ت��ان��ك��ان��ەی 
لەدەوروبەرمدا بەنزیكی دەبیستران، زانیم دوژمن بەتەمای 

هێرشێكی بەربڵاوە بۆسەر هێزەكانمان. بەپەلە لە شوێنی 
دی��وارەك��ەوە  كونی  ل��ە  هەوڵمدا  ب��ووم��ەوە،  ڕاس��ت  خ��ۆم 
سەرنجێكی ئەو شەقامە بدەم، كە بە پانتایی خۆی ئاگری 

گوللەی هەردوولامان بێدەنگی شڵەقاندبوو.
ل���ە ك���ون���ەك���ان���ەوە ه��ی��چ س��ەرب��ڕێ��ك��م ب����ەدی ن��ەك��رد، 
چاوەڕوانكراو بوو دوژمن دەیەوێت لە پێش هێرشكردندا، 
و  بكات  ماندوومان  تانكەكانیەوە  بۆردومانی  ڕێگەی  لە 
ناچارمان بكات بەهۆی سەرقاڵیمان بە خۆحەشاردانمانەوە 
فرسەتێك  دەك���ەن،  ئاراستەمان  تۆپانەی  ئ��ەو  ل��ەب��ەردەم 
بدۆزنەوە بۆ هێرشكردنە سەرمان. من كە هەموو هەست 
و  بەرامبەرمان  فراوانەی  شەقامە  ئەو  لەسەر  نیگاكانم  و 
لێی  سەربڕەكان  ناتاوێك  كەتاو  كۆڵانەكانیەتی،  سوچی 
دەهاتنە دەرەوەو دەستڕێژێكی گوللەیان ئاراستە دەكردین.
دەنگی  دەلەرێنێتەوە.  ناوە  ئەو  هەموو  بۆمبێك  هاژەی 
تەقینەوەی ئەوبۆمبە ئەوەندە بەهێزبوو، گوێكانی كپكردم. 
كاتێك ئاوڕ بۆلای ڕاستی خۆم ئەدەمەوە، ئەو ڕەشەبایەی 
كردووە،  بەیەكدی  تێكەڵ  ناوەی  ئەو  دەنگێكی  هەموو  كە 
تۆزو خۆڵی ئەو خانوەی كە هەڤاڵ نەسرین تێیدا دەجەنگی 
بە هەموو لایەكدا بڵاو كردۆتەوە. من لە نێوان خەمی هەڤاڵ 
نەسرین و چاودێری ئەو سەگڤانە نەفرەتییەی، كەلەسەرمە 
ئەندێشەم  هەموو  گرانكردم  دڵی  قوڵ  خەمێكی  تێڕاماوم. 
ترسی  لای.  بگەیەنمە  خۆم  چۆن  كە  ك��ۆك��ردەوە،  ل��ەوەدا 

سەربڕەكان  سەختەدا  بۆردومانە  ئەو  لەگەڵ  هەیە  ئەوەم 
فرسەتێك بدۆزنەوە تا هەڵبكوتنە سەرمان.

ئەوەندەی خولەكێك ناخایەنێت  لەنێو ئەو تۆزو خۆڵەی، 
لەخۆیدا  ئەوناوەی  ئەدا  پێچی  لەگەڵ خۆی  ڕەشەباكە  كە 
بەرامبەرم  خانووەكانی  دەتوانم  بەئاستەم  ك��ردووە،  نقوم 
ئەو سەگڤانە  لەدەست  خۆم  دەزان��م  بەهەلێك  ئەوە  ببینم. 
نەفرەتییە قوتاربكەم و گۆڕانكاری بە شوێنەكەم بكەم. لە 
بەقەڵەمبازێك  و  ئەدەم  خۆم  بە  گوڕێك  خۆمەوە  جێگەی 
بەرەو  تەنیشتمەوەو  شەقامەكەی  سەر  هەڵئەدەمە  خۆم 

خانوەكەی هەڤاڵ نەسرین ی لێبوو هەڵدێم.
لایەكدا  بەهەموو  ڕەشەباكە  خۆڵەی  ت��ۆزو  ئەو  لەنێو 
گەمەی پێدەكات، بەڕاكردن خۆم دەگەیەنمە ناو حەوشەی 
ڕەشەباكەی  كە  ت���ۆزەی،  تەپو  ئ��ەو  لەناو  خ��ان��ووەك��ەوە. 
بەئاستەم  چاوەكانم  دەی��ب��ات،  دەیهێناو  بەهەموولایەكدا 
ئەو  لەناوەڕاستی  دەگێڕم.  حەوشەكەدا  لایەكی  بەهەموو 
زەمین  كە  بۆمبەی  ئ��ەو  ئ��اس��ەواری  گ��ەورەی��ەدا  حەوشە 
لەرزەیەكی بەهێزی بەو ناوە دا، وەك ئەوەی بەناخی زەویدا 
ڕۆچووبێت، چاڵێكی گەورەی دروستكردووە، كەبەهێندەی 
ژورێك دەبێت و لە لێوارەكانییەوە خۆڵی وشكی حەوشەكە 

بەردەوام دەخزێتە ناوییەوە.
كە ئەو دیمەنە دەبینم دڵنیادەبم لەوەی ئەو بۆمبە هەڤاڵ 
نەسرینی پارچە پارچە كردووە، ئومێدی ئەوە دەكەم  ئەولە 

بەڵام  بیدۆزمەوە.  بەبرینداری  حەوشەیەدا  ئەو  قوژبنێكی 
بچوك  ژورێكی  بە  كە  گ��ەورەی��ەی  چاڵە  ئ��ەو  ئ��اس��ەواری 
دەچێت ئەندێشەم بۆئەوە دەبات، دەبێت ئەو بۆمبە هێزی 
چەند بێت وا ئەو چاڵە مەزنەی كردۆتە ئەو خاكە وشك و 

سەرتەوە.
دەرگای  بەرەو  نابینم،  نەسرینم  هەڤاڵ  لە حەوشەكەدا 
سەرەكی خانووە كە دەچم و خۆم بەناو هەموو ژورەكانیدا 
تەنیبوە  دیارنییە. خەمێك هەموو گیانمی  ئەو  دەكەم،بەڵام 
خۆ  ڕاس��ت��ەو  نەفرەتییە  بۆمبە  ئ��ەو  ئ���ەوەدەك���ەم  وێ��ن��ای 
ئاراستەی ئەو كرابێت و هەرپارچەیەكی جەستەی بەهەموو 
لایەكدا بڵاو كردبێتەوە. بەدەنگێكی خەمناك و پڕلە گریانەوە 
لەنێو ئەو خانووە چۆڵە دا پڕبە دەنگم هاواردەكەم: »هەڤاڵ 
نەسرین، تۆ لە كوێی؟«. چەند جارێك بە گەروویەكی پڕلە 

گریانەوە بانگی دەكەم، بەڵام ئەو وەڵامێكی نییە.
چ��اوە  ب��ەك��وڵ  گریانێكی  ه��اوارێ��ك��م  چ��ەن��د  دوای  ل��ە 
خۆڵاوییەكانم تەڕدەكات، بەدەم گریان و دڵێكی پڕلە تۆڵەوە 
ئەو  دەكەمەوە  دەرەوە.بیرلەوە  دەچمە  حەوشەكە  بەرەو 
لەشوێنێكدا خۆی حەشاردابێت و بۆخۆی گازم بكات. كاتێك 
دەگەمە بەردەم ئەو چاڵەی لە حەوشەكەدا بوو، ڕەشاباكە 
هەموو ئەو خۆڵە وشكەی بەهۆی بۆمبەكەوە هەڵكشابوو 

لەگەڵ خۆیدا بردبووی. 

وەك  چۆن دەنگێك پێم بڵێت »كەسێك لە نێو ئەو چاڵە 
باشییەوە  ئامادە  بەهەستێكی  دەك��ات«.  گازت  گەورەیەدا 
نێزیكی دەبمەوە و لولەی چەكەكەم بەئاراستەی ئەو دەگرم.
دەكەم  ئومێد  دەڕوانم،  چاڵەكە  لەناو  بەئاگاییەكی وردەوە 
هەڤاڵ نەسرین بێت، بەڵام ترسێك واملێدەكات شیمانەی ئەوە 
بكەم سەربڕێك لەنێویدا خۆی مەڵاس دابێت و لەناكاوێكدا 
ئەو  نێو  لە  نێزكبوونەوەم  لەگەڵ  بكات.  لێ   دەستڕێژێكم 
چاڵە مەزنەی كە بە ژورێكی بچوك دەچێت و دیوارەكانی 
تاشەبەردێك  دیمەنی  دروستكراوە،  دی��رۆك  خشتێكی  بە 
دەبینم كەلەسەر شێوەی مرۆڤێك داتاشراوە. ئەوەی زیاتر 
وام لێدەكات خۆم فڕێدەمە ناو چاڵەكەوە، دیمەنی دیرۆكی 
ڕێك  كە  پەیامبەرە،  زەردەشتی  هەڵكۆڵدراوەی  وێنە  ئەو 
دەستی  بە  بەردەدایە.پێدەچێت  پەیكەرە  ئەو  لەناوەڕاستی 

هونەرمەندێكی بەئەزموون دروستكرابێت.
خۆم  س��ەرەوەی  بۆ  كەمێك  و  شانم  دەنێمە  تفەنگەكە 
ناو  هەڵنەداتە  خۆی  سەربڕێك  دڵنیابم  تالەوە  دەڕوان���م، 
خانووەكەوە، بەدەستەكانم ئەو خۆڵەی كە بەشێكی زۆری 
پ��ەی��ك��ەرەب��ەردەك��ەی داپ��ۆش��ی��وە، ب��ەدەوروب��ەری��دا ب��ڵاوی 
كراوە  درزێكی  بەردەدا،  تاوێرە  ئەو  لەكەناری  دەكەمەوە. 
دەبینم كە پێدەچێت وەك كڵاوێكی بەردین درابێت بەسەر 
پارچە بەردەكەی ژێریەوە. پەنجەكانم لەو درزە گیردەكەم و 
بە هەموو هێزێكمەوە ئەو پارچەبەردە گەورەیە لەسەر ئەو 

گۆڕە لا دەبەم كەلەناویدا پەیكەرێكی مۆمیاكراوی مرۆڤێكی 
تیا ڕاكشاوە. لەسەر پەراسووە داڕماوەكانی سنگیدا كەلە 
سنگی  داگ��ی��رس��اوەك��ەی  ڕەش  پێستە  شوێنێكەوە  چەند 

دڕاندووە،دەستنوسێكی  چەرمی قەبارە مەزن  دانراوە.
دەبێت ئەو بەردەی پەیكەری ئەو مرۆڤەی تیا دانراوە،  
بۆئەو  و  هەڵكۆڵدرابێت  س��ەردەم��ە  ئ��ەو  ئامێرێكی  چ  بە 
دەستنوسە  ئەو  بەرگی  سەر  لە  كرابێت.  ئامادە  مەبەستە 
مۆمیاكراوەدا،كە پێدەچێت لە چەرمی ئاژەڵ دروستكرابێت 
هەڵكۆڵدراوی  بە  زەردەش��ت  پەیامبەر  ڕوون��ی  وێنەیەكی 
تێی كەوتووم  ئەو شوێنەی  دەبم  دڵنیا  لەوە  نەخشێنراوە. 
دیرۆكی  هۆی  بە  و  زەردەشتیانە  دێرینی  ئاسەوارێكی  

گۆڕەكەوە ژێر خاك كەوتووە.
تەقەی  گرمەو  ل��ەس��ەرم��ەوە  كە  دژوارەی  دۆخ��ە  ل��ەو 
جەنگەكە بەئاگام دێنێتەوە هەموو خەیاڵم لەو دەستنوسەدا 
لەسەر  پ��ەی��ك��ەرەك��ەی  ك��ە دەس��ت��ی چەپی  ك��ۆدەك��ەم��ەوە، 
بە دەورەب��ەری  نەماوە. چاوێك  پێوە  دان��راوە و مەچەكی 
م��ەچ��ەك و  پ��ارچ��ە ئێسكانەی  ئ���ەو  ت��ا  خ��ۆم��دا دەگ��ێ��ڕم 
پەنجەكانی بدۆزمەوە و لە شوێنێكدا كۆیان بكەمەوە، بەڵام 
كۆتایی  ئ��ەدەم،  مەچەكی  ئێسكی  سەری  سەرنجی  كاتێك 
ئێسكەكانی ئەو گۆیەی پێوە نەبوو كە جومگەی مەچەكی 
پێوە پەیوەست دەبێت. وای بۆ دەچم ئەو مرۆڤە لە جەنگدا 

مەچەكی بە شتێك یان شمشێرێك بڕابێت و بەو هۆیەوە 
گیانی سپاردبێت...!

ترسی هێرشی سەربڕەكان وام لێدەكات بە خێرایی تاو 
بدەمە دەستنووسەكەی سەرسنگی و دەیخەمە نێوان ئەو 
فیشەكدانەی كەبە بەرۆكی خۆمدا هەڵمواسیوە. گوڕێك بە 
خۆم ئەدەم و لە چاڵەكە دێمە دەرەوە و بە سنگە خشكێ  
بەرەو لای دیواری حەوشەكە دەڕۆم. لەسەر دیوارەكەوە 
ل��ەوەی  دڵنیابم  ت��ا  ئەكێشم،  شەقامەكە  ب��ۆلای  س��ەرێ��ك 
سەربڕێك نەمداتە بەر دەستڕێژی گوللە، بیر لەوەدەكەمەوە 
ئەو سەگڤانە نەفرەتییە بەهۆی دیارنەمانمەوە بێزاربووبێت 
لە چاودێری كردنم، یان بەدووی نێچیرێكی تری هەڤاڵەكانمدا 
بگەڕێتو سەرنجی لە سەر ئەو خانووە نەمابێت كە پێشتر 

لێی دامەزرابووم.
بەرەو دیواری خانووە كە ڕادەكەم و خۆم هەڵئەدەمە 
خۆم  جێگەی  لە  بڕكێوە  هەناسە  بە  ح��ەوش��ەك��ەوەو  ن��او 
دیوارەی  ئەو  كەناری  بگەیەنمە  دەمەوێت خۆم  دەبم  بڵند 
كەبەڕووی شەقامە سەرەكییەكەدا ئەڕوانێت. لەگەڵ بیستنی 
جەستەمیان  ڕاگرتنی  هێزی  ئەژنۆكانم  گوللەیەك،  گیزەی 
نامێنێت، ئەوەندە هەست بەخۆم دەكەم گوێكانم تەواو كپ 
دەبن ولەگەڵ كەوتنم بە پێشی خۆمدا پێش چاوەكانم تاریك 

دەبن.

و  دێنێتەوە  بەخۆم  جەنگەدا،  ئەو  دژوارەی  دۆخە  لەو 
پێدەچێت  كە  دەستنووسەی  ئەو  چیرۆكی  نێو  دەمباتەوە 
و  ڕاستی  لە  دڵنیانیم  بۆخۆیشم  من  دۆزیبێتمەوە.  بۆخۆم 
بوونی ئەو ڕوداوانەی لە ئەندێشەمدا خۆیان نمایش دەكەن، 
یان  پەنماوەكەمە  مێشكە  هەڵبزركاوی  خەونێكی  نازانم 
جەستەیەكی سەربڕاوم و لەناو كەللە سەرێكی فڕێدراودا 

بەدووی خۆمدا دەگەڕێم.
پێی  دەم��ەوێ��ت  هەیە،  خ��ۆم  ڕاستی  بوونی  لە  گومانم 
بڵێم »تكا دەكەم چیتر لەخەونی ئەو هەموو جەنگەدا مەم 

دەبمەوە«. پەژیوان  خۆم  بوونی  لە  خەریكە  هێڵەرەوە، 
ئەویش بەدەنگێكی ئارام كە نازانم لەكوێوە دێتە ناخمەوە 
چیرۆكە  بەگێڕانەوەی  درێ��ژە  و  ئەداتەوە  دەنگ  لەناومدا 

تەواو نەكراوەكانی ئەدات و دەڵێت: 
-مەلیك.. من لە چاوەڕوانی هاتنەوەی یەسنا نائومێدم، 
تۆبڵێی بگەڕێتەوە نێومان و كۆتایی بەم جەنگە خوێناوییەی 

سەربڕەكان بهێنێت !؟
ڕۆحی  ئێستا  پێدەچێت  چ��وو؟  كوێ   بۆ  یەسنا  دایكە.. 
ئەویش لەگەڵ تۆدابێت، من ئیستا لەو گومانانەم پشتڕاست 
من  بەخشی،  بەئەندێشەمی  تۆ  ڕەفتارەكانی  كە  دەبمەوە 
گومانم لە هاتنی یەسنابوو  چۆن كچێكی بچوكی بێ  دایك 
ئاوایدا  ماڵەی  هەموو  ئەو  نێو  لە  نیوەشەوە  بەو  وب��اوك 
چۆنیەتی  بیرلە  بێئەوەی  تۆش  دا.  ئێمەی  ماڵی  لەدەرگای 
نازی  و  گەورەتكرد  خۆت  كچێكی  وەك  بكەیتەوە،  هاتنی 
لەو  گومانم  من  دەبەخشی،  پێ   خۆیت  ڕاستیی  دایكێكی 
چیرۆكانەت هەبوون، لەسەر دۆزینەوەی یەسنا دەتگێڕانەوە. 
كە  چۆن  بوو  یەسنا  نامۆیانەی  ڕەفتارە  لەو  گومانم  من 
لە دوای هەموو كارەكانی بەو تەمەنی منداڵییەی خۆیەوە 
ئارەزووی گەمەی منداڵانی ئاوەیی نەبوو، هەموو كاتەكانی 
بۆ  ن��زای  هەمیشە  ئەبردوو  بەسەر  پەرستگاكەدا  نێو  لە 

جوانی و بەختەوەری و ئاشتی ئەكرد.

ئاسمان  ب��ەرەو  نامۆ  لولێكی  گ��ەردە  وەك  چ��وو..  ئەو 
هەڵكشا!؟  مرۆڤ  چۆن دەتوانیت ببێتە گەردە لولو  لە نێو 
هەناوی دوژمندا بەبێ  ترس خۆی ڕادەستی ئاسمان بكات. 
من دڵنیام تۆ لە هەستی پاكی و مەزنێتی خۆتەوە پێدەچێت 
خەونت بە ڕوخساری ئەو یەسنا منداڵە وە بینیبێت! وەك  
چۆن هەموو كاتێك لەبەردەم ئاگردا داوات  لە ئەهورامەزدا 
دەكرد كیژێكی جوان و بەژن وباڵابەرزی وەك یەسنات پێ  
ببەخشێت. من دڵنیام ئەوە خەونی تۆبوو كە لەدوای خۆت 

ئەوەندە نەمایەوە و چوو.
كاتێك گەورەبووم و بیرم كردەوە، لە هزری خۆمەوە 
هەر ئەو كات گومانم لە یەسنا هەبوو، كە مرۆڤێكی جودایە. 
دواتر زانیم ئەو فریشتەیەك بوو لەئاگر، هەربۆیە ئارەزووی 

بە شوكردن و خۆشەویستی نەبوو.
كاتێك تۆ ڕۆیشتی، هەموو جەحێڵی ئاوایی شێت وشەیدای 
ئەو بوون! ئەوان بەردەوام بە ڕەفتارە نێرینەكانی خۆیانەوە 
زۆرانیان  ئەكوترایەوە،  تیا  گەنمی  گوڵی  گۆڕەپانەی  لەو 
نمایش  یەسنا  بۆ  ئازایەتی خۆیان  وتواناو  هێز  و  دەگرت 
ڕەفتارە  بە  دەبینی  وە  بەوە  خەونیان  هەموویان  دەك��رد، 

سەرشێتەكانیان خۆیان لە نێو دڵی ئەو دا بچەسپێنن.
م��ن گومانم ل��ەوە ه��ەب��وو  چ��ۆن ئ��ەه��ورام��ەزدا مافی 
خۆشەیستی بە هەموو مرۆڤێك بەخشیوە، تا بگەنە بڕیاری 
ئەو  ب��ەڵام  ب��دەن،  ژی��ان  بەجوانی  درێ��ژە  هاوسەرگیری و 

دایكە!  پێبكە  متمانەم  نەئەكردەوە.  لەوانە  بیری  هەرگیز 
شەوێك بۆخۆم پێم وت: 

-یەسنا یەكێك لەو گەنجانەی ناوی )كاكۆ( یە، زۆر دڵی 
بە تۆ دێت ئارەزووی ئەوە دەكات بتكاتە خۆشەیستی خۆی 

و پەیمانی ڕاستی  ژیانت ئەداتێ .  
بەڵام ئەو وەڵامی بۆ قسەكانی من هەرئەوە بوو وتی: 

ناكەم،  گیری  هاوسەر  و  هەرگیز خۆشەویستی   -من 
ه��ەواو  ئ��اوو  و  خ��اك  ب��ەم  پەیوەستە  م��ن  خۆشەویستی 

ئاگرەوە! 
ئەوە  هاتەوە  بیرم  دوات��ر  ب��وو!؟  ئەوە چ وەڵامێك  ئای 
ئافەریدە  لە  بوو  بەشێك  ئەو  مەزنە،  زەردەشتی  وتەكانی 
منداڵێكی  وێنەی  لە  نیوەشەوە  بەو  ئەهورا،  تایبەتەكانی 
ئاوەدانی  و  كەمان  ماڵە  هاویشتە  بێكەسدا خۆی  ئ��اوارەو 

كردەوە.
ئەوە هاتنەدی خەونەكانی تۆبوو دایكە. بەڵام ئەفسوس 
ئەو چوو!!  ئێمەی لەنێو تاریكی ژیاندا جێهێشت.نازانم بۆچی 
نەبوو  من  هەڵەی  هێشتین؟.  بەجێی  كەمەوە  تەمەنە  بەو 
بوو  نەزانانە  و  ترسنۆك  مرۆڤە  ئەو  هەڵەی  ئەوە  دایكە، 
كە هێزو نهێنی یەسنایان ڕادەستی سەر بڕەكان كرد. ئێمە 
لەگەرمەی  یەسنا  كاتێك  بووینەوە،  نێزیك  سەركەوتن  لە 
جەنگ و سەركەوتندا بۆئاسمان هەڵكشا، هەر ئەوانە بوون 

لە دوای یەسنا بوونەهۆی مردنی باوكم.

باوكم  دراب���ووی���ن،  گ��ەم��ارۆ  ل��ەن��ێ��وی��ان��دا  ئێمە  كاتێك 
هەناسەی  بەئاستەم  ش��ەك��ەت��ەوە  ت���ەواو  بەجەستەیەكی 
ئەدا، چەند سەربڕێك بۆ تۆڵە كردنەوەی هەموو ئەوانەی 
هێناو  بۆ  هێرشیان  كوژرابوون،  باوكم  بەهێزی  بەدەستی 
چەرمی  تیژانەی  درێ���ژوو  ڕم��ە  ئ��ەو  لای��ەك��ەوە  لەهەموو 
ئەستوری قەڵغانەكانی دەبڕی، لە جەستەی بەهێز و پڕلە 
ماسولكەی باوكمیان چەقاند. من بە چاوەكانی خۆم بینیم 
ل��ە پێش و پشتی جەستەی  ك��ە  چ��ۆن س��ەری ڕم��ەك��ان 
لەو  دەچ���ۆڕا.  لێ   خوێنی  و  دەرەوە  هاتبوونە  باوكمەوە 
ساتەدا ناخم تەواو ئاگری گرت و بەهەموو هێزم، بەتەنێ  
و  بۆهێنان  هێرشم  دڕندانەدا  سەربڕە  هەموو  ئەو  نێو  لە 
بەشمشێرەكەم چەند كەسێكم لێ  كوشتن. هەمووهەستەكانم 
هەرئەوەندە  بەڵام  كۆكردبۆوە.  بەرەنگاربوونەوەیاندا  لە 
بەخۆم زانی، دەستی ڕاستم تەواو گەرم بوو، كاتێك ڕوانیم 
مەچەكم بەشمشێرەكەوە بە هۆی شمشێری ئەو سەركردە 
ڕەش و ناشرینەی فەرمانی هێرش و كوشتنی بەدەست بوو 
پەڕێنرا. ئای چەند خوێن لەدەستم هاتە دەرەوە! هەموو یان 
وەك دڕندەیەكی بێ  بەزەیی لە دیمەنی منیان دەڕوانی كە 
چۆن بەدەم ئازاری دەستم و كوشتنی باوكەمەوە دەناڵێنم.
لێم هاتە پێشەوەو ویستی بە شمشێرەكەی  سەربڕێك 
سەركردە  بەڵام  بپەڕێنێت.  تر  جەنگاوەرەكانی  وەك  ملم 
ڕەش پێستەكە فەرمانی كرد ئەو كارە نەكات. وتی: »لێگەڕێ  

بابەئازاری خۆیەوە گیانی ببەخشێت، ئەمانە ئاگر پەرستن 
و نەوەی شەیتانن، خۆ بەچاوەكانی خۆتان بینیتان  چۆن 
جەستەی ئافرەتەكانیان بەشێك بوو لەو ئاگرەی شەیتانی 

لێ  دروست بووە.«
ب���ۆئ���ەوەی ب��ەرن��گ��اری ئ���ەو م��ەرگ��ە ب��ب��م��ەوە  ئ���ەوان 
لێمیان  سەركەوتنیانەوە  پێكەنینی  ب��ە  چ��اوەڕوان��ی��دا  ل��ە 
كردەوە  چەپم  بەدەستی  شمشێرەكەم  پشتێنی  دەڕوان��ی، 
بوەستێنم.  خوێنەكەی  تا  دا،  شەتەك  لەمەچەكم  توند  و 
سەركردەكە داوای لێكردم بە پیادە بەرەو نێو ئاوایی بڕۆم، 
لەسەر ئەسپەكەم هاتمە خوارەوە و بەدەم ئازاری ناخ و 
جەستەمەوە بەرەو نێو ماڵە كانی ئاوایی چووم، ئەوانیش 

لە دوامەوە بەنەرمە غار دەهاتن.
بەزەبری  كە  ب��وو،  ئاوایی  خەڵكی  لای  ئەندێشەم  من 
پێپلیكانە  بە  پیرانەیان  پیاوە  و  منداڵ  و  ژن  ئەو  قامچی، 
ب��ڕوام  خستبوو.  س��ەر  پەرستگاكە  ن��او  ب��ۆ  ب��ەردەك��ان��دا 
نەمابن.  كەسیان  و  كوشتبێتن  هەموویان  لەوێدا  واب��وو 
ئەو  ژێر  لە  هەموویان  ئاوایی،  نێو  گەیشتمە  كاتێك  بەڵام 
خۆیدا  لایەكی  بەهەموو  پەلەكانی  كە  بەتەمەنەی  دارتووە 
بڵاو كردبۆوە هەڵكورمابوون.  لە چاوەڕوانی چارەنوسی 
نادیاری خۆیاندا فرمێسك لە چاوەكانیان دەهاتە خوارەوە، 
بینینی ئەو دیمەنە هەموو ناخمی هەژاند، من  چۆن بتوانم 
بژیم؟  چۆن بتوانم بیر بكەمەوە و ڕێگا چارەیەك بۆ دەرباز 

بوونمان بدۆزمەوە؟ هەموو ئەندێشەم كەوتەوە سەر یەسنا. 
لە ئاسمانی ساماڵی ئەو شەوەم دەڕوانی و چاوم بە نێو 
هەموو ئەستێرەكاندا دەگێڕا، تا بیدۆزمەوە و بەهانامانەوە 
ئاسمان  بڵندی  لە  ناكاوێكدا  لە  دەكرد  ئەوەم  وێنای  بێت. 
وەك گەردەلولێك پەیدا بێت و هەموو ئەو جەنگاوەرانەی 
بە دەورمانەوە مۆڵیان خواردووە و بە تاسەوە لە سیمای 
تۆقیومان دەڕوانن، یەك بەیەكیان بە شمشێرەكەی دەستی 

پارچە پارچە بكات و هەموومان ئازاد بكات.
بەڵام ئەفسوس، ڕۆیشتنی یەسنا ڕاستی بوو، گەڕانەوەی 
ئێستا  ئەو  ڕۆیشتبێت؟  ئاسمان  بۆكوێی  ئەو  دەبێت  نەبوو. 
بە  ساماڵەو  ئاسمانی  درەوش����اوەی  ئەستێرەیەكی  چییە؟ 
خەمێكی مەزنەوە لە كۆیلە بونمان دەڕوانێت و ئازارمان بۆ 
دەچێژێت ؟ نا پێدەچێت ئەو ئێستا بۆ سەروتر ڕۆیشتبێت و 
خۆی گەیاندبێتە لای زەردەشتی مەزن و سكاڵاو خەمی ئێمەی 
داگیركارییەی  جەنگە  ئەو  باسی  و  گەیاندبێت  بەو  ك��وردی 
سەربڕەكانی وەك خۆی بۆ بگێڕێتەوە، تا ئەویش لە میهرەبانی 
خۆیەوە فەرمان بە فریشتەكانی خۆی بكات و لە شەوێكدا و لە 
وێنەی ئەستێرەیەكی گەشاوە و پڕشنگداردا، دابارێنە خوارەوە 
و ڕوناكی بەم ژیانە تاریك و تاڵەمان ببەخشنەوە و بە فریاد 
ڕەسمان بێن، بە پڕشنگی ڕوناكی لەڕادەبەدەر و هێزی مەزنی 
خۆیانەوە، چاوی هەموو ئەو سەربڕانە كوێربكەن، بۆئەوەی 

بەدرێژایی ژیانیان خەون بەڕوناكی خۆرەوە ببینن.

ئ��ەدات؟ ئەوە  ئ��ەوە  چۆن دەبێت و  چۆن ڕوو  بەڵام 
تەنها ئەندێشەی منێكی كۆیلەی دەستی سەربڕگەلێكە كەلە 
ئەو پەڕی نائومێدیم بۆ ژیان لەناخی پڕلە ئازاری خۆمەوە 

خەونی پێوە دەبینم.
)دایكە مرواری(،  ئاوایی،  نێو خەڵكانی  كاتێك گەیشتمە 
كە مامانی ئاوایی بوو منی بەو دیمەنەوە بینی مەچەكێكم 
بكات  جەنگاوەرانە  ل��ەو  پرسیار  بێئەوەی  ن��ەم��اوە،  پێوە 
ئاگرەی  ئەو  ئاسەواری  دایە  تاوی  دابووین،  دەوری��ان  كە 
كەبەهۆی تیرێكی ئاگراوییەوە گڕی لە كەڵەكە دارێكی وشك 
داخ كرد،  پێ   بزوتكێكی هیناو مەچەكمی  بەردابوو. سەرە 
ژانێكی  ڕویدا!  ئای چی  بوەستێتەوە.  خوێنەكەی  خۆتم  تا 
كرد  ه��اوارم  هێزم  هەموو  بە  دڵمەوەو  نێو  پەڕییە  بەهێز 
ئەی زەردەشتی مەزن وزەی خۆتم پێ  ببەخشە،  هەموو 
سەربڕەكان پێكەنینیان بەو دیمەنە پڕبەئازارەی من دەهات.
خەمێكی  بە  تێكەڵ  كە  ن��ەرم  بەدەنگێكی  م��رواری(  )دایكە 
مەزن بوو پێی وتم: ئارام بگرە كوڕم ئاگر بۆئێمە ژیان و 

چارەسەرە...!!
ئازارم چەشت!؟ چەندین جار  ئاگرە  بەو  نازانم بۆچی 
چەندین  ماڵەوە،  ئاگردانەكەی  لەنێو  خۆم  بەدەستەكانی 
ئاگرداوە.  پێ   مەشخەڵەكانم  دەرهێناوەو  بزوتكم  س��ەرە 
بەدەنگێكی  من  ئەچێژم؟«  ئ��ازار  بەئاگر  ئیستا  »بۆچی 
لەرزۆكەوە تێكەڵ بە ئازاری ناخم ئەوەم بە )دایكە مرواری( 

وت، بەڵام ئەو بە بیستنی ئەو قسانە فرمێسك لە چاوەكانی 
هاتنە خوارەوە و بە دەنگێكی پڕلە گریانەوە وتی: »ئاخر 
ئێمە ئاگرمان بەنەفرەت كردووە..!« كەئەو پەیڤانەم ژنەوت 
چاوە  بەگومانێكەوە  ك��ردو  لەیاد  دەستم  ئ��ازاری  هەموو 
كانم لە دیمەنی سیمای پڕ لە خەمی بڕی، وتم:« مەبەستت 
كە  زوڵاڵ  بەدەنگێكی  سەركردەكە  ساتەدا  لەو  چییە؟«. 
جەنگاوەرەكان  لە  داوای  دەبینرا،  تیا  سەركەوتنی  هێزی 
بێتەوە و  ناوە ڕوشن  ئاگر بدەن  ئەو  كرد مەشخەڵەكان 

كارەكانیان تەواو بكەن.
لەمە  دەی��ان��ەوێ��ت  و  بیكەن  م��اوە  كارێكیان  چ  ئ���ەوان 
نامۆ  بیرگەلێكی  چ  دەبێت  بكەن..!؟  لەگەڵدا  چیمان  زیاتر 
دڕەن��دەی��ەدا  س��ەرك��ردە  ئ��ەو  كەللەسەری  لە  نامرۆڤانە  و 
هەبێت!؟ ئەو گومانە ناخمی ئازارئەدا. ترسێك بەڕوونی لە 
سیمای هەمووماندا دەبینرا، بەنیگایەكی پڕلە پرسیارەوە لە 
دەبێت  ئەوەدابووین  چاوەڕوانی  لە  و  دەڕوان��ی  یەكترمان 

بەم شەوە چارەنووسمان بەچی بگات؟
دەنگی  ڕۆچ��ووب��ووم.  لەخۆمدا  ئەندێشەیەدا،  ل��ەو  من 
ج��ەن��گ��اوەرێ��ك ب��ەئ��اگ��ای ه��ێ��ن��ام��ەوە.«ئ��ەوەت��ا گ���ەورەم 
دۆزیمانەوە لەنێو ماڵەكەی خۆیدا ئاگرێكی لەبەردەمدا بوو 
لە  ب��ەڵام  لاواز،  بەجەستە  پیرشاهۆ  دەك��ردی��ن«  لێ   ن��زای 
خۆڕاگری  پڕلە  دەبینی  هێزێكم  ساتەش  تائەو  چاوەكانیدا 
ئەو  بەسترابوو،  دواوە  لە  دەستی  ه��ەردوو  ئازایەتی،  و 

دەی  ئاینیەكاندا  بۆنە  لەهەموو  كە  لەبەردابوو  پۆشاكەی 
پۆشی. كراسێكی ئاودامانی سپی و پشتێنكی سوری گرێ  
لەسەر  لەپێشەوە و كڵاوێكی قوچەكی سوری  گرێ  دراو 
بوو. لە نێوان دوو سەربڕدا هەتا ناوەڕاستی گۆڕەپانی نێو 
ئاوایی هێنایان و لە وێدا ناچاریان كرد لەسەر ئەژنۆكانی 
بەرسیڤی  ئەو  بەڵام  بكات،  نەوی  سەری  و  بەچۆكدابێت 
بڵندكردوو  س��ەری  و  دای���ەوە  ج��ەن��گ��اوەرەك��ەی  فەرمانی 
نیگایەكی پڕلە وزەی بەنێو ئێمەدا گێڕا، وەك  بۆ كەسێك 
بگەڕێت. من ئەو نیگایانەم دەخوێندەوەو دەمزانی بەدووی 
چوو  ئەو  وت:  پێم  خۆمدا  ناخی  لە  دەگ��ەڕێ��ت،  دا  یەسنا 

دەبێت هەمیشە نزا بۆگەڕانەوەی بكەین.
دیمەنی  لە  بەتاسەوە  تیژەكانی  بەچاوە  سەركردەكە 
پڕشكۆی دەڕوانی و بە چەند هەنگاوێك لێی نێزیك بوویەوە 
و فەرمانی بە سەربڕەكانی كرد درێژە بەكارەكانی خۆیان 
هەموو  بەنێو  لە سەربڕەكان  زۆرێك  ئەوە  لەدوای  بدەن، 
ماڵەكانی ئاوایدا بڵا بوونەوە،  كەوتنە كۆكردنەوەی هەموو 

شتێكی نێو ئاوایی و لەنێو گۆڕەپانەكەدا مۆڵیان ئەدا. 

ئەوان چی دەبەن با بیبەن، با هەموو گەنم و جۆ كانی 
و  ماڵات  مەڕو  هەموو  با  بەرن،  ماڵەكان  عەمبارەكانی  نێو 
تر  پ��ەل��ەوەرەك��ان��ی  ق��ازو  كەڵەشێرو  و  مریشك  و  ئەسپ 
بە  پەتی خوری  بە  وشككراوەكانی  میوە  هەموو  با  ب��ەرن، 
گوێسەبانەی سەربانەكانەوە بوون بیبەن، با هەموو دیزەی 
ڕۆن و قاورمەو ڕون و كەرەو پەنیری نێو گۆزەكان بەرن،  
با هەرچی  گۆزە و مەركانە و دارە وشك و كەڵەككراوەكانی 
نێو خانی ئاژەڵەكان بەرن،  چی لێدەكەن بابیكەن، بۆ ئێمە 
گرنگ نییە!؟  ئێمە دەتوانین هەموو ئەوانە بەدەست بێنینەوە، 

لەسەرەتاوە بەهێزو توانای خۆمان  چۆن كۆمان كردۆتەوە، 
ئاوا بەرهەمیان دەهێنینەوە، بەڵام لێمان گەڕێن با بەئازاری 
ناخ و دڵمانەوە بژین، لێمان گەڕێن باوەك بونەوەرێكی بێ  
لانە و خۆراك لەو دەشتە پان و بەرینەدا، لەنێو ئەو دۆڵ و 

كەلەبەرانەدا بەئازادی ژیان بكەین.
ئەوە ئەندێشەی ئێمەی دیل و بریندار بوو لەو دۆخەدا 
ئارەزوومان دەكرد. بەڵام ئەوان وەك ئێمە بیریان نەكردەوە، 
و  چاوەپڕلەخوێن  هێرشەكانیانەوە  هەرلەسەرەتای  ئ��ەوان 
برسیە كانیان لە هەموو شتێكی ئێمە بریبوو، بۆخۆیان وەك 

پیشەی هەمیشەییان ڕەفتاریان دەكرد.
سەركردەكە بە پێكەنینێكی گاڵتە ئامێزەوە ڕووی لە پیر 

شاهۆ كردو وتی: 
لەوە خراپترتان  ئەوەن  نەوەی شەیتانن، شایەنی  -ئێوە 
بەسەر بێت،  چۆن دەتوانن بەرگری لە خواست و پەیامی 
پێداوە  فەرمانی  بۆخۆی  خودا  بكەن؟  مەزنمان  پەیامبەری 
هەموو مرۆڤایەتی لە ژێر فەرمان و ئامۆژگاری ئەو دا بێت. 

تا ئاشتی و یەكسانی بۆ هەموو مرۆڤایەتی بەدەست بێنین.
پ��ی��رش��اه��ۆ ك��ات��ێ��ك ئ�����ەوەی ل���ەو س���ەرك���ردە ك��ەت��ە و 
چەرمی  لە  قاوەیەیی  ڕەنگ  بەرگێكی  كە  ژنەفت،  زەبەلاحە 
بەكەمەریدا  باریكەكەی  تێژوو  شمشێرە  پۆشیبوو،  حوشتر 
شۆڕكردبۆوە، بە نیگایەكی ئاگر ئامێزەوە لێی ڕوانی و پاشان 
بە هەستێكی پڕلە متمانە بەخۆ بوونەوە وەڵامی دایەوەو وتی: 

-پەیامی ئاشتی و یەكسانی لای ئەهورا مەزدایە! ئێمە لە 
نێو خاك وئاوی خۆماندا بەئاشتی و ئارامی ژیانمان دەكرد، 
هێرشمان بۆ سەر هیچ كەسێك نەبردووە،جگە لەبەرگریكردن 
لە ماف و ماڵ و خاكی خۆمان. ئێوە خۆتان بەئاشتی خواز 
دەزانن؟ تۆ بڕوانە، بزانە چیتان بەسەر هێناوین..! چ خوێنێكتان 
ڕشتووەو ئەم خاكە خاوێنەتان بەخوێنی ئێمە سوركردووە، 
ئەوە كەی پەیامی ئاشتی و یەكسانییە؟ بە تۆپزی ناچارمان 
دەكەن باوەڕ بە ئاین و پەیامبەری ئێوە بێنین. ئێمە نەوەی 
چونكە  ب��ەن��رخ��ە،  و  پ��ی��رۆز  ئێمە  لای  ئ��اگ��ر  ن��ی��ن.  شەیتان 
سەرچاوەی هێز و وزە و خۆشگوزەرانی مرۆڤایەتییە. ئێوە 
لە ئاگر دەترسن، ئێوە ناتوانن لە مانای جوانی و نرخی ئاگر 

بگەن، ئێوە هەموو جوانییەك بەنەفرەت دەكەن.
ناخی  هەڵچوونەی  ئەو  گرژەكەیدا  نیگا  لە  سەركردەكە 
دەبینرا. بە هەموو هێزێكی كەلە متمانەی ناخیەوە هەڵدەقوڵا 

بەسەر پیرشاهۆدا نەڕاندی و وتی: 
بۆیە  ه��ەر  دەرك�����ردووە،  لەبەهەشت  شەیتانی  -خ���ودا 
دۆزەخ��ی��ش��ی ب��ە ئاگر س��پ��اردووە ب��ۆ س��زای ه��ەم��وو ئەو 
تا  دەك��ەن،  پەیامبەرمان  پەیامەكانی  بەرەنگاری  مرۆڤانەی 
ببێتە سەر چاوەی ترسێك بۆ نەهێشتنی تاوان و خراپەكاری 

و نایەكسانی.
بەشێوازێك  ج��اڕان��ەوە  گاڵتە  خەندەیەكی  بە  شاهۆ  پیر 

وەڵامی دایەوە، كە هەموو هەستی توڕەیی سەركردەكەی لە 
شمشێرەكەیدا كۆكردەوە وتی: 

-هەموو ئەوانەی ئێوە كردووتانە گەورەترین و قێزەونترین 
تاوانی مرۆڤایەتییە. دەبێت ئێوە ڕۆژێك لە نێو ئەو ئاگرەی 
لێی هەڵدێن و دەترسن بسوتێنرێن و ئەو دۆزەخە درۆیینەی 

بۆ تۆقاندنی ئێمە دروستتان كردووە خۆتانی تیاسزابدرێت.
بە  درێژە  پیرشاهۆ  زێدەتر  لەوە  نەیهێشت  سەركردەكە 
قسەكانی خۆی بدات، شمشێرەكەی لە كەمەری هەڵكێشاوبڵندی 
لەملی پیرشاهۆدا  كرد بەهەموو هێزیەوە دای نەواندەوە و 
كرد  فیچقەی  ملیەوە  شوێنێكی  هەموو  لە  خوێن  چەقاندی، 
و دەڕژای��ە سەر ئەو خۆڵە وشكەی كە هەمیشە خاوێنمان 
نەوەستا،شمشێرەكەی  ب��ەوەش  س��ەرك��ردەك��ە  دەك����ردەوە. 
گایەك سەرببڕێت  كۆڵی  ئەوەی  توندتر كرد وەك  لەملیدا 
نەدا، تاسەری لەلاشەی جودا كردەوە. كەللەسەری پیرشاهۆی 
كەتا ئەو ساتەش چاوەكانی لە ئومێدی ژیاندا كرابوونەوە، 
بە دەست و مەچەكە ئەستورەكانی تا ئاستی سەری خۆی 
بڵندی كردوو ڕووی لە هەموومانكردو وتی: ئەوەی بتوانێت 
لەبەردەم ئێمەدا بووەستێتەوە و بڕوا بە ئاین و تاك پەرستی 

خودا نەهێنێت وەك ئەم نەوەی شەیتانە سەری دەپەڕێنم.
ترس ناخی هەمووانی تەنییەوە، منداڵەكان دەیان قریشكان 
دایكیان، گریان و هاوارو  باوەشی  نێو  و خۆیان دەخزاندە 
پاڕانەوە بەیەكدی تێكەڵ ببوو، دواتر زانیم كە )دایكە مرواری( 

خۆیانەوە  لەجێگەی  پیاوانەی  ئەو  هەموو  گێڕامەوە،  بۆی 
بەدەم گریان و پاڕانەوە كڕنوشیان بۆ ئەو سەركردە دڕندیە 
دەبردوو بە دەنگێكی بڵند دەیانگوت: »مەمان كوژن، ئێمە ئاین 

و فەرمانی ئێوەمان پەسەندە.«
سەربڕەكانیان  ڕێنوێی  ئ��ەوان  دایكە،  ب��وون  ه��ەرئ��ەوان 
كردوو نهێنی هێز و توانای یەسنا ی فریشتەیان بۆ دركاندن، 
بەویستی  سەربڕەكان  خواستی  لەسەر  ب��وون  ه��ەرئ��ەوان 
خۆیان لەنێو ئەشكەوتی پەرستگاكەدا تفیان لە هەر حەوت 
نیوە گۆزەكەی ئاگرەكەی یەسنا كردوو بەنەفرەتیان كرد...! 
ئێمەیان بۆ  ب��اوەڕی  تواناو  نهێنی هێز و  ئەوان بوون  هەر 
دا  ئێمە  هەستی  و  ناخ  لە  ئاگریان  درك��ان��دوو  سەربڕەكان 
تۆران، هەرئەوان بوون ناپاكیان بەرامبەر بە ئەهورا مەزدای 
و  پەیام  لە  بەرگری  متمانەوە  بە  نەیانتوانی  ك��ردوو  مەزن 

ڕاسپاردەكانی بكەن.
ئ��ەوە چی ڕووی����دا...!؟ من لە جێگەی  ل��ەدوای  تۆ بزانە 
خۆمەوە نەفرەتم لە خۆم دەكردو قێزم لە خۆم دەهاتەوە، لە 
نێو ئەو مرۆڤە ترسنۆكانەدا ژیان دەكەم، ئارەزووی ئەوەم 
لەبری مەچەكم  ئەو  بەوێنەی  یان  پیر شاهۆ  لەبری  دەكرد 

سەرم ببڕاباو ئەو دیمەنە بەئازارو خەمناكەم نەدیدبا.
شمشێر  بە  هەناوم  جەنگەدا  لەو  بریا  بینی...!  چیم  ئای 
دەربهاتباو جەستەم پارچە پارچە بكرابا. من بەرگەی هەموو 
ئەو ئازارەم دەگرت، بەڵام  چۆن بتوانم بەرگەی ئەو هەموو 

تاوان و تاڵانییە بگرم كەبەسەر ئێمە دا هێنایان..!؟ ئای ئەو 
سەربڕانە چییانكرد! لێنەگەڕان بەو هەموو ئازار و خەمەوە 

خۆمان بخۆینەوە.
لەدوای كۆكردنەوەی هەموو خۆراك و كەل و پەلەكان، 
ڕدێن  پۆشتەو  ئاپۆرای جەنگاوەرەكاندا چەندپیاوێكی  لەنێو 
و  دابەزین  لەنێزیكمانەوە  هاتن،  ئەسپەوە  بەسواری  درێژ 
تورەكە گەنم و  باڵندە و  ئ��اژەڵ و  ل��ەو خ��ۆراك و  كەمێك 
جۆكانیان ڕوانی، پاشان لەگەڵ سەركردەكەدا كەوتنە سەوداو 
نرخێك  لەسەر  كەمدا  لەماوەیەكی  كانمان.  ماڵە  مامەڵەی 
هەریەكەیان  دەچ��وون  بازرگان  كەبە  پیاوەكان،  و  پێكهاتن 
هەموو  ك��ردوو  سەركردەكە  ڕادەستی  دراوی��ان  كیسەیەك 

شتێكیان لەگەڵ خۆیان برد.
ئەوان هەر بەوەشەوە نەوەستان، چەند جەنگاوەرێك لەگەڵ 
سەركردەكە لێمان نێزیك بوونەوەو بەنیگایەكی پڕلەنێرانەوە 
چەند  ساتەدا  لەو  دەگێڕا،  ژنەكاندا  هەموو  بەنێو  چاویان 
جەنگاوەرێك هەموو ئەو ژن و منداڵ و پیاوانەی گوندەكانی 
دەوروبەری ئاواییان لەگەڵ خۆیاندا هێنابوو تێكەڵ بە ئێمەیان 
كرد. ئێمە وەك مەڕو ماڵات لە نێو ئەواندا كەوتبووین و لە 

چاوەڕوانی ئەوەدا بووین چارەنوسمان بە چی دەگات.!
ئافرەتەكان  ه��ەم��وو  پێكردین  ف��ەرم��ان��ی  س��ەرك��ردەك��ە 
ئەوە  ل���ەدوای  ب��ن��ەوە،  ج��ودا  پیاوەكان  لە  و  بچنەلایەكەوە 
ئامێزی  لە  منداڵانەی  ئەو  دایە  تاویان  جەنگاوەر  كۆمەڵێك 
دایكیاندا لەترسی دوبارە بوونەوەی دیمەنی خوێن و كوشتن 

بەرەو  و  كردنەوە  جودا  لێیان  بەتۆپزی  خزاندبوو،  خۆیان 
خانوویەكی نزێك بردیانن و دەرگایان لەسەر داخستن.

دیمەنی ئەو سەركردەیە زۆر ناشرین و ترسناك بوو دایكە! 
هەرگیز بەمرۆڤ نەدەچوو. كاتێك بەلای مندا تێپەڕی و لە 
ئافرەتەكان نێزیك بووەوە، جەستەی بۆنی خوێنی لێدەهات... 
بەویستی خۆی چاوە پڕلە ئارەزووەكانی بەنێو یاندا دەگێڕاو 
كە  ك��رد،  و شەنگانەی  كچە شۆخ  و  ژن  ئەو  دەستنیشانی 
دڵی دەیخوازی و لەلایەكەوە مۆڵیانكردن، هەرچی ژنی پیرو 
پەككەوتە بوو بردیاننە شوێنێكی ترەوە و لە ئێمە دووریان 
خستەوە. فەرمانی كرد قۆڵ و مەچەكی ئێمە لە دواوە ببەستن 

و بۆ نێزیكی كەناری چەمەكە دورمان بخەنەوە.
هاوارو  تربوو،  مەترسیدار  بەئازارترو  لەمەرگ  ئ��ەوەی 
قریشكەی ئەو كچ وژنانە بوو، كە هەر یەكەیان پەلی بەدەستی 
جەنگاوەرێكی ڕەنگ تاریك و چڵكنەوە بوو، بە تۆپزی بەرەو 
ماڵە چۆڵ و خامۆشەكان پەلكێشیان دەكردن. ئای ئەوە چ 
قرتاوو  مەچەكێكی  بە  دۆخ��ەدا  لەو  بوو!  بەئازار  دیمەنێكی 
چیم  من  دراوەوە  شەتەك  و  لاواز  و  ماندوو  جەستەیەكی 
بەهێزوو چاو برسی.  بەرامبەر كۆمەڵێك دڕندەی  بكردایە؟ 
ل��ەو ساتەدا ت��ام��ەزرۆی مەرگی خ��ۆم دەك��رد، ئ��ای م��ەرگ، 
تۆلە كوێی ئەم گەردوونەدایت؟ بۆچی بەدەم هاوار و ناڵە و 
ئازاری ئێمەی بێدەسەڵات و تاوانلێكراوە وە نایەیت؟  تۆ لە 
كوێی؟  بۆنایەیت لە چاو تروكانێكدا ڕۆحمان كێش بكەیت و 

چاوەكانمان كوێرو گوێكانمان كەڕ بكەیت و دڵە لاواز و پڕلە 
ئازار و خەمەكانی ئێمە بوەستێنیت، تا چیتر ئەم ژیانە تاڵ و 
خەمناكە گەمە بە هەست و سۆز و ژیانمان نەكات؟!  تۆ لەكام 
قوژبنی ئێمەدایت؟ بۆچی خۆت لێ  حەشار داوین، بۆچی لەو 
ساتانەی ژیان جوانی و هیواو خەونەهەمەڕەنگەكانی خۆی 
و  هەبوویت  ئێمەدا  شوێنێكی  هەموو  لە  تۆ  پێدەبەخشین، 
مەترسی دابڕانی ئەو ژیانەت بەهەستەكانمان دەناسان.  ئێستا 
تۆ بە كێشانی ڕۆحی كام لەو مرۆڤانەوەیەیت كە هیواو خەونی 
جوانیان بۆژیان هەیە و بە تامەزرۆوە خەون بە سپێدەوە 
دەبینێ ؟ تۆ بۆ ئەوەندە بەویستی خۆت ڕەفتار دەكەیت. ئێستا 
ئێمە لە چاوەڕوانی هاتنی تۆدا ئارامی لە جەستەمان نەماوە، 
دەستەكانمان شەتەك دراوە، تا بەناچاری بانگهێشتت بكەین 
و ناچارت بكەین و بتكەینە میوانی ناوەختەی تەمەنی كورتی 

وەرزەكانی ژیانمان...!
شەو لەبەر هاوار و ناڵەی ئێمە بێزار بوو، لەچاوەڕوانی 
لە خەون تۆران و  ئێمە شەو مان  لێبڕابوو،  ئارامی  سپێدە 
و  گوڵ  و  گەڵا  دارو  بێزاركردوو  ئاسمانمان  ئەستێرەكانی 
باخچەكانمان، بە ئاگا هێنایەوە. نەمانهێشت چاوە ماندووەكانیان 
ئەوەندە  بشكێنێت.  پڕشنگی خۆری سبەی  بۆ  سەرخەوێك 
هاوارمان كرد، تا سپێدەمان بەئاگاهێنایەوە و لەپێشوەختی 

خۆیدا بە پڕشنگێكی خەمناكەوە لێیی ڕوانین.

پڕ بەناخم گازی دەكەم
تەمی  هەستدەكەم  ناداتەوە،  وەڵام��م  ئەو  ڕۆیشت،  ئارین 
جەستەم لەگەڵ نەمانی دەنگی ئەو دا بڵاودەبێتەوە. بوونی خۆم 
لەیاد دەكەم و دەگەڕێمەوە نێو تاریكی ڕۆحم و لەگەڵ ناخی 
بیرلەوە  و  بدۆزمەوە  بوونی خۆم  دەمەوێت  دەپەیڤم.  خۆمدا 
دەكەمەوە، جوڵە بە جەستەی ونبووی خۆم بدەم، لەگەڵ ئەو 
هەوڵە بێئەنجامەدا ئازارێكی بەتین وەك بروسكەیەك بە پشتی 
سەرمدا دێت و نیوەی سەرم لەپشتی سەرمەوە، تا گەرووم 
هەست  بۆچی  دەك��ەم،  خۆم  لە  ئ��ەوە  پرسیاری  دەگرێتەوە. 
ئازارە  ئەو  بۆچی  ناكەم؟  خۆم  جەستەی  هەموو  بوونی  بە 

نووكی  هەتا  جەستەم  هەموو  بریا  ناگرێتەوە؟  جەستەشم 
تا جەستەی خۆم  بوونایە،  ئ��ازارە  ئەو  پەنجەكانم ڕۆچ��ووی 
بدۆزمەوە و هەوڵی بزواندنی بدەم و لەم شوێنە نەفرەتییەی، 
كەوتووم  تێی  گەردوونەیە  ئەم  كوێی  نازانم  بۆخۆیشم  كە 

قوتاربكەم؟!
و  دەچ��ن  و  دێن  مێشكمدا  بە  تۆقێنەر  نامۆو  بیرگەلێكی 
یەكێك  بەدەستی  دەچێت،  بۆئەوە  بیرم  زێدەتر  لەهەموویاندا 
لەسەر بڕەكان سەرم لە لاشەم جیاكرابێتەوە، ئەگەر نا مرۆڤ  
ناتوانێت  یان  ناكات،  بە بوونی جەستەی خۆی  چۆن هەست 
دڵنیا  خۆی  كاتی  و  لە شوێن  ئ��ەوەی  بۆ  بكاتەوە  چاوەكانی 

بێت...
وشەی سەربڕ ناخم دەهەژێنێت و بەدوویدا دەچم، بیری 
بیرو  ب��ە  س��ەرب��ڕ  وش��ەی  هەستدەكەم  ئ���ەدۆزم،  ب��ۆ  خۆمی 
وەك  دووی��دا  بە  ڕۆچوونم  لەگەڵ  نەبێت.  نامۆ  هەستەكانم 
ئەوەی لە نێو خەونێكی قوڵدا ڕۆچووبم، هەستەكانم لە دیمەنی 
ئەو كۆڵانانە كۆدەبێتەوە، كە دەنگی تەقە لە هەموو شوێنێكیدا 
لە  نیم  نامۆ  دەنگێكی  هیچ  گوێبیستی  من  ئ��ەدات��ەوە.  دەن��گ 
گوێكانمەوە، دیمەنی ڕوداوەكانم ئاراستە بكەن و ڕوداوەكانم 
بە بیر بهێننەوە. هەستدەكەم ئەم دیمەنە یادەوەرییە ونبووەكانی 

خۆمەو بۆخۆیان وەك تاڤگەی ئاو دەڕژێنە ناخمەوە.
دیمەنی  كەلە  دەك���ەم،  شادمانی  ب��ە  هەست  چەند  ئ��ای! 
جەستەی خۆم دەڕوانم! بەبەرگێكی شەڕڤانەوە خۆم بەستووە 

كڵانشینكۆفێك  هەڵواسیوە.  بەبەرۆكمدا  فیشەكدانەكەم  و 
لە  من  بەوێنەی  لەتەنیشتمەوە  نەسرین  هەڤاڵ  و  لەشانمدایە 
چاوەڕوانی گەڕانەوەی ئەو پیكابانەیە، كە شەڕڤانان بۆ بەرەی 
تاریكی ئەوشەوەدا  لەنێو  ئێمە  پێشەوەی جەنگ دەگوازنەوە. 
بەڕوونی هەست بە بینینی ئەو هەڤاڵانەی خۆمان ناكەین، كەلە 
نزیكمانەوە لە خۆئامادەكردندان بۆ جەنگ. چاوێك بەدەوروبەری 
كە وەك  دەناسمەوە  هەڤاڵانە  لەو  هەندێك  و  دەگێڕم  خۆمدا 
)توركیاو  نێوان  تەلبەندەكانی سنوری  بەنێو  پێكەوە  گروپێك 
دەچێت  ئەحمەد(  )هەڤاڵ  بۆلای  ئەندێشەم  پەڕینەوە.  كۆبانێ ( 
فەردەیەك  سنوردا  تەلبەندەكانی  بەنێو  تێپەڕینمان  كەلەكاتی 
نانی لەگەڵ خۆی هێنابوو، كاتێك پەڕینەوە بە هۆی قورسی 
دژوارو  دۆخ��ە  لەو  پێكەوتبوو.  هەناسەبڕكێی  جەستەیەوە 
پڕمەترسییەی كە جەندرمەكانی توركیا هەستمان پێنەكەن و 
نزیكمەوەوە  گەیاندە  خۆی  ن��ەدەن،  كوللەمان  بەردەستڕێژی 
نانەی بۆ  و بە دەنگە گڕەكەی پێی وتم: »دایكم ئەم هەموو 
كردووم و ئەترسم نەگەمە لای هەڤاڵان و لەتێكی لێ  نەخۆم«، 
ئێرە كەی جێگەی ئەو  بە  پێم وت: »بێدەنگ  بەخەندەیەكەوە 

قسانەیە، پێمان بزانن ئێمەش دەمی لێوە نادەین.«
پێم  هێنامەوە  بەخۆی  نەسرین  هەڤاڵ  دەنگی  ساتەدا  لەو 
دەڵێت: »ئێستا كاتی ئەوەیە لەگەڵ ئەو هەڤاڵانەی لەبەرەكانی 
پێشەوەی جەنگن جێگۆڕكێ  بكەین.« دەستێك بۆ نێو قوڵایی 
تاوناتاوێك چەخماغەی  تاریكی پێشەوەمان درێژ دەكات، كە 

ئاگری بۆمب و هاوەنی جەنگەكەی لێوە بڵند دەبێت  ڕۆشناییەكی 
كەم بە ڕووی هەڤاڵ نەسرین دەبەخشێت. دەڵێت: 

سەوزە  ب��ازاڕی  دەبێت  بڵند  لێوە  ئاگری  شوێنەی  -ئ��ەو 
خۆیەوە  ڕاستی  ب��ۆلای  دەستی  كەمێك  فرۆشانە.  میوە  و 
بینای  كە  ئەوەش گەڕەكی شارەوانییە،  دەڵێت:  دەبزوێنێت و 
لەنێو  و  شارەوانی  بینای  لەناو  هەڤاڵانمان  لێییە،  شارەوانی 
دەكەن.  سەربڕەكان  لە  ڕێگری  فرۆشانەوە  س��ەوزە  ب��ازاڕی 
ئەو شوێنە ماوەی دوو ڕۆژێك دەبێت شەڕێكی قورسی تیایە 
لەوێوە هێرش بۆ بەشی پشتەوەمان  سەربڕەكان دەیانەوێت 
ئەگەر  توركیا،  سنوری  سەرەكی  دەروازەی  بگەنە  و  بكەن 
تانكانەی  ئ��ەو  و  دەگیرێت  پشتمان  ئ��ەوا  س��ەرك��ەون  ئ��ەوان 
بەتەواوی  و  ن��اوەوە  دێنە  لەئامادەباشیدان  توركیا  دەوڵەتی 
كۆنترۆڵمان دەكەن. دەبێت چاوەكانت بكەیتەوە مەلیك، ئەمە 
تۆ  خۆتبە  ئاگاداری  سەركەوتنمانە!  و  نەمان  و  مان  شەڕی 
بێت  فیشەكانەت  لەو  ئاگات  پێویستە  دەجەنگێت،  یەكەمجارە 
و بە فیڕۆی نەدەیت تا دڵنیانەبیت لە نیشانەكانت لە خۆتەوە 

تەقە مەكە.
دەستێك بۆ ئەو فیشەكە دەبات كەوەك ملوانكە بەئێخەی 

خۆیەوە هەڵیواسیوە دەڵێت: 
-كاتێك زانیت فیشەكت پێ  نەماوە و چواردەورت گیراوە 
و ناتوانیت خۆت قوتاربكەیت، بۆئەوەی بە زیندوویی نەكەویتە 

دەست سەربڕەكان بۆخۆت بەكاری بێنە. 

بەخەندەیەكەوە سیماگەشەكەی كەلە نێو تاریكیدا ئومێدی 
ئەوە  بۆ  قسانەم  ئ��ەم  دەڵ��ێ��ت:  دەبینم،پێم  تیا  سەركەوتنی 
تەنها  بكەیتەوە،  خۆت  كوشتنی  لە  بیر  هەموساتێك  كە  نییە 

بیرهێنانەوەیە بۆ دۆخێكی نەخوازراو.
هێزێكی  لێپرسراوێك  وەك  نەسرین  هەڤاڵ  پەیڤەكانی 
ئەوەدەكەم،  ئ��ارەزووی  و  دەبەخشێت  بەناخم  ل��ەڕادەب��ەدەر 
بەو  و  بەرەی جەنگ  پێشەوەی  بگەیەنمە  زووت��رە خۆم  چی 
نەسرین  هەڤاڵ  لەگەڵ  نهێنی  خولێكی  لە  پێشتر  ڕێنماییانەی 
مێژوویەكی  قارەمانێك  وەك  و  بكەم  ئەزموونیان  بینیبووم، 

پڕشكۆ تۆمار بكەم.
لەو ساتەدا بیرم بۆلای ئارین دەچێت، واهەستدەكەم ئەو 
لەنێو ئەندێشەی خۆیەوە من لەم دۆخەدا دەبینێت و هەست بە 
ئەندێشەمدا  لە  هەموو هەڵسو كەوتەكانم دەكات، وێنەی ئەو 
وەك فریشتەیەك خۆی دەنوێنێ  و دووبارە لە كاتی مەرگدا 

ژیان بە نێو جەستەمدا دەكاتەوە.
تاریكی  نێو  بۆ  سەرنجم  پیكابێك  نزیكبوونەوەی  دەنگی 
نزیكبوونەوەیدا،  لەگەڵ  و  ڕادەكێشێت  تەنیشتمان  كۆڵانێكی 
دەنگی پێكەنێنی ئەو شەڕڤانە كچانە دەبیستم، كەلەگەڵ دەنگی 
تاودانی بزوێنەری پیكابەكەدا ئاوێتە بووە. قریوەی پێكەنینی 
كیژانەی  ئەو  لەجوانی  ئای  ئاگردەدەن،  ناخم  زێدەتر  ئ��ەوان 
بەهەستێكی پڕلە وورەوە بەرامبەر دڕندەترین وێنەی مرۆڤ 
دەجەنگن و چۆك بە مێردەزمەمەی مەرگ ئەدەن! ئەو دەنگە 

تەزوویەكی پڕلە هێز و وورە بە نێو هەموو دەمارەكانی مندا 
دەهێنێت،  جەستەم دەبێتە پارچەیەك لە ئاسنی سەرت و هیچ  

فیشەكێك توانای بڕینی نییە.
هەڤاڵ نەسرین دەڵێت: 

-پێدەچێت سەركەوتنێكی مەزنیان تۆماركردبێت بۆیە بەو 
شێوەیە دەتریقێنەوە. 

من لەو ساتەدا لەگەڵ خۆم ئەدوێم و دەڵێم: ئەوان وەك 
جەنگ  ب��ەرەو  ئێمەوە  پێش  كە  ت��ر،  هەڤاڵانەی  ل��ەو  زۆرێ��ك 
بەڕێكەوتوون، وەك  چۆن بۆ گەشت و ئاهەنگ بچن، بەدەم 
خۆئامادەكردنەوە، خەندە لە لێوەكانیان دەبارێت و پێشوەخت 

مژدەی سەركەوتن بە یەكدی دەبەشن.
نزمانەی  لایتە  ئەو  پێكابەكە،  نزیكبوونەوەی  لەگەڵ 
كەبەئاستەم كۆڵانەكە ڕۆشن دەكاتەوە، ئەو خۆڵە وشكە 
دەبینم كە تێكەڵ بە ڕۆشنیایی دەروبەری دەكات. كاتێك 
پیكابەكە دەگاتە لامان، كیژانی شەڕڤان لەگەڵ دابەزینیان 
لە  دەستەكانی  كە  دادەبەزێنن  پیكابەكە  لە  سەربڕێك 
دواوە بەستراوە، بەهۆی ڕەنگی ڕەشی پۆشاكەكەیەوە 
بەئاستەم دەیبینم. دووشەڕڤانی كچ لەهەردوولاوە تاویان 
ئەو خانووەی  ب��ەرەو  داوەت��ە قۆڵی ڕاس��ت و چەپی و 
دەبەن، كە پەنجەرەكانی بە بەتانی ئەستور داپۆشراوە 
موشەكی  ئامانجی  نەبێتە  ن��اوەوەی  ڕوناكی  بەهۆی  تا 

دوژمن.

ببینم،  س��ەرب��ڕە  ئ��ەو  دیمەنی  دەك���ەم  ئ���ەوە  ئ����ارەزووی 
ب��ەڵام  ك��ە ڕێ��دەك��ات.  ب���ەرەو دەرگ���ای خ��ان��ووە  كەبەئاستەم 
نیگاكانم  تامەزرۆیی  بە  هەستی  نەسرین  هەڤاڵ  پێدەچێت 
كردبێت بۆ بینینی، پێم دەڵێت: وەرە با بچینە ژورەوە بزانین چ 
باسە. كاتێك دەچینە خانووەكەوە، شەڕڤانان سەربڕەكەیان لە 
سوچی ژورێكدا داناوەو بەو دیمەنەی كە خوێن بەسەرو چاویدا 
هاتۆتە خوارەوە و جلەكانی لە خۆڵ و خوێنی جەستەیدا ڕەنگی 
گۆڕاوە، بێدەچێت تەواو شەكەت و ماندوو بێت. چاوە كزەكانی 
بەدەوریدا  بازنەیەكمان  نیوە  كە  دەگێڕێت،  ئێمەدا  دیمەنی  بە 
لەسەر  چاوەكانی  لێبكات  شتێكمان  داوای  پێدەچێت  گێڕاوە. 
ئەوهەستەی  نیگاكانی  بە  من  لەنگەردەگرێت،  بەیەكمان  یەك 
بێت،  ئاو  كەمێك  خواردنەوەی  تامەزرۆی  كە  دەخوێنمەوە، 
هەستی مرۆڤانەم بۆ ئەو دیمەنەی دەبزوێت  وەك بونەوەرێكی 
بێدەسەڵات و بریندار هانا بۆ ئێمەی مرۆڤ دەبات. لە هەڤاڵ 
نەسرین دەڕوانم كەلە تەنیشتمەوە وەستاوە و بە وریاییەوە 

چاودێری ڕەفتارەكانی سەبڕەكە دەكات. پێی دەڵێم: 
بۆ  ئاوی  كەمێك  دەچم  بێت،  تینوو  زۆری  ئەچێت  -لەوە 

دەهێنم.
ئەداتە مەچەكم، وام  تاو  بە هەڵچونێكەوە  هەڤاڵ نەسرین 

دەبینم  ئاگر لە چاوەكانییەوە بێتە دەرەوە، دەڵێت: 
-ئاوی چی دەهێنیت ها؟ تۆ هێشتا لەگەڵ یان نەجەنگاویت، 
ئەگەر تۆ بەو شێوەیەی ئەو بكەویتە بەردەستیان ئەزانی چیت 

لێدەكەن!...

من بەردەوام چاوەكانم لەسەر دیمەنی هەڵچوونی هەڤاڵ 
هیچ  دەبینم،  چاوەكانیەوە  لە  ناخی  ئاگری  هێشتا  نەسرینە  
ب��دەم��ەوەو  بەرسیڤی  ت��ا  نابینم،  خ��ۆم��دا  ناخی  ل��ە  وەڵام��ێ��ك 
چاوەڕوانی ئەوە دەكەم پەیڤەكانی تەواو بكات. ئەو هەست بە 
بیدەنگی ناخم دەكات و بە هەستێكی پڕلە هەڵچونەوە دەڵێت: 

بەردەستیان  دەك��ەوی��ت��ە  كاتێك  ن��ی��ن..  م���رۆڤ  -ئ��ەوان��ە 
چەقۆ  بەو  خۆت  جێگەی  لە  زیندووی،  یان  بێت  بەمردوویی 

تیژەی بەكەمەریانەوەیە سەرت لەلاشەت جیادەكەنەوە.
كەلەدەستەكانیدا  دەك��ەم  ناخی  هەڵچوونەی  بەو  هەست 
ب��ۆدەرەوەی  خۆی  لەگەڵ  دەبەخشێت.  بەمەچەكم  بەتوندی 
خانووە كە پەلكێشم دەكات و دەمباتە نێو تاریكی كۆڵانەكەوە 
ببینم،  تیا  هەڵچونەی  ئەو  پەشیمانی  هەستی  بەدەنگێك   و 
دەڵێت: مەلیك تۆ ئەوینداریت، ڕێگەمەدە ئەو هەستە لە ناختدا 
ڕەنگی خۆی بداتەوە. ئێمە لە جەنگداین،  لەجەنگێك  هیچ بە 

هایەكی مرۆڤایەتی تیا نابینرێت.
لەگەڵ تەواو بوونی پەیڤەكانی دەستی لەمەچەكم ئەترازێنێ 
دەكەوێت.  پێشم  كۆڵانەكە  تاریكی  بەرەو  هەنگاوێك  چەند  و 
من لە جێگەی خۆمەوە پرسیارگەلێك ناخم دەهەژێنێت و بە 

هەستێكی پڕلەپەشیمانییەوە پێی دەڵێم: 
-هەڤاڵ بۆچی ئەم داعشانە دیلەكان سەردەبڕن؟ 

هەڤاڵ نەسرین بێئەوەی لە جێگەی خۆی ببزوێت، چاوەكانی 
لە نێو دیمەنی ئاگری جەنگەكەی پێشەوەمان ڕاماوە، بەدەنگێكی 

نزم  تێكەڵ بەناڵە وتەقەی ئەو بۆمبانە یە، كەلە دورەوە دێن. 
دەڵێت: 

دەیانەوێت  ئەمانە  و  هەیە  خوێنای  مێژوویەكی  -ئ��ەوە 
و  داگیركاری  و  جەنگ  كە  دوب��ارەب��ك��ەن��ەوە،  مێژوو  هەمان 
تۆقاندن و سەربڕین زمانحاڵی بیرو بۆچونیان بووە؟! ئەمانە 
متمانە  هەرەسی  و  ت��رس  هەستی  شێوەیە  ب��ەو  دەیانەوێت 
لەناخماندا بچێنن، تا داگیرمان بكەن و بمانكەنە كۆیلەی حەز و 
خەونە ئەهریمەنەكانی خۆیان. تۆ بڕوانە، مرۆڤ بونەوەرێكی 
زەوی  سەر  بونەوەرەكانی  هەموو  چاو  لە  ج��ی��اوازە،  چەند 
ئاژەڵە دڕندەكان، بەهەمان سروشتی دڕندانەی خۆیان ڕەفتار 
لەسروشتی  هەرگیز  و  بەخشیون  پێی  كە سروشت  دەك��ەن. 
خۆیان ناگۆڕدرێن. ئاژەڵە جوان و سادەكانیش بە سروشتی 
خۆیان ڕەفتاردەكەن و دەبنە نێچیری دڕندەكان. تەنها مرۆڤە، 
ڕەفتارەكانیان  بۆژیان  بیركردنەوەیانەوە  چۆنیەتی  بەهۆی 
دەگۆڕێت و تاوێك دەبنە فریشتە و مرۆڤ دۆست، وەك تۆی 
ئەویندار. تاوێكیش دەبنە دڕندە و سەربڕ وەك ئەو داعشانەی 
مرۆڤ  جەنگ  كردۆتەوە.   تیژ  ئێمە  گەردنی  بۆ  چەقۆكانیان 
دەكاتە دڕندە یەكی ترسناك و لەهەموو هەستێكی مرۆڤایەتی 
دای دەماڵێت.  مرۆڤ كەئەوین داربێت، هەموو مانایەكی جوانی 
ئاستەی  تادەگاتەئەو  دەبینیت،  خۆیدا  لە  مرۆڤایەتی  و  ژیان 
ناتوانێ تۆڵەی خۆی لەو كەسانەش بكاتەوە كە ئازاری ئەدەن.
بە هێمنی ئاوڕێك بۆمن ئەداتەوە، كەلە دوایەوە وەستاوم 

و بە بێدەنگی گوێبیستی پەیڤەكانی دەبم، كەمێك لێم نێزیكتر 
دەبێتەوە بەرەو ڕووم دەوەستێت. بە نێگایەك  هێزو هەستێكی 

تۆڵەی تیا دەبینم دەڵێت: 
-مەلیك بیرلە خۆت بكەرەوە! تۆ ئێستا شەڕڤانیت، دەبێت 
لە جەنگدا هەموو هەستێكی ئەوینداریت لە گۆڕ بنێیت و ببیتە 
بكوژێكی كارامە، تا بتوانیت سەركەوتن بەسەر ئەو سەربڕانەدا 
تێكشكانمانەوە  و  ه��ەرەس  بە  خ��ەون  كە  بهێنیت،  بەدەست 
لە  بیر  تەنها  بكەیت،   ڕەفتار  پاڵەوان  وەك  دەبێت  دەبینن. 
كوشتن بكەیتەوە. هەڤاڵ ئەمە جەنگە، لە جەنگدا هیچ سنورێك 

لە نێوان ژیان و مەرگدا نامێنێت.
دەڵێت:  و  دێنیت  پەیڤەكانمان  بە  كۆتایی  هەڤاڵێك  دەنگی 
بەپەلە  ئێمەش  ئێوەدایە«،  لەچاوەڕوانی  پیكابەكە  »خیراكەن 
بڵند  دەنگێكی  بە  نەسرین  هەڤاڵ  دەبین.   پیكابەكە  س��واری 
دەڵێت:  دەرەوە  دێتە  بوونیەوە  بەخۆ  پڕلەمتمانە  كەلەناخێكی 

بژی بەرخودان.
دەكەنەوە،  دووب��ارە  پەیڤە  ئەو  تۆن  بەهەمان  هەمووان 
بینینەوەی  چاوەڕوانی  پڕلە  بەدڵێكی  ئ��ەوان  بەوێنەی  منیش 

ئارین بەهەمان تۆن ئەو پەیڤە دەڵێمەوە.
هەستدەكەم بەرەو قوڵایی ناخم ڕۆدەچم،  وك ئەوەی لەناو 
خۆمدا خۆم بخۆمەوە هێدی هێدی لەبوونی خۆم ئاوادەبم و 

لەخۆم بێئاگادەبم.

بۆیەكلا  هیچیانم  چووبم،  لەخۆ  یان  خەوتبم  پێدەچێت 
وپێم  دێنێتەوە  بەئاگام  ئارین  بەسۆزی  دەنگی  نابێتەوە. 

دەڵێت: بائەو چیرۆكە تەواو بكەین.
خۆمن  دەڕوانێت؟!  لێم  بەگرژییەوە  خۆر  بۆچی  نازانم 
ئاگرم بەنەفرت نەكرد. تاوانی من نەبوو، كە پەرستگاكەیان 
و  هێز  نهێنی  نەبوو،  من  تاوانی  ناسان،  سەربڕەكان  بە 
توانای یەسنا یان دركاند، من بۆچی بەو ئازارو خەمەوە 
لە هەستی لاوازی  بوو  ئەوانە  تاوانی  تاوان  بدەم؟  گینگڵ 
بزانە  ئەوەتا...  ئێمەیان ڕادەستی دوژمنان كرد.  خۆیانەوە 
چیان لێكردین؟ هەموو شتێكی ئێمەیان تاڵانكردو دەستیان 

بۆ هەموو ئەو تاوێرانە برد، كە وەستا پیرۆت بەدرێژایی 
زەردەشتی  وێنەی  نەخشاندنی  بە  خ��ۆی  تەمەنی  ژیانی 
مەزن بەخشی. بێ  چاوەڕوانی هیچ پاداشتێك،  لە هەموو 
بۆ  پەیامبەری  پەیكەری  پارچەتاوێرێك  لەسەر  ماڵێكدا 
دروستكردبوون. بەڵام ئەوان هەموو یان كۆكردەوە و بە 

شمشێرە كانیان شكاندیانن و پارچە پارچەیان كردن.
ئەو نوسراوانەیان شێوان و سڕییەوە، كە بە ڕێنوسی 
)ئاڤێستا( پەیامەكانی زەردەشتی پێ  نوسرابوو. تاویان دایە 
هەموو ئەو قاپ و گۆزە و دیزە و كەرەستانەی كەلەبەرد و 
دار دروستمان كردبوون. هەموو مەڕەكانی من و خەڵكانی 
لەهەموو  بازرگانانەی  ب��ەو  فرۆشتیان  ب��ردوو  ئاواییان 
شەڕكاندا لەگەڵ خۆیاندا هێنابویان و پێیان دەفرۆشتنەوە، 
تەونە  ئ��ەو  ب��ۆم��ان.دای��ك��ە...ت��ەن��ان��ەت  نەهێشتەوە  هیچیان 
تەختەیەی تۆ، بە خوری و لۆكە پۆشاكی ئێمەت پێ  ئەچنی 
نێو  جۆكانی  و  گەنم  و  خ��ۆراك  هەموو  ب��رد.  ئەوەشیان 
عەمبارەكانیان كۆكردەوە و وەك ماڵی خۆیان فرۆشتیان و 

هیچ ژەمەخۆراكێكیان بۆ ئێمە نەهێشتینەوە.
ئای ئەوانە چەند بێ  بەزەیی و بێ  هەستی مرۆڤایەتی 
بوون! ئەوان هەموو شتێكی ئێمەیان تاڵا نكردوو بردیان. 
با هەموو ئەوانە بەرن، بەڵام دەستیان بۆ ژن و كچەكانمان 
نەبردبا و وەك كەنیزەك ڕەفتاریان لەگەڵدا نەكردباو نەیان 
خودا  نوێنەری  بە  خۆیان  چۆن  ئەوانە   نازانم  فرۆشتبا. 

ناساند؟ ئەوانە مرۆڤ دۆست نەبوون، دڕندیەكی برسیبوون 
لە مێشكیاندا تەنها تاڵانكردنی ماڵ و ئافرەتەكانیان تیابوو. 
تەنها دەیانویست ئێمە ناچاربكەن وەك خۆیان بیر بكەینەوە 

و بیری خۆیان بەهێزتر بكەن بۆ داگیركاری مرۆڤایەتی.
ئای..چیانكرد، بەو سپێدە یە بەچاوە ماندووەكانی خۆم 
خێزانی  ی  )نەكیسا(  كردبوو،  بەنەفرەت  كەخەوی  بینیم، 
دووپایز  كە  خۆشەویستەی  دوو  ئەو  بینی  )ئ��اس��رەوان(م 
خۆشەویستی یەكدی بوون. هەموو دارو دەوەن و پێدەشتێكی 
كە  ئ��ەدا،  وشیرینانەیان  ج��وان  ڕازە  ئەو  گەواهی  ئاوایی 
دامەزراندنی  بۆ  ژیانیان  جوانی  و  خۆشەویستی  پەیامی 
ماوە؟  لەیادت  ئەنەخشان.  هاوسەرێتی  و  نوێ  ژیانێكی 
ئەو ڕۆژەی ئەوان ئاهەنگی هاوسەر گیریان كرد، هەموو 
دارو دەوەنی ئاوایی بەدەم شنەی بای خۆشەویستیانەوە 
سەمایان دەكرد!؟ بیرت ماوە خەونەكانیان وەك ئەو دارانەی 
لەسەرەتای بەهاردا چرۆیان دەكردوو ئومێدی خۆشبەختی 

ژیانێكی كامەرانی بە دەرونی هەمووان دەبەخشی.!؟
بیرت ماوە یەكەمین منداڵی كچیان ناونا خۆشەویستی 
و لەبەردەم پیر شاهۆدا پیرۆزیانكرد!؟ ئەوان.. نەكیسا یان 
برد و كردیانە كەنیزەك و دەستەكانیان بە گوریسێكی زبر 
پێچایەوە و بەدوای ئەسپی سەركردەكەدا  ڕایان كێشا، بۆ 
نێو تاریكی خۆیان. كاتێك ئاسرەوان دەیەوێت لەدەستیان 
قوتاری بكات بە دووكەس قۆڵبەستی دەكەن و بەشمشێرێك 

ملی لەپشتەوە دەپەڕێنن!

ئای ئەوە چ دیمەنێكی نامرۆڤانە بوو بینم!؟ ئێستاش بەو 
ئازارەی یادەوەریمەوە ناخم ژان ئەیگرێ و خەونەكانم تاڵتر 
قەڵای  كاتێك  دایكە.  بینی  تاوانەم  هەموو  ئەو  من  دەك��ەن، 
پڕتاوانەكانیانەوە  و  تاڵ  خەندە  بە  هەمووان  شكا،  جوڵندی 
پێدەكەنین. هەموو  ئەندێشەی سەركەوتنی خۆیانەوە  بەدەم 
ئەوناوەیان بە خوێن سوركردبوو، ئەو خاكە خاوێن و جوانەی 
سەرچاوەی ژیان و خۆشبەختی ئێمە بوو، بە هەنگاوەكانیان 
پیسیان كردو رێگەیان پێنەداین چیتر بیر لە ئاگر بكەینەوە...

بۆ  بۆئەوەی  بۆئێمە،  دۆزەخێك  كردە  ئاگریان  ئ��ەوان 
هەمیشە لێی بترسین و چیتر ڕووی تێنەكەین و هانای بۆ 
ژیانیانەوە  فێركردین هەرلەسەرەتای  منداڵەكانیان  نەبەین، 
پێی  متمانەمان  هەرگیز  بۆئەوەی  بكەن،  ئاگر  لە  نەفرەت 
نەمێنێ . ئای ئەوانە چیان لێكردین!؟ كاتێك ڕۆیشتن ئێمەیان 
وەك ئاژەڵێكی برسی جێهێشت و لە دوای  خۆیان تاریكی 
هەموو ناخ و ماڵە كانمانیانی داگیر كردو هەموو هەستمان 
نابینا  چۆن  م��رۆڤ  ئاخر  دەك��رد،  خۆمان  كوێربوونی  بە 
لەو ڕۆژە گەرمەدا  تاریك بێت؟  نابێت كاتێك بیری ناخی 
هەستمان بە پڕشنگی خۆر نەئەكرد. ژیانمان لە دوای ئەوان 
هزرمان  بیرو  هەموو  ئەنگوستەچاو.  تاریكستانێكی  بووە 
مرۆڤەی  ئەو  ئێمە  چیتر  ك��ۆدەك��ردەوە.  ئاگردا  لەسوتانی 
بەویستی خۆیان  ئێمەیان  نەبووین، هەموو شتێكی  پێشتر 

گۆڕی و بەڕابردووی خۆمان نامۆیان كردین.

و  خاك  و  ئازیزانمان  جەستەی  تەنها  خۆیان  ل��ەدوای 
هەوایەكی وێران و پیسیان بۆ بەجێهێشتین، كەتەنها ئاژەڵی 
لێ   ب��ەدەوری جەستەكانەوە چێژیان  مێرو  مارو  و  دڕندە 
دەبینی. من  چۆن بە دەستێكەوە بتوانم هەموو جەستەی 
ئەو ئازیزانە لە نێو ئەو گۆزە گەورانەدا بنێم، كە بۆناشتنی 
مردووەكان دروستكرابوون!؟ ئەوان هەموو ئەو گۆزانەشیان 
شكان و وردوو خاشیان كرد. من  چۆن بتوانم ئەو خاكە 
لە بۆگەنی جەستەی بەرهەتاوی ئەو هاوینە گەرمە خاوین 
ئاوایی  بۆ  ژیان  مانای  كەمەوە و جارێكی دی خاوێنی و 

بگەڕێنمەوە.!؟
كە یەسنا بەجێی هێشتم، چیتر ئومێدی ژیانم لەوێدا نەما. 
ئەوانی  شوێنەواری  شوێنێك   بەرەو  بكەم  كۆچ  بڕیارمدا 
نەبینیبێت.  ئەوانی  تاریكی  دیمەنی  بۆ شوێنێك  نەبێت،  لێ  
بەوكەللە سەرە قورس و پڕئەندێشەو ئازارەوە هەنگاوم نا، 
بۆخۆیشم نەمدەزانی بەرو كوێ  دەڕۆم، تەنها لەچاوەڕوانی 
هەموو  و  خۆم  ئارامی  ماڵی  بكەمە  شوێنێك  ئەوەدابووم 
چیرۆكی ئەو تاوانانە بۆتۆ بنوسمەوە، تا لەبەردەم ئەهورا 

مەزدا سكاڵا بكەیت.
گ��ەڕان��ەوەی  ئەندێشەی  ب���ەدەم  ش��ەوەك��ان��م  هەمیشە 
لەشەوێكدا  دەك���ردەوە  ل��ەوە  بیرم  بەڕێدەكردو  یەسناوە 
بۆ  ئازادیمان  و  ژیان  و  ئاشتی  و  ئاوەدانی  و  بگەڕێتەوە 
ئارامی گرتووە؟  لە كوێدا  ئەو  نازانم ڕۆحی  بگەڕێنێتەوە. 

گەڵ  لە  شەوانە  ئاسماندا  لە  فریشتەیەو  ئێستا  ئەو  ئاخۆ 
ئەستێرەكانا ئەدرەوشێتەوە؟ یان تەنها ڕۆحێكی یاخییەو بە 
دوای جەستەی ئاگرینی خۆیەوە دەگەڕێت؟ دەبێت  چۆن 
بگەڕێتەوە و لە چ شێوەو جەستەیەكدا خۆیم نیشان بدات!

بەڕێدەكرد،  شەوەكانم  ئومێدەوە  بەو  شەوێك  هەموو 
پێدەچێت  نییە!  ئارامی  دایكە، ڕۆحی نەمریی یەسنا  دڵنیام 
بەدووی جەستەیەكی پاك و بەهێزو پڕلە متمانە دا بگەڕێت، 
ئازادیمان  و  مان  نێو  بگەڕێتەوە  و  وێنابكات  تیا  تا خۆی 
بێت،  كاتێكدا  و  ه��ەرڕۆژ  لە  دڵنیام  بكاتەوە.  فەراهەم  بۆ 
ئەم  كچانی  جەستەی  لەنێو  خۆی  هاوشێوەی  وێنەو  ئەو 
میللەتەی ئێمەدا دەبینێتەوە و دووبارە خۆی بەئاگر ئاشنا 
ئەو  بۆ  دۆزەخێك  خۆی  ئاگرینی  بەجەستەی  دەكاتەوە  
و  هەست  و  ن��اخ  بە  تاوانیان  كە  دەئافرێنێت،  سەربڕانە 

جەستەمان كرد.
نەبوو،  تاوانم  من  ببورە  لێم  گیان..  دایكە  دەك��ەم  تكا 
هەرگیز نەترسام لەوەی ناخم بەڕەنگی خۆیان وێنا بكەن، 
من هەر ئەو كوڕەی جارانی تۆم و بڕوام بە ئەهورا مەزدا 
هەیە، نزاكانم پەسەند بكات. بۆ ئەوەی بە دیدار و شوێنی 
تۆ شادبمەوە. داواكارم كاتێك كەمردم ئەم دەستنوسانەم 
لەنێو  خۆمان،  ئاینی  شێوازی  بەهەمان  جەستەمدا  لەگەڵ 
گۆزەیەكم بكەن، تا بەهەمان شێواز ڕۆحی ماندووم نێزیك 
بێت لەتۆوە بۆئەوەی  هەموو ئەو چیرۆكانەت بۆ بگێڕمەوە.

لەناو هەموو بەشێكی جەستەی ئەم خاكەدا ژانێك هەیە 
بۆپەیڤین، دەبێت چەند چیرۆكی بەئازار هەبێت، تا هەنوكە 
بۆ  خۆیمان  خەمی  تا  بگەڕێت،  دەروازەی���ەك���دا  ب���ەدووی 
بدركێنێ . من دڵنیام لەهەرشوێنێكی ئەم زەمینەدا، هەستی 
خاك  لەوێدا  لوتكە،  بگاتە  ك��ەران  داگیر  چەوساندنەوەی 

دەپەیڤێت و چیرۆكێكی تری خۆیمان بۆ دەگێرێتەوە.
ئ��اگ��رو  ب��ۆت��ە  م��ن ئێستا خ��وێ��ن��ی ه��ەم��وو ج��ەس��ت��ەم 
ئەو  بەوێنەی  ئاشنادەبم،  یەسنا  بەڕۆحی  هەستدەكەم، 
ئاگرێكی  ل��ەوزەی  هێزێك  هەیە.  بوونی  لەناخمدا  هێزێك 
سوتێنەر، تادێت كڵپەی زێدەتر دەبێت و ناخم داگیر دەكات. 

دەنگێك وەك  بەدەنگی ئەو بچێت پێم دەڵێت )من خۆم لە 
تۆدا وێنا كردووەو جەستەی تۆ بۆ خەونەكانم جوانترین 
نمایشی من وێنا دەكات« پێم دەڵێت: »بەرخودان ژیان و 
ئازادییە بەرخودان ئەوین و خۆشبەختییە(... ئەو ئەمدوێنێ  
و هێزێكی ئەفسووناویی لە هەستمدا وێنا دەكات، ئارەزوو 
دەكەم بەوێنەی یەسنا ئاگری ناخم لە جەستەی خۆمدا وێنا 

بكەم.
لەهەستێكی  ئەوپەیڤانە  دڵنیام  دەپەیڤێت؟  ئارینە  ئەوە 
پڕلە تۆڵەوە سەرچاوەی هەیە، من دڵنیام ئەوە خۆیەتی بۆم 
دەپەیڤێ . دەمەوێت پێی بڵێم: ئەو پەیڤانەت بە بوونی خۆم 
ئاشنام دەكاتەوە، ئەوەتا هەست بە هێزێك لە ئاگردەكەم لە 
سەری پەنجەكانی قاچ و دەستەكانمەوە سەرچاوەی هەیە، 
بەنێو هەموو جەستەمدا ڕێدەكەن و هەڵدەكشێن و بیناییم 
پێشتر   وەك  دەناسمەوە،  خۆم  ئەوەتا  دەكەنەوە.  ڕۆشن 
هێزێكی  جەستەمدا  دەمارەكانی  هەموو  ئاگرلەنێو  چۆن 
بەرخودانی بە هەستەكانم دەبەخشی، هێزێك كە بەو پەڕی 
متمانەوە بەرەنگاری ئاگردەبوومەوە و ناخم لە هەڵمەت و 

بەرگریدا لێوان لێو بوو.
ئەوە خۆمم مەلیك، شەڕڤان! ئەوكەسەم ئەوینی خاكم 
لەلا پیرۆز و جوانتر بوو، من ئێستا خۆم دەناسمەوە  چۆن 
هەنگاوەكانم بۆ نێو كۆبانی پەلەیان بوو، تا لەسەنگەرێكی 
لەبەرامبەر  بەهێزەوە  بەبڕوایەكی  و  بگرم  ئارام  پڕشكۆدا 



175 سەمای  یەسنا لە ئاگردا

ئەو سەربڕانەی مێشكیان لە بیری كۆنی خۆیاندا بۆگەنی 
كردبوو بجەنگم. ئەوە خۆمم كە بوومە ڕێگر لەبەردەم خەونی 
هێرشەكانیانم  و  فرۆشاندا  س��ەوزە  ب��ازاڕی  داگیركردنی 

دەشكاند و سەنگەرم چۆڵ نەدەكرد.
وەڵام  ئ��ەو  دەبیستی؟  دەنگم  تۆ  ئارین  دەك��ەم  ه��اوار 
وەرە  دەڵێم:  پێی  و  دەك��ەم  گازی  جارێك  چەند  ناداتەوە. 
با پێكەوە بگەڕێینەوە بۆ كۆبانی و لەسەنگەرێكی نەمریدا 
وەرە  بكەین!؟  بەرخودان  ئاوێتەی  ئەوینمان  و  بجەنگین 
ژنە  ئ��ەو  وەك  ڕۆحمان  و  بمرین  یەكدیدا  ئامێزی  لە  با 
بەئاسماندا  كردبوو،  ئێمەی  ئەوینی  پێشبینی  فاڵگرەوەیەی 
بین،  یەكدی  ئەوینداری  بەنەمری  بۆهەمیشە  و  هەڵكشێت 
نابیستێ ، دەبێت  نازانم بۆچی دەنگم  ناداتەوەو  ئەو وەڵام 
لە چ ئەندێشەیەكی خۆیدا ڕۆچوو  بیرلە چی بكاتەوە یان 

بێت؟!
»مەلیك.. تكادەكەم ئەوەندە مەبزوێ ، با برینەكەت خوێنی 
لێ  نەیەت، چاوەكانت بكەرەوە بزانم چ خەونێكی ناخۆش 
گوێكانمەوە  لەنێزیك  باوكمە  دەنگی  ئەوە  ئەدات«  ئازارت 
بەئاستەم  پێدەبەخشێت.  هێزم  و  دەكاتەوە  ئ��اوەدان  ناخم 
چاوەكانم دەكەمەوە، وێنەی باوكم لەپێش چاوەكانم هێدی 
ئەو  نێو  لە  خۆم  دێمەوە،  بەخۆم  دەبنەوەو  ڕونتر  هێدی 
ژورەی ماڵی خۆمان دەبینمەوە، كە زۆر لەشەوەكان بەدەم 

ئەندێشەی ئەوینی ئارینەوە خەو دەیبردمەوە. پێی دەڵێم: 

-من بۆچی لێرەم؟ 
بەخەندەیەكی پڕلە بڕوابە خۆبوونەوە، پێدەچوو منی لە 

دەست مەرگ سەندبێتەوە پێم دەڵێت: 
-كاتێك تۆ لەپێشەوەی جەنگدا بوویت، هەڤاڵان بینیان 
فیشەكی سەگڤانێك پشتی سەرت دەپێكێت و بەچۆكدا دێیت. 
ئارام  شوێنێكی  بۆ  دواوە  بەرەو  و  دێن  بەهاناتەوە  خێرا 
ڕات دەكێشن. كاتێك هەواڵی برینداربوونتم پێدەگات، خۆم 
دەگەیەنمە نێو كۆبانێ  و لە دوای چارەسەرێكی سەرەتایی، 
بۆ شەوەكەی بەنێو تەلبەندەكانی سنوردا لە كۆڵی خۆمت 
دەنێم و دەتهێنمەوە بۆ ئێرە و لە نەخۆشخانە چارەسەرت 
بە  نەكەن  قۆڵبەستت  تورك  دەوڵەتی  بۆئەوەی  بۆدەكەم، 

نهێنی لەوێشدا دەتهێنمەوە بۆ ماڵەوە.
پ��ێ��دەچ��ێ��ت ه���ەم���وو ئ���ەو چ��ی��رۆك��ان��ەی ئ���اری���ن ب��ۆی 
دەخوێندمەوە خەونێك بێت و لە بێئاگایی خۆمدا بینیبێتم، 
هەستمدا  ل��ە  گومانە  ئ��ەو  پەیڤێك  بەچەند  ب��اوك��م  ب��ەڵام 

دەڕەوێنێتەوە و دەڵێت: 
كیژە  .ئەو  ئارین.  هێناوەتەوە،  تۆمان  ڕۆژەوەی  -لەو 
لێبڕیبوو! هەموو ڕۆژێك  ئارامی  تۆ-  ئەوینی..  نازدارەی  
بەتەنێ   و  دەكردیت  بەئاگاهاتنەوەت سەردانی  ئومێدی  بە 

لەگەڵتدا دەپەیڤی.
لێم  و  دەكات  درێژ  چەرمەكە  دەستنوسە  بۆ  دەستێك 

نێزیك دەكاتەوە و دەڵێت: 

-كاتێك تۆم هێنایەوە هەڤاڵە كانت پێیان وتم ئەمە بپارێزم 
بەوەی  ئارین  كاتێك  بەڵام  بیشارمەوە،  خۆمان  لەماڵی  و 
زانی.. بەهۆی ئەوەی بە ڕێنوسی عەرەبی نوسرابوو وتی 
»دیارە مەلیك ئەوەی بۆمەبەستێك لەهەگبەی خۆی ناوە، 
لێم گەڕێن بۆی بخوێنمەوە، تا هەستەكانی پێی ئاسودەبن«.

پێی دەڵێم: 
بە هەستێكی  باوكم  بۆكوێ  چووە؟  كوێیەو  لە  -ئارین 

خەمگینەوە وەڵام ئەداتەوە! 
وەك شتێك ڕویدا بێت. دەڵێت: 

خەمێك  ن��ەب��وو،  دی  ڕۆژەك��ان��ی  وەك  ئەمڕۆ  -ئ��اری��ن 
سیمای شێواندبوو، چاوەكانی سور هەڵگەڕابوون، پێدەچوو 
لە بێئاگایی تۆدا نائارام بووبێت، ئەو چوو. پێی وتم« كاتێك 
مەلیك بەئاگا هاتەوە پێی بڵێ : با نەبزوێ  تا برینی سەری 
تەواو ساڕێژ دەبێت« لەوە دەچێت بەم نێزیكانە نەگەڕێتەوە.
ئەو پەیڤانە ناخمی هەژاند، وەك ئەوەی لەنێو هەناوی ئاگردا 
بەخۆم  دەب��رژا، ویستم هێزێك  ناخم  ئاوا جەستەو  ڕاكشابم 
بدەم و هەڵسمەوە، باوكم تاوی دامێ  و ڕێگری كردم و وتی: 
-ئارامبە كوڕم  ئەوە بۆ دە ڕۆژێك دەبێت تۆ پێكراویت 
نەبێت  خەمت  نەبووە.  ساڕێژ  ت��ەواو  برینەكەت  هێشتا  و 
ئەو هەر دێتەوە،  دڵنیابە كچێك ئەوینداربێت ئارامی نییەو 
تەواو  تا  چاوەڕێبكە  هەردەگەڕێتەوە،  بچێت  بۆهەركوێ  

بەخۆت دێیتەوە.

من لە چاوەڕوانی ئارین -دا قینم لە كاتژمێری ژورەكەم 
دەب��زوێ .  خۆی  بەویستی  من  ناخی  لە  بێئاگا  دەبێتەوە، 
چركەكانیدا  ل��ەگ��ەڵ  دڵ��م  ت��رپ��ەی  هاتنیدا  چ��اوەڕوان��ی  ل��ە 
لەپێشبڕكێدایە، ئەندێشەم ئاوێتەی نیگاكانی دەبێت. تۆبڵێی 
وەك  مابێت؟   خ��ۆی  وەك  زەردب��اوەك��ەی  درێ��ژو  پرچە 
پێش  لە  زۆر  ماوەیەكی  دەمبینی  ڕۆژان���ەی  ئ��ەو  هەموو 
ئەو  بەدەم  دەك��ردوو  قاڵ  بە شانەكردنیەوە  هاتنیدا خۆی 
گۆرانییە ئەوینداریانەی چێژێكی ئەفسوناوی بەژوانەكانمان 

دەبەخشی خۆی بۆدیداری من ئامادە دەكرد.
لێوە  لەسەر  كەهەمیشە  زەردەخەنەیەیی  ئەوە  تۆبڵێی 
هەستی  هەمان  بینینم  بە  گرتبوو،  ئارامیان  باریكەكانی 
لەژێر  ژوانەكانماندا  كەلە  ببەخشێتەوە؟.  پێ   ساتانەم  ئەو 
سێبەری ئەو دارانەی پەلە كانیان لە بڵندی ئاسمانی ساماڵدا 
بەجۆشیان  ئاوازێكی  گەڵاكانیان  ورشەی  و  ئەشەكانەوە 

بەناخمان دەبەخشی.
خۆم  بە  دەمبینێت،  ئەو  كاتێك  ئ��ەوەدەك��ەم  شیمانەی 
واڵا  باوەشی  ژورەك��ەم��ەوە  دەرگ��ای  لەنێو  هاتوومەتەوە 
كردووە بۆ لەئامێزگرتنم و جەستەی نەرم و نیانی لەجەستەم 
ب��ەدەم  خ��ۆی��ەوە  میهرەبانی  پڕلە  هەستێكی  لە  دەس���وێ . 
گریانێكی خۆشبەختییەوە پێم دەڵێت: »مەلیك هەموو ئەو 
دەستەكانم  بووم،  تۆدا  هاتنەوەی  لەچاوەڕوانی  شەوانەی 
بۆ ئاسمان بڵندكردبوو، نزام بۆ دەكردیت تەنها بۆ جارێكی 

دی بەیەكدی ئاشنابینەوە، نزام بۆ ئەو ئەوینەمان دەكرد، 
مێردەزمەی جەنگ خەونەسەوزەكانمانی   دەستپێكیدا  كەلە 

بەمەرگ سپارد«.
دەپەیڤم،  ب��ۆی  پشتی س��ەرم��ەوە  ئ���ازاری  ب���ەدەم  م��ن 
ڕەشانەی  چاوە  لەو  و  دووردەخەمەوە  لە خۆمی  كەمێك 
گرتووە،  لەنگەریان  شێواوم  سیمای  لەسەر  كە  دەڕوان��م 
مەرگ  ئەمجارە  ن��ازدارەك��ەم،  »ئارمبەرەوە  دەڵێم:  پێی  
نەیتوانی نیگاكانی تۆم لێ  بسێنێتەوە. دوژمن چەند بەهێزو 
تاوانكاربێت دەتوانیت بمانكوژێت و جەستەمان لەناو ببات، 
بەرخودان  هێزی  و  خاك  ئەوینی  ناتوانیت  هەرگیز  بەڵام 
خاك  لەمێژەوە  مرۆڤگەلێكین  ئێمە  بكات.  لاواز  لەناخماندا 
بۆلای  هەر  دواتر  یان  ئێستابێت  گرتوینەتەوە،  بۆ  ئامێزی 
دەكات،  خۆی  ئاوێتەی  جەستەمان  و  دەگەڕێینەوە  خۆی 
دەشێت هەریەكێكمان لەهەر جێگەیەكدا بین هەستەكانمان 
و بیرو ئەوینمان لەنێو دڵۆپەئاوێكدا خۆی بنوێنێ  و بەدەم 
درزی  و  كەلێن  لەنێو  خۆیدا  قوڵایی  لەنێو  ڕۆچونیەوە 
داڕمانێكدا بەیەكدیمان ئاشنا بكاتەوە و ئاوێتەی یەكدیمان 
بكاتەوە. بەڵام بێئومێد مەبە نازدارەكەم، سروشتی ژیانی 
ئێمە هەمیشە بەرخودانە، دەكرێت لە ڕۆژێكدا بەئارامی لەنێو 
وئێستامان  بگێڕین  ئاهەنگی سەركەوتن  ئازادیدا  كەشێكی 

وەك خەونێك وێنا بكەین.«

ه��ەس��ت دەك���ەم ج��ەس��ت��ەم ه��ێ��دی ه��ێ��دی ب��ەه��ۆی ئەو 
چارەسەرە ئارامكەرەوانەی باوكم پێی ئەدام لەخۆم دەچم 
بەڵام هەستەكانم  قوڵ،  ئارام و  نێو خەوێكی  و ڕۆدەچمە 
بۆدەنگی  گوێكانم  بەئاگان،  دا  ئارین  هاتنی  لەچاوەڕوانی 
گەیاندنی  لەئامادەباشی  ژورەك���ەم  دەرگ���ای  ك��ردن��ەوەی 

هەواڵی هاتنیدا ئێشك دەگرن.

مەلیك.
مەلیك بەخۆت وەرەوە، تۆباشیت؟ دەتوانیت چاوەكانت 

بمبینی!؟ بكەیتەوە 
ئەودەنگە لەنێو قوڵایی تاریكی خەودا دەستم دەگرێت 
بەلێڵی  بینایم  دەك��ات.  كێشم  ئاگایم  ڕۆشنایی  ب��ەرەو  و 
ئارین  دیمەنی  وێنای  خۆمەوە  ئەندێشەی  لە  و  دەبینێت 
دەك���ەم، ل���ەژور س��ەرم��ەوە وەس��ت��اوە. دەس��ت��ە ن��ەرم و 
ئەی شێری  دەڵێت:  و  دێنێت  بەسەرمدا  میهرەبانییەكەی 
با  هەستەوە  من،  كۆڵنەدەری  ئازاو  شەڕڤانی  ئەی  من، 

بەچاوەكانی  با  هەستەوە  بدەمێ !  سەركەوتنت  م��ژدەی 
داگیر  خەیاڵتی  و  كە خەون  ببینی،  ڕۆژگ��ارە  ئەو  خۆت 

كردبوو.
دیمەنی  دەبێتەوە،  ڕونتر  بینایم  پەیڤەكانیدا  لەگەڵ 
ه��ەڤ��اڵ ن��ەس��ری��ن ب��ەخ��ەن��دەی��ەك ك��ە ددان���ەوردەك���ان���ی 
بەدەرخستبوون، بە نیگاكانم ئاشنا دەبێت، واهەستدەكەم 

خەون دەبینم و  پێی دەڵێم: 
بەسەر  چیت  ت��ۆ  بۆمبەدا  ئ��ەو  تەقینەوەی  -ل��ەگ��ەڵ 
هات؟ جەستەت بوو بەچەند پارچەوە؟ تۆ پێم بڵێ !  تۆ 
لەخەونمدایت یان ڕۆحیت و ئەمدوێنێ ، متمانە بەچاوەكانی 

خۆم ناكەم، تۆ لە ژیاندا مابیتەوە.
خۆشەویستییەوە  پڕلە  بەنیگایەكی  و  دەخەنێت  ئەو 

پێم دەڵێت: 
ل��ەب��ی��ر م��اوە  -م��ن زی��ن��دووم م��ەل��ی��ك. ئ��ەو ڕۆژەت 
نەهێشتبوو،  جوڵەت  بۆ  ب��واری  نەفرەتییە  ئەوسەگڤانە 
بكەم،  قوتار  تۆو هەڤاڵان  بۆئەوەی  ئەو خانووەدا  لەنێو 
بوو،  لەبەرامبەرماندا  خانووەی  ئەو  نێو  گەیاندە  خۆم 
خۆم  و  سەركەوتم  س��ەرەوە  نهۆمی  تا  بەپلیكانەكاندا 
بۆمبەی  ئ��ەو  ت��ۆزی  و  ت��ەپ  بەهۆی  س��ەرب��ان،  گەیاندە 
دەهێنا،  منی  ب��ۆلای  كە  )ب��ا(  داب��وو  منی  لەشوێنەكەی 
لەگۆشەی  ن��ەب��وو.  منیان  بینینی  ت��وان��ای  س��ەرب��ڕەك��ان 

سەربڕەدا  سەگڤانە  ئەو  شوێنی  ب��ەدووی  دی��وارەك��ەوە 
دواتر  بوون.  لەسەرت  چاوەكانی  كەبەردەوام  دەگەڕام، 
ل�����ەدوورەوە ب��ەه��ۆی دورب��ی��ن��ەك��ەم��ەوە لولەی  ت��وان��ی��م 
بلۆكی  بچوكی  كونێكی  لەنێو  سەگڤانە  ئەو  تفەنگەكەی 
ك��ردوو  دی���اری  شوێنەكەیم  ب���دۆزم���ەوە،  سەربانێكدا 
بەڵام  ك��رد.  بێدەنگم  بەفیشەكێك  و  لێگرتەوە  نیشانەم 
كاتێك گەڕامەوە بۆ شوێنی خۆم، ویستم لەوە ئاگادارت 
بكەمەوە، بەڵام تۆ لەنێو حەوشەی خانووە كەدا بەدەما 
كەوتبوویت و هەڤاڵان لە هەوڵی ئەوەدا بوون جەستەت 

بۆ شوێنێكی ئارام بگوازنەوە.
پێكابێت.  ت��ۆی  سەگڤانە  ئ��ەو  ن��ەب��وو  ب��ەوە  متمانەم 
كردبیت،  ب��ری��ن��داری  بۆمبەكە  پ��ارچ��ەی  پێدەچێت  وت��م 
فیشەكی  زانیم  بینی!  برینەكەتم  و  لات  گەیشتمە  كاتێك 
سەرتی  لەپشتی  تەنیشتەوە  لە  كە  ب��ووە  سەگڤانە  ئەو 
داب��وو ل��ەو دی��وڕا دەرچ��وو ب��وو. خوێن ل��ەه��ەردوولای 
بەپەلە گەیاندمانیتەوە بۆبەشی دواوە  سەرتەوە دەهات، 
بتگەڕێنینەوە  تا  و چارەسەرێكی سەرەتایمان بۆكردیت، 

بۆ ماڵەوە.
ئەو دەپەیڤی من ئەندێشەم لە چاوەڕوانی هاتنی ئارین 

دابوو، هەربۆیە بەپرسیارێك بێدەنگم كردو وتم: 
-گرنگ نییە چۆن پێكراوم یان دەكوژرێم، من جەستە 

لەوە  دڵنیابە  بەڵام  بەخشیوە،  خاكە  بەم  خۆم  ڕۆحی  و 
ئەندێشەی  مەرگدا  و  جەنگ  نێو  لە  مرۆڤ  نییە  جوانتر 
خۆی لە ئامێزی ئەوینی خۆیدا بێت. من لەو چركەساتانەی 
مەرگ بەردەوام وێنەی خۆی نیشان ئەدام، لەچاوەڕوانی 
بینینەوەی ئارین بووم. ئێستاش هەستدەكەم تاوێكی دی 
دێتە سەردانم و چیرۆكی ئەو ساتانەی بۆ دەگێڕمەوە، كە 
بەڵێنی گەڕانەوەیم پێدابوو، بەزیندوویی بێت یان مردن.

نێزیكانە  ب��ەم  بڕوامەكە  چ��وو.  ئ��ەو  نایەتەوە!  »ئ��ەو 
بە  پەیڤانەی  ئ��ەو  نەسرین  هەڤاڵ  بگەڕێتەوە«  ب��ۆلات 
پرسیارەوە  پڕلە  بەنیگایەكی  من  دركاند.  خەندەیەكەوە 

لەدیمەنی نامۆی ئەو دەڕوانم دەڵێم: 
- چۆن! بۆچی ناگەڕێتەوە؟ 

بە هەستێكی خۆشبەختییەوە دەڵێت: 
تۆدا  بەئاگاهاتنەوەی  ل��ەچ��اوەڕوان��ی  ئارین  -كاتێك 
خ��ۆی  ئ��ێ��وارەی��ە  ب���ەو  خ��ۆ  ڕاس��ت��ەو  دەب��ێ��ت.  بێئومێد 
دەگەیەنێتە ماڵی ئێمە و هەواڵی من لە دایكم دەپرسێت. 
ئاگری  تۆ  ئەوینی  دەزان��ێ��ت  دەیناسێتەوە  دایكم  ب��ەڵام 
ماویت  كۆبانێ  هەرلە  تۆ  وادەزانێت  بەرداوە،  لەهەناوی 
و پەیوەندی بە هەڤاڵێكمانەوە دەكات و لەگەڵ خۆی بەو 
دیمەنی شێواوو  كە  من  كۆبانێ ،  ناو  بۆ  دەیهێنن  شەوە 
هەواڵی  لێدەكەم  ئ��ەوەی  گومانی  دەبینم  ئەو  خەمناكی 

مردنی تۆی بۆ هێنابێتم، بەڵام ئەو بە چەند پەیڤێك ئەو 
گومانە بەئازارە لەناخم دەڕەوێنێتەوە و دەڵێت ؛من چیتر 
و  مەرگ  چاوەڕوانی  لەنێو  مەلیك  ناگرم  ئەوە  بەرگەی 
دەبێت  ئێمە  چارەنووسی  دەزان��م  ب��دات،  ئ��ازارم  ژیاندا 
بەیەكدی  ب��ەڕۆح  بێت  نەفرەتییە  فاڵگرەوە  ئەو  بەوتەی 
و  بجەنگم  شەڕڤانێك  وەك  ه��ات��ووم  م��ن  ب��ی��ن.  ئاشنا 
دەمەوێت تۆڵەی ئەوینی خۆم و داگیركاری ئەو سەربڕانە 
ئێمەیان  شتێكی  هەموو  مێژوو  بەدرێژایی  كە  بكەمەوە، 
لەناو برد و هەموو شتێكی ئێمەیان داگیر كردوو كردیانە 
لەنێو ژیانێكی كۆیلەیدا درێژە  ماڵی خۆیان. چیتر نكارم 
بەژیان بدەم؛ من گومانم لەوە هەبوو ئەو بەبێ ئەزمونی 
خۆیەوە بتوانێت بجەنگێت، تكام لێكرد هیچ نەبێت خۆی 
لەسەر بەكار هێنانی چەك و هونەری جەنگ تەیار بكات. 
ئەوەم  توانای  دامەوە   بەرسیڤی  بەشێوازێك  ئەو  بەڵام 
بە  لەمنداڵییەوە  هەر  ؛ئێمە  وتی  لێبكەم  ڕێگری  نەمابوو 
چەك و جەنگ ئاشنابووین. جا ئیستا چ پێویستیمان بەوە 
هەیە؛ ئەو وەك شەڕڤانێكی بەئەزموون ڕەفتاری دەكردو 
دەستەی  لە  كە  شەڕڤانانەكرد،  ئ��ەو  هەموو  لە  داوای 
پێشەوەی  بەرەكانی  بۆ  خۆیان  دا  )یەپەژە(  هێزەكانی 
جەنگ ئامادەكردبوو ئاگرێكی مەزن بكەنەوە و بەوێنەی 
لەسەرداوای  هەموویان  كۆبنەوەو  ل��ەدەوری  بازنەیەك 

خۆی  بەویستی  لێگەڕام  من  دەك��رد.  ڕەفتاریان  ئارین 
ڕەفتار بكات. مرۆڤ كاتێك بڕوای بەخۆی و خەونەكانی 
هەموو  كاتێك  دێ��ن��ێ��ت،  ب��ەدەس��ت  س��ەرك��ەوت��ن  هەبێت 
هەڤاڵان لە دەوری ئەو ئاگرە مەزنەدا مۆڵیان خواردبوو، 
كە زێدەتر لە ئاستی باڵای خۆیان بڵندتر بوو. ئەو پەیڤە 
ناخێكی  لە  ئارین  كە  دەك���ردەوە،  دوب��ارە  نامۆیانەیان 
دەیگوت  و  دەك��ردن  ئاراستەی  خۆیەوە  متمانەی  پڕلە 
لە  ئێمەیان  لەمێژەوە  دوژمنان  ئاگرین،  هەڤاڵی  »ئێمە 
هێز و توانای ئەفسونی ئاگر تۆراندووە و كردوویانە بە 
سەرچاوەی ترس بۆمان. ئێمە ئەمڕۆ بڕیار ئەدەین لەگەڵ 
ئاگردا ئاشت بینەوەو هێزو نهێنی ئاگر لەناخی خۆماندا 
بكەینە وزەو توانای بەرخودانمان، بەهەموو باوەڕمانەوە 
سەربڕەكان  بۆ  دۆزەخێك  و  ئاگر  دەكەینە  جەستەمان 
داگیر  شتێكمان  هەموو  دەیانەوێت  كە  دەڕەخسێنین، 
لەو  سڵ  هەرگیز  و  دەجەنگین  هێزەوە  بەو  ئێمە  بكەن، 
چونكە  دەك��ەن،  ئاراستەمان  كەئەوان  ناكەینەوە،  ئاگرە 
ئێمەی كورد لەمێژەوە بەوە ئاشنا بووین و ڕۆحمان پێی 

سپاردووە«.
هەمووان  دەبێت،  ت��ەواو  پەیڤەكانی  لە  ئارین  كاتێك 
بەرخودانەوە  و  بەرەنگاری  وزەی  پڕلە  هەستێكی  بە 
ئەوەی  بەڕێدەكەون،  جەنگ  پێشەوەی  بەرەكانی  بەرەو 

نامۆیانەی  هەڵویستە  ئەو  بۆلات،  بگەڕێمەوە  وایلێكردم 
ئارین بوو، گومانی ئەوەم كرد تۆ شتێكت بەسەر هاتبێت!
ئ���ەو پ��ەی��ڤ��ان��ەی ه���ەڤ���اڵ ن��ەس��ری��ن چ��ی��رۆك��ی ئ��ەو 
كە هەمیشە وەك خەونێك  بەبیرهێنامەوە،  دەستنوسەی 
بڵند  خۆم  كردبوو.لەجێگەكەی  وێنام  خۆمدا  بێئاگایی  لە 

دەبم، هەڤاڵ نەسرین بە نیگایەكی نامۆوە پێم دەڵێت: 
-بەنیازی كوێیت؟ 

بەخەندەیەكەوە پێی دەڵێم: دەگەڕێمەوە بۆ كۆبانێ .
-ئاخر تۆ هێشتا برینەكەت تەواو ساڕێژ نەبووە!

كێشە نییە، گرنگ ئەوە یە دەتوانم بجەنگم، دەڕۆم ئارین 
ببینم كەهەرلەسەرتای  ئەو ڕۆژە  ئەدۆزمەوە، دەمەوێت 
ئەو وەك شەڕڤانێك  دەبینی،  بەوەوە  ناسینیەوە خەونم 
و  بكات  خۆمان  ئەوینی  ئاوێتەی  خاك  ئەوینی  لەگەڵمدا 
بیر  من  وەك  ئەویش  ئێستا  دڵنیام   بجەنگین،  پێكەوە 

دەكاتەوە.
یەكانگیر  مندا  لەگەڵ  هەڵویستەكانی  نەسرین  هەڤاڵ 

دەكاتەوە تاوئەداتە پۆشاكەكەم و دەڵێت: 
بكەوێت،  بەتەواوی  خۆر  پێشئەوەی  دەبێت  -كەواتە 
جەندرمەكانی  بۆئەوەی  سنور!  بگەیەنینە  خۆمان  دەبێت 

تورك ڕێگریمان نەكەن.

ئەندێشەم بەوێنەی كورەی هەنگ وروژاوەو خەیاڵگەلێكی 
ناخۆش دەرزی ئاژنی ڕۆحم دەكەن. دەبێت ئێستا ئارین 
لەكوێ بێت!؟ ترسی ئەوەم هەیە لەكەم ئەزموونی خۆیەوە 
كەوتبێتە دەستی سەربڕەكان و بەویستی خۆیان گەمە بە 
چاوە  هەریەكەیان  و  بكەن  پاكیزەیی  و  خاوێن  جەستەی 
برسییەكانیان وەك كەڵبەی دڕندەیەكی بێهەست لەجەستەی 
گیربكەن و وەك كەنیزەك ڕەفتاری لەگەڵدا بكەن. ئەگەر 
كردنەوەلەو  تۆڵە  ئایا  بكەم؟  دەبێت چی  ڕووب��دات،  ئەوە 
دەتوانم  ئایا  دەكات؟  ئاسودە  دەرونم  دڕندانەیە  ڕەفتارە 

چیتر لەپاش ئەوە من وەك مرۆڤێك ژیان بكەم؟ نا هەرگیز 
ئەگەر  ناگەڕێمەوە،  ئەو  بەبێ   نادەەم، هەرگیز  بەوە  ڕێگە 
جەستەم كردبێتە بۆمبێكی پڕلە ڕك و تۆڵەی ئەو، خۆم لە 

نێویاندا ئەتەقێنمەوە.
هێواش  هەنگاوەكانت  كەمێك  ئ��ارم��ب��ەرەوە  »مەلیك 
گۆڕی  و  ئ��اڵ  بۆ  لەپێشە  زۆر  كاتمان  هێشتا  ب��ك��ەرەوە، 
بەو  بڕكێوە  هەناسە  ب��ەدەم  نەسرین  هەڤاڵ  هێزەكان«. 
پەیڤانە منی بۆلای خۆی هێنایەوە، بۆخۆیشم نازانم بەرەو 
كوێ  ڕێدەكەم و هەنگاوە خێراكانم بۆكوێم دەبەن؟! ئەوەندە 
نەبێت هەموو ئەندێشەم لە بینینەوەی ئارین-دا كۆبۆتەوە، 
ڕووی  گ��رژەوە  بەنیگایەكی  و  دەوەستم  لە جێگەی خۆم 

تێدەكەم وپێی دەڵێم: دەبوو ڕێگریت لە ئارین كردبا..!
هەڤاڵ نەسرین تەواو شەكەت بوو كەمێك لە چاوە پڕلە 
پرسیارەكانمی ڕوانی و پاشان بەنیگایەكی پڕلە گومانەوە 

دەڵێت: 
-من چیم بكردبا؟ ئەگەر منیش ڕێگریم لێبكردبایە ئەو 
هەر دەچوو، ئەو لە ناخ و دڵی خۆیەوە بڕیاری داوە. مرۆڤ 
ئەستەمە  دەكاتەوە،  یەكلا  گومان  لە  خۆی  ناخی  كاتێك 
كەس بتوانێت لەبەرامبەریدا هەڵویستەكانی بگۆڕێت. تۆ پێم 
بڵێ   بۆچی ئەوەندە دڵت نائارامە؟ ئەوە خەونی تۆنەبوو 

ئارین بێتە شەڕڤان، ئیتر كێشەت چییە؟

بە  نەكردبێت،  ناخم  بەئازاری  درك��ی  واهەستدەكەم  
هەڵچونێكەوە بەرسیڤی  ئەدەمەوە و پێی دەڵێم: 

-ه��ەڤ��اڵ، ب��ۆخ��ۆت ئ��ەزان��ی��ت ئ��ەو ل��ە ه��ون��ەری جەنگ 
ئەزموونی نییە، دەزانیت كاتێك ئارین بكەوێتە بەردەستیان 

چی لێدەكەن؟! 
كەمێك  خەندەیەك  بە  پەیڤانەم  ب��ەو  نەسرین  هەڤاڵ 

ئاگری ناخم دادەمركێنێتەوە و بەدەنگێكی هێمن دەڵێت: 
-مەلیك مرۆڤ پێش ئەوەی بكەوێتە دۆخێكی دژوارەوە 
پێی  كە  بەڵام  دەكوتێت،  ناخی  ناخۆش  گومانی  ه��ەزاران 
ئاشنا بوو بۆخۆی دەزانێت  چۆن ڕەفتار دەكات. من دڵنیام 
بوونی  بەتین  ئاگرێكی  بەوێنەی  ناخیدا  لە  هێزێك  ئارین 
هەیە، هێزێك لەو پەڕی متمانە بەخۆ بوونی بۆ بەرخوادان 
و بەرەنگاری. دڵنیام ئێستا ئەو لە نێو سەنگەرێكی تۆكمەدا 
خۆی دامەزراندووە و دەجەنگێت، تۆ كەمێك بیر بكەرەوە 
لەهەمان  و  دەگەیت  پێی  دڵنیابە  بێت،  ئاسودە  ناخت  و 

سەنگەر دەجەنگیت.
بەناخە  ئاسودەییەك  نەسرین  هەڤاڵ  پەیڤانەی  ئ��ەو 
شێواوە كەم دەبەخشێ ، واهەستدەكەم  نەمتوانیبێت هەموو 

هەستەكانمی بۆ واڵابكەم بە دەنگێكی خەمناكەوە دەڵێم: 
-دەزانیت من بیر لەچی دەكەمەوە؟ بە نیگایەكی پڕلە 
ڕێگەی  لە  بیەوێت  وەك  دەڕوان��ێ��ت،  لێم  میهرەبانییەوە 

بیر  بزانم  »بڵێ   دەڵێت  بخوێنێتەوە،  ناخم  چاوەكانمەوە 
ك��وژرام  ئەگەر  دەك��ەم��ەوە   بیرلەوە  دەكەیتەوە«.  لەچی 
بۆمن  ئەوكات  بكێشم  ئەودا  باوەشی  نێو  لە  دواهەناسەم 

هیچ گرنگ نییە.
ئ���ەو پ��ێ��دەچ��وو گ��اڵ��ت��ەج��اڕی ب��ە پ��ەی��ڤ��ەك��ان��م ب��ێ��ت بە 
پێكەنینێكەوە لە چاوەكانم دەڕوانێ ، من لە نیگاكانیدا ئەوە 

دەبینم هەربۆیە بە هەستێكی پڕلە ئەوینەوە پێی دەڵێم: 
-تۆ هەرگیز ئەوینداریت نەكردووە، هەر بۆیە ناتوانیت 

لە هەستەكانم بگەیت. 
بەخەندیەكی  پێكەنینەكەی  پاشماوەی  هێشتا  كە  ئەو 
لێوەكانی سپاردبوو دەڵێت: دەزانم ئەوین چۆنە هەربۆیە 
پێشەوەی  با پێش ئەوەی بچینە  ناكەم، هەڕە  ئ��ارەزووی 

جەنگ كەمێك پشو بدەین؟!
شاری  سنوری  چۆڵەكانی  خانووە  گەیشتینە  كاتێك 
كۆبانی، وەك جاران ئەو شەڕڤانانەی لێنەمابوو كەبەردەوام 
و  فیشەكدان  كردنی  پڕفیشەك  بەدەم  ژوورەكاندا  نێو  لە 
خۆئامادەكردنیان بۆ پێشەوەی شەڕكان مۆڵیان خواردبوو، 
بەدەم خەندەو پێكەنینەوە نیگاكانیان ئاراستەی دوا نیگای 
یەكدی دەكرد. كەس لەوێ  نەمابوو، تەنا چەند شەڕڤانێك 
نەبێت سندوقی فیشەكیان لە دوای پیكابێك باردەكرد، تا 

بەپەلە بگەیەننە هەڤاڵان.

دەبەخشی،  ناخم  ب��ە  ن��ام��ۆی  هەستێكی  دیمەنە  ئ��ەو 
پرسیاری ئەوەم لادروست بوو دەبێت چی ڕووی دابێت؟ 
من مێشكی خۆم بەدووی وەڵامی ئەو پرسیارەوە ئەدۆزم. 
هەڤاڵ نەسرین خۆی دەگەیەنێتە لایان و سڵاویان لێدەكات 
دەكات  من  گازیی  دوات��ر  دەپەیڤێت،  لەگەڵیان  كەمێك  و 
ب��ۆئ��ەوەی س���واری ئ��ەو پیكابە ب��م، ك��ە ئ��ام��ادەی��ە ب��ەرەو 
پێشەوەی جەنگ بڕوات. هەموو مان لە دوای پیكابەكەوە 
سوار دەبین، پیكابەكە وەك مارێكی بزێو بەنێو كۆڵانەكاندا 
ڕێگا  ئەو  لەسەر  چاوەكانم  منیش  ڕێدەكات،  خێرایی  بە 
شەپۆل  خ��ۆی  بەڕیتمی  كە  پێچانەیە،  پێچاو  تەنگەبەرو 

بەجەستەمان ئەدا.
بۆمب  ناڵەی  تەقەو  دەنگی  زێدەتر  دەبینەوە  تانێزیكتر 
ت��ەواو  خ��ۆم��ا  ئەندێشەی  ل��ە  م��ن  ئەسمێت.  گوێكانمان 
ڕۆچووم و بێئاگام لەوەی، پیكابەكە لە بەردەم خانوویەكی 
كەلەبەری   و  كون  ئاسەواری  كەدیوارەكانی  داڕوخ��اودا 
لولەی  نێویەوە  كەلە  جێماوە،  بە  تیا  شەڕڤانانەی  ئ��ەو 
تفەنگەكانیان ئاراستەی سەر بڕەكان كردبوو، دادەبەزین و 
هەڤاڵ نەسرین تاوئەداتە سندوقێكی فیشەك و خۆی بەنێو 
خانووەكەدا دەكات، منیش بەوێنەی ئەو سندوقێك لەگەڵ 

خۆم هەڵدەگرم و بەدووی دەكەوم.

كاتێك دەچینە ژورەوە خۆمان لەبەردەم هەڤاڵ )ئاسیا( 
دەبینینەوە،  نەخشەیەكی شاری كۆبانێی لەسەر زەویەكە 
نیشانەكردنی  س��ەرق��اڵ��ی  بەقەڵەمێكەوە  و  ڕاخ��س��ت��ووە 
داڕشتووە،  بۆ  پلانی  خۆیدا  لەبیری  كە  شوێنانەیە،  ئەو 
خەندەیەك  لە  هەستی خۆی  هەموو  دەبینێت  ئێمە  كاتێك 
كۆدەكاتەوە، منیش پەیڤەكانی ناخی دەخوێنمەوە،  دەیەوێت 
بە  نەسرین  هەڤاڵ  گەڕانەوەت«.  بۆ  بڵێت: »هێشتا زووە 
پرسیارێك نیگاكانی ئەو بۆلای خۆی ڕادەكێشێت و دەڵێت: 

-)مەلیك( دەیەوێت خۆی بگەیەنێتە )ئارین میركان(. 
هەڤاڵ )ئاسیا( بەنیگایەكی پڕلە گومانەوە لێم دەڕوانێت 

و  بەدەنگێكی خەمناكەوە پێم دەڵێت: 
چۆن  تۆ   ماڵەوە،  بۆ  بگەڕێوە  ئارامبەرەوە،  -مەلیك 
بەم دۆخەوە دەتوانیت بجەنگیت،  هێشتا برینەكەت تەواو 
و  هێرش  و  شەڕ  دۆخی  لە  ئێمە  پاشان  نەبووە.  ساڕێژ 
جێگیر  خۆیاندا  لەسەنگەرەكانی  شەڕڤانان  و  بەرگریداین 
ئارین  دژوارەدا  لەم دۆخە  دەتوانین  بڵێ   چۆن  پێم  نین. 

بدۆزیتەوە؟
چۆن  من   ئەدات،  ئازارم  عەبدوڵڵا(  )ئاسیا  پەیڤەكانی 
ئەتوانم لە چاوەڕوانی ئەودا كات و ڕۆژەكان بەڕێ بكەم، 
ئاخر ئەو نازانێت ناخم بۆ نیگایەكی ئارین چەند تامەزرۆیە، 

لەو هەستەوە بەرسیڤی ئەدەمەوەو پێی دەڵێم: 

نەمتوانیبا  ئەگەر  تۆبڕوانە!  مەكە،  ڕێگیرم  -تكادەكەم 
لەئورفەوە تا ئێرە نەدەهاتم، پێم ئەستەمە بتوانم بگەڕێمەوە 
و دڵم ئارام بێت، ئاخر من گومانی ئەوەم هەیە ئارین لە 
دەمەوێت  ئەوانەوە،  نێو  بكەوێتە  بوونەوەیەكدا  بەرەنگار 

خۆم لەگەڵیابم و ئاگام لە دۆخەكەی بێت.
بۆ  سەری  و  دەخەنێت  پەیڤانەم  ئەو  بەبیستنی  ئاسیا 
سەر نەخشەكەی بەردەمی شۆڕدەكاتەوەو لەبەر خۆیەوە 

دەپەیڤێ  وەك ئەوەی بۆخۆی بدوێ  دەڵێت: 
ئەستەمە  وتیت  پێم  وەك  ب��ەڵام  ناكەم،  ڕێگریت  -من 
بێت،  ل��ەخ��ۆت  ئ��اگ��ات  ب��ەڵام  ب��ڕۆ  ب��ی��دۆزی��ت��ەوە،  بتوانیت 
بۆسەی   نەكەویتە  و  نەكەن  داگیر  ناخت  هەستەكانت  با 

ئەوانەوە.
ئ��ەوی��ن��دار ئەستەمە  م��رۆڤ��ی  ئ���ەو ڕاس���ت دەب���ێ���ژێ ! 
ئاوێتەی  -م  ئارین  ئەوینی  من  بەڵام  بجەنگێت،  بتوانێت 
نیشتمان كردووەو هەست دەكەم، ئەم خاكە بۆنی ئەوی 
كۆبانێی   هەموو  ئ��ەو  ب��ەرام��ەی  و  ب��ۆن  بێدەچێت  لێدێت. 
هەستە  ئەو  نازانم  ئیتر  واهەستدەكەم.  من  داگیركردبێت، 
لە ئەوینمەوەیە یان هەستێكی ڕاستەقینەیەو هەموان وەك 
هەریەكەمان  نەسرین  هەڤاڵ  لەگەڵ  پێدەكەن.  دركی  من 
پێشەوە  بەرەو  كۆڵانەكاندا  بەنێو  و  چەكێك  ئەدەینە  تاو 
هەنگاوەكانمان لەگەڵ دەنگی تەقەی شەڕڤاناندا ڕێدەكات، 

من بێئاگام لەو،  چاوەكانم بەنێو هەموو شوێنێكدا دەگێڕم، 
بەنێو ئەو كۆڵانانەی كە بەلاشەی بۆگەنی سەربڕەكان و 
لەوان زیاتر كەس  پاشماوەی فیشەكی بەتاڵ داپۆشراوە، 
و  دەك��ەم  خێراتر  هەنگاوەكانم  زێدەتر  دێت  هەتا  نابینم. 
دەمەوێت بەدەنگی ئەو تەقانە ڕابگەم، كە بەرەو هەناوی 
دوكەڵە  لەسەرئەو  نیگاكانم  دەك��ەون��ەوەو  دوور  دوژم��ن 
چڕە لەنگەردەگرن، كە بەرەو ئاسمان بڵند دەبێت، وێنەی 
ئارین و یەسنا لە خۆیدا دەنوێنێ . ئەو بۆمبانەی لەدورەوە 
ئەدات،  لوتمدا  بە  ئارین  سەرپۆشەكەی  بۆنی  دەتەقێنەوە 
ئای ئارین تۆ لەكوێی!؟ لەكام شوێنی ئەم جەنگەدا ئارامت 

گرتووە و دەنگم نابیستی؟
پڕبەگەرووم هاواردەكەم ئەو وەڵام ناداتەوە، بەردەوام 
بەرەو پێشەوەی خۆم هەنگاو دەنێم چاوەكانم بە هەموو 
شوێنێكی ئەودا دەگێڕم، لە هەموو قوژبنێكی ئەو كۆڵانانەدا 
لەیەكدی  هەموویان  بوونەتەوە،  بڵاو  یەپەژە  هێزەكانی 
دەچێت،   یەسنا  بەوێنەی  ت��ەواو  ڕوخ��س��اری��ان  و  دەچ��ن 
تاوناتاوێك لەگەڵ هێرشبردنا شێوەیان دەگۆڕێتەوە سەر 
بەبوونی  متمانە  و  بەگومانم  خۆم  هەستەكانی  لە  ئارین. 
و  خەیاڵ  كانگای  لەكام  نازانم  ناكەم،  خۆم  ڕاستەقینەی 

ئەندێشەمەوە وێنای ئەو دیمەنانە دەكەم.
كە  دەبینم  ئاگرێك  كڵپەی  پێشەوە  دەچمە  زێدەتر  تا 
وێنەی ئارینی لە خۆ گرتووە و دۆزەخێك بۆ سەربڕەكان 

سازدەكات.  لە نێویدا بەدەیان و سەدان سەربڕ بەدەم ئازاری 
سوتانی جەستەو ناخیانەوە دەناڵێنن، لەهەمووشوێنێكەوە 
ئارین  ڕوخساری  شێوەی  و  دەبێت  بڵند  بۆئاسمان  ئاگر 
و یەسنا وێنادەكات. هەتادێت ئەو ئاگرە هەموو كۆڵان و 
كوچەو قوژبنێكی ئەو شارە ئەتەنێتەوەو  بۆن و بەرامەی 
لەئاسمان  باروت بڵاو دەبێتەوە، ڕو  بۆنی  لە بری  ئارین 
لە  ئارین  ه��اواردەك��ەم، كە وێنەی  ئاگرە  بۆئەو  دەك��ەم و 
مەهێڵە،  بەجێم  تكادەكەم  ئارین  دەڵێم:  و  ئەنوێنێ   خۆیدا 
چاوەڕێم بكە منیش لەگەڵت دێم، تەنها ساتێك چاوەڕوانمبە 
تا دەستەكانم پێت دەگات و لەئامێزی خۆمت دەگرم. بەڵام 
لێم  بەخەندەیەكەوە  ژوانمان  ساتەكانی  هەموو  وەك  ئەو 
خۆی  ب��ۆلای  ئەویندارییەكەی  پڕلە  بەنیگا  و  دەڕوان��ێ��ت 
گازم دەكات، منیش بێئاگا لەهەنگاوەكانم بەنێو جەستەی 
سوتاوی سەربڕەكاندا، كۆڵان بەكۆڵان  بەدووی ئەوەوە 

ڕادەكەم و پێی ناگەمەوە.
هەرلە كۆڵانەكانی )بۆتانی خۆرهەڵات( و )بۆتانی خۆرئاوا( 
تادەگاتە كۆڵانەكانی )مەكتەلە( و لەوێشەوە تا كۆڵانە كانی 
)كانی كوردان( ڕادەكەم، ئەو بەردەوام ئاگری پڕلە تۆڵەی 
جەستەی زێدەتر جۆش ئەدا. من هەست بەبوونی گەرمی 
جەستەی  نێویدا  لە  سەربڕەكان  كاتێك  ناكەم،  ئاگرە  ئەو 

بۆگەن و چڵكنیان تێیدا هەڵدەقرچێن و دەتوێنەوە!

وای دەب��ی��ن��م ئ���ەو دی��م��ەن��ە وێ��ن��ەی ئ���ەو دۆزەخ����ە 
هەیە،  بوونی  ئیبراهیمیەكاندا  كتێبە  كەلە  ترسناكەبێت، 
تەواو هەست بەشەكەتی خۆم دەكەم، تا دوا كۆڵانی )كانی 
ئاگرێكی  لەنێو  لەوێدا  ئەو  دەك��ەوم،  ب��ەدووی  ك��وردان( 
ب��ەرەو  یەسنا  جەستەی  ئ��اگ��ری  ب��ەوێ��ن��ەی  ه��ەم��ەڕەن��گ 
ئاسمان هەڵدەكشێت و لەگەڵ خۆیدا ڕۆحی شەڕانگێزیی 
هەموو ئەوسەربڕانە لەخۆی دەئاڵێنێت و بەرەو ئاسمان 
دەبێت  بڵند  بۆئاسمان  ب��ەردەوام  ئەو  دەك��ات،  ڕاپێچیان 
خۆمدا  لەجێگەی  دەناڵێنم.  ناخمەوە  بەئازاری  منیش  و 
كردووەو  بڵند  ئەو  نیگای  دوا  بۆ  چاوەكانم  و  كەوتووم 
كۆبوونەتەوە  ل��ەدەورم  شەڕڤانان  هەموو  بێئاگالەوەی 
لەپێش  دەڕوان��ن.  لێم  سەركەوتنەوە  پڕلە  بەنیگایەكی  و 
هەریەكەیان  و  ناچن  لەخۆیان  هیچیان  مندا  چاوەكانی 
»ئای  دەڵ��ێ��م:  بەخۆم  دەنوێنن.  یەسنا  و  ئارین  وێنای 
هاتبێتە  یەسنا  ڕۆح��ی  دەشێت  ڕووئ���ەدات  چی  خودایە 
خوارەوە و خۆی لەنێو جەستەی ئەواندا نابێت؟ ئەگەرنا 

بۆچی هەموویان بەوێنەی ئەو دەچن!؟«
خۆمەوە  لەجێگەی  و  هەنگڵم  بن  ئەدەنە  تاو  دوانیان 
بەنیگایەك،  و  دێتەبەردەمم  نەسرین  هەڤاڵ  دەكەن،  بڵندم 

كە خۆی لەواندا دەنوێنێ  پێم دەڵێت: 
بەئاگرو  ب��وو  ئ��اری��ن  جەستەی  ب��ەس��ە!  ئیتر  -مەلیك 

هەموو سەربڕەكانی سوتاند، بەڵام ڕۆح و هەستی لەنێو 
دیاریت،  ماندوو  زۆر  تۆ  بگەڕێوە  زیندووە،  هەمووماندا 

وەرە باگۆرانی سەركەوتن بۆ كۆبانی بڵینەوە..!
من دڵم ئارام ناگرێت، تاو ئەدەمە چەكەكەم و هەموو 
ئاگری ناخم لەو پەیڤانەدا كۆدەكەمەوە، كە هەستی هەموو 

یان دەبزوێنێ  و پێیان دەڵێم: 
-من ناگەڕێمەوە! جەنگ هێشتا كۆتایی نەهاتووە، چیتر 
دا  ئەو  ئەوینی  هەستیی  بێ   جەستەیەكی  نێو  لە  ناتوانم 
ژیان بكەم، دەخوازم بەوێنەی ئەو ببمە ڕۆح و بۆئاسمان 
بڵندبم، تا زووە بەو بگەمەوە. ئێستا متمانە بەو فاڵگرەوە 
دەكەم كەلەیەكەمین ژوانمان پێی وتین. »ئێوە تەنها بەڕۆح 
بەیەكدی ئاشنا دەبن«، لێم گەڕێ  بابەدووی چارەنووسی 

خۆمەوە بم. 
بەنێو كۆڵانەكانی )كانی كوردان( دا ڕێدەكەم و ئەوانیش 
بەدوامەوە هەنگاو دەنێن، لەئەندێشەمدا وێنای خۆم دەكەم 
و بەهەستێكی پڕلە تۆڵەو بەرخودانەوە دەجەنگم، نازانم لە 
چ كاتێكدا جەستەم ئاگردەگرێت و دەبێتە ڕۆح و بۆئاسمان 

هەڵدەكشێت و بە ئارین ڕادەگەم؟.

2017/9/21

201 سەمای  یەسنا لە ئاگردا

یك(
 مەل

دول
عەب

د )
ەهی

ش

بە  ڕۆمانەكەدا  لە  كە  مەلیك(  )عەبدول  شەهید  شەڕڤان 
فیشەكێكی  بە  كۆبانی  شەڕی  لەنێو  هێناوە.  ناویم  )مەلیك( 
سەگڤان )قەناس( لەپشتی سەریەوە  بریندار دەكرێت. دوای 
كۆبانی  شاری  ئازادبوونی  دوای  لە  دوبارە  چاكبوونەوەی 
دەرەوەی  گوندەكانی  لە  و  شەڕ  بەرەكانی  نێو  دەچێتەوە  

شاری كۆبانی شەهید دەبێت.



جەبار عوسمان202

ان(
میرك

ین 
)ئار

ید 
شەه

شەڕڤان شەهید )ئارین میركان(, كە لە نێو شەڕەكانی 

دەتەقێنێتەوە  داع���ش-دا  هێرشێكی  بە  خ��ۆی  كۆبانی 

بە  و شكست  ل��ێ��دەك��وژێ��ت  زۆری����ان  ژم��ارەی��ەك��ی  و 

هێرشەكەیان دێنێت .



203 سەمای  یەسنا لە ئاگردا

فەرهەنگۆک:

سەگڤان: قەناس، نیشان شكێن.

نكارم: ناتوانم.

دەزڤڕێ: دەگەڕێتەوە.

چما: بۆچی، لەبەرچی. 

دیرۆك: مێژوو، كۆن، دێرین. 

ئەیوبییە: گەڕەكێكی كۆنی هەژارنشینی شاری ئورفەی  

كوردستانی باكورە.

ئورفەی  ش��اری  نێو  لە  ئیبراهیم:  ح��ەزرەت��ی  ماسییەكانی 

كوردسانی باكور مەزاری )حەزرەتی ئیبراهیم(ی لێیە، كە  

مەزاری  لەو شارەدا  هەر  گەشتیاری.  جێگەیەكی  كراوەتە 

كە  تر  م��ەزاری  چەندین  لەگەڵ  لێیە  ئەیوبی(  )ح��ەزرەت��ی 

ڕۆژانە چەندین گەشتیار لە هەموو شارەكانی تری توركیاو 

وڵاتانی ئیسلامییەوە سەردانی دەكەن و نزای تیا دەكەن.

